
ᓄᓇᕗᑦ   ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐊᐃᑉᐹᓂᒃ ᑲᑎᒪᓂᖅ ᑕᓪᓕᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 
 

ᐅᓪᓗᖅ 115 
 

ᓇᒡᒐᔾᔭᐅ, ᒫᑦᓯ 1, 2021 
 

 

ᖁᑉᐱᕐᓂᓖᑦ 7213ᒥᒃ 7270ᒧᑦ 
 

 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᐹᓪ ᖁᐊᓴ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒥᓯᐊᓪ ᐋᓪᐳᑦ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ 

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ ᑮᓇᐅᔭᓂᒃ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 

ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕋᕐᔪᐊᖅ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; 

ᒥᓂᔅᑕ ᐅᖃᐅᓯᕐᓄᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ  

 

ᐸᑎᖅ ᓇᑦᓯᖅ 

(ᐊᐃᕕᓕᒃ) 

 

ᑳᓪᕕᓐ ᐲᑐᓴᓐ 

(ᖁᕐᓗᖅᑑᖅ) 

ᑕᐃᕕᑎ ᖃᒪᓂᖅ 

(ᑐᓄᓂᖅ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ   

  

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᒫᑦᓯ 1, 2021 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 

ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, 

ᐊᖓᔪᖅᑳᖅ ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ 

ᔪᐊᓇᓯ, ᔪᐃᓕ ᖃᐃᕐᓂᖅ, ᐊᖓᔪᖅᑳᖅ ᖁᐊᓴ 

ᑯᓱᒐᖅ, ᐋᕐᓗᒃ ᒪᐃᓐ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, 

ᐸᑎᖅ ᓇᑦᓯᖅ, ᑳᓪᕕᓐ ᐲᑐᓴᓐ, ᐃᒥᓕᐊᓐᓄ 

ᕿᓐᖑᖅ, ᐅᖃᖅᑎ ᐹᓪ ᖁᐊᓴ, ᐋᓚᓐ ᕋᒻᐴᑦ, 

ᓯᕗᓕᖅᑎ ᔫ ᓴᕕᑲᑖᖅ, ᐊᖓᔪᖅᑳᖅ ᐃᓕᓴᐱ 

ᓯᐅᑎᐊᐱᒃ, ᑯᕋᐃᒃ ᓯᒪᐃᓚᒃ, ᖄᑕᓂ ᑕᐅᑐᓐᖏ. 

 

>>ᑲᑎᒪᓯᒋᐊᖅᑐᑦ 13:30ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᐹᓪ ᖁᐊᓴ): ᐅᓪᓗᒃᑯᑦ, 

ᐱᒋᐊᓚᐅᖅᑎᓐᓇᑕ, ᑐᒃᓯᐊᕐᓂᒃᑯᑦ 

ᒪᑐᐃᖅᓯᔪᓐᓇᖅᐲᑦ ᒥᔅ ᑕᐅᑐᓐᖏ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᓪᓗᒃᑯᑦ ᓄᓇᕗᑦᒥᐅᑕᐃᑦ, 

ᐃᒡᓗᓕᖕᒥᐅᑕᓪᓗ, ᓄᓇᕗᑦᒥᐅᑕᓕᒫᓪᓗ 

ᑐᓐᖓᓱᓚᐅᕐᒥᒋᑦᑎ ᑲᑎᒪᓂᐊᓕᖅᑎᓪᓗᒋᑦ ᑖᒃᑯᐊ 

ᒪᓕᒐᓕᐅᖅᑎᖁᑎᓯ, ᐃᒡᓗᕐᔪᐊᖁᑎᔅᓯᓐᓂ ᑕᒫᓂ 

ᓄᓇᕗᑦᒥ.  

 

ᑲᔪᓯᓗᑕ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕᐅᔪᖅ 

ᓴᓇᔨᓕᕆᓂᕐᒧᑦ, ᒥᔅᑐ ᐊᕿᐊᕈᖅ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 554 - 5(2): 

ᒐᕙᒪᒃᑯᓐᓂ ᐃᖅᑲᓇᐃᔭᖅᑎᓄᑦ 

ᑲᑐᔾᔨᖃᑎᒌᒃᑯᑦ ᐊᕐᕌᒍᑕᒫᑦ ᐅᓂᒃᑳᖓᑦ 

(ᐊᕿᐊᕈᖅ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᐅᖃᖅᑏ, ᒐᕙᒪᕗᑦ ᐊᖏᖅᓯᒪᓂᖃᑦᑎᐊᕐᖓᑦ, 

ᐊᐅᓚᑦᑎᓂᐊᕐᓗᑎᒃ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓂ. ᒪᓕᒐᓕᐅᕐᕕᖕᒧᑦ 

ᓴᖅᑭᑦᑎᓛᖅᑐᖓ 2019-2020 ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓂᒃ ᐅᓂᒃᑳᖃᖅᑐᑦ 

ᐊᕐᕌᒍᑕᒫᖅᓯᐅᑎᑦ ᓈᒻᒪᓈᓕᖅᑲᑦ.  

 

ᑖᒃᑯᐊ ᐅᓂᒃᑳᓕᐊᕕᓃᑦ ᓇᓗᓇᐃᖅᓯᓯᒪᔪᑦ 

ᑐᑭᒧᐊᕈᑎᒃᓴᕆᔭᐅᔪᓂᒃ ᐊᐅᓚᑦᑎᓂᒃᑯᓪᓗ 

ᓴᖅᑭᑕᐅᓯᒪᔪᓂᒃ ᐱᓕᖃᑎᒌᖕᓂᒃᑯᑦ, 

ᐃᑲᔪᖃᑎᒌᖕᓂᒃᑯᑦ. ᐅᓂᒃᑳᓕᐊᕕᓃᑦ 

ᓴᖅᑭᔮᕆᐊᖅᑎᑦᑎᔪᑦ ᐊᒥᓱᕈᕆᐊᖅᑕᐅᒻᒪᑕ ᐃᓄᐃᑦ 

ᐃᖅᑲᓇᐃᔭᖅᑎᖏᑦ ᐊᒻᒪ 

ᐃᖅᑲᓇᐅᔭᖅᑎᓕᕆᔪᓐᓇᕐᓂᕗᑦ, 

ᓴᓐᖏᓂᖅᓴᐅᓕᕐᒪᑦ.  

ᐋᖅᑭᑦᑎᐊᖅᑕᐅᓯᓕᖅᖢᑎᒡᓗ ᐊᓪᓚᕝᕕᖏᑦ, 

ᓄᓇᕘᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᖏᑦ 

ᐊᔪᓐᖏᓕᖅᑎᑕᐅᓪᓗᑎᒃ ᑐᓐᖓᓱᒃᑎᑕᐅᓪᓗᑎᒃ, 

ᐊᔾᔨᒌᖏᑦᑐᕈᓘᔭᕐᓂᒃ. ᐊᔪᖏᓐᓂᕐᒥᓂᒃ 

ᐱᑎᑦᑎᒍᓐᓇᐸᑦᑐᑎᒃ, ᐱᔨᑦᑎᕋᖅᑐᑎᒃ 

ᓄᓇᕗᑦᒥᐅᓕᒫᓂᒃ.  

 

ᐅᖃᖅᑏ, ᐅᑯᐊ ᑕᕝᕙ ᑐᓴᕈᒥᓇᓗᐊᓐᖑᐊᖅᑐᐃᑦ 

2019-2020 ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ 

ᐅᓂᒃᑳᖑᑎᓪᓗᒋᑦ ᐅᖃᐅᓯᐅᓯᒪᔪᑦ: 

 

 ᓄᕙᖕᓇᕐᔪᐊᒧᑦ ᐱᓕᕆᒋᐊᕋᓱᒃᑲᓐᓂᖅᓯᒪᓂᖅ 

ᑲᔪᓰᓐᓇᓂᐊᖅᑐᖅ ᓄᓇᕗᑦᒥᐅᓄᑦ;  

 ᓄᓇᕘᑦ ᐸᕐᓇᐅᑎᒻᒪᕆᖓ ᐃᓄᖕᓂᒃ 

ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎ 

ᐃᖏᕐᕋᓯᒋᐊᖅᑎᑕᐅᓗᓂ;  ᐋᖅᑭᒃᑕᐅᔪᓪᓗᓂ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕕᖓᑦ;  

 ᓴᖅᑭᑕᐅᔪᓪᓗᑎᒃ ᓄᓇᕗᑦ ᒐᕙᒪᒃᑯᖏᑕ 

ᐃᖅᑲᓇᐃᔭᖅᑎᖏᓐᓄᑦ ᐃᓚᒌᓄᓪᓗ ᐃᑲᔫᑏᑦ;  

 ᐊᔪᓕᕈᑎᖃᖅᓯᒪᔪᓄᑦ ᑎᒥᒧᑦ ᐴᖅᑲᒐᕐᓄᑦ 

ᐃᑲᔫᑏᑦ ᐅᖓᓯᒃᑐᒦᒃᑲᓗᐊᖅᖢᑎᒃ, 

ᐅᖓᓯᒌᖃᑦᑕᐅᑎᒐᓗᐊᖅᖢᑎᒃ ᐃᑲᔫᑎ ᑖᓐᓇ 

ᓄᓇᕗᑦᒥ;  

 ᐃᖅᑲᓇᐃᔮᒧᑦ ᐃᓕᔭᐅᑐᐃᓐᓇᖃᑦᑕᖅᑐᐃᑦ 

ᐊᒥᓲᓂᖅᓴᐅᓪᓗᑎᒃ 

ᐃᖅᑲᓇᐃᔭᑲᐃᓐᓇᕈᓐᓃᖅᑎᑕᐅᓪᓗᑎᒃ 

ᐃᖅᑲᓇᐃᔮᓪᓚᕆᒨᖅᑕᐅᓪᓗᑎᒃ; 

 

 ᐱᓕᒻᒪᒃᓴᐃᓂᕗᑦ, ᐱᕙᓪᓕᐊᑎᑦᑎᓂᕗᑦ 

ᐃᓄᖕᓂᒃ ᐃᖅᑲᓇᐃᔭᖅᑐᓂᒃ:  

o ᐊᒫᖅᑖᕐᓂᖅ, ᐃᖅᑲᓇᐃᔮᖏᓐᓂᒃ 

ᕿᒪᐃᑲᐃᓐᓇᖅᑐᓂᒃ:  

o ᓯᕗᓕᖅᑎᒃᓴᓄᑦ ᐃᓕᓐᓂᐊᕆᐊᕐᕕᕐᓴᖅ 

ᓯᕗᓕᐅᖅᑎᒃᓴᓄᑦ;  

o ᐱᕙᓪᓕᐊᑎᑦᑎᓂᕐᒧᑦ ᐱᓕᕆᓂᐅᔪᖅ. 

ᐊᒻᒪᑦᑕᐅᖅ ᐊᑐᐊᒐᓂᒃ 

ᐱᕙᓪᓕᐊᑎᑦᑎᓂᕐᒧᑦ ᐱᓕᕆᓂᖅ; 

ᐊᒻᒪᑦᑕᐅᖅ  

o ᓯᕗᓕᖅᑎᒃᓴᓂᒃ ᐱᓚᒻᒪᒃᓴᐃᓂᖅ ᑖᓐᓇ.  

 ᐊᒻᒪ ᑎᓴᒪᒋᓪᓗᒍ ᓄᓇᕘᑦ ᒐᕙᒪᖓᑦ 

ᐃᓕᓴᕆᔭᐅᓯᒪᓕᖅᑐᖅ ᐃᓚᒋᔭᐅᓪᓗᓂᒎᖅ 

ᑲᓇᑕᒥ ᖁᑦᑎᓂᖅᐹᖅ 

ᐃᖅᑲᓇᔭᕐᕕᑦᑎᐊᕙᐅᓂᖅᐹᖑᔪᖅ ᒪᒃᑯᒃᑐᓄᑦ, 

ᐊᒻᒪᑦᑕᐅᖅ ᐃᓕᓴᕕᖕᒥ ᐱᔭᕇᕋᑖᕕᓂᐅᔪᓄᑦ.   

 

ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲ 

ᐃᓕᓴᖅᓯᖃᑎᒋᓚᒃᑲ ᐅᑯᓂᖓ 

ᐱᓕᕆᑦᑎᐊᖅᓯᒪᓂᐊᓗᖏᓐᓂᒃ ᐃᖅᑲᓇᐃᔭᖅᑎᑦᑕ. 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕᐅᔪᖅ ᐊᕙᑎᓕᕆᓂᕐᒧᑦ, ᒥᔅᑐ ᓴᕕᑲᑖᖅ.  

 

ᐊᖓᔪᖅᑳᑉ ᐅᖃᐅᓯᖓ 555 - 5(2): 

ᐅᑎᖅᑎᑕᐅᓂᖏᑦ ᓇᓄᕋᔭᒥᓃᑦ ᓄᓇᕗᒻᒧᑦ 

(ᓴᕕᑲᑖᖅ) 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑎᑦᓯᔩ. 

ᐊᕐᕕᐊᕐᒥᐅᑦ ᐅᑉᓗᒃᑰᑦᓯᐊᖅᐸᑉᓯ, ᐊᒻᒪ 

ᐃᓱᒪᒌᓐᓇᖅᑕᕋᑉᓯ, ᐅᑉᓗᑕᒫᖑᔪᖅ.  

 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓂᑯᕕᑦᑐᖓ 

ᖃᓄᐃᓕᖓᓕᕐᒪᖔᑕ ᓇᓗᓇᐃᖅᓯᒍᒪᓪᓗᖓ 

ᒪᓕᒐᓕᐅᖅᑎᐅᖃᑎᒃᑲᓗ ᖃᐅᔨᒪᖕᒪᑕ 

ᐊᕙᑎᓕᕆᔨᒃᑯᑦ ᑲᒪᓯᒪᖕᒪᑕ ᓂᐅᕕᐊᖑᓂᖏᓐᓂᒃ 

ᐊᐅᓪᓚᖅᑎᑕᐅᖃᑦᑕᕐᓂᖏᓂᒡᓗ ᓄᓇᕗᑦᓯ ᕿᓰᑦ 

ᐊᒦᓪᓗ 1990-ᒥᓂᑦ ᑖᓐᓇ ᖃᖅᑯᑎᖃᖅᑎᑦᑎᕙᑦᑐᖅ 

ᐊᖑᓇᓱᒃᑎᒋᔭᑦᑎᓐᓂᒃ ᕿᓰᕈᓐᓇᖅᐸᒃᖢᑎᒃ, 

ᐊᒥᒥᓃᕈᓐᓇᐸᑦᑐᑎᓪᓗ ᐊᖏᕐᕋᒥᓂᒃ. ᓂᐅᕕᐊᒥᓃᑦ, 

ᐊᐅᓪᓚᖅᑎᑕᐅᖃᑦᑕᖅᑐᐃᑦ ᐊᑭᑦᑐᕋᕐᕕᐅᔪᒧᑦ ᓄᐊᑦ 

ᐸᐃᒥ, ᐋᓐᑎᐅᕆᔪᒥ, ᑕᐅᓇᓂ ᓂᐅᕕᐊᖑᓂᐊᕐᒪᑕ 

ᐊᖑᓇᓱᒃᑏᑦ ᓯᕗᒍᖅᑎᑕᐅᓪᓗᓂ 

ᑮᓇᐅᔭᖅᑖᖅᑎᑕᐅᒐᓛᓲᑦ ᓂᐅᕕᐊᖑᒐᐃᒻᒪᑕ ᐊᒻᒪ 

ᑕᐅᓇᓂ ᐊᑭᑦᑐᕋᐅᑎᔪᓂᒃ ᓂᐅᕕᐊᖑᒃᑲᓐᓂᕋᐃᒻᒪᑕ 

ᑮᓇᐅᔭᖅᑖᒃᑲᓐᓂᖃᑦᑕᓲᑦ. 

 

ᐅᖃᖅᑏ, ᐊᕐᕌᒍᓂ ᐊᓂᒍᕋᑖᖅᑐᓂᒃ ᓇᓄᕋᔭᐃᑦ 

ᐱᔭᐅᒍᒪᓂᖏᑦ, ᑲᑕᒃᐹᓪᓕᖅᓯᒪᓪᓚᕆᖕᒪᑦ. ᐊᑭᖓᓗ 

ᑕᐃᒪ ᑲᑕᒃᐹᓪᓕᖅᓯᒪᕗᖅ. ᑕᒫᓂ 300-ᐸᓘᓕᕐᒪᑕ 

ᑕᐅᓇᓂ ᐊᑭᑦᑐᕋᕐᕕᖕᒥ ᓇᓄᕋᔭᒥᓃᑦ 

ᐃᓚᐃᓐᓇᑯᓗᖏᓪᓗ ᓂᐅᕕᐊᖑᓂᐊᖅᑐᒋᔭᐅᓪᓗᑎᒃ.  

 

ᑕᒪᓐᓇ ᐱᔾᔪᑎᒋᓪᓗᒍ, ᐱᓕᕆᕕᕗᑦ 

ᐅᑎᖅᑎᑦᑎᓯᒪᓕᖅᑐᑦ ᓂᐅᕕᐊᖑᓂᐊᖅᑑᔮᖏᑦᑐᓂᒃ 

ᓇᓄᕋᔭᒥᓂᕐᓂᒃ ᓄᓇᕗᑦᒧ ᐅᑎᖅᑎᑕᐅᓛᕐᖓᑕ 

ᑕᐃᒃᑯᐊᓗ ᐊᖑᓇᓱᒃᑏᑦ ᐊᕙᑎᓕᕆᔨᒃᑯᓐᓄᑦ 

ᐅᑎᖅᑎᒍᓐᓇᓛᖅᑐᐃᑦ ᐊᑭᓖᒃᐸᑕ 

ᐊᑭᓕᖅᑕᐅᒍᑎᒋᓚᐅᖅᓯᒪᔭᕕᓂᕐᒥᓂᒃ. 

ᓂᐅᕕᕈᒪᖏᑉᐸᑕᓕ, ᐅᑎᖅᑎᑦᑎᒋᐊᖃᖏᑦᑐᑦ 

ᐊᑭᓕᐅᑎᕕᓂᕐᒥᓂᒃ ᕿᓯᖏᓐᓂ ᐱᔪᒪᖏᑉᐸᑕ 

ᑖᒃᑯᐊ ᑐᓂᔭᐅᑐᐃᓐᓇᓛᖅᑐᐃᑦ ᑮᓇᐅᔾᔭᒃᓴᖏᑦᑐᓄᑦ 

ᑮᓇᐅᔭᓕᐅᕋᓱᒃᑎᐅᖏᑦᑐᓄᑦ ᑎᒥᐅᔪᓄᑦ 

ᐊᓯᖏᓐᓄᓪᓗ.  

 

ᐊᒻᒪ ᑕᐃᒫᒃ ᐅᑎᖅᑎᖦᖢᑎᒍ ᑕᐃᒃᑯᐊ 

ᓂᐅᕕᐊᖑᓯᒪᖏᑦᑐᐃᑦ ᓇᓄᕋᔭᕕᓃᑦ. ᑕᐃᒫᒃ ᑕᕝᕙ 

ᓄᓇᕘᒦᓐᖔᖅᑐᕕᓃᑦ ᓱᕋᒃᐸᓪᓕᐊᓂᐊᖏᒻᒪᑕ 

ᐱᐅᒍᓐᓃᐸᓪᓕᐊᓂᐊᖏᒻᒪᑕ 

ᑐᖂᖅᑕᐅᓯᒪᑐᐃᓐᓇᕐᓗᑎᒃ ᑕᐃᒪᐃᓕᐅᕋᓱᒃᐸᕗᑦ.  

 

ᓂᐅᕕᐊᖑᔪᒪᑦᑎᐊᖏᓐᓂᖏᑦ ᐱᔾᔪᑎᒋᓪᓗᒋᑦ 

ᐊᑭᑭᓪᓕᓯᒪᓂᖏᓪᓗ, ᐊᕙᑎᓕᕆᔨᒃᑯᑦ 

ᐊᖑᓇᓱᒃᑎᓂᒃ ᓇᒻᒥᓂᒃ 

ᓂᐅᕕᐊᒃᓴᖃᖃᑦᑕᖁᔨᔫᒐᓗᐊᑦ ᑕᖅᑲᐅᖓ. ᑕᒪᓐᓇ 

ᑲᔪᓰᓐᓇᕐᓗᓂ ᐃᓕᖅᑯᓯᕗᑦ ᓄᓇᑦᑎᓐᓂ 

ᐃᑲᔪᕈᑎᒐᓱᖔᖃᑦᑕᕐᓗᑎᒃ, ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕᐅᔪᖅ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑐ ᔪᐊᓇᓯ. 



ᓇᒡᒐᔾᔭᐅ, ᒫᑦᓯ 1, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᓄᐃᓐᖏᓯᐊᖅᑐᓕᕆᓂᕐᒧᑦ ᓱᕈᓯᕐᓄᑦ 

ᐱᒋᐊᕈᑎᑦ ᑮᓇᐅᔭᐃᑦ 

ᐃᓕᓐᓂᐊᓕᓐᖏᑦᑐᖅᓯᐅᑎᓂ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ ᐅᖃᖅᑏ 

ᐊᒻᒪᓗ ᓄᓇᕗᑦᒥᑦ ᒪᓕᒐᓕᐅᖅᑏᑦ.  

 

(ᑐᓵᔨᑎᒍᑦ) ᐅᖃᖅᑏ, ᐃᓕᓐᓂᐊᕆᐅᖅᓴᓂᖅ 

ᐃᓕᐹᓪᓕᖅᑎᑦᑎᒍᓐᓇᖃᑦᑕᕐᖓᑦ ᓱᕈᓯᓛᖑᔪᓂᒃ 

ᓄᓇᕗᑦᒥ ᐃᓅᓯᓕᒫᖅ 

ᐃᓕᓐᓂᐊᕐᓂᕆᓂᐊᖅᑕᖓᓄᑦ 

ᐸᓇᒍᑎᐅᑦᑎᐊᖅᖢᑎᒃ ᑕᒪᐅᓇ ᐱᓐᖑᐊᓂᒃᑯᑦ. 

ᖃᐅᑕᒫᓪᓗ ᐊᔾᔨᖏᓐᓂᒃ ᐅᐊᓚᓂᒃᑯᑦ, 

ᓂᕆᑦᑎᐊᖃᑦᑕᕐᓂᒃᑯᓪᓗ ᐊᒻᒪᓗ ᖃᖅᑲᒃᑯᓂᖓ 

ᖃᐅᔨᕙᓪᓕᐊᓂᖅ ᐃᓕᑉᐹᓕᕈᑎᐅᖃᑦᑕᕐᖓᑦ 

ᓱᕈᓯᓛᓄᑦ. 

 

ᐊᕐᕌᒍᑕᒫᑦᑎᐊᖅ ᐃᓕᓐᓂᐊᖅᑐᓕᕆᔨᒃᑯᑦ 

ᑮᓇᐅᔭᖃᖅᑎᑦᑎᖃᑦᑕᖅᑐᑦ ᐸᐃᕆᕕᖕᒥ 

ᐃᓕᓐᓂᐊᕆᐊᓐᖓᕈᑎᒃᓴᓂᒃ. ᑖᒃᑯᐊ ᑮᓇᐅᔭᑦ 

ᐊᑐᖅᑕᐅᒍᓐᓇᖃᑦᑕᖅᑐᐃᑦ 

ᓂᕿᑦᑎᐊᕙᑖᕈᑎᐅᓪᓗᑎᒃ ᐅᕝᕙᓘᓐᓃᑦ 

ᐃᓕᓐᐊᕆᕈᐅᖅᓴᔾᔪᑎᒃᓴᓂᒃ 

ᓂᐅᕕᐅᑎᔾᔪᑎᒋᔭᐅᓪᓗᑎᒃ. ᐊᒻᒪ 

ᐊᑐᖅᑕᐅᒍᓐᓇᕐᒥᔪᖅ ᐊᑕᐅᓯᕐᒥᒃ 

ᐃᓕᓴᐃᔨᖃᓐᖑᐊᕐᓗᑎᒃ 

ᐃᑲᔪᖅᑕᐅᖃᑦᑕᕈᓐᓇᓂᐊᕐᖓᑕ ᑕᐃᒃᑯᐊ. 

ᖄᖓᒍᒃᑲᓐᓂᖅ ᐃᑲᔪᖅᑕᐅᒃᑲᓐᓂᕆᐊᓖᑦ ᓱᕈᓯᓛᑦ.  

 

(ᑐᓵᔨᑎᒎᖏᑦᑐᖅ) ᑖᒃᑯᐊ ᓄᑲᖅᓯᖅᐹᕗᑦ 

ᖃᓄᐃᖏᑦᑎᐊᖁᔭᕗᑦ ᓴᓇᓐᖑᐊᕈᓐᓇᖁᔭᕗᑦ, 

ᐊᒻᒪᓗ ᐃᒻᒥᓂᒃ ᖁᓱᖁᓐᖏᑕᕗᑦ. ᑲᔪᖏᖅᓴᖅᐸᒃᑲ 

ᑕᒪᕐᒥᑦᑎᐊᖅ ᓚᐃᓴᓐᓯᖃᖅᑐᑦ, ᐸᐃᕆᕝᕖᑦ ᐊᒻᒪᓗ 

ᐊᓯᖏᓂᒃ. ᐱᔪᓐᓇᐅᑎᓖᑦ, ᐃᑲᔪᖅᓱᐃᕙᒃᑐᑦ 

ᐃᓕᓐᓂᐊᕆᐅᖅᓴᓂᕐᒧᑦ ᐱᓇᔪᖁᔭᐅᕗᑦ 

ᑮᓇᐅᔭᒃᓴᓂᒃ ᑐᕌᖓᔪᓄᑦ ᓱᕈᓰᑦ 

ᖃᓄᐃᑦᑕᐃᓕᖁᓪᓗᒋᑦ. ᑮᓇᐅᔭᖅᑖᕈᓯᐊᓂᒃ.  

 

ᐅᖃᖅᑏ ᖃᐅᔨᒋᐊᒃᑲᓐᓂᖅᑐᖃᕈᒪᑐᐊᕈᓂ ᖃᓄᖅ 

ᐱᓇᔪᖃᑕᐅᔪᓐᓇᕐᒪᖔᑦ ᓄᑕᖅᑲᑦ 

ᖃᓄᐃᖏᑦᑎᐊᖁᓪᓗᒋᑦ 

ᐱᓕᕆᐊᖑᕙᓪᓕᐊᓂᕆᔭᐅᔪᒥᒃ ᓇᓂᔭᐅᔪᓐᓇᖅᑐᑦ 

ᐱᓕᕆᕝᕕᐅᑉ ᐃᑭᐊᖅᑯᕝᕕᖓᒍᑦ. ᐱᓇᔪᒍᒪᔪᓄᑦ, 

ᐃᓱᓕᕝᕕᖃᖅᐳᑦ ᒫᔾᔨ 15, 2021. ᓇᑯᕐᒦᒃ, 

ᐅᖃᖅᑏ.. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕᐅᔪᖅ ᐃᖅᑲᖅᑐᐃᔨᓕᕆᓂᕐᒧᑦ, ᒥᔅᑐ Hᐃᒃᔅ. 

ᐃᖅᑲᓇᐃᔭᖅᓯᓐᓈᑦ 

ᐱᓕᒻᒪᖅᓴᖅᑕᐅᓐᖏᓱᖓᕐᓂᕐᒧᑦ 

ᐃᓕᓐᓂᐊᕈᑎᑦ (ᕼᐃᒃᔅ) 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᕕᐊᓱᒃᐳᖓ 

ᑲᑐᔾᔨᖃᑎᒋᔭᐅᓂᐊᓕᕐᒥᔪᓂᒃ ᓴᖅᒃᓯᒋᐊᒃᓴᖅ 

ᓄᓇᕘᒥ ᐊᓐᓄᓪᓚᓰᕕᓕᕆᔨᒃᑯᓪᓗ ᕿᑭᖅᑕᓂ 

ᐱᖁᑎᓕᕆᔨᒃᑯᖏᓐᓂᓪᓗ. ᑖᒃᑯᐊ ᕿᑭᖅᑖᓘᒃ 

ᑯᐊᐳᕇᓴᓐ ᐊᑖᓃᑦᑐᐃᑦ 100%-ᓄᑦ ᐃᓄᖕᓄᑦ 

ᐱᒋᔭᐅᓪᓗᑎᒃ.  

 

ᑕᕝᕘᓇ ᑲᑐᔾᔨᖃᑎᒌᖕᓂᒃᑯᑦ ᕿᑭᖅᑕᓃᒃᑯᓪᓗ 

ᑲᑭᕙᒃᑯᓪᓗ, ᓄᓇᕗᑦᒥ ᑎᒍᔭᐅᖅᑲᔪᓂᒃ ᖁᓕᓂᒃ 

ᐃᓂᑖᖅᑎᑦᑎᓂᐊᖅᑐᐃᑦ ᓴᓇᔨᕈᕆᐅᖅᓴᕕᐅᔪᒥ. 

ᑖᓐᓇ ᓴᓇᔪᕈᕆᐅᖅᓴᓂᖅ ᑲᑐᔾᔨᖃᑕᐅᓗᓂ 

ᐱᓕᕆᐊᖑᔪᖅ ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᓐᓄᑦ 

ᐊᒻᒪ Hᐊᐱᑖᑦ Hᐃᐅᒫᓂᑎᒃᑯᓐᓄᑦ.  

 

ᑖᓐᓇ ᑐᕌᒐᕆᔭᖓ ᐊᔪᕈᓐᓃᖅᑎᒐᓱᒃᑕᐅᔪᒪᖕᒪᑕ 

ᐊᓄᓪᓚᔅᓯᐊᖑᔪᐃᑦ ᐊᓂᓚᐅᖏᓐᓂᖏᓐᓂᒃ. 

ᑕᐃᒫᒡᓗ ᐃᖅᑲᓇᐃᔭᕈᓐᓇᖅᑐᐃᑦ ᐃᓄᐃᑦ 

ᐊᒥᓱᕈᒃᑲᓐᓂᓛᕐᖓᑕ, ᓴᓇᔨᕈᕈᓐᓇᖅᑐᐃᑦ.  

 

ᑖᓐᓇ 14-ᓐᓄᑦ ᐱᓇᓱᐊᕈᓯᓄᑦ ᐃᖏᕐᕋᓂᖃᖅᑐᖅ 

ᐃᓕᓴᐃᔨᖃᖅᖢᑎᒃ ᐊᒻᒪᓗ ᓴᓇᓪᓚᕆᒃᑐᓂᒃ 

ᐃᓕᓴᖃᑕᐅᓲᖑᓪᓗᑎᒃ. 

 

ᐅᖃᖅᑏ, ᐊᓄᓪᓚᒃᓰᕕᓕᕆᔨᒃᑯᑦ ᕿᓃᓐᓇᖃᑦᑕᖅᑐᑦ 

ᖃᓄᖅ ᐃᑲᔪᖅᑕᐅᔪᐃᑦ ᓄᑖᓂᒃ 

ᐊᔪᖏᔾᔪᑎᑖᕈᓐᓇᕐᒪᖔᑕ ᐃᖅᑲᓇᐃᔭᕐᓂᕐᒧᑦ ᐊᒻᒪ 

ᐃᓚᖏᓐᓂᒃ ᐃᑲᔪᕈᓐᓇᓛᕐᒪᑕ ᐊᓂᓯᒪᓕᖅᑎᓪᓗᒋᑦ. 



ᓇᒡᒐᔾᔭᐅ, ᒫᑦᓯ 1, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪ ᐃᓅᖃᑎᖏᓐᓄᑦ 

ᐃᓚᒋᔭᐅᓕᖅᑎᑕᐅᒃᑲᓐᓂᕋᓱᐊᖅᖢᒋᑦ, 

ᑎᒍᔭᐅᓯᒪᓚᐅᖅᑎᓪᓗᒋᑦ ᐊᔪᖏᓪᓗᑎᒃ ᓄᓇᖏᓐᓄᑦ 

ᐅᑎᕈᓐᓇᓛᕐᒪᑕ.  

 

ᐅᖃᖅᑏ, ᖁᔭᓐᓇᒦᕈᒪᔭᒃᑲ ᕿᑭᖅᑕᓃ 

ᐱᖁᑎᓕᕆᔨᒃᑯᖏᑦ ᑲᑐᔾᔨᖃᑕᐅᒍᓐᓇᖅᓯᒪᖕᒪᑕ 

ᑖᔅᓱᒧᖓ. ᐊᒻᒪ ᐱᔭᕇᕐᓂᕆᓛᖅᑕᖏᓐᓂᒃ 

ᑕᑯᒍᒪᑦᑎᐊᕐᒥᔪᖓ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕᐅᔪᖅ ᐃᓅᓯᓕᕆᓂᕐᒧᑦ, ᒥᔅ ᓯᐅᑎᐊᐱᒃ. 

 

ᐊᖓᔪᖅᑳᑉ ᐅᖃᐅᓯᖓ 558 - 5(2): ᑲᓇᑕᓕᒫᒥ 

ᐃᓄᓕᕆᓂᕐᒧᑦ ᑕᖅᑭᒃ (ᓯᐅᑎᐊᐱᒃ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ 

ᐅᖃᖅᑎᑦᓯᔩ. ᐅᓐᓄᓴᒃᑯᑦ ᐃᖃᓗᒻᒥᐅᑦ, 

ᓄᓇᕘᕐᒥᐅᑕᐃᑦ (ᑐᓵᔨᑎᒍᑦ) ᐃᕚᓐ, ᑖᓐᓇ 

ᐃᓕᖕᓄᑦ ᑐᕌᖅᑐᖅ.  

 

ᐅᖃᖅᑏ, ᒫᔾᔨᑕᒫᑦᑎᐊᖅ ᑭᒃᑯᑐᐃᓐᓇᐃᑦ 

ᑎᒥᐅᔪᐃᓪᓗ ᑳᓇᑕᒥ. ᐃᓄᓕᕆᔨᒃᑯᑦ ᑕᖅᑭᖓᓂᒃ 

ᐃᓕᓴᖅᓯᓂᖃᓲᖑᖕᒪᑕ, “ᐃᓕᓴᖅᓯᓪᓗᑎᒃ 

ᐊᑑᑎᓕᕕᒡᔪᐊᕌᓗᖕᒥᒃ.” ᐃᓄᓕᕆᔩᑦ 

ᐱᖃᑕᐅᖃᑦᑕᖅᓯᒪᖕᒪᑕ ᖃᓄᐃᖏᑦᑎᐊᕋᓱᒃᑎᓪᓗᒋᑦ 

ᐊᑦᑕᓇᖅᑐᒦᓐᖏᑎᑕᐅᒐᓱᒃᑎᓪᓗᒋᑦ ᓄᓇᓖᑦ. ᒫᓐᓇ 

ᐊᕐᕌᒍᑦᑎᓐᓂ ᐊᓯᐊᒎᕐᕕᖃᖏᓪᓚᕆᒃᑐᑦ ᑖᒃᑯᐊ 

ᐃᓄᓕᕆᔩᑦ ᐱᑕᖃᕆᐊᓖᑦ. 

 

ᑕᐃᒫᒃ ᑐᑭᖃᖅᑎᑕᐅᖕᒪᑦ ᐃᓄᓕᕆᔩᑦ 

ᐃᓚᒋᔭᐅᓪᓚᕆᒃᑐᑦ ᓄᓇᓕᑦᑕ ᐊᐅᓚᓂᖏᓐᓄᑦ. 

ᓄᓇᓖᑦ ᓴᓐᖏᓂᖃᕐᒪᑕ ᑭᓯᐊᓂ ᐃᓚᒌᑦ 

ᓴᓐᖏᔫᒃᐸᑕ. ᐱᖃᑕᐅᖃᑦᑕᖅᑐᑦ ᐃᓄᓕᕆᔩᑦᑕᐅᖅ 

ᐃᑲᔪᖅᓰᖃᑦᑕᖅᑐᐃᑦ ᐱᔪᖅᓴᐃᔪᖃᕋᓱᒃᑎᓪᓗᒍ 

ᐃᓚᒌᖕᓂᒃ. ᐃᓕᓴᑎᑕᐅᓯᒪᔪᐃᑦ, 

ᐱᓕᕆᖃᑎᖃᕈᓐᓇᖅᖢᑎᒃ ᑭᒃᑯᑐᐃᓐᓇᕐᓂᒃ 

ᐃᓚᒌᓂᒃ ᓄᓇᖅᑲᑎᒌᓕᒫᓂᒡᓗ 

ᐊᑲᐅᓐᖏᓕᐅᕈᑎᓂᒃ ᑲᒪᒋᔭᖃᖅᖢᑎᒃ. 

ᑕᕝᕙᓂ ᐊᕐᕌᒍᑦᑎᓐᓂ ᐃᓄᓕᕆᔨᒃᑯᑦ 

ᐃᖅᑲᓇᐃᔭᖅᓯᒪᔪᐃᑦ ᑲᑎᒪᖃᑦᑕᖅᖢᑎᒃ ᐃᓚᒌᓂᒃ 

ᐊᑑᑎᖃᓪᓚᕆᒃᑐᒃᑯᑦ, ᓄᕙᖕᓇᕐᔪᐊᕐᒥᒃ 

ᐃᓱᒪᒋᔭᖃᕆᐊᖅᖢᑎᒃ. ᓱᓕ ᑕᐃᒪᐃᓕᐅᖃᑦᑕᖅᑐᑦ 

ᐊᒥᐊᓱᐊᓗᐃᑦᑕᐅᖅ ᐊᓯᐊᒍᑦ 

ᐃᖅᑲᓇᐃᔭᕆᐊᖃᖅᑎᑕᐅᓯᒪᖕᒪᑕ ᑕᖃᔪᐃᑦᑑᓪᓗᑎᒃ 

ᐃᖅᑲᓇᐃᔭᖅᓯᒪᔪᐃᑦ ᑕᒪᒃᑯᐊ ᐱᔨᑦᑎᕋᐅᑏᑦ 

ᐊᑐᐃᓐᓇᐅᖏᓐᓇᖁᓪᓗᒋᑦ. ᒫᓐᓇ 

ᐊᔾᔨᐅᖏᑦᑐᐊᓗᖕᒥᒃ ᑐᐊᕕᕐᓇᖅᑐᒃᑰᖅᑎᓪᓗᑕ.  

 

ᐱᓕᕆᕕᒐᓕᐅᓇ ᒫᓐᓇ 54-ᓂᒃ ᓄᓇᓕᖕᓂᒃ 

ᐃᓄᓕᕆᔨᖁᑎᖃᖅᑐᑦ ᓄᓇᕘᓕᒫᒥ, ᑖᒃᑯᐊᓗ 

ᑲᒪᔨᐅᓪᓗᑎᒃ ᐱᔨᑦᑎᕋᕐᓂᕐᒥᒃ ᓱᕈᓯᕐᓂᒃ 

ᐃᓐᓇᕐᓂᓪᓗ ᐃᑲᔪᖅᑕᐅᒃᑲᓐᓂᕆᐊᓕᖕᓂᒃ 

ᐅᕝᕙᓘᓐᓃᑦ ᓴᐳᔾᔭᐅᔭᕆᐊᓕᖕᓂᒃ. ᑖᒃᑯᐊ 

ᑐᕌᖓᑎᑕᐅᔪᐃᑦ ᐱᔨᑦᑎᕋᖃᑦᑕᕈᓐᓇᕐᓂᐊᕐᓗᑎᒃ 

ᐃᓚᒌᑦ, ᐃᓄᓕᕆᔨᒃᑯᑦ ᒪᓕᒐᖓ ᒪᓕᒡᓗᒍ. 

ᑖᓐᓇᐃᓛᒃ, ᒪᓕᒐᖅ ᐊᐅᓚᑕᐅᒋᐊᖃᕐᒪᑦ 

ᐊᒥᓱᑲᓪᓛᓗᖕᓂᒃ ᐃᓄᖕᓄᑦ ᐃᓅᖃᑎᒌᖕᓂᕐᒧᑦ 

ᐅᒃᐱᕆᔭᖏᓐᓂᒃ ᐃᒃᐱᒍᓱᑦᑎᐊᕐᓗᓂᓗ ᐊᓯᒥᓂᒃ, 

ᐃᓚᒌᓂᒡᓗ ᐊᒻᒪᓗ ᑲᒪᑦᑎᐊᕋᓱᒡᓗᓂ 

ᑭᒃᑯᑐᐃᓐᓇᕐᓂᒃ. ᐋᔩᖃᑎᒌᑦᑎᐊᕐᓂᒃᑯᑦ ᑕᒪᐅᓇ 

ᐅᖃᖃᑎᒌᓚᐅᖅᖢᑎᒃ ᐋᖅᑮᖃᑎᒌᖃᑦᑕᕐᓂᒃᑯᑦ 

ᐊᒻᒪ ᐱᔨᑦᓯᕐᓂᒃᑯᓪᓗᑦᑕᐅᖅ ᐃᓚᒌᓂᒃ 

ᓄᓇᖅᑲᑎᒥᓂᒃ.  

 

ᐃᓄᐃᑦ ᖃᐅᔨᒪᔭᑐᖃᖏᑦ ᓴᖅᑭᔮᖅᑎᖃᑦᑕᖅᑕᕗᑦ 

ᐃᖅᑲᓇᐃᔮᖅᑎᒍᑦ ᐃᓚᒌᓂᒃ ᐃᑲᔪᖅᖢᑕ ᑕᒪᐅᓇᓗ 

ᑮᓇᐅᔾᔭᒃᓴᒐᑎᒃ ᐃᑲᔪᕈᑎᓄᒃ ᐊᖏᖃᑎᒌᒍᑎᓄᑦ, 

ᐊᒻᒪ ᐸᕐᓇᐅᑎᒃᑯᑦ ᖃᓄᖅ ᐃᑲᔪᖅᑕᐅᓂᐊᕐᒪᖔᑕ 

ᐊᖏᖃᑎᒌᒍᑎᑎᒍᑦ. ᑕᒪᒃᑯᐊ ᐊᖏᖃᑎᒌᒍᑏᑦ 

ᐃᑲᔪᖃᑦᑕᖅᑐᑦ ᐃᓚᖐᓂᒃ ᑲᑐᔾᔨᖃᑎᒌᖕᓂᒃᑯᑦ 

ᐊᒃᓲᓂᖅᓵᓗᒃ ᓱᒋᐊᖅᑕᐅᓚᐅᖏᓐᓂᖏᓐᓂᒃ. 

ᐊᒻᒪᑦᑕᐅᖅ ᐃᓚᔮᕇᖏᓐᓂᒃᑕᐅᖅ 

ᐱᓕᕆᖃᑎᖃᓲᖑᖕᒥᔪᒍᑦ 

ᐃᑲᕐᔪᖅᓰᖏᓐᓇᖃᑦᑕᖅᖢᑎᒃ ᓱᕈᓯᓛᓂᒃ, 

ᒪᒃᑯᒃᑐᓂᒡᓗ. ᑖᓐᓇ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 

ᒪᓕᑦᑎᐊᖅᑐᖅ.  

 

ᑕᐃᒪ ᑲᓇᑕᓕᒫᒥ ᐃᓄᓕᕆᔨᒃᑯᑦ ᑕᖅᑭᖃᖅᑎᓪᓗᒋᑦ 

ᐃᓄᓕᕆᒃᑯᑦ ᓴᖅᑭᑦᑎᓂᐅᓴᔪᑦ ᓄᓇᕗᓕᒫᒥ 

ᓴᖅᑭᔮᕆᐊᖅᑎᑦᑎᓗᑎᒃ, 

ᖁᔭᒋᔭᐅᑎᑦᑎᒐᓱᒡᓗᑎᒡᓗ ᐃᓄᓕᕆᔨᒃᑯᑦ 

ᐊᔾᔨᒌᖏᑦᑐᕈᓘᔮᓗᖕᓂᒃ ᐱᓕᕆᕙᒃᑕᖏᓐᓂᒃ. 

ᐱᒻᒪᕆᐊᓘᔪᑦ ᑕᐃᒍᑦᑎᒍᑦ ᖃᓄᐃᓕᐅᖃᑦᑕᕐᒪᖔᑕ 

ᐃᓄᓕᕆᔨᒃᑯᑦ ᓄᓇᕘᒥ ᐃᑲᔪᕋᓱᒃᖢᑎᒃ. 

ᐱᒻᒪᕆᐊᓗᖕᒥᒃ ᐃᑲᔪᖃᑦᑕᕐᒪᑕ. 

ᖃᐅᔨᒪᑦᑎᐊᕋᓱᖕᓂᐊᕐᒥᔪᒍᑦᑕᐅᖅ ᑖᒃᑯᐊᑦᑕᐅ 

ᐃᑲᔪᖅᓯᖅᑕᐅᔾᔪᑎᖃᕐᓂᐊᕐᒪᖔᑕ ᓈᒻᒪᒃᑐᓂᒃ 

ᖃᓄᐃᖏᑦᑎᐊᕐᑯᓪᓗᒋᑦ ᐱᓕᕆᔾᔪᔾᔨᒐᓱᒃᑎᓪᓗᒋᑦ 

ᓄᓇᓕᖕᓂ ᓄᓇᕗᑦᒥᐅᓕᒫᓄᑦ.  

 

ᐅᐱᒍᓱᓪᓚᕆᑦᑐᒍᑦ ᐊᖏᖅᓯᒪᓂᖃᑦᑎᐊᓪᓚᕆᒻᒪᑕ 

ᐃᖅᑲᓇᐃᔮᒥᓂᒃ, ᐱᒡᒐᓇᖅᑐᕕᔾᔪᐊᕌᓗᓐᓂᒃ 

ᓵᓐᖓᑦᑎᒐᓗᐊᖅᑐᑎᒃ, ᐊᒻᒪᓗ ᖁᔭᓐᓇᒦᕈᒪᔭᕗᑦ 

ᐊᒃᓱᕈᖅᓯᒪᓂᖏᓐᓄᑦ ᐊᖏᖅᓯᒪᑦᑎᐊᕐᓂᖏᓐᓄᓪᓗ. 

ᑲᔪᖏᖅᓴᐃᓪᓗᑕᓗᑦᑕᐅᖅ ᐊᓯᖏᓐᓂᑦᑕᐅᖅ 

ᒪᒃᑯᒃᑐᑦ ᐱᓗᐊᖅᑐᒥᒃ ᐃᖅᑲᓇᐃᔮᒥᒃ ᑕᒪᐅᖓ 

ᐃᓱᒪᒋᐊᖁᓪᓗᒋᑦ. 

 

ᐅᖃᖅᑏ, ᑲᓇᑕᒥ ᐃᓄᓕᕆᔨᒃᑯᑦ ᑕᖅᑭᖓ 

ᐃᓕᓴᖅᓯᒍᓐᓇᑎᑦᑎᕗᖅ ᐃᓄᓕᕆᔨᑦᑎᓐᓂᒃ 

ᑭᓱᓕᕆᖃᑦᑕᖅᑕᓕᒫᖏᓐᓄᑦ. ᐃᓄᓕᕆᔨᒃᑯᑦ 

ᐅᖃᕈᑎᓪᓗᒋᑦ, ᒫᓐᓇ ᐊᔅᓱᕐᔪᐊᕌᓗᒃ 

ᖁᔭᓐᓇᒦᕈᒪᕙᒃᑲ ᓄᓇᓕᓐᓂ ᐃᓄᓕᕆᔨᖁᑎᕗᑦ 

ᐊᒻᒪᓗᑦᑕᐅᖅ ᖃᓄᐃᓐᖏᑦᑎᐊᖁᕙᕗᑦ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ.  

 

ᐊᑎᖁᑎᖃᕈᓐᓃᕋᒪ. ᑲᔪᓯᓚᐅᖅᑳᖅᑎᓐᓇᑕ 

ᒪᓕᒐᓕᐅᖅᑎᐅᖃᑎᒃᑲ ᖃᐅᔨᒪᖁᑐᐃᓐᓇᖅᐸᓯ, 

ᑕᐃᒪ ᒪᕐᕉᖕᓂᒃ ᐃᓕᓐᓂᐊᖅᑑᖕᓂᒃ 

ᑕᕝᕙᓃᑦᑐᖅᑕᖃᕐᒪᑦ ᑖᒃᑯᓇᓐᖓᑦ ᓄᓇᕗᑦ 

ᓯᓚᑦᑐᖅᓴᕐᕕᒃᑯᓐᓂᓐᖔᖅᑐᓂᒃ. ᑖᒃᑯᐊᒃ 

ᑐᓵᔨᐅᓂᕐᒧᑦ ᐃᓕᓐᓂᐊᖅᑑᒃ ᑕᐃᑲᓂ 

ᓯᓚᑦᑐᖅᓴᕐᕕᖁᑎᑦᑎᓐᓂ. ᑕᕝᕙᓃᑦᑐᑦ ᒫᓐᓇ 

ᓈᓚᒋᐊᖅᑐᖅᖢᑎᒡᓗ ᐊᒻᒪᓗ ᖃᓄᖅ ᑐᓵᔨᐅᓂᕐᒥᒃ 

ᐊᑐᖃᑦᑕᕐᒪᖔᑕ ᑕᕝᕙᓂ ᒪᓕᒐᓕᐅᕐᕕᑦᑎᓐᓂ. 

ᖃᐅᔨᒋᐊᕈᒪᒍᔅᓯ ᓇᓃᒻᒪᖔᑎᒃ ᑕᐃᑲᓂ 

ᑐᓄᑦᑎᐊᖓᓃᑦᑑᒃ ᒥᓂᔅᑕ ᐃᖃᓪᓗᐊᑉ 

ᐃᒃᓯᕙᐅᑕᖓᑕ. ᑐᓐᖓᓱᒃᑎᑦᑎᐊᕐᓕᒃ ᑖᒃᑯᐊᒃ 

ᒪᓕᒐᓕᐅᕐᕕᑦᑎᓐᓄᑦ.  

 

>>ᐸᑦᑕᑐᖅᑐᑦ 

 

ᖁᔭᓐᓇᒦᒃ. ᑐᓐᖓᓱᑦᑎᐊᕆᑦᑎ. ᐊᒻᒪᓗ 

ᖃᐅᔨᒪᖁᔨᑐᐃᓐᓇᕆᕗᖓ 

ᒪᓕᒐᓕᐅᖅᑎᐅᖃᑎᓐᓄᑦ, ᑖᓐᓇ ᒥᔅᑕ ᓚᐃᑦᓯᑑᓐ 

ᐊᒻᒪᓗ ᒥᔅᑕ ᖃᒪᓂᖅ ᑕᕝᕙᓃᔾᔮᓐᖏᑦᑑᒃ ᐅᓪᓗᒥ 

ᑲᑎᒪᑎᓪᓗᑕ.  

 

ᑲᔪᓯᓗᑕ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ ᓇᑦᓯᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 803 - 5(2): 

ᒪᒃᑯᒃᑐᓄᑦ ᕼᐋᑭᕐᓂᕐᒧᑦ ᐱᒋᐊᖅᑎᑕᐃᑦ 

(ᓇᑦᓯᖅ) 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐅᑉᓗᒃᑰᖅᐸᕋ ᔮᓐ 

ᒪᐃᓐ ᑕᐃᑲᓃᖏᓐᓇᖅᐸᖕᒪᑦ ᐃᑲᓂᓕᒫᖅ, 

ᐊᓂᒃᑕᐃᓕᒋᐊᖃᕐᒪᑕᒎᖅ ᓱᓕ ᐊᕐᕕᐊᕐᒥᐅᑕᐃᑦ. 

ᓇᐅᔮᕐᒥᐅᑕᐃᓪᓕ ᓴᓪᓕᕐᒥᐅᑕᓪᓗ 

ᑕᕝᕙᐅᕗᑏᖅᐸᒃᑲ. 

 

ᐅᖃᖅᑏ, ᑖᓐᓇ ᑐᓴᕈᒥᓇᖅᑐᖅ ᒫᑦᓯ 1-ᖑᑎᓪᓗᒍ 

ᓯᕗᓪᓕᖅᐹᕐᒥᒃ ᓇᖏᖅᓯᔾᔪᑎᒋᕙᕋ ᑕᒪᐅᖓ 

ᓄᓇᕗᒻᒥ. (ᑐᓵᔨᑎᒎᓕᖅᑐᖅ) ᑲᓇᑕᒥ 

ᕼᐋᑭᖅᑎᕐᔪᐊᒃᑯᑦ ᑐᕌᒐᕆᔭᓄᑦ ᐱᒃᑯᒋᔭᐅᔪᓄᑦ 

ᐅᑭᐅᑦ ᐊᕙᑎᐅᓗᐊᓕᖅᑐᓄᑦ 

ᐱᓕᕆᖃᑦᑕᖅᓯᒪᓕᕐᒪᑕ ᐱᓐᖑᐊᖃᑦᑕᖅᑎᑦᓯᓪᓗᑎᒃ 

ᓄᓇᓕᖕᓂ ᒪᒃᑯᑦᑐᓂᓪᓗ. 

 

>>ᐃᒡᓚᖅᑐᑦ 

 

>>ᐸᑦᑕᑐᖅᑐᑦ 

 

ᐅᖃᖅᑏ, ᑐᓴᕋᑦᓴᑦ ᐊᓪᓚᑕᐅᓯᒪᔪᑦ 80,000-

ᖑᓗᐊᒎᖅ ᓄᑕᖅᑲᑦ ᐱᓐᖑᐊᕈᓐᓇᖅᑎᑕᐅᓯᒪᒻᒪᑕ 

ᕼᐋᑭᒥᒃ 

34-ᓂᒃ ᓄᓇᓕᕐᔪᐊᕐᓂᒃ. ᑖᒃᑯᐊ ᑲᓇᑕᒥ 

ᕼᐋᑭᖅᑎᒻᒪᕆᖏᑕ ᑲᑐᔾᔨᖃᑎᒌᖏᑦ ᑐᕌᒐᖏᑦ 

ᐱᒃᑯᒋᔭᐅᔪᓄᓪᓗ, ᑮᓇᐅᔭᖁᑎᒥᒍᑦ $25 ᒥᓕᐊᓐᓂᒃ 

ᑮᓇᐅᔭᓂᒃ ᑐᓂᓯᖃᑦᑕᖅᓯᒪᔪᑦ 

ᐱᕈᖅᐸᓪᓕᐊᕈᑎᑦᓴᖓᑕ ᕼᐋᑭ. 

 

ᐅᖃᖅᑏ, ᖁᕕᐊᓱᒻᒪᕆᑦᑐᖓ ᑐᓴᖅᑎᑦᑎᒋᐊᒥᒃ 

ᑖᒃᑯᐊ ᑲᓇᑕᒥ ᕼᐊᑭᖅᑎᒻᒪᕇᑦ ᑲᑐᔾᔨᖃᑎᒌᒃᑯᖏᑦ 

ᒫᓐᓇᓵᖑᔪᑦ ᑲᑐᑎᖃᑎᖃᓚᐅᕐᒪᑕ ᓇᐅᔮᑦ 

ᐸᓖᓯᒃᑯᖏᖕᓂᒃ ᐳᑭᖅᑕᓕᒃᑯᓐᓂᒃ ᐊᒻᒪ ᓄᓇᓕᒻᒥ 

ᐃᓱᒪᓕᕆᔨᒃᑯᓐᓂᒃ 25-ᓂᒃ ᕼᐋᑭᖅᑐᑦᓯᐅᑎᓂᒃ 

ᑐᓂᓯᓪᓗᑎᒃ ᒪᒃᑯᑦᑐᓄᑦ ᓄᓇᓕᐅᔪᒥᒃ.  

 

ᑕᒫᓂ 24-ᖑᓗᐊᖅᑐᑦ ᐃᓄᐃᑦ ᓇᐅᔮᓂ 

ᐃᑲᔪᖅᑕᐅᕖᓐᖓᓚᖓᔪᑦ ᐊᑦᓱᓪᓗ 

ᖃᓄᐃᓐᖏᑦᓯᐊᕐᓂᕐᒧᑦ ᐱᕙᓪᓕᐅᕈᑕᐅᓚᖓᓪᓗᓂ. 

 

ᐅᖃᖅᑏ, ᐃᑲᔪᖅᑐᐃᓪᓚᕆᑉᐳᖓ ᑕᐃᒪᐃᑦᑐᓂᒃ 

ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ ᐅᕙᓐᓂᒃ 

ᐃᓚᐅᖁᕙᒃᑲ ᐃᓱᒪᖃᑦᓯᐊᖅᑎᓪᓗᑕ ᑖᑉᑯᓇᓐᖓᑦ 

ᑎᒥᐅᔪᓂᒃ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᐱᒋᑦᓯᐊᖅᐸᕗᑦ 

ᓇᐅᔮᕐᒥᐅᑦ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒪᓕᒐᓕᐅᖅᑎ ᖃᐃᕐᓂᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 804 - 5(2): 

2021-ᒥ ᖁᑦᓯᓂᖅᓴᓄᑦ ᐃᓕᓐᓂᐊᓂᕐᒥᒃ 

ᐃᓱᓕᒃᓯᔪᐃᑦ ᐊᒥᑦᑐᕐᒥ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ 

ᐊᒥᑦᑐᕐᒥᐅᑦ ᐊᒻᒪ ᓄᓇᕗᒻᒥᐅᑦ, 

ᒪᓕᒐᓕᐅᖅᑎᐅᖃᑎᒃᑲᓗ.  

 

ᐅᖃᖅᑏ, ᐅᓪᓗᒥᓕ ᓂᑯᕕᔾᔪᑎᖃᖅᑐᖓ 

ᐅᐱᒍᓱᒍᒪᓪᓗᖓ ᑖᒃᑯᓂᖓ 

ᐃᓕᓐᓂᐊᕌᓂᒃᑐᐊᓐᓄᖕᓂᒃ ᖁᑦᑎᓛᒥᒃ 12-ᒥᒃ. 

ᓴᓂᕋᔭᖕᒥᒃ ᑖᒃᑯᐊ ᐃᓱᓕᑦᑎᕙᓪᓕᐊᓂᕐᒧᑦ ᐊᑎᖏᑦ 

ᐅᖃᕐᓂᐊᖅᐸᒃᑲ:  

 

 ᕼᐊᐃᓕ ᐊᕐᓇᕐᔪᐊᖅ 

 ᕼᐊᓕ ᒋᐱᓐᔅ 

 ᕉᔅ ᐸᓂᒃᐸᑯᑦᑐᒃ 

 ᐄᓇ  ᓯᐊᑯᓗᒃ 

 

ᐊᒻᒪ ᑖᒃᑯᐊ ᐃᓱᓕᑦᑎᑐᐃᓐᓇᕆᐊᖃᕋᓱᒋᔭᐅᔫᒃ 

ᔮᔅᓱᐊ ᐊᕐᓇᕐᔪᐊᖅ ᐊᒻᒪᓗ  

ᓯᑏᕙᓐ ᒋᐱᓐᔅ. ᑖᒃᑯᐊ ᑕᕝᕙ ᓴᓂᕋᔭᖕᒥᑦ 

ᖁᑦᑎᓛᒥᒃ ᐃᓕᓐᓂᐊᕐᕕᖕᒥᑦ ᐃᓱᓕᑦᑎᓛᖅᑐᑦ.  

 

ᐊᒻᒪᓗ ᐅᖃᖅᑎ, ᑭᒡᒐᖅᑐᖅᑕᒪ ᐱᖃᑖᓂᑦᑕᐅᖅ 

ᐊᑎᕐᓂᒃ ᑐᓂᔭᐅᓚᐅᕐᒥᒐᒪ. ᑖᒃᑯᐊᓕ 21 

ᐃᒡᓗᓕᖕᒥ ᐃᓱᓕᑦᑎᓂᐊᖅᑐᑦ, ᐅᑯᐊᖑᕗᑦ: 

 

 ᕋᓐᑎ ᐊᒫᖅ 

 ᑖᓇ ᐊᕿᐊᕈᖅ 

 ᓕᐅᓂᒫᑦ ᐊᕐᓇᑦᑎᐊᖅ 

 ᓕᑎᐊ ᐊᕐᓇᑦᑎᐊᖅ 

 ᑕᓂᐅ ᐊᑕᒍᑦᑖᓗᒃ 

 ᔭᓯᑲ ᐊᕙ  

 ᔭᐃᒻᔅ ᐃᕙᓗᐊᕐᔪᒃ 

 ᔪᓇ ᕼᐊᐅᓕ 

 ᐊᐱᑕᒃ ᐃᓄᒃᓱᒃ 

 ᑕᐃᔮᓐ ᖃᓕᕐᕋᖅ 

 ᓖᓇ ᖃᓐᖑᖅ 

 ᔭᓂᕚ ᒪᓕᑭ 

 ᔭᓂᕗ ᑎᕙᓂ ᒪᓕᑭ 

 ᔮᔅᓕᓐ ᒫᓂ ᒪᓕᑭ 

 ᔪᐊᔾ ᓇᑖᖅ 

 ᐃᔅᒥᓯᐅ ᖃᒪᓂᖅ 

 ᑖᓐᔭ ᕉᔅ ᑐᓗᒑᕐᔪᒃ 

 ᑐᕇᓴ ᑐᓗᒑᕐᔪᒃ 

 ᔭᓯ ᐅᓛᔪᕈᓗᒃ 

 ᔪᕌᑦ ᐅᑕᒃ 

 ᔫᓯᑉ ᐅᑕᒃ. 

 

ᑖᒃᑯᐊ ᑕᕝᕙ ᐅᐱᒋᔪᒪᓪᓗᒋᑦ ᓂᑯᕕᔾᔪᑎᒋᕙᒃᑲ 

ᑕᐅᑐᖏᑦᑐᒃᓴᐅᒍᓗᐊᖅᑎᓪᓗᒋᑦ ᐃᒡᓗᓕᖕᒥᐅᑦ. 

ᐅᐱᒋᑦᑎᐊᖅᐸᒃᑲ ᑖᒃᑯᐊ 

ᐃᓕᓱᑦᑎᓂᐊᖅᑐᐊᓐᓅᓕᕐᒪᑕ. ᐊᒻᒪ 

ᐅᖃᐅᑎᒃᑲᓐᓂᕐᓗᒋᑦ ᐃᓕᓐᓂᐊᕌᓂᒃᑲᓗᐊᕐᓗᓯ ᐊᑏ 

ᑲᔪᓯᒃᑲᓐᓂᓛᖅᐳᓯ ᑕᐅᓄᖓ ᐃᒻᒪᖄ ᓄᓇᕗᑦ 

ᓯᕗᓂᒃᓴᒧᓪᓘᓐᓃᑦ 

ᐃᓕᓐᓂᐊᕐᓂᓯ ᖁᑦᑎᒃᓯᒋᐊᕐᓗᒍ 

ᐅᐱᓐᓇᒃᑲᓐᓂᓛᕋᔅᓯ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ ᐅᐱᒋᑦᑎᐊᖃᑦᑕᖅᐸᕗᑦ 

ᑖᒃᑯᐊ ᐃᓱᓕᑦᑎᔪᐊᓐᓄᐃᑦ ᒍᕋᐃᑦ 12-ᖓᓂᒃ 

ᑲᔪᓯᑦᑎᐊᖃᑦᑕᕆᑦᑎ ᐃᓕᓐᓂᐊᖅᑎᑯᓗᒃᓯᒍᑦ.  

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ 

ᓇᑦᓯᓕᖕᒧᑦ ᒥᔅᑕ ᕿᓐᖑᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 805 - 5(2): 

ᐅᑭᖅᑕᖅᑐᒥ ᐃᓱᒪᑖᕈᑎᓄᑦ ᐃᓕᓴᕐᓇᐅᑎᒃ 

(ᕿᓐᖑᖅ) 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔨ. ᐅᑉᓗᒃᑰᖅᐸᑉᓯ 

ᒪᓕᒐᓕᐅᖅᑎᐅᖃᑎᒋᔭᑉᓯ. 

ᓇᑦᓯᓕᖕᒥᐅᑕᐅᖃᑎᒃᑲᓪᓗ.  

 

ᐅᖃᖅᑎᑦᑎᔨ, ᐅᑉᓗᒥ ᓂᑯᕕᔾᔪᑎᖃᖅᑯᖓ 

ᖁᕕᐊᓱᒃᖢᖓ ᑖᑉᑯᐊᑦ ᑕᓗᕐᔪᐃᑦ ᓂᕐᔪᑎᓕᕆᔨᖏᑦ 

ᓄᒡᓗᖃᑕᐅᔪᕕᓂᐅᖕᒪᑕ ᑕᐃᑉᓱᒥᖓ 

ᓄᒡᓗᒐᓱᐊᕈᑎᒃᓴᐅᑉ ᐃᓗᐊᓂ. ᑕᐃᒎᓯᖃᖅᑐᖅ 

arctic inspiration prize.  

ᑕᐃᒪᓐᓇ ᐊᖏᑎᒋᔪᒥᒃ $451,000.00-ᒥᒃ 

ᓂᕿᒃᓴᖅᑯᑦ ᐱᓕᕆᐊᑉ ᐃᓗᐊᓂ.  

 

(ᑐᓵᔨᑎᒍᑦ) ᑖᓐᓇ ᐱᓕᕆᐊᖅ ᑲᔪᓰᓐᓇᕈᓐᓇᖅᑐᓂᒃ 

ᐊᖑᓇᓱᒃᑕᐅᔪᓐᓇᖅᑐᓂᒃ ᐊᒻᒪ 

ᐊᑐᐃᓐᓇᕈᖅᑕᐅᕙᒃᑐᑎᒃ ᑐᓂᐅᖅᑲᖅᑕᐅᓪᓗᑎᒃ 

ᓄᓇᓕᒻᒥ.  

 

ᐅᖃᖅᑏ, ᖁᔭᓐᓇᒦᕈᒪᑉᓗᒋᑦ ᖁᕕᐊᓱᖕᓂᓐᓂᓗ 

ᑕᑯᑎᑦᑐᒪᓪᓗᒋᑦ ᐊᐅᓚᑦᑎᔨᖓ ᑕᓗᕐᔪᐊᕐᓂ 

ᐊᖑᓇᓱᒃᑐᓕᕆᔨᒃᑯᑦ ᐊᒻᒪᓗ ᓂᕿᒃᓴᖅᑯᑦ 

ᐱᓕᕆᐊᖑᔪᖅ ᐊᐅᓚᑦᑎᔨᖓ ᔨᒥ ᐅᓕᑲᑦᑕᓕᖕᒧᑦ. 

 

ᐅᖃᖅᑏ, ᑕᒪᓐᓇ ᐱᓕᕆᐊᖑᓯᒪᔪᖅ 

ᑲᑐᔾᔨᖃᑎᖃᖅᓱᑎᒃ ᓄᓇᕐᔪᐊᕐᒥ ᐆᒪᔪᓕᕆᔨᕐᔪᐊᒃᑯᑦ 

ᑲᓇᑕᒥ. ᐊᒻᒪ ᐃᓕᑕᕆᔪᒪᓪᓗᒋᑦ ᑕᒪᕐᒥᒃ 

ᐃᓚᐅᓚᐅᖅᑐᑦ ᐋᖅᑭᒃᓱᐃᑎᓪᓗᒋᑦ ᑕᒪᔅᓱᒪᖓᑦ.  

 

ᐅᖃᖅᑏ, ᑖᒃᑯᐊ ᒪᓕᒐᓕᐅᖅᑎᐅᖃᑎᓕᒫᒃᑲ 

ᐃᓚᒋᔪᒪᕙᒃᑲ ᖁᔭᓐᓇᒦᕈᒪᑉᓗᒋᑦ 

ᑲᔪᓯᑦᓯᐊᓚᐅᕐᓂᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᐅᐱᒋᑦᑎᐊᖅᐸᕗᑦ ᑕᒪᕐᒥᒃ 

ᑖᒃᑯᐊ ᐱᓇᓱᐊᖃᑦᑕᖅᑐᐊᓐᓄᐃᑦ ᐃᓅᖃᑎᒥᓂᒃ 

ᐃᑲᔪᕋᓱᒃᑎᓪᓗᒋᑦ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ 

ᑎᑭᕋᕐᔪᐊᕐᒧᓪᓗ. ᒥᔅᑕ ᒪᐃᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 806 - 5(2): 

ᑲᐱᔭᐅᒍᑏᑦ ᓄᕙᕐᓄᐊᕐᓇᖅ 19-ᒧᑦ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔨ. ᐅᑉᓗᑦᓯᐊᖅ 

ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ ᐊᕐᕕᐊᕐᒥᐅᑦ 

ᑎᑭᕋᕐᔪᐊᕐᒥᐅᑦ.  

 

ᐅᖃᖅᑎᑦᓯᔨ ᐅᑉᓗᒥ ᐅᖃᐅᓯᒃᓴᖃᖅᐳᖓ ᑲᐴᑎᑦ 

ᒥᒃᓵᓄᑦ ᓄᕙᖕᓇᕐᔪᐊᖅᑖᕇᒃᑯᑕᐅᔪᑦ. ᒪᑯᐊ ᑲᐴᑎᑦ 

ᑐᓴᐅᒪᓗᒃᑖᖅᑰᓕᕋᑉᑎᒍᑦ ᓄᓇᕗᒥᐅᑕᑎᒍᑦ.  

 

ᓯᕗᓪᓕᖅᐹᒥᒃ ᒪ’ᓈᕈᐊᖅᖢᒋᑦ ᓄᓇᕗᑦ ᒐᕙᒪᒃᑯᑦ 

ᓯᕗᓕᖅᑎᒋᔭᖅᐳᓪᓗ ᒥᓂᔅᑕ 

ᐊ’ᓂᐊᖅᑐᓕᑎᑦᓯᔨᐅᓂᕐᒧᑦ ᒪ’ᓈᕐᔪᐊᖅᖢᒋᑦ 

ᑲᐴᑎᓂᒃ ᑎᑭᕝᕕᐅᔫᓪᓗᐊᓚᐅᕋᑉᑕ ᐊᒻᒪᓗ 

ᒐᕙᒪᑐᖃᒃᑯᑦ ᑭᒡᒐᖅᑐᖅᑕᒃᑲ ᐃᓱᒪᒋᑦᖢᒋᑦ 

ᐃᖅᑲᐅᒪᑦᔪᒋᑦ ᒪ’ᓈᖅᓯᒪᕐᔪᐊᕐᒥᒐᑉᑭᑦᑕᐅᖅ 

ᒐᕙᒪᑐᖃᒃᑯᑦ ᓄᓇᕗᒻᒥᐅᓂᒃ ᐅᑭᐅᖅᑕᖅᑐᕐᒥᐅᓂᒃ 

ᓯᕗᓪᓕᐅᑎᑦᓯᒍᐊᓚᐅᕐᓂᕐᒪᑕ. ᓯᓚᑐᑦᖢᑯᓂ. 

 

ᐅᖃᖅᑎᑦᓯᔨ ᑕᐃᒪ, ᔭᓐᓄᐊᕆ ᑕᑉᕿᖓᓂ 

ᑲᐱᔭᐅᑦᑕᖅᐸᓪᓕᐊᓕᓚᐅᕐᒪᑕ 

ᓄᕙᖕᓇᕐᔪᐊᑖᕇᑦᑯᑎᒥᒃ ᑕᒫᓂ ᐊᕐᕕᐊᓂ 

ᑎᑭᕋᕐᔪᐊᕐᒥᓗ ᑕᑉᕿᑦ ᐊᒃᓱᕈᕐᓇᖅᑐᖅ 

ᑳᖏᓚᐅᖅᑎᓪᓗᒋᑦ. ᑕᒪᓐᓇ ᑲᐱᔭᐅᑦᑕᕐᓂᕆᔭᖓᑦ 

ᐊᕐᕕᐊᕐᒥᐅᑦ ᑎᑭᕋᕐᔪᐊᕐᒥᐅᑦ ᑕᑯᑦᖢᒍ 

ᑕᑯᕋᕐᓂᓪᓚᕆᓚᐅᖅᑐᖅ ᐅᕙᒻᓄᑦ. ᓲᕐᓗ 

ᐅᓇᑕᖅᑐᓂᒃ ᑕᑯᑦᑑᔭᖅᑕᓕᓚᐅᕋᒪ ᑲᐱᔭᐅᔪᓂᒃ 

“ᑕᐃᑲ ᐅᓇᑕᖅᐳᖅ, ᓄᕙᖕᓇᕐᔪᐊᕐᒥᒃ ᐅᓇᑕᖅᐳᖅ.” 

ᑲᑐᔾᔨᖃᑎᒌᒃᑐᓪᓗ ᓄᓇᖅᑲᑎᒌᑦ 

ᖁᕕᐊᓇᓪᓚᕆᓚᐅᖅᐳᖅ ᑕᒪᓐᓇ ᑕᑯᑉᓗᒍ.  

 

ᐅᖃᖅᑎᑦᓯᔩ, ᐊᔭᐅᖅᑐᒃᑲᓐᓂᕈᐊᖅᖢᒋᑦ 

ᐱᖑᔭᒃᑲᓐᓂᕈᐊᖅᖢᒋᑦ ᑲᐱᔭᐅᓯᒪᖏᑦᑐᑦ ᓱᓕ 

ᓄᓇᕗᒥᐅᑦ. ᐊᑏ ᑖᒻᓇ ᑲᐴᑦ ᒪᑑᓇ (moderna) 

ᑐᑭᓯᐅᒪᔭᒃᑯᑦ ᐅᓗᕆᐊᓇᖅᑐᓂᒃ ᐃᓗᓕᖃᖏᒻᒪᑦ. 

ᐃᑲᔪᕐᓂᖃᕐᔪᐊᖅᑕᖅᖢᓂᓗ.  

 

ᑐᑭᓯᐅᒪᔭᒃᑯᑦ ᑕᒪᓐᓇ ᓄᕙᖕᓇᕐᔪᐊᖅ 

ᐱᓐᖑᐊᖑᖏᑦᓯᐊᒥᐊᕐᒪᑦ, ᑕᑯᒃᓴᐅᖏᑦᑐᒃᑯᑦ 

ᑎᑭᑦᑕᖅᖢᓂ ᐊᒻᒪᓗ ᓂᕆᐅᒋᔭᐅᖏᒃᑲᓗᐊᖅᖢᓂ 

ᓄᓇᓕᖕᒧᑦ ᑎᑭᐊᓪᓚᒥᐊᖅᑕᖅᑑᓪᓗᐊᓱᕐᒪᑦ. ᐊᑏ 

ᐊᔪᖏᓐᓂᕈᑉᓯ ᐱᕕᖃᕐᓂᕈᑉᓯ ᑲᐱᔭᐅᓱᐊᖅᑕᕆᑉᑎ 

ᓄᓇᕗᒻᒥᐅᑕᐅᔪᓯ ᐊᒻᒪᓗ ᓇᔭᖑᐊᓂᒡᓘᓐᓃᑦ 

ᐊ’ᓂᐊᖅᑕᐃᓕᑎᑦᓯᔨᒃᑯᓐᓄᓪᓘᓐᓃᑦ 

ᐊᐱᖅᑯᑎᒃᓴᖃᕐᓂᕈᑉᓯ ᐊᐱᕆᒋᐊᖅᑐᖅᑕᕆᑦᓯ.  

 

ᐅᖃᖅᑎᑦᓯᔨ ᐱᕕᖃᓕᕈᒪ ᐊ’ᓂᐊᖅᑕᐃᓕᑎᑦᓯᔨᒃᑯᑦ 

ᒥᓂᔅᑕᖓᑦ ᐊᐱᖅᓱᕐᓂᐊᒐᕋ ᑕᒪᑦᓱᒪ ᒥᒃᓵᓄᑦ. ᒪ’ᓇ 

ᐅᖃᖅᑎᑦᓯᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ 

ᓂᒋᖔᖓᓄᑦ ᒥᔅᑕ ᓴᕕᑲᑖᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 807 - 5(2): 

ᑐᑦᓯᐅᑎᑦ ᓴᐃᓐ ᔫᑎᒥᒃ ᐊᕐᕕᐊᕐᒥᐅᓄᑦ 

(ᓴᕕᑲᑖᖅ) 

ᓯᕗᓕᖅᑎ ᔫ ᓴᕕᑲᑖᖅ:  ᒪ’ᓇ, ᐅᖃᖅᑏ. 

ᐊᕐᕕᐊᕐᒥᐅᑦ ᐅᑉᓗᒃᑰᑦᓯᐊᓕᕆᕙᑉᓯ.  

 

ᐅᖃᖅᑏ, ᑖᒃᑯᐊ ᓄᕙᖕᓇᕐᔪᐊᖅ ᐊᕐᕕᐊᕐᒥᐅᑕᓄᖅ 

ᐊᒃᓱᕈᕐᓇᖅᑐᖅ ᐊᒃᓱᕈᖃᑦᑖᓕᖅᑐᑦ. ᑭᓯᐊᓂ 

ᐅᖃᐅᑎᔫᓪᓗᐊᖅᑕᒃᑲ 

ᑖᒃᑯᐊ ᐃᓱᓕᕋᑕᕈᒫᕐᒪᑦ ᑖᓐᓇ ᓄᕙᖕᓇᕐᔪᐊᖅ 

ᓵᓚᒋᓂᐊᕋᑦᑎᒍᑦ.  

 

ᑭᓯᐊᓂ  ᒫᓐᓇ, ᓂᑯᕕᑉᐳᖓ ᑖᑦᑯᐊ ᒪ’ᓈᕈᐊᖅᖢᒋᑦ 

ᐃᖃᓗᖕᒥᐅᑕᑦ ᑖᑦᑯᐊ ᖃᑉᓗᓈᑐᑦ St. Jude’s 

praise and worship team ᑕᑉᕙᓂ ᐊᖕᓕᑲᑦ 

ᑐᒃᓯᐊᕐᕕᐊᓂ ᐃᓐᖏᖅᖢᑎᒡᓗ ᑐᒃᓯᐊᓚᐅᕐᒪᑕ 

ᐊᕐᕕᐊᒥᐅᑕᓄᑦ, ᐊᕐᕕᐊᕐᒥᐅᑕᓂᒃ ᑕᑯᑎᑦᓯᓪᓗᑎᒃ. 

ᑕᑉᑯᐊ ᒪ’ᓈᓪᓚᕆᒃᐸᒃᑲ ᖃᐅᔨᒪᑦᖢᒋᑦ ᑖᒃᑯᐊ 

ᑕᕝᕙᓂ ᑐᒃᓯᐊᖅᖢᑎᒃ ᐃᓐᖏᓚᐅᑦ ᐊᕐᕕᐊᕐᒥᐅᑕᓄᑦ 

ᓴᐃᒻᒪᖅᐹᓪᓕᕈᑕᐅᓚᐅᕐᒪᑦ.  

 

>>ᐸᑦᑕᑐᖅᑐᑦ 

 

ᐊᒻᒪ ᑕᐃᑦᑯᐊ ᓄᓇᕗᒻᒥᐅᓗᒃᑖᑦ ᖃᐅᔨᒪᒐᒪ ᑖᒃᑯᐊ 

ᑐᒃᓯᐊᖅᑕᕐᒪᑕ ᐊᕐᕕᐊᕐᒥᐅᑦ 

ᒥᐊᓂᕆᔭᐅᑦᑎᐊᖁᖦᖢᒋᑦ ᓱᓐᖏᑦᓯᐊᖁᖦᖢᒋᑦ ᑕᐃᒪ 

ᐊᒡᓛᑦ ᐋᓐᓂᐊᓗᐊᖅᑕᖏᖅᑰᕐᒪᑕ ᑖᒃᑯᐊ 

ᓄᕙᒡᔪᐊᖅᑖᖅᑐᓪᓘᓐᓃᑦ ᐊᕐᕕᐊᓂ 

ᐊᒃᓱᕈᕐᓇᖅᑐᒃᑰᕐᒪᑕ.  

 

ᑭᓯᐊᓂ ᐃᓱᓕᓐᓂᐊᑦ ᑕᕝᕙ ᒪ’ᓈᓪᓗᐊᕕᒍᐊᖅᑕᒃᑲ 

ᑖᑦᑯᐊ ᑐᒃᓯᐊᕕᖕᒥ ᐃᒻᖏᖅᖢᑎᒡᓗ ᑐᒃᓯᐊᓚᐅᖅᑐᑦ 

ᐊᕐᕕᐊᕐᒥᐅᑕᓄᑦ ᐊᒻᒪ ᐊᕐᕕᐊᖕᒥ 

ᐃᒃᐱᒋᖃᑎᒋᑦᓯᐊᖅᐸᒋᑦ ᑕᒪᑉᓯ ᐅᑉᓗᑕᒫᑦ 

ᐃᓱᒪᒋᑦᑕᖅᐸᓯ ᑭᓯᐊᓂ ᐊᐃᓂᖅ ᐊᔪᕋᒪ ᓱᓕ, ᑖᒻᓇ 

ᓄᕙᖕᓇᕐᔪᐊᖅ ᐃᓱᓕᖅᑳᖅᑎᓐᓇᒍ ᐊᕐᕕᐊᓂ 

ᐊᐃᓂᖅ ᐊᔪᕋᒪ. ᒪ’ᓈᖅᐸᒃᑲ ᑖᑦᑯᐊ 

ᓄᓇᕗᒻᒥᐅᑕᓗᒃᑖᑦ ᖁᔭᓕᒻᒫᖅᖢᖓ ᑖᑦᑯᐊᑦ 

ᐃᓱᒪᒋᔭᐅᑦᑕᕐᒪᑕ ᐊᕐᕕᐊᕐᒥᐅᑦ. ᒪ’ᓇ ᐅᖃᖅᑎ. 

 

>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖁᑦᑎᒃᑐᕐᒧᑦ, 

ᒪᓕᒐᓕᐅᖅᑎ ᐊᕿᐊᕈᖅ. 
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 808 - 5(2): 

ᒪᒃᑯᒃᑐᓄᑦ ᕼᐋᑭᖅᑎᑦᑎᓂᕐᒧᑦ 

ᐃᓕᓴᐃᔨᐅᓂᕐᒧᑦ (ᐊᕿᐊᕈᖅ) 
 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᕐᕌᒍᑦ ᐱᖓᓲᓕᕇᖅᑐᑦ ᑖᒃᑯᐊ 

ᐅᐃᓕᒃᑯᑦ ᖃᑕᓐᖑᑎᒌᑦ ᐱᒋᐊᖅᑎᑦᑎᓚᐅᖅᓯᒪᖕᒪᑕ 

ᕼᐋᑭᕐᓂᕐᒧᑦ ᐃᓕᓐᓂᐊᕐᓂᕐᒥᒃ ᑕᑉᐹᓂ 

ᐃᒃᐱᐊᕐᔪᖕᒥᑦ. ᑖᓐᓇ ᐃᓕᓐᓂᐊᕐᓂᐅᖃᑦᑕᖅᑐᖅ 

ᐊᒃᓱᐊᓗᒃ ᖁᕕᐊᒋᔭᐅᖃᑦᑕᕐᒪᑦ ᑖᒃᑯᓄᖓ 

ᐱᓐᖑᐊᖅᑎᒃᑯᓗᖕᓄᑦ ᐃᓕᒍᒪᑦᑎᐊᖅᖢᑎᒡᓗ 

ᕼᐊᑭᑦᑎᐊᕈᓐᓇᕐᓂᕐᒥᒃ. ᑕᕝᕙᓂ ᐊᕐᕌᒍᒋᔭᑦᑎᓐᓂᒃ 

ᒫᓐᓇ ᑖᒃᑯᐊ 12-ᓂᒃ ᐊᕐᕌᒍᓖᑦ ᐊᒻᒪᓗ 

ᒪᒃᑯᖕᓂᖅᓴᐃᑦ 12-ᓗᑎᒃ ᐱᓇᓱᖕᒪᑕ ᐊᒻᒪᓗ 14-

ᖑᓪᓗᑎᒃ ᐊᕐᕌᒍᓖᑦ 13-ᒥᒃ ᖁᕝᕙᓯᖕᓂᖅᓴᒨᕈᒪᔪᑦ 

ᑕᒪᒃᑯᓂᖓ ᕼᐊᑭᕆᐅᖅᓴᓂᕐᒧᑦ ᐃᓕᓴᕋᓱᒃᖢᑎᒃ.  
 

ᐅᖃᖅᑎᑦᑎᔩ, ᑖᓐᓇ ᐃᓕᓐᓂᐊᕐᓂᖅ 

ᐱᓕᕆᐊᕆᔭᐅᖕᒪᑦ ᓯᕗᒃᑲᖅᑎᐅᖕᒪᑦ ᑖᓐᓇ ᕋᒃᔅ 

ᐅᐃᓕ (Rex Willie) ᐃᓚᖏᓐᓂᒃ ᐱᖃᑎᖃᖅᓱᓂ 

ᑕᒍ ᐅᐃᓕ, ᐅᕕᓐ ᐅᐃᓕ ᐊᒻᒪᓗ ᓚᐃᓄ ᐅᐃᓕ. 

ᑖᒃᑯᐊ ᐊᕐᕌᒍᒐᓚᖕᓂᐅᓕᖅᑐᖅ 

ᐃᓕᓐᓂᐊᖅᑎᑕᐅᓚᐅᖅᓯᒪᖕᒪᑕ ᖃᓄᖅ coach-

ᖑᒋᐊᒃᓴᖅ. ᒫᓐᓇ ᐃᓕᓴᐃᔪᐊᓐᓅᓕᕐᒪᑕ 

ᐃᒃᐱᐊᕐᔪᖕᒥᐅᖃᑎᖏᓐᓂᒃ ᐅᐱᒋᑦᑎᐊᕈᒪᕙᒃᑲ 

ᑖᒃᑯᐊ ᐊᖏᕐᕋᖅᓯᒪᓪᓗᑎᒃ ᐃᓕᑕᕕᓂᖏᓐᓂᒃ 

ᐃᓕᓐᓂᐊᖅᑎᑦᑎᒃᑲᓐᓂᕐᓂᖏᓐᓄᑦ. 
 

ᑕᐃᒪᐃᓛᒃ ᑖᓐᓇ ᕋᒃᔅ ᐅᐃᓕ ᐊᔾᔨᒌᖏᑦᑐᓂᒃ 

ᐱᓕᕆᕈᓘᔭᖃᑦᑕᕐᒪᑦ ᐊᒻᒪᓗ ᐊᑖᑕᐅᓪᓗᓂ 

ᑎᓴᒪᓂᒃ ᕿᑐᕐᖓᖃᖅᖢᓂ ᑭᓯᐊᓂ ᐊᔾᔨᒌᖏᑦᑐᓂᒃ 

ᐱᓕᕆᓇᓱᕈᓘᔭᖃᑦᑕᕐᒪᑦ. ᑖᓐᓇ 

ᕼᐋᑭᓕᕆᒃᑲᐅᓗᐊᒧᑦ 

ᖁᓕᑦᑕᐅᔭᓕᐅᕈᓐᓇᖅᓯᓯᒪᒻᒪᕆᖕᒪᑦ. ᒫᓐᓇᐅᔪᖅ 

ᑖᒃᑯᐊ NHL ᖁᓕᑦᑕᐅᔭᖏᓐᓂᒃ 

ᓂᐅᕕᐊᒃᓴᖃᒻᒪᕆᒃᑐᖅ ᐱᖓᓱᓂᒃ. ᑕᐃᖕᓇ 

ᐊᑕᐅᓯᖅ ᐱᐅᔪᒻᒪᕆᐊᓗᒃ ᒪᓐᑐᕆᐊ 

ᑲᓇᐃᑎᐊᖑᓪᓗᓂ...  
 

>>ᐃᒡᓚᖅᑐᑦ 
 

... ᐊᒻᒪᓗ ᓯᑳᑯ Blackhawks ᐊᒻᒪᓗ 

ᑕᑯᒥᓇᖏᑦᑐᕐᔪᐊᕌᓘᓪᓗᓂ ᐊᑕᐅᓯᖅ ᑐᕌᓐᑐ 

ᒪᐃᐳᓖᕝᕈᓗᐃᑦ ᑕᐃᒃᑯᐊ ᑕᖅᓴᖓᓂᒃ. 
 

>>ᐸᑦᑕᑐᖅᑐᑦ 

ᑕᐃᒪᓐᓇᐃᑎᓪᓗᒍ ᐅᖃᖅᑎᑦᑎᔨ, 

ᐅᐱᒍᓱᒍᒻᒪᑦᑎᐊᖅᐳᖓ ᑖᒃᑯᐊ ᓇᖕᒥᓂᑯᓗᒃ 

ᐃᓕᑦᓱᑎᒃ ᐃᓕᓐᓂᐊᖅᑎᑦᑎᓕᕐᒪᑕ. ᖁᔭᓐᓇᒦᒃ, 

ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᓇᓕᐊᖕᓂᑭᐊᖅ 

ᐃᑲᔪᖅᑐᖅᑑᒐᓗᐊᖅ. ᓇᓗᕗᖓ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐃᖃᓗᒃᑑᑦᑎᐊᕐᒧᑦ, 

ᒪᓕᒐᓕᐅᖅᑎ ᐃᖃᓪᓗᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 809 - 5(2): 

ᐱᒃᑯᒋᔭᐅᓂᖓ ᔫᓕᐊ ᐅᒌᓇ (ᐃᖃᓪᓗᐊᖅ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑎ. 

(ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑎ, ᐅᓐᓄᓴᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ ᓄᓇᕗᒻᒥᐅᑦ ᐱᓗᐊᖅᑐᒥᒃ 

ᐃᖃᓗᒃᑑᑦᑎᐊᒥ.  

 

ᐅᖃᖅᑏ, ᐅᐱᒍᓱᒍᒪᒐᒪ ᓂᕈᐊᖅᑎᓐᓂᒃ ᐊᒻᒪᓗ 

ᐃᓪᓗᕆᓪᓗᒍ ᐱᑖᓚᐅᖅᖢᓂ ᒐᕙᓇ ᔭᓄᕈᒥᑦ. ᑖᓐᓇ 

ᐱᔨᑦᑎᕋᕐᓂᕐᒧᑦ ᓯᕗᓕᖅᑎᐅᓂᕐᒧᑦ ᐊᒻᒪᓗ 

ᓴᖅᑭᑎᑦᑎᓂᖅ ᐃᓄᐃᑦ ᐱᖅᑯᓯᖓᓂᒃ 

ᐃᓕᖅᑯᓯᖓᓂᒃ ᐅᖃᐅᓯᖓᓂᒡᓗ.  

 

ᐱᓕᕆᔪᒪᓂᖓ ᐊᑐᖅᓯᒪᔭᑐᖃᖏᑦ ᐊᑯᓂᐅᖕᒪᑦ 

ᓱᖅᑯᐃᓱᓕᓚᐅᕐᒪᑦ ᕿᓚᐅᔾᔭᖅᖢᑎᒃ ᐃᑦᑐᒃᑯᖏᓐᓂᒃ 

ᐊᒻᒪᓗ ᖃᐅᔨᒪᖕᒪᑦ ᐅᓂᒃᑳᖅᑐᐊᑦ ᐱᒻᒪᕆᐅᖕᒪᑕ 

ᐱᖅᑯᓯᖅᐳᑦ ᑎᒍᒥᐊᖏᓐᓇᕐᓗᒍ ᐱᓕᕆᐊᖓ 

ᐊᒃᑐᖅᓯᓯᒪᕐᔪᐊᖅᑐᒻᒪᕆᐅᖕᒪᑦ ᐊᕕᒃᑐᖅᓯᒪᓂᖓᓂᒃ 

ᐊᒻᒪᓗ ᐅᖃᐅᓯᖅᐳᑦ ᐱᖅᑯᓯᖅᐳᓪᓗ ᐃᑦᑕᕐᓂᓴᓪᓗ 

ᐱᓯᒪᔭᐅᖏᓐᓇᖁᓪᓗᒋᑦ ᑭᖑᕚᑦᑎᓐᓄᓪᓗ 

ᐊᕐᕌᒍᓱᖓᐃᑦ.  

 

ᑖᓐᓇ ᐊᕐᕌᒍᒐᓴᖕᓂᒃ ᐊᒻᒪᓗ ᒪᒃᑯᒃᑐᑦ 

ᓇᓕᒧᖏᑦᑑᒐᓗᐊᓪᓗ ᕿᓚᐅᔾᔭᕆᐅᖅᑐᑦ 

ᒥᖅᓱᕆᐅᖅᓴᔪᑦ ᐊᒻᒪᓗ ᐅᖃᐅᓯᑦᑎᓐᓂᒃ 

ᐅᖃᕆᐅᖅᓴᔪᑦ ᐅᐱᓐᓇᖅᑐᒻᒪᕆᐅᖕᒪᑦ 

ᖁᕕᐊᓇᖅᑐᓂᓗ.  

ᑖᓐᓇ ᐱᔪᓐᓇᒻᒪᕆᒃᑕᖓ ᓵᓚᒃᓴᐅᓯᐊᖓ, 

ᒪᓕᒐᓕᐅᖅᑎᑦ ᐅᐱᒋᖃᑎᒋᔭᐅᓚᐅᖓ ᒥᔅ ᔫᓕᐊ 

ᐅᕆᓇ ᐃᖃᓗᒃᑑᑦᑎᐊᕐᒥᐅᑕᖅ. ᖁᔭᓐᓇᒦᒃ, 

ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᐱᒋᑦᑎᐊᖅᐸᕗᑦᑕᐅᖅ 

ᐃᓕᑕᕆᔭᐅᖕᒪᑦ ᑲᓇᑕᒥᐅᑕᓕᒫᓄᑦ. 

ᐅᐱᒋᑦᑎᐊᖃᑦᑕᖅᑕᕗᑦ ᑕᒪᒃᑯᐊ ᑕᐃᒪᓐᓇᐃᑦᑐᓂᒃ 

ᐃᓅᖃᑎᐊᓐᓄᒃᐳᑦ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. ᐅᑎᕈᑏᑦ 

ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓄᑦ. ᐃᓕᑕᖅᓯᓂᖅ 

ᐳᓛᕆᐊᖅᓯᒪᔪᓄᑦ. ᓈᓴᐅᑎᓕᒃ 6. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᖁᕐᓗᖅᑑᕐᒧᑦ ᒥᔅᑕ 

ᐲᑐᓴᓐ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 1175 - 5(2): ᐃᒥᐊᓗᒻᒥᒃ 

ᒪᓕᒐᒃᓴᓕᕆᓂᖅ ᐊᒻᒪ ᐃᑲᔫᑎᖃᕐᓂᖅ 

(ᐲᑐᓴᓐ) 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴ 

ᐊᐱᕆᓚᐅᖏᓐᓂᓐᓂ ᐅᖃᕈᒪᑐᐃᓐᓇᖅᑐᖓ ᐃᒪᓐᓇ 

ᓇᓪᓕᐅᑎᑦᑎᐊᕐᓕ ᔫᓯᐱ ᓂᑉᑕᓈᑦᑎᐊᖅ, ᐃᑉᐸᒃᓴᖅ 

84-ᓂᒃ ᐅᑭᐅᖅᑖᓚᐅᕐᒪᑦ. ᓇᓪᓕᐅᑎᑦᓯᐊᕆᑦ ᓂᑕᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑏ, ᐊᐱᖅᑯᑎᒃᑲ ᑐᕌᖅᑎᓐᓂᐊᖅᑕᒃᑲ 

ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 

ᓱᕐᕋᖕᓇᖅᑐᓕᕆᓂᕐᒧᓪᓗ ᑲᒥᓴᓐᖓᓄᑦ.  

 

ᒥᓂᔅᑕ ᑕᐃᒪ ᐃᖅᑲᐅᒪᑦᑎᐊᒥᒻᒪᑦ 

ᐊᑎᓕᐅᕐᓂᖅᑕᖃᓚᐅᕐᒪᑦ ᐃᒥᐊᓗᓕᕆᓂᕐᒧᑦ 

ᒪᓕᒐᖅ ᐊᒃᑑᕝᕙ 22, 2018-ᒥ. ᑖᓐᓇ ᓴᖅᑭᑦᑐᖅ 

ᓂᕈᐊᕐᓂᕐᒥᒃ ᓄᓇᓕᒃ ᑕᐃᒫᒃ 

ᐃᓱᒪᖅᓱᕐᓇᖅᓯᓚᐅᕐᒪᑦ ᒪᓕᒐᐅᑉ ᐊᑖᓂ ᐊᒻᒪᓗ 

ᐃᒥᐊᓗᓕᕆᓂᕐᒧᑦ ᑲᑎᒪᔨᕋᓛᖏᑦ 

ᓄᖑᑎᖅᑕᐅᓪᓗᑎᒃ.  

 

ᑕᐃᔅᓱᒪᓐᖓᓂᑦ ᓄᓇᓕᓐᓂ ᑭᒡᒐᖅᑐᐃᔪᓪᓗ 

ᐱᖃᓯᐅᑎᓪᓗᒋᑦ ᕼᐊᒻᓚᒃᑯᑦ ᑲᑎᒪᔨᖏᑦ 

ᐃᓱᒫᓘᑎᖃᖅᓯᒪᖕᒪᑕ ᐊᑦᑐᖅᓯᓯᒪᓂᖓ 

ᐊᓯᔾᔨᖅᓯᒪᔪᑦ. ᐱᖃᓯᐅᑎᓪᓗᒋᑦ ᖃᔅᓯᑲᓪᓚᐃᑦ 

ᑐᖁᖃᑦᑕᖅᓯᒪᓕᖅᑐᑦ ᐃᒥᐊᓗᖕᒥᒃ ᐱᔾᔪᑎᖃᖅᑐᑎᒃ. 

 

ᒥᓂᔅᑕ ᑐᑭᓯᓇᖅᓯᑎᑦᑎᒍᓐᓇᖅᐸ ᑖᒃᑯᐊ 

ᖃᓄᐃᓕᐅᕐᓂᕐᒪᖔᑕ ᐃᒪᓐᓇ ᐄ, ᑕᐃᒫᒃ ᓄᑖᒥᒃ 

ᐊᑎᓕᐅᖅᑎᑦᑎᔪᓄᑦ ᑖᓐᓇ ᓈᓴᐅᑎᖓ 48 ᑕᕝᕙᓂ 

ᐃᒥᐊᓗᓕᕆᓂᕐᒧᑦ ᒪᓕᒐᕐᒥᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒥᓂᔅᑕ 

ᑲᒪᒋᔭᖃᖅᑐᖅ ᐃᒥᐊᓗᓕᕆᓂᕐᒧᑦ 

ᓱᕐᕋᓇᖅᑐᓕᕆᓂᕐᒧᓪᓗ ᑲᒥᓴᒃᑯᓐᓂ, ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᓇᓕᐊᑐᐃᓐᓇᖅ ᓄᓇᓕᒃ 

ᑐᒃᓯᕋᕈᓐᓇᖅᑐᖅ ᐊᑎᓕᐅᕐᓂᒃᑯᑦ ᑐᒃᓯᕋᐅᑎᓂᒃ. 

ᑕᐃᒪ ᓴᖅᑭᑕᐅᔭᕆᐊᖃᕐᒪᑦ ᐊᑎᓕᐅᕐᓗᒋᑦ 20-ᓄᑦ 

ᐊᑎᓕᐅᖅᑕᕆᐸᕋᖅᑐᓂ ᓄᓇ, ᐅᕙᓐᓄᓪᓗ 

ᑐᓂᔭᐅᓗᓂ ᐱᔪᓐᓇᖅᑎᑦᑎᓂᖅ. 

 

ᑕᐃᒪᓕ ᐅᓗᕆᐊᓇᕐᓂᖓᓂᒃ ᐃᓱᒫᓘᑎᖃᕋᑦᑕ 

ᓄᓇᓕᖕᓂ ᐊᔾᔨᒌᓐᖏᑦᑐᓂᒃ ᑕᐅᑐᒐᖃᖅᑐᓄᑦ 

ᑖᓐᓇ. ᑖᒃᑯᐊ ᐊᑐᒐᔪᓗᐊᓕᕌᖓᑕ 

ᐊᑎᓕᐅᖅᓯᒪᓂᒃᑯᑦ ᑐᒃᓯᕋᐅᑏᑦ. ᐊᕐᕌᒍᑦ ᐱᖓᓱᑦ 

ᐊᓂᒍᕌᖓᑕ ᐊᑕᐅᓯᐅᖃᑦᑕᕐᓗᓂ ᑕᐅᑐᒃᑲᓗᐊᕋᒃᑯ. 

ᑭᓯᐊᓂᓗ ᐱᖁᔨᔪᑦ ᓈᒻᒪᒃᐸᑕ ᒪᑐᐃᖓᑦᑎᐊᖅᑐᒍᑦ 

ᐃᓱᒪᒃᓴᖅᓯᐅᕈᑎᒋᒐᔭᖅᑕᒃᑲ ᖃᓄᓕᒫᖅ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᓯᕗᓪᓕᖅᐹᖅ ᐅᐃᒍᒋᐊᕈᑏᑦ, ᒥᔅᑕ ᐲᑐᓴᓐ. 

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᓪᓗ ᒥᓂᔅᑕ ᑭᐅᔾᔪᑎᖓᓄᑦ. ᒥᓂᔅᑕ ᑕᐃᒪ 

ᖃᐅᔨᒪᖕᒪᑦ ᐱᓕᕆᕝᕕᖓᑕ ᒫᓐᓇ ᐱᔭᒃᓴᓂᒃ 

ᐸᕐᓇᐅᑎᖏᑦ ᐅᖃᖅᓯᒪᔪᑦ, ᓯᕗᓪᓕᐅᑎᑕᖏᑦᑎᒍᑦ 

ᐃᓚᒋᒻᒪᒍ 2021-2022 ᐊᕐᕌᒍᐊᓄᑦ ᐃᒪᓐᓇᐅᖕᒪᑦ, 

ᑲᔪᓯᓗᒍ ᕿᒥᕐᕈᔭᐅᓂᖓ ᐃᒥᐊᓗᖕᒧᑦ ᒪᓕᒐᖅ.  

ᒥᓂᔅᑕ ᐅᖃᕈᓐᓇᖅᐸ ᑖᓐᓇ ᕿᒥᕐᕈᓂᖅ 

ᕿᒥᕐᕈᐊᕈᑎᖃᕐᓂᕐᒧᑦ ᐱᓕᕆᐊᖑᓂᖓᑦ ᓄᓇᓕᐅᑉ 

ᖃᓄᐃᓕᐅᓂᖓ ᐃᒥᐊᓗᖕᒧᑦ ᒪᓕᒐᐅᑉ ᐊᑖᓂ? 

ᐊᒻᒪᓗ ᐅᓂᒃᑳᕆᔪᓐᓇᖅᐸᐅᒃ ᖃᓄᐃᑦᑐᓂᒃ 

ᓇᓖᕌᕈᑎᒃᓴᐃᑦ ᓇᓗᓇᐃᖅᓯᒪᒻᒪᖔᑕ ᑕᐃᒫᒃ 

ᐅᖃᖅᑲᐅᖕᒪᑦ ᐅᐊᑦᑎᐊᕈ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 

ᓱᕐᕋᓇᖅᑐᓕᕆᓂᕐᒧᓪᓗ ᑲᒥᓴᓐ-ᒃᑯᓐᓂ, ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑖᓐᓇ ᐃᓚᒋᖕᒪᒍ ᐱᐅᓂᖓ 

ᐱᐅᓂᕆᑦᑕ ᓴᖅᑭᑦᑎᓂᕐᒧᑦ. ᐃᒪᓐᓇ ᒪᓕᒐᕐᓂᒃ 

ᓄᓇᕗᒻᒥ ᐱᓗᐊᖅᑐᒥᒃ, ᓄᓇᓕᖕᓂ ᑐᓴᕈᒪᔭᕌᖓᑦᑕ 

ᐱᓕᕆᖃᑕᐅᔪᑦ.  

 

ᑖᒃᑯᐊ ᐅᖃᐅᓯᐅᔪᓕᒫᑦ ᐃᓱᒪᒋᓪᓗᒋᑦ ᐃᒪᓐᓇ 

ᐊᑕᐅᓯᕐᒥᒃ ᑎᒃᑯᐊᖅᑐᕈᒪᓐᖏᓐᓇᒪ ᖃᓄᑐᐃᓐᓇᖅ 

ᓴᖅᑭᑦᑐᓕᒫᓂᒃ ᐃᓱᒪᒋᓪᓗᒍ. ᑕᐃᒪ ᕿᒥᕐᕈᓂᖅ 

ᑲᔪᓯᕙᓪᓕᐊᑎᓪᓗᒍ ᐃᒥᐊᓗᓕᕆᓂᕐᒧᑦ ᒪᓕᒐᐅᑉ 

ᑐᓐᖓᓱᒃᑎᑦᑎᐊᖅᐸᒃᑲ ᐅᖃᐅᓯᒃᓴᖃᖅᑐᓕᒫᑦ 

ᐊᔾᔨᒌᓐᖏᑦᑐᓂᒃ ᑕᑯᓂᐊᕋᑦᑕ ᐃᓱᒪᒋᔭᖃᖅᑐᕐᓗ 

ᖃᓄᖅ ᒪᓕᒐᖅᐳᑦ ᐱᐅᓯᕚᓪᓕᕈᓐᓇᓂᐊᕐᒪᑦ. 

ᒪᑐᐃᖓᑦᑎᐊᖅᑐᖓ ᖃᓄᓕᒫᖅ ᐅᖃᐅᔾᔭᐅᒍᑦᑕ 

ᓄᓇᓕᖕᓂ ᐃᓄᑐᐃᓐᓇᕐᓂᒃ ᐅᕝᕙᓘᓐᓃᑦ 

ᐱᓕᕆᕝᕕᐅᔪᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᑐᒡᓕᐊ 

ᐊᐱᖅᑯᑎᒋᔭᐃᑦ ᐅᐃᒍᕆᐊᕈᑎ, ᒥᔅᑕ ᐲᑐᓴᓐ. 

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒃᑲᓐᓂᖅ ᐅᖃᖅᑎ. ᐃᓕᓴᕆᔭᐅᓚᐅᕋᑦᑕ 

ᑖᒃᑯᐊ ᐃᒥᐊᓗᖕᒧᑦ ᐊᑦᑐᐃᓂᖃᕐᓂᖅ ᐱᔭᕆᑎᓪᓗᒍ. 

ᒥᓂᔅᑕ ᐃᖅᑲᐅᒪᓂᐊᕐᒪᑦ ᓄᓇᕗᒻᒥ ᐊᑕᐅᓯᒃᑲᓐᓂᖅ 

ᑕᒫᓂ ᓂᕈᐊᓚᐅᕐᒪᑕ ᐊᕐᕌᒍᓂᒃ ᐱᖓᓱᓅᓚᐅᖅᑐᖅ 

ᐃᓱᓕᑦᑕᕐᕕᖃᖅᖢᓂ ᐃᒪᓐᓇ ᐃᓱᒪᖅᓱᕐᓇᖅᓯᓪᓗᓂ 

ᓄᓇᓕᒃ.  

 

ᐅᖃᖅᑏ, ᐅᒃᐱᕆᒐᒃᑯ ᑖᓐᓇ 

ᑕᑯᓇᑦᑎᐊᕆᐊᖃᖅᑐᒍᑦ ᐊᑐᐃᓐᓇᖃᕐᓂᖅ 

ᐃᒥᐊᓗᖕᒥᒃ. ᐃᒪᓐᓇ ᐱᓪᓗᒍ ᓲᕐᓗ ᐸᓖᓯᒃᑯᑦ 

ᐅᖄᓚᕕᐅᖃᑦᑕᕐᓂᖅ, ᑐᖁᖃᑦᑕᖅᑐᑦ ᐃᒥᐊᓗᖕᒧᑦ, 

ᐊᑦᑐᖅᑕᐅᓂᖓ ᐊᒻᒪᓗ ᓱᕈᓯᕐᓂᒃ ᓴᐳᒻᒥᔨᒧᑦ 

ᐱᓕᕆᐊᖑᔭᕆᐊᖃᖅᑐᑦ. 

 

ᒥᓂᔅᑕ ᐱᓕᕆᔪᒪᓂᖃᕐᓃᑦ ᐅᖃᖅᓯᒪᔪᓐᓇᖅᐸ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒪᓕᒐᓕᕆᔨᒃᑯᓐᓂ, 

ᐃᒡᓗᓕᕆᔨᒃᑯᓐᓂ ᐱᒋᐊᕐᓗᓂ ᐃᓗᓕᑯᓘᔭᖃᖅᑐᓂ 

ᕿᒥᕐᕈᓇᓪᓗᓂ ᖁᕐᓗᖅᑑᖅ ᐊᓯᔾᔨᕐᓂᕆᓚᐅᖅᑕᖏᑦ 

ᑕᕝᕙᓂ ᐃᒥᐊᓗᖕᒧᑦ ᒪᓕᒐᖅ ᐊᑦᑐᖅᓯᓯᒪᓂᖓᓂᒃ 

ᓄᓇᖃᖅᑐᓂᓪᓗ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒥᓂᔅᑕ 

ᑲᒪᒋᔭᖃᖅᑐᖅ ᐃᒥᐊᓗᓕᕆᓂᕐᒧᑦ 

ᓱᕐᕋᓇᖅᑐᓕᕆᓂᕐᒧᓪᓗ ᑲᒥᓴᓐ-ᒃᑯᓐᓂ, ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐃᓅᓯᕗᑦ ᑲᑎᒪᔨᕋᓛᓄᑦ ᒥᓂᔅᑕᐃᑦ 

ᑐᖓᓕᖏᓐᓂᒃ ᑲᑎᒪᔨᕋᓛᖃᕋᑦᑕ. ᒫᓐᓇ ᑕᕝᕙ 

ᑕᐃᒪᐃᑦᑑᔪᑦ. ᑲᔪᓯᔪᒥᓪᓗ ᑕᑯᓇᑦᑕᐅᖏᓐᓇᖅᑐᑦ 

ᑐᓴᕋᓱᕝᕕᐅᖏᓐᓇᖅᑐᖅ. ᐱᕙᓪᓕᐊᔪᓕᕆᓂᕐᒧᓪᓗ 

ᐃᖏᕐᕋᔪᓕᕆᓂᕐᒧᓪᓗ, ᒪᓕᒐᓕᕆᓂᕐᒧᑦ, 

ᐋᓐᓂᐊᖃᕐᓇᓐᖏᑦᑐᑦ ᐊᔾᔨᒌᓐᖏᑦᑐᑦ ᐱᓕᕆᕝᕖᑦ 

ᐱᓕᕆᖃᑕᐅᔪᑦ. ᖃᐅᔨᒪᔭᖃᓐᖏᑦᑐᖓ ᓄᓇᓕᖕᓂ 

ᓄᓇᓕᖕᓃᓪᓛᓪᓚᑦᑖᕐᒪᖔᑕ ᑭᓯᐊᓂ 

ᐃᖅᑲᓇᐃᔭᖅᑎᒃᑲ ᐅᖃᖃᑎᒋᓂᐊᖅᐸᒃᑲ ᖃᓄᖅ 

ᑕᒪᒃᑯᐊ ᑐᓴᐅᒪᔾᔪᑏᑦ ᓄᐊᑕᐅᖃᑦᑕᕐᒪᖔᑕ ᐊᒻᒪᓗ 

ᓇᓗᓇᐃᔭᖅᓯᒪᔪᖃᖅᐸᑕ ᒪᓕᒐᓕᕆᐅᑎᐅᑉ 

ᐱᔪᒪᔭᖓᓄᑦ, ᑕᐃᒪ ᖁᕕᐊᓱᒃᑲᔭᖅᐳᖓ 

ᐅᖃᖃᑎᒋᔪᓐᓇᕐᓗᒍ ᑖᓐᓇ ᒪᓕᒐᓕᐅᖅᑎ ᖃᓄᖅ 

ᓴᖅᑭᑦᑎᔪᓐᓇᕐᖔᑕ ᐊᔪᕆᖅᓱᐃᔨᔾᔪᑎᒃᓴᓂᒃ. 

ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᑲᖏᖅᖠᓂᕐᒧᑦ-

ᐃᒡᓗᓕᒑᕐᔪᖕᒧᓪᓗ, ᒥᔅ ᑕᐅᑐᓐᖏ. 

 

ᐊᐱᖅᑯᑦ 1176 - 5(2): 

ᑎᒍᐊᖅᑎᑦᑎᖃᑦᑕᕐᓂᖅ 

ᐊᑦᑕᓇᖅᑕᐃᓕᒪᓂᕐᒧᓪᓗ ᖃᐅᔨᒋᐊᕐᓂᖅ 

(ᑕᐅᑐᓐᖏ) 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) 

ᐊᐱᖅᑯᑎᒃᑲ ᒥᓂᔅᑕ ᐃᓄᓕᕆᔨᒃᑯᓐᓄᑦ.  

 

ᐅᖃᖅᑏ, ᐅᖃᐅᓯᕆᒃᑲᓐᓂᕈᒪᒐᒃᑯ ᒪᓐᓇ 

ᑎᒍᐊᖃᑦᑕᕐᓂᖅ ᐃᓄᒃᑎᑐᑦ. ᒥᓂᔅᑕ ᑕᐃᒪ 

ᖃᐅᔨᒪᓂᐊᕐᒪᑦ 2011-ᒥ ᐅᓂᒃᑳᖓ 

ᑕᒻᒪᖅᓯᒪᔪᖅᓯᐅᖅᑎᕐᔪᐊᑉ ᑲᓇᑕᒥ ᒪᓕᒐᓕᐅᕐᕕᖕᒧ 

ᓄᓇᕗᒻᒥ ᐅᖃᖅᓯᒪᓚᐅᕐᒪᑦ ᐅᖃᕐᓗᒍ, 

“ᓄᓇᖃᖅᑳᖅᑐᓄᑦ ᑎᒍᐊᓂᕐᒧᑦ ᐃᓕᓴᖅᓯᓂᖅ 

ᐱᖃᓯᐅᔾᔨᓐᖏᒻᒪᑦ ᐱᑕᖃᕆᐊᖃᕐᓂᖅ ᓲᕐᓗ 

ᐃᒪᐃᑦᑐᓂᒃ ᐊᑦᑕᕐᓇᓐᖏᒃᑲᓗᐊᕐᒪᖔᖅ 

ᖃᐅᔨᒋᐊᕐᓂᕐᒧᑦ ᑎᒍᐊᕐᕕᐅᔪᓂᒃ 

ᐱᕋᔭᒃᓯᒪᓂᖃᕐᓂᕐᒪᖔᑕᓘᓐᓃᑦ ᑖᒃᑯᓄᖓ 

ᑎᒍᐊᕈᒪᔪᓄᑦ.” 

 

ᐅᖃᖅᑏ, ᐅᓇ ᓴᖅᑭᒃᑲᒃᑯ ᒪᓕᒐᓕᐅᕐᕕᖕᒥ 

ᑲᑎᒪᕐᔪᐊᖅᑎᓪᓗᒍ ᔫᓂ 7, 2018-ᖑᑎᓪᓗᒍ, 

ᐅᖃᐅᔾᔭᐅᓚᐅᕋᒪ ᒪᓕᒐᕉᖅ ᕿᒥᕐᕈᐊᖅᑕᐅᖕᒪᑦ. 

ᑕᐃᒪᐃᒻᒪᑦ, ᐅᖃᖅᑏ, ᐊᕐᕌᒎᒃ ᒪᕐᕈᑲᓴᐅᓕᕐᒪᑎᒃ, 

ᐱᖓᓱᑲᓴᐅᓕᕐᒪᑕ, ᖃᓄᕐᖑᑯᐊ ᒐᕙᒪᒃᑯᑦ 

ᐱᓕᕆᓯᒪᓂᖃᓕᖅᐸᑦ ᑖᔅᓱᒥᖓ 

ᐋᖅᑭᒍᑎᒃᓴᖃᕋᓱᒃᖢᑎᒃ ᑕᐃᑲᓐᖓᓂᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐃᓄᓕᕆᓂᕐᒧᑦ, 

ᒥᔅ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐊᒻᒪ ᖁᔭᓐᓇᒦᒃ ᑖᑦᓱᒧᖓ 

ᐊᐱᖅᓲᑎᖃᕋᕕᑦ. ᒫᓐᓇ ᑕᐃᑦᓱᒪᓂ 

ᐊᓚᒃᑲᐃᔪᒐᑦᓯᓂᒃ ᖁᕕᐊᓗᐊᔪᔪᖓ ᑕᒪᑦᓱᒥᖓ. 

ᓇᒻᒥᓂᕆᓐᖏᓇᑦᑎᒍᑦ ᑭᓯᐊᓂ 

ᑲᑎᒪᖃᖃᑦᑕᖅᓯᒪᓕᕋᓗᐊᖅᑐᖓ ᓄᓇᕗᑦ 

ᑐᓐᖓᕕᒃᑯᓐᓂᑦ. ᒪᕐᕈᐊᖅᑎᐅᓕᖅᐸᓪᓚᐃᔪᖅ. 

ᑭᓯᐊᓂ ᒫᓐᓇ ᓄᕙᒡᔪᐊᕐᓇᖅ ᒥᑦᓵᓄᑦ, ᐊᒻᒪ 

ᓂᕈᐊᖅᑕᐅᒐᓱᐊᓚᐅᖅᑎᓪᓗᒍ ᒫᓐᓇ ᑲᑎᓐᓇᓵᖅᑐᒍ 

ᐸᕐᓇᐸᓪᓕᐊᑎᓪᓗᑕ ᑖᑦᓱᒧᖓ ᑲᑎᒪᒋᔭᑦᑎᓐᓄᑦ 

ᒫᓐᓇ. ᐊᐱᖅᓱᓚᐅᕋᓗᐊᖅᑐᖓ ᖃᖓ 

ᑲᑎᒃᑲᓐᓂᓛᕐᒪᖔᑦᑕ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ 

ᐊᐱᖅᑯᑎᖓᓄᑦ, ᒥᔅ ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 

(ᑐᓵᔨᑎᒎᓕᖅᑐᖅ) ᐊᒻᒪᓗ ᖁᔭᓐᓇᒦᒃ ᑭᐅᔾᔪᑎᖕᓄᑦ. 

ᓄᓇᕗᑦ ᐳᖅᑐᓂᖅᐹᒥᒃ ᐃᕐᓂᐅᖃᑦᑕᕐᒪᑕ ᐊᒻᒪᓗ 

ᐱᓇᓱᐊᕈᓯᑕᒫᑲᓴᒃ ᑎᒍᐊᖅᑖᖑᖃᑦᑕᕐᒪᑕ 

ᐅᑉᐱᕆᓪᓗᒍ ᐊᑦᑕᕐᓇᖅᑕᐃᓕᖁᓪᓗᒋᑦ ᓱᕈᓰᑦ, 

ᐃᒪᓐᓇ ᓄᕙᖕᓇᕐᔪᐊᖑᒐᓗᐊᖅᑎᓪᓗᒍ 

ᐱᓕᕆᐊᖑᔭᕆᐊᖃᕐᒪᑦ ᑐᐊᕕᕐᓇᕐᓂᓕᒫᖓᒍᑦ. 

 

ᐃᓗᓕᖓ 6 ᓄᓇᖃᖅᑳᖅᑐᓄᑦ, ᓄᓇᖃᖅᑳᖅᓯᒪᔪᑦ 

ᑎᒍᐊᖃᑦᑕᕐᓂᖅ ᒪᓕᒐᖅ ᒥᓂᔅᑕᒎᖅ 

ᑎᒃᑯᐊᖅᓯᔪᓐᓇᖅᐳᖅ ᑲᒥᓯᓇᓂᒃ ᑎᒍᓂᐊᕐᓂᕐᒧᑦ, 

ᑲᒥᓯᓇ. ᐅᑉᐱᕆᒐᒃᑯ ᒥᓂᔅᑕ ᐃᓱᒪᒋᔭᖓᓂᑦ 

ᖃᐅᔨᒪᔭᖃᕐᓗᑎᒃ ᑐᑭᓯᐅᒪᓂᖃᕐᓗᑎᒃ 

ᓄᓇᖃᖅᑳᖅᓯᒪᒧᑦ ᑎᒍᐊᕈᓯᖏᓐᓂᒃ ᓄᓇᓕᖕᓂ 

ᐊᕕᑦᑐᖅᓯᒪᔪᓂ ᓄᓇᒋᔭᖓᓂ. 

 

ᐃᓱᒫᓗᒋᒐᒃᑯ ᑕᒪᒃᑯᐊ ᐃᒻᒥᒃᑯᑦ ᑎᒍᐊᖃᑦᑕᖅᑐᑦ 

ᐃᒪᓐᓇ ᐱᕋᔭᒃᓯᒪᓐᖏᒃᑲᓗᐊᕐᒪᖔᖅ 

ᖃᐅᔨᒋᐊᕐᓂᖅᑕᖃᕆᐊᖃᕋᓗᐊᕐᒪᑦ ᓱᕈᓯᕐᓂᑦ 

ᐱᓂᕐᓗᖃᑦᑕᖅᑐᑦ ᓴᐳᒻᒥᔭᐅᖁᓪᓗᒋᑦ ᐃᓄᐃᑦ 

ᕿᑐᕐᖓᖏᑦ. ᑕᐃᒪᐃᓕᖑᓐᖏᓐᓇᑦᑕ. ᑕᐃᒪᐃᒻᒪᑦ, 

ᒥᓂᔅᑕ ᑐᑭᓯᓇᖅᓯᑎᑦᑎᒋᐊᕈᓐᓇᖅᐸ ᖃᓄᒃᑲᓐᓂᖅ 

ᐱᓕᒻᒪᒃᓴᐃᓂᕐᒧᑦ ᐃᑲᔪᖅᓱᐃᓂᕐᒧᓪᓗ ᑖᒃᑯᓄᖓ 

ᓄᓇᖃᖅᑳᖅᓯᒪᔪᑦ ᐃᓕᖅᑯᓯᒃᑯᑦ ᑎᒍᐊᕐᓂᕐᒧᑦ 

ᑲᒥᓯᓇᐅᔪᓂᒃ? ᐃᑲᔪᕈᑎᒋᓂᐊᖅᑐᒍᑦ ᑕᒪᒃᑯᐊ 

ᐃᓱᒪᒋᖃᓯᐅᑎᓗᒋᑦ ᐊᑦᑕᕐᓇᕆᐊᖃᓐᖏᓐᓂᖏᑦ 

ᐱᔪᒪᓂᕆᔭᕆᐊᖃᖅᑕᖏᓪᓗ ᓱᕈᓰᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐃᓄᓕᕆᓂᕐᒧᑦ, 

ᒥᔅ ᓯᐅᑎᐊᐱᒃ. 

 



ᓇᒡᒐᔾᔭᐅ, ᒫᑦᓯ 1, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐊᒻᒪᓗ ᖁᔭᓐᓇᒦᒃ ᑖᑦᓱᒧᖓ 

ᐊᐱᖅᓲᑎᑦᓴᖃᕋᕕᑦ. ᐄ, ᑐᑭᓯᑦᓯᐊᖅᑐᖓ ᑖᓐᓇ 

ᐱᒻᒪᕆᐅᔪᖅ. ᐱᒻᒪᕆᐅᒻᒪᑦ 

ᑲᑎᒍᒪᓯᑦᓴᐅᓯᕆᓚᐅᖅᑯᖓ. ᑭᓯᐊᓂ ᑕᐃᓐᓇ 

ᒪᓕᒐᖅ ᐱᒋᓐᖏᓇᑦᑎᒍᑦ. ᖃᓄᖅᑑᕈᓐᓇᕋᓗᐊᖅᑭᑕ 

ᐅᓇ ᑎᓕᔭᐅᓯᒪᒐᒪ ᑕᕝᕙᓂ ᐅᖃᐅᔾᔭᐅᑦᓯᐊᔪᒐᒪ 

ᐱᒻᒪᕆᐅᓂᖓᓂᑦ. ᖃᓄᖅᑐᖅ ᐊᔭᐅᖃᑎᖃᕈᒪᔪᒍᑦ 

ᐃᓕᑦᓯᓐᓃᓚᓯᒪᒐᓗᐊᖅᑐᒍᑦ. ᑕᐃᒃᑯᐊᑦᑕᐅᖅ 

ᑲᑎᒐᓱᐊᕋᐃᒐᑦᑕ ᐃᓛᓐᓂᒃᑯᑦ 

ᑲᑏᓐᓇᕈᓐᓇᖃᑦᑕᓐᖏᓐᓇᑦᑕ ᓄᓇᕗᑉ ᐃᓗᐊᓂ 

ᐊᐅᓪᓚᖃᑦᑕᕐᖓᑕᑦᑕᐅᖅ ᑕᐃᓐᓇ ᐊᖓᔪᖅᑳᖓᑦ. 

ᑐᑭᓯᐅᒪᑎᑦᓯᓚᖓᕗᖓ ᖃᖓ ᑲᑎᒃᑲᓐᓂᓛᕐᒪᖔᑦᑕ 

ᖃᐅᔨᒪᓂᐊᕋᕕᑦ ᖃᓄᖅ ᑲᔪᓯᓚᖓᒻᒪᖔᑦᑕ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ 

ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑎ ᐊᐱᖅᑯᑎᖕᓄᑦ, 

ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕ ᖁᔭᓐᓇᒦᒃ. ᑖᓐᓇ ᖁᔭᒋᑦᑎᐊᖅᐸᕋ. ᑖᓐᓇ 

ᓯᕗᓪᓕᐅᔾᔭᐅᓯᒪᔭᕆᐊᖃᕐᒪᑦ ᐊᒻᒪᓗ 

ᑐᑭᓯᐅᒪᑦᑎᐊᖅᐳᒍᑦ ᐃᒃᐱᒍᓱᒃᖢᑕᓗ.  

 

ᑭᓯᐊᓂᓕ ᓈᓴᐅᑦ ᐃᓗᓕᖓ 7, ᓄᓇᖃᖅᑳᖅᑐᓄᑦ 

ᑎᒍᐊᕐᓂᕐᒧᑦ ᐃᓕᓴᖅᓯᓂᕐᒧᑦ ᓚᓕᒐᖅ 

ᒪᓕᒐᕋᓛᓕᐅᖅᑎᑦᑎᔪᓐᓇᖅᑎᑦᑎᖕᒪᑦ ᒪᓕᒐᐅᑉ 

ᐊᑖᓂ. ᐅᖃᖅᑏ, ᑐᑭᓯᐅᒪᒐᒃᑯ ᑖᒃᑯᐊ ᒪᓕᒐᐃᑦ 

ᒪᓕᒐᕋᓛᑦ ᓄᑖᓐᖑᕆᐊᖅᓯᒪᓐᖏᒻᒪᑕ ᐊᕐᕌᒍᑦ 

ᖁᓕᒐᓴᖕᓂᒃ. ᒥᓂᔅᑕᖃᐃ ᐃᒪᓐᓇᐅᓐᓃᑦ 

ᖃᖓᒃᑰᖅᑕᕐᓂᐊᕐᓂᖏᓐᓂᒃ ᐅᖃᕈᓐᓇᕈᕕᑦ ᑖᒃᑯᐊ 

ᒪᓕᒐᕋᓛᑦ ᓄᑖᓐᖑᖅᑎᑕᐅᓂᐊᕐᒪᖔᑕ 

ᕿᒥᕐᕈᔭᐅᓗᑎᒃ ᓄᑖᓐᖑᕆᐊᖅᑕᐅᓗᑎᓪᓗ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐃᓄᓕᕆᓂᕐᒧᑦ, 

ᒥᔅ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐊᒻᒪ ᖁᔭᓐᓇᒦᒃ ᑖᑦᓱᒥᖓ. 

ᑲᑎᖃᑎᒋᓕᕈᒃᑯ ᖃᓄᖅ ᑲᔪᓯᒋᐊᓚᖓᕕᑕ? ᐊᒻᒪ 

ᖃᖓ ᐱᔭᕇᕐᕕᑦᓴᖃᖅᑲᑕ -ᒍᓐᓇᖅᑲᑦ ᑖᓐᓇ 

ᐊᔭᐅᖅᑐᐃᑲᓐᓂᖁᔭᐅᓯᒪᒐᒪ ᑕᐃᒪᐃᓕᐅᓛᖅᑲᕋ 

ᑲᑎᖃᑎᒋᓕᕐᒥᒍᒃᑯ ᑎᑎᕋᓚᖅᑯᖓ ᐃᓕᑦᓯᖕᓄᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, 

ᒪᓕᒐᓕᐅᖅᑎ ᖃᐃᕐᓂᖅ. 
 

ᐊᐱᖅᑯᑦ 1177 - 5(2): ᐃᕐᓂᓱᖅᑐᐃᓂᖅ 

(ᖃᐃᕐᓂᖅ) 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ. 

ᐅᖃᖅᑏ, ᐊᐱᖅᑯᑎᒐᓕ ᑐᕌᖅᑎᑦᑐᒪᓕᕐᒥᔭᕋ ᒥᓂᔅᑕ 

ᐋᓐᓂᐊᖃᖅᑕᐃᓕᑎᑦᑎᓂᕐᒧᑦ. 
 

ᐅᖃᖅᑏ, ᑕᐃᒪ ᑕᒪᓐᓇ ᐱᕙᓪᓕᐊᔪᒃᑯᑦ 

ᑕᑯᖃᑦᑕᖅᓯᒪᓕᕋᒃᑯ ᒪᑯᐊ ᓄᓇᕗᒻᒥ 

ᐃᕐᓂᓱᒃᓰᔨᐅᕙᑦᑐᐃᑦ. ᐱᕙᓪᓕᐊᔪᒃᑯᑦ ᐅᖃᕐᓚᖓ, 

ᐅᖃᓕᒫᓚᐅᕐᒥᒐᒪ ᐱᕙᓪᓕᐊᔪᓂᒃ 

ᓇᓗᓇᐃᖅᓯᕙᒌᕐᓚᖓ, “ᐅᑎᖅᑎᓚᐅᕐᓚᕗᒡᒎᖅ 

ᓴᖅᑭᒋᐊᒃᑲᓐᓂᓚᐅᕐᓚᕗᑦ ᑕᒪᓐᓇ ᓄᓇᓕᖕᓂ 

ᐃᕐᓂᓱᒃᓰᖃᑦᑕᕐᓂᖅ.” ᑕᐃᒪ ᒥᓂᔅᑕ ᒪᕐᕉᖕᓂᒃ 

ᐃᑲᔪᖅᓱᖅᓯᖅᑕᐅᓚᐅᖅᓯᒪᒐᒪ ᐊᒻᒪ ᒪᕐᕉᖕᓂᒃ 

ᒪᓕᒐᓕᐅᖅᑏᓐᓂᒃ ᑕᒪᓐᓇ ᐃᕐᓂᓱᒃᓰᓂᖅ 

ᐱᔾᔪᑎᒋᓪᓗᒍ ᓄᓇᕗᒻᒥ, ᐃᓛᒃ ᓄᓇᑦᑎᓐᓂ, 

ᐃᒪᓐᓇᖃᐃ. 
 

ᒥᓂᔅᑕ ᑕᕝᕙᓂ ᐃᒡᓗᕐᔪᐊᕐᒥ ᓇᓗᓇᐃᖅᓯᔪᓐᓇᖅᐸ 

ᑕᒪᓐᓇ ᐱᖓᓱᐃᑦ ᑖᒃᑯᐊ ᕿᑎᕐᒥᐅᓂ, ᑭᕙᓪᓕᕐᒥ, 

ᕿᑭᖅᑖᓗᖕᒧᑦ ᑕᒪᓐᓇ 

ᐅᑎᖅᑎᑉᐸᓪᓕᐊᔪᓐᓇᕐᓂᐊᕐᒪᖔᒍ 

ᐃᕐᓂᓱᒃᓰᖃᑦᑕᕐᓂᖅ? ᐱᔾᔪᑎᒋᓪᓗᒍ ᐅᐃᒌᒃ 

ᓄᓕᐊᕇᒃ ᐊᐃᑉᐸᕇᒃ 

ᐊᐅᓪᓚᖅᑎᑕᐅᖃᑦᑕᓕᖅᑎᓪᓗᒋᑦ, ᕿᑐᕐᖓᖏᑦ 

ᐸᐃᖑᔮᕐᔪᖦᖢᑎᑦ ᑕᒪᓐᓇ ᐅᑎᖅᑎᑕᐅᔪᓐᓇᕐᒪᖔᑦ 

ᐃᑲᔪᖅᓯᕋᔭᕐᒪᖔᕐᓗ ᒥᓂᔅᑕ ᑕᒪᓐᓇ ᓄᓇᕗᒻᒥ 

ᐃᓂᕐᓱᒃᓰᖃᑦᑕᕐᓂᖅ ᓴᖅᑭᒃᑲᓐᓂᕈᓐᓇᕋᔭᖅᐸᖓ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐋᓐᓂᐊᖅᑕᐃᓕᓂᕆᓂᕐᒧᑦ, ᒥᓂᔅᑐ ᑯᓱᒐᖅ. 
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑕᒪᓐᓇᐃᓛᒃ 

ᐃᕐᓂᓱᒃᓰᓂᖅ ᓄᓇᕗᒻᒥ ᐱᓪᓚᕆᐊᓘᖕᒪᑦ. ᑕᒡᕙᓂᓗ 

ᑲᑎᒪᑎᓪᓗᑕ ᓵᒃᓯᖕᓂ ᐃᑉᐸᒃᓵᓐᓂ 

ᐅᖃᐅᓯᖃᓚᐅᕐᒥᒐᑉᑕ ᑕᒪᑐᒪᑉ ᐃᓚᖓᓂᑦ 

ᐃᕐᓂᓱᒃᓰᓂᕐᒥᒃ. ᐄ, ᑕᒪᓐᓇ ᐃᕐᓂᓱᒃᓰᔪᓐᓇᕐᓂᖅ 

ᓄᓇᕗᑉ ᐃᓗᐊᓂ, ᓄᓇᕗᒻᒥᐅᑕᐃᑦ ᑕᒪᕐᒥᒃ 

ᐃᓅᓂᐊᖅᑐᑦ ᓄᓇᕗᒻᒥ 

ᐃᓅᔪᓐᓇᖅᓯᔭᕆᐊᖃᕋᓗᐊᕐᒪᖓᑕ. ᐅᑉᓗᒥ. 

ᑕᐃᒪᓐᓇᐃᑦᑐᓐᓇᓐᖏᓐᓇᑉᑕ ᑭᓯᐊᓂ ᑕᐃᑯᖓ 

ᑐᕌᖅᑐᒍᑦ, ᐅᖃᖅᑎᑦᓯᔩ, ᐱᓕᕆᐊᖃᕈᒪᑉᓗᑕ 

ᐃᕐᓂᓱᒃᓰᓂᕐᒥᒃ ᓄᓇᕗᒻᒥ, ᓄᓇᕗᑉ ᐃᓗᐊᓂ 

ᐃᓂᕐᓱᒃᑐᑦ 



ᓇᒡᒐᔾᔭᐅ, ᒫᑦᓯ 1, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᒻᒥ ᑕᒪᕐᒥᒃ ᐃᕐᓂᔪᓐᓇᕆᐊᖃᕋᓗᐊᕐᒪᑕ. 

ᐅᖃᖅᑎᑦᓯᔩ, ᑕᐃᑯᖓ ᑐᕌᖅᑐᒍᑦ. ᐅᖃᖅᑎᑦᓯᔩ, 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ 

ᐊᐱᖅᑯᑎᖕᓄᑦ, ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ 

ᒥᓂᔅᑕ ᓇᓗᓇᐃᔭᑦᑎᐊᕐᒪᑦ. ᐄ, ᖁᕕᐊᓇᖅ ᑕᒪᓐᓇ. 

ᖃᓄᑭᐊᖅ ᑕᐃᒪ ᐱᓕᕆᕙᓪᓕᐊᕕᓯ, 

ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ, ᑭᒃᑯᓐᓂᒃ 

ᐊᕕᒃᑐᖅᓯᒪᔪᓂᒃ ᐃᒻᒪᖄᖃᐃ 

ᐊᕕᒃᑐᖅᓯᒪᖏᑦᑑᒐᓗᐊᑦ ᓄᓇᕘᒥ ᓯᓚᑦᑐᖅᓴᕐᕕᖕᒥ 

ᐃᓕᓐᓂᐊᖅᑎᑦᑎᕙᓪᓕᐊᓂᒃᑯᑦ. ᖃᓄᑭᐊᖅ 

ᐅᑎᖅᑎᑉᐸᓪᓕᐊᖕᒪᖔᒍ 

ᓇᓗᓇᐃᖅᓯᒃᑲᓐᓂᕈᓐᓇᖅᐹ, ᐅᓪᓗᖃᕈᓂᓗ, 

ᐊᕐᕌᒍᖃᕈᓂ, ᖃᓄᖅ ᒪᓐᓇ ᐸᕐᓇᐅᑕᐅᕙ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐋᓐᓂᐊᖃᕐᓇᖏᑦᑐᓕᕆᔨᒧᑦ, ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᐱᕙᓪᓕᐊᔪᑎᒍᑦ 

ᑐᓵᓲᖑᒐᑦᑕ ᑕᒪᑐᒪ ᐃᕐᓂᓱᒃᓰᓂᐅᑉ ᒥᒃᓵᓄᑦ, 

ᐃᒻᒪᖄ ᐱᓗᐊᖅᑐᒥ ᑭᕙᓪᓕᕐᒥᑦ ᐃᕐᓂᓱᒃᓰᕕᒃ 

ᒪᑐᓯᒪᖏᑦᑑᒐᓗᐊᖅ ᑕᒪᒃᑮᓂᒃ ᐃᕐᓂᓱᒃᓰᓂᐅᑉ 

ᐱᓕᕆᐊᖃᓐᖏᑎᓪᓗᒍ. ᒫᓐᓇ ᑕᒃᑯᐊ 

ᖃᐅᔨᓴᕆᐊᖃᕋᑦᑎᒍ ᐃᕐᓂᓱᒃᓰᕖᑦ.  

 

ᖃᓄᐃᑦᑐᓂᒃ ᒪᓕᒐᖅᑕᖃᕐᒪᖔᑕ, ᒪᓕᒐᖏᓪᓗ 

ᓈᒻᒪᓕᕋᓗᐊᕐᒪᖔᑖ, ᓇᐅᒃᑯᓪᓗ 

ᓱᑲᑎᕆᐊᕆᐊᖃᕐᒪᖔᑖ, 

ᐃᕿᑉᐸᒋᐊᕆᐊᖃᕐᓂᖏᓐᓂᒡᓗ ᑕᒪᒃᑯᓂᖓ ᒫᓐᓇ 

ᕿᒥᕐᕈᒐᑦᑕ ᐃᕐᓂᓱᒃᓰᓂᐅᑉ ᒥᒃᓵᓄᑦ. ᐃᕐᓂᓱᒃᓰᕖᑦ 

ᐅᒃᑯᐃᕌᖓᑕ ᑕᐅᕗᖓ ᑕᒪᒃᑭᐅᒪᔪᓂᒃ 

ᐊᑐᐃᓐᓇᕈᖅᑎᑦᓯᔪᓐᓇᖁᓪᓗᒋᑦ ᒫᓐᓇ ᑕᒪᒃᑯᐊ 

ᐃᕐᓂᓱᒃᓰᕕᐅᑉ ᒥᒃᓵᓄᑦ ᒪᓕᒐᕆᔭᐅᔪᑦ ᐊᒻᒪ 

ᐊᑐᕆᐊᓖᑦ ᑕᒪᒃᑯᐊ ᕿᒥᕐᕈᔭᕗᑦ.  

 

ᑕᒪᓐᓇ ᐱᒐᓗᐊᖅᑎᓪᓗᒍ ᑖᒃᑯᐊᑦᑕᐅᖅ 

ᐃᓕᓐᓂᐊᕐᓂᕐᒧᑦ 

ᐃᕐᓂᓱᒃᓰᓂᐅᑉ ᒥᒃᓵᓄᑦ ᑕᐅᑐᒍᒪᕕᑕ? ᑭᒃᑯᑦ 

ᐃᓚᐅᔭᕆᐊᖃᖅᐸᑦ ᑕᕝᕙᓂ ᐃᕐᓂᓱᒃᓰᕕᒃᓴᒧᑦ. 

ᓯᓚᑦᑐᖅᓴᕐᕕᖓ ᓄᓇᕘᒥᑦ ᐃᓚᐅᔭᕆᐊᖃᖅᐸ? 

ᐊᒻᒪ ᑕᒪᒃᑯᐊ ᐊᔾᔨᒌᖏᑦᑐᑦ ᐊᖏᓂᖅᓴᐃᑦ 

ᐃᓕᓐᓂᐊᖅᓯᒪᕝᕕᐅᔭᕆᐊᖃᕐᓂᖅᓴᐅᔪᑦ 

ᑕᑎᖃᓲᖑᖕᒪᑕ ᓯᓚᑦᑐᕐᓴᕐᕕᖕᓂ ᖃᓪᓗᓈᑦ 

ᓄᓇᖓᓐᓃᖅᑐᓂᒃ, ᓇᓕᖏᓐᓂᒃ ᑕᑎᖃᕈᒪᕕᑕ? 

ᖃᓄᕐᓗ ᑖᓐᓇ ᑕᑎᒋᔭᕗᑦ ᖃᓄᖅ 

ᐃᓕᐅᖅᑲᖅᓯᒪᓂᐊᖅᐸ?  

 

ᑕᒪᒃᑯᐊᓗᒃᑖᖅ ᐋᖅᑭᒃᓱᑦᑎᐊᓚᐅᕐᓗᑎᒍ 

ᓴᖅᑭᑦᑎᔪᒪᒐᑦᑕ ᒫᓐᓇ ᑕᐃᑲᓃᑦᑐᒍᑦ 

ᐸᕐᓇᖕᓂᖏᓐᓂᒃ ᓇᓗᓇᐃᔭᐃᓂᖏᓐᓂᒡᓗ. ᖃᓄᖅ 

ᑕᒪᓐᓇ ᐃᕐᓂᓱᒃᓰᓂᖅ 

ᓯᕗᒻᒧᐊᖅᐸᓪᓕᐊᑦᑎᐊᕈᓐᓇᕐᓂᐊᕐᒪᖔᑦ 

ᓯᕗᒻᒧᐊᒃᑎᐊᖅᐸᓪᓕᐊᖁᒐᑦᑎᒍ. ᐅᖃᖅᑎᑦᓯᔩ, 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᕐᒥᒃ ᐊᒻᒪ ᐃᓚᒋᐊᕈᑏ 

ᐊᐱᖅᑯᑎᖕᓄᑦ, ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇ 

ᑐᓴᕈᒥᓇᖅᑐᖅ ᓄᓇᕗᑦᒥᐅᓄᑦ. ᐱᓗᐊᖅᑐᒥᒃ 

ᑕᒪᒃᑯᓂᖓ ᐊᔪᖏᓐᓂᖃᖅᑐᐊᓘᖕᒪᑕᐃᓛᒃ 

ᐃᕐᓂᓱᒃᓰᖃᑦᑕᖅᑐᐃᑦ.  

 

ᐅᖃᖅᑏ, ᐅᖃᕐᒥᓗᖓᖃᐃ. ᐊᕐᕌᒍᖃᖅᑐᒥ 8-ᓂᒃ 

ᐸᓂᖃᖅᑐᖓ, ᐸᓂᒫᓐᖏᑕᕋ ᑭᓯᐊᓂ ᓇᔭᒫᖅᖢᒍ 

ᓄᓇᑦᑎᓐᓂ ᐋᓐᐊᕐᕕᖕᒥ ᐃᓅᓚᐅᖅᓯᒪᔪᖅ. ᑖᓐᓇ 

ᓴᖅᑭᑦᑐᒪᑐᐃᓐᓇᕆᓪᓗᒍ ᐃᒡᓗᕐᔪᐊᕐᒧᑦ.  

 

ᐅᖃᖅᑏ, ᒪᓐᓇᐃᓛᒃ ᐱᕕᒡᔪᐊᖑᖕᒪᑦ ᑕᒪᒃᑯᐊ 

ᐋᓐᓂᐊᕐᕕᖃᓐᖏᐊᓗᒃᑎᓪᓗᒋᑦ ᑕᐃᔅᓱᒪᓂ 

ᐃᒻᒪᑲᓪᓚᖃᐃ ᐅᖃᕈᓐᓇᖅᐳᖓᖃᐃ, 

ᐃᓅᕙᓚᐅᖅᑐᐃᑦ ᐊᔪᖏᑦᑐᕕᓂᐊᓘᖕᒪᑕ. ᓲᖃᐃᒻᒪ 

ᐃᓄᐃᑦ. 

ᐊᒻᒪ ᑕᐃᒪ ᒪᓐᓇ ᑕᑯᒋᐊᕈᑦᑎᒍᑦ, ᑕᒻᒫᖅᑕᕐᕕᒃ ᒫᓂ 

ᑕᐃᒪ ᑕᑖᖏᓐᓇᐅᔭᕐᒪᑦ, 

ᒪᓕᒃᑎᖃᖃᑦᑕᓕᖅᑎᓪᓗᒋᑦ, ᒥᓂᔅᑕ 

ᐊᖏᕈᓐᓇᖅᐳᖃᐃ, ᑕᒪᓐᓇ 

ᐃᓕᓐᓂᐊᕐᓂᐅᖃᑦᑕᓕᕐᓗᓂ ᓄᓇᕘᑦ 

ᓯᓚᑦᑐᕐᓴᕐᕕᐊᒍᑦ ᐃᓕᓐᓂᐊᕐᓂᖃᓕᕐᓗᑎᒃ, 

ᐃᖅᑲᓇᐃᔭᖅᑐᑎᑐᑦ ᐱᕙᓪᓕᐊᓗᑎᒃ. 

ᑕᒪᐅᓇᑦᑕᐅᖃᐃ ᐸᕐᓇᒃᐸᓪᓕᐊᒋᕕᓯ? 

ᐃᓕᓐᓂᐊᖑᔮᕐᔪᒡᓗᑎᒃ ᐃᖅᑲᓇᐃᔭᕐᓗᑎᒡᓗ. ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ, ᐃᓐᓇᕐᓂᒡᓗ ᐃᒪᓐᓇ 

ᖃᓄᑭᐊᖅ ᒪᓐᓇ ᐋᖅᑭᑦᑎᐊᖅᓯᒪᔭᕆᐊᖃᕐᒪᓂᓛᒃ.  

 

ᒥᓂᔅᑕ ᐊᖏᕈᓐᓇᖅᐸ ᑕᒪᓐᓇ 

ᓴᖅᑭᑉᐸᓪᓕᐊᔪᓐᓇᕐᒪᖔᑦ ᓄᓇᕗᑦ 

ᓯᓚᑦᑐᖅᓴᕐᕕᐊᒍᑦ ᓄᓇᓕᖕᓂ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑕᐃᔅᓱᒪᓂᓵᖅ, ᐅᑭᐅᑦ 

ᖃᔅᓯᒃᑭᐊᖅ ᓈᓯᒪᓕᖅᑐᑦ ᓴᖅᑭᑦᑎᓯᒪᔪᖃᓚᐅᕐᒪᑕ 

ᐱᔫᒥᓵᕈᑎᓂᒃ ᐃᕐᓂᓱᒃᓰᔨᓐᖑᕈᒪᔪᓄᑦ. 

ᐊᒥᒐᓗᖓᓚᐅᕐᒪᑕ ᓯᕗᒻᒧᒃᐸᐊᓚᐅᖏᑦᑐᖅ. 

ᑕᐃᑲᓐᖓᑦ ᐱᒋᐊᕆᐊᖃᖅᑐᒍᑦ ᓱᓇᑐᐃᓐᓇᖅ 

ᓴᖅᑭᒃᑲᓗᐊᕐᓗᒍ ᐱᔫᒥᓱᒃᑐᖅᑕᖃᖏᑉᐸᑦ 

ᐃᓕᓐᓂᐊᖅᑎᑦᓯᓂᖅ ᐊᔪᕐᓇᓲᖑᖕᒪᑦ. ᑮᓇᐅᔭᕐᓗ 

ᐊᑭᑐᔫᑎᓪᓗᒍ ᐃᓕᓐᓂᐊᖅᑎᑦᓯᓂᕐᒧᑦ 

ᐊᑕᐅᓰᓐᓇᐅᒃᐸᑦ ᒪᕐᕈᐃᓐᓇᐅᒃᐸᑕᓘᓐᓃᑦ 

ᐊᔪᕐᓇᒐᓚᓲᖑᖕᒪᑦ. ᑖᒃᑯᐊ ᑕᕝᕙ ᐅᖃᖅᑲᐅᕗᖓ 

ᕿᒥᕐᕈᕙᓪᓕᐊᒐᑦᑎᒍᑦ ᑕᒪᓐᓇ ᐱᒋᐊᕐᓂᖓᓂᒃ 

ᖃᓄᖅ ᓯᕗᒻᒧᒃᐸᓪᓕᐊᓂᐊᖅᐸᖅ. ᖃᓄᖅ 

ᐱᔫᒥᓵᕈᑎᓂᒃ ᓴᖅᑭᑦᑎᓂᐊᖅᐱᑕ? ᓇᓂ 

ᐱᒋᐊᕐᓂᐊᖅᐹ, ᐃᒻᒪᖄ ᓄᓇᓕᖕᓂ ᐱᒋᐊᓚᐅᕐᓗᒍ, 

ᓯᕗᒻᒧᒃᐸᓪᓕᐊᔪᓐᓇᖅᐸ? ᑕᒪᒃᑯᓂᖓ ᒫᓐᓇ 

ᕿᒥᕐᕈᔪᒍᑦ. ᐊᐅᓪᓛᑦᓯᐊᖁᒨᒐᓗᐊᖅ ᐅᖃᖅᑎᑦᓯᔩ, 

ᑖᔅᓱᒪ ᑲᑎᒪᔨᐅᖃᑎᒪ ᐅᖃᐅᓯᕆᔭᖏᑦ ᐄ, 

ᓇᓗᓇᖏᑦᑐᖅ, ᑕᕝᕙᓂ ᐅᖃᐅᓯᖃᖅᑎᓪᓗᒋᑦ 

ᖃᓄᖅ ᑕᒪᓐᓇ ᓯᕗᒻᒧᒃᐸᓪᓕᐊᓂᐊᕐᒪᖔᑦ ᑕᒪᒃᑯᐊ 

ᐅᖃᐅᓯᕆᔭᖏᑦ, ᑎᒍᔭᐅᓯᒪᖃᑕᐅᓂᐊᖅᑐᑦ ᑕᕝᕗᖓ 

ᐃᓕᔭᐅᓯᒪᖃᑕᐅᓗᑎᒡᓗ ᐃᓱᒪᓕᐅᕋᓱᖕᓂᕐᒥᒃ. 

ᖃᓄᖅ ᓯᕗᒻᒧᒃᐸᓪᓕᐊᔪᓐᓇᕐᒪᖔᑦ.  

ᑲᔪᓯᑦᓯᐊᔪᓐᓇᕐᒪᑦ ᓯᕗᒻᒧᒃᐸᓪᓕᐊᓂᐊᖅᐸᑦ. 

ᐅᖃᖅᑎᑦᓯᔩ, ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, 

ᒥᔅᑐ ᕋᒻᐴᑦ.  

 

ᐊᐱᖅᑯᑦ 1178 - 5(2): ᐊᖁᖅᑐᖅᓯᐅᑎᑦ 

ᐊᒻᒪᓗ ᑮᓇᐅᓂᕐᒧᑦ ᓇᓗᓇᐃᔭᐅᑎᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᓪᓗ ᓴᓂᑭᓗᐊᕐᒥᐅᑦ.  

 

ᐅᖃᖅᑏ, ᐅᑯᐊ ᐊᐱᖅᑯᑎᒋᓂᐊᖅᑕᒃᑲ 

ᐱᕙᓪᓕᐊᔪᓕᕆᓂᕐᒧᑦ ᐃᕐᕋᔾᔪᑎᓕᕆᓂᕐᒧᓪᓗ 

ᒥᓂᔅᑕ, ᐱᔾᔪᑏᑦ, ᐊᖁᔾᔪᑏᑦ, ᓚᐃᓴᓐᖏᑦ, 

ᐊᔾᔨᓐᖑᐊᖃᖅᐸᒃᑐᑦ ᑭᓇᐅᓂᕐᓂᒃ ᓇᓗᓇᐃᒃᑯᑕᐃᑦ 

ᑕᒪᒃᑯᐊ ᓴᓇᔭᐅᓇᓱᒃᑎᓪᓗᒋᑦ ᑭᖑᕙᖃᑦᑕᕐᓂᖏᑦ 

ᐊᑲᐅᓐᖏᓕᐅᕈᑎᖃᖃᑦᑕᕐᓂᕐᓗ ᐊᒃᓱᐊᓗᒃ 

ᐊᑲᐅᓐᖏᓕᐅᕈᑕᐅᓕᕐᒪᑦ ᓴᓂᑭᓗᐊᕐᒥ. 

 

ᑕᐃᒪᐃᓕᖓᑎᓪᓗᒍ ᐃᑲᔪᕐᓂᖃᔾᔮᖏᑦᑎᐊᖅᑐᖅ 

ᐅᑭᐊᒃᓵᖅ ᐊᓄᕌᖅᑐᐊᓘᑎᓪᓗᒍ 

ᐱᖅᓯᖅᑐᐊᓘᑎᓪᓗᒍ.  

 

ᑎᓴᒻᒥᐅᑎᓪᓗᒍ ᑖᓐᓇ ᒐᕙᒪᓕᕆᔨᒃᑯᑦ ᒥᓂᔅᑕᖓᑦ 

ᓇᓗᓇᐃᖅᓯᓚᐅᖅᓯᒪᖕᒪᑦ 

ᐃᖅᑲᓇᐃᔭᖃᑎᖃᖅᑐᒡᒎᖅ ᐱᕙᓪᓕᐊᔪᓕᕆᔨᒃᑯᓐᓂᒃ 

ᐃᖏᕐᕋᔾᔪᑎᓕᕆᔨᒃᑯᓐᓂᒡᓗ ᓄᑖᓂᒃ ᐊᔾᔨᓕᐅᕈᑎᓂᒃ 

ᓄᓇᓕᖕᓄᐊᖅᓯᓂᐊᕋᒥᒃ.  

 

ᐅᓪᓗᒥ ᒫᔾᔨ 1-ᖑᔪᖅ ᐊᒻᒪᓗ ᑐᑭᓯᐅᒪᓂᒃᑯᑦ 

ᑕᒪᓐᓇ ᐱᒋᐊᓕᑕᐃᓐᓇᖅᑐᖅ.  

 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ 

ᒥᓂᔅᑕᖓᖃᐃ ᐅᓪᓗᒥ ᓇᓗᓇᐃᖅᓯᔪᓐᓇᖅᐳᖅ 

ᑕᒪᓐᓇ ᖃᓄᐃᓕᖓᓕᕐᒪᖔᑦ. ᐃᓚᓕᐅᓪᓗᒋᑦ 

ᑕᐃᖕᓇ ᓄᑖᖅ ᓄᓇᓕᑦᑎᓐᓂ ᒐᕙᒪᓕᕆᔨᐅᔪᖅ 

ᐃᓕᓐᓂᐊᖅᑎᑕᐅᓂᐊᕐᒪᖔᑦ ᐊᔾᔨᓕᐅᕈᑎᓂᒃ 

ᐊᐅᓚᑦᓯᒍᓐᓇᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 



ᓇᒡᒐᔾᔭᐅ, ᒫᑦᓯ 1, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᓂᕐᒧᓪᓗ, 

ᒥᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᒥᓂᔅᑕᕆᔭᐅᔪᖅ ᑕᒪᑐᒥᖓ ᐊᐱᖅᑯᑎᖃᕐᒪᑦ. ᐄ, 

ᐱᖓᓱᑦ ᐃᖅᑲᓇᐃᔭᖅᑎᕗᑦ ᒫᓐᓇ ᓴᓂᑭᓗᐊᕐᒦᑦᑐᑦ 

ᐊᒻᒪᓗ ᑕᒪᑐᒪᓂ ᐱᓇᓱᐊᕈᓯᕐᒥ 

ᑕᐃᑲᓃᖏᓐᓇᕐᓂᐊᖅᖢᑎᒃ, ᐱᓕᕆᕈᓘᔭᕐᓂᐊᖅᑐᑦ 

ᐃᓚᖓᑦ, ᐋᖅᑭᒃᓱᐃᓗᑎᒃ ᐊᔾᔨᓕᐅᕈᑎᓂᒃ ᐊᒻᒪ 

ᐃᒡᓗᕈᓯᖅᑖᖅᑐᒍᑦ ᑕᐃᒃᑯᐊ ᐃᓂᖃᑦᑎᐊᕐᓂᐊᕐᒪᑕ 

ᐊᔾᔨᓕᐅᕈᑏᑦ. 

 

ᐊᒻᒪᓗ ᒐᕙᒪᒃᑯᓐᓂᒃ ᑕᐃᖕᓇ ᑭᒡᒐᖅᑐᐃᔨ 

ᐃᓕᓐᓂᐊᖅᑎᑕᐅᓂᐊᖅᑐᖅ, 

ᐊᔾᔨᓕᐅᕆᖃᑦᑕᕈᓐᓇᕐᓂᐊᕐᒪᑦ, ᒪᑯᐊᓗ ᐸᐃᑉᐹᑦ 

ᐱᓕᕆᔪᓐᓇᕐᓗᓂᒋᑦ. ᐃᓕᓐᓂᐊᖅᑎᑕᐅᓯᒪᓂᐊᕐᒥᔪᖅ 

ᐊᖁᔾᔪᑎᑖᕈᒪᔪᑦ ᑎᑎᖅᑲᑎᒍᑦ ᐊᐱᖅᑯᑎᓂᒃ 

ᑕᑕᑎᕆᔪᓐᓇᕐᓂᐊᕐᒪᑦ.  

 

ᑕᐃᖕᓇ ᖃᐅᔨᓴᕈᓐᓇᖅᑐᖅ ᑕᐃᒃᑯᓇᓂ ᑕᒪᓐᓇ 6-

ᓄᑦ ᑕᖅᑭᓄᑦ, ᐱᓕᕆᐊᕆᓯᒪᓕᖅᑕᕗᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓪᓕᖅᐹᖅ 

ᐊᐱᖅᑯᒻᒧᑦ ᐃᓚᒋᐊᕈᑦ. ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 

ᖁᔭᓐᓇᒦᖅᖢᒍ ᐅᖃᐅᓯᕆᖕᒪᒍ. ᐊᐱᖅᑯᑎᒪ 

ᐃᓚᖓᐅᓇ, ᑭᐅᔭᕋᓗᐊᖓ ᑭᓯᐊᓂ 

ᐊᐱᕆᑐᐃᓐᓇᕐᓂᐊᕋᒪ.  

 

ᐃᖅᑲᐅᒪᔪᒃᓴᐅᕗᖅ ᑖᓐᓇ ᒥᓂᔅᑕᕆᔭᐅᔪᖅ 

ᐅᐱᕐᖔᒃᑯᑦ 2019-ᒥᑦ ᑲᑎᒪᕐᔪᐊᖅᑎᓪᓗᑕ 

ᐊᑯᓂᐊᓗᒃ ᐱᓕᕆᕕᐊ ᐊᖁᔾᔪᑏᑦ ᓚᐃᓴᖏᓐᓂᒃ. 

ᑐᓂᓯᓯᒪᓇᓱᖃᑦᑕᓚᐅᖅᑐᖅ. ᐅᓪᓗᒥᖃᐃ 

ᖃᐅᔨᒃᑲᐃᔪᓐᓇᖅᐳᖅ 

ᑎᑎᖅᑲᑎᒍ ᐊᐱᖅᑰᖁᒻᒥᒃ, ᑎᑎᕋᓚᐅᖅᓯᒪᒐᒪ.  

 

ᑭᖑᕙᕐᔪᐊᖅᓯᒪᕐᔪᐊᕋᔅᓯ, ᐸᐃᑉᐹᓕᕆᔭᒃᓴᐃᑦ 

ᐅᓄᖅᑐᐊᓘᕚᑦ ᓚᐃᔭᑖᕋᓱᒃᑯᑦ 

ᐊᔾᔨᓕᐅᖅᓯᒪᓇᓱᒃᑐᑦ ᓴᓂᑭᓗᐊᖅ ᐊᒻᒪᓗ 

ᖃᓄᖅᑑᕈᑕᐅᕙ ᑖᓐᓇ ᐊᑲᐅᓐᖏᓕᐅᕈᑦ 

ᐋᖅᑭᖕᓂᐊᕐᒪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᔨᒃᑯᓐᓄ ᐃᖏᕐᕋᔪᓕᕆᓂᕐᒧᓪᓗ, ᒥᔅᑐ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᐅᖃᖅᑏ, ᓈᓴᐅᑎᓂᒃ ᐱᓯᒪᖏᑦᑐᖓᐅᒐᓗᐊᖅ 

ᑭᓯᐊᓂ ᐅᖃᐅᔾᔭᐅᓯᒪᔪᖓ ᓴᓂᑭᓗᐊᕐᒦᓐᓂᖏᓐᓂ 

6-ᓄᑦ ᑕᖅᑭᓄᑦ ᐃᓐᓄᒃᑕᐅᓯᒪᖏᒻᒪᑦ ᑕᐃᖕᓇ. 

ᓇᓕᐊᑐᐃᓐᓇᖅ ᓴᓂᑭᓗᐊᕐᒥᐅᑦ ᐅᑕᖅᑭᒃᐸᑕ 

ᑐᑭᓯᒃᑲᓐᓂᕈᒪᒃᐸᑕᓗ ᐊᑏ ᒐᕙᒪᒃᑯᓐᓂ ᑭᒡᒐᖅᑐᐃᔨ 

ᐊᐱᕆᔭᐅᔭᖅᑐᕐᓕ ᐅᖄᓚᕕᐅᓗᓂᓘᓐᓃᑦ. 

ᐃᓚᖏᓂᒃᑯᐊ ᐊᑯᓂᐊᓗᒃ ᐅᑕᖅᑭᖃᑦᑕᕐᒪᑕ.  

 

ᑕᐃᒪ ᐱᓗᐊᕐᓗᒍ ᒫᓐᓇᐅᔪᖅ ᐊᒻᒪᓗ ᒐᕙᒪᒃᑯᑦ 

ᑭᒡᒑᖅᑐᐃᔨᖓᑦ ᓄᑖᖑᖕᒪᑦ ᑕᐃᒃᑯᐊ 

ᐊᑐᖅᑕᐅᔭᕆᐊᓖᑦ ᑕᒪᕐᒥᓕᒫᖅ 

ᐊᑐᕋᓱᒃᑕᒃᓴᕆᔭᖏᑦ. ᐃᓕᓐᓂᐊᖅᑎᑕᐅᓗᓂᓗ. 

ᑕᐃᒪᐃᓕᖓᑎᓪᓗᑕ ᑕᐃᒃᑯᐊ ᑭᖑᕙᖅᓯᒪᔪᑦ 

ᐱᔭᕇᖅᑕᐅᒍᒥᓇᖅ ᑕᐃᑲᓃᓐᓂᑦᑎᓐᓂ. ᖁᔭᓐᓇᒦᒃ, 

ᐅᖃᖅᑏ. 

 



ᓇᒡᒐᔾᔭᐅ, ᒫᑦᓯ 1, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑐ 

ᕿᓐᖑᖅ. 

 

ᐊᐱᖅᑯᑦ 1179 - 5(2): ᐃᑲᔫᑎᑦ ᑲᓇᑕᒧᑦ 

ᐃᓯᖅᑎᑦᑎᓂᕐᒧᑦ (ᕿᓐᖑᖅ) 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, 

ᑖᓐᓇ ᐊᐱᖅᑯᑎᒋᓂᐊᖅᑕᕋ ᑕᑉᓱᒧᖓ 

ᐱᔾᔪᑎᖃᖅᖢᓂ ᓄᓇᑦᑎᓐᓂ ᒪᓕᒐᓕᐅᖅᑎᐅᓪᓗᑕ, 

ᐱᓕᕆᔨᖁᑎᒋᔭᐅᔪᓂᒃᑕᐅᖅ 

ᕿᓄᕝᕕᐅᓚᐅᖃᑦᑕᕋᑦᑕ ᐃᑲᔪᖅᑕᐅᔪᒪᔪᓂᒃ.  

 

(ᑐᓵᔨᑎᒍᑦ) ᐅᖃᖅᑏ, ᐅᓇ ᑲᓇᑕᒥᐅᑕᐅᖏᑦᑐᓂᒃ 

ᑲᒪᔨᐅᔪᖅ ᒥᓂᔅᑕ ᐊᐱᕆᔪᒪᒐᒃᑯ.  

 

ᐊᑕᐅᓯᐊᕐᓇᑕ ᐅᖃᐅᔾᔭᐅᖃᑦᑕᖅᓯᒪᔪᒍᑦ 

ᐱᑐᐃᓐᓇᐅᖏᑦᑐᑦ ᐃᖅᑲᓇᐃᔮᑦ ᐃᓐᓄᒐᕐᓂᖏᒻᒪᑕ 

ᓄᓇᕗᑦᒥ. ᐊᓯᖏᑦᑕᐅᖅ ᑲᓇᑕᒥ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓕᓴᐃᔨ ᐊᒻᒪᓗ 

ᐱᑐᐃᓐᓇᐅᖏᑦᑐᓂᒃ ᐃᖅᑲᓇᐃᔭᖅᑏᑦ ᑕᐃᒃᑯᐊ 

ᐱᔭᐅᔪᒪᖕᒥᖕᒪᑕ ᐊᓯᑦᑎᓐᓄᑦ. 

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐳᖅ, 

ᖃᓄᐃᓕᐅᕐᒪᖔᑕ ᒐᕙᒪᒃᑯᖏᑦ. ᕿᓂᖅᑎᓪᓗᑕ 

ᒪᑯᓂᖓ ᐱᑐᐃᓐᓇᐅᖏᑦᑐᓕᕆᔨᓂᒃ, ᑲᓇᑕᐅᑉ 

ᐊᓯᐊᓂᓐᖔᖅᑐᓂᒃ ᑕᒪᐅᖓ ᓄᓇᕗᑦᒧ 

ᐃᖅᑲᓇᐃᔭᕆᐊᖃᑦᑕᕈᓐᓇᕐᓂᐊᕐᒪᑕ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑲᓇᑕᐅᑉ 

ᓯᓚᑖᓄᑦ ᐸᖅᑭᔨᐅᔪᖅ, ᒥᔅᑐ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᐅᖃᖅᑏ, 

ᒫᓐᓇᐅᔪᖅ ᑲᓇᑕᐅᑉ ᐊᕕᒃᑐᖅᓯᒪᓂᖏᑎᒍᑦ 

ᐃᓯᕈᓐᓇᐅᑎᖃᖏᓐᓇᑦᑕ ᓯᓚᑎᑦᑎᓐᓃᓐᖔᖅᑐᓂᒃ 

ᐅᕝᕙᓘᓐᓃᑦ ᓄᓇᑦᑎᓐᓄᑦ ᓅᑦᑐᒪᔪᓄᑦ. ᐅᖅᑲᖅᑏ, 

ᑲᓪᓗᓈᓂ ᐊᑐᓂ ᐱᖃᐅᖅᑑᒐᓗᐊᑦ ᑭᓯᐊᓂ 

ᐱᖃᖏᓐᓇᑕ. ᑕᐃᒪᐃᑦᑐᓕᕆᔭᕆᐊᖁᕈᑦᑕ 

ᒐᕙᒪᑐᖃᒃᑯᑦ ᐱᓕᕆᖃᑎᒋᒐᔭᖅᑕᕗᑦ. ᐊᒻᒪᓗ 

ᐅᖃᖅᑏ ᐊᑕᐅᓯᐊᖅᖢᖓ ᑕᕝᕙᓂ 

ᑕᐅᑐᓚᐅᖅᓯᒪᓪᓗᖓᐅᒐᓗᐊᖅ, 

ᑲᓇᑕᒥᐅᑕᓐᖑᖅᑎᑦᑎᔪᓐᓇᕋᓗᐊᖅᑐᒍ ᓄᓇᕗᒥ 

ᑭᓯᐊᓂ ᖁᔭᒋᖃᑦᑕᖅᑕᕗᑦ ᑭᓯᐊᓂ 

ᓂᕈᐊᒐᒃᓴᓐᖑᖅᑎᑕᐅᓂᕐᓗ ᑕᒪᒃᑯᐊ ᑲᒪᒋᓐᖏᑕᕗᑦ 

ᓄᓇᕗᑦᒧᑦ ᐅᕝᕙᓘᓐᓃᑦ ᓯᓚᑖᓄᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ 

ᐊᐱᖅᑯᑎᖕᓄᑦ, ᒥᔅᑐ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, 

ᓯᕗᓕᖅᑎ ᑭᐅᔪᓐᓇᕐᒪᑦ ᑕᐃᒃᓱᒥᓐᖓᑦ 

ᑐᑭᓯᑎᑕᐅᕚᓪᓕᕐᓂᐊᕋᑦᑕ 

ᐃᑲᔪᖅᑕᐅᔪᒪᔾᔪᑎᒋᔭᐅᔪᓄᑦᑕᐅᖅ.  

 

(ᑐᓵᔨᑎᒍᑦ) ᐅᖃᖅᑏ, ᐃᓛᓐᓂᓚᐅᓱᖓᖅ 

ᐱᑐᐃᓐᓇᐅᖏᑦᑐᓕᕆᔩᑦ ᓄᓇᓕᐊᓛᖑᓂᖅᓴᐅᔪᓄᑦ 

ᐃᖅᑲᓇᐃᔭᕆᐊᖃᑦᑕᕐᒪᑕ ᐃᓚᒥᓂᒃ ᕿᒪᐃᓪᓗᑎᒃ 

ᑲᓇᑕᐅᑉ ᓯᓚᑖᓄᑦ. ᑲᓇᑕᐅᑉ ᒐᕙᒪᒃᑯᖏᒃᑯᐊ 

ᐃᓚᒌᓂᒃ ᒪᐅᓐᖓᖅᑎᑦᑎᒍᓐᓇᖅᑐᑦ ᑲᓇᑕᐅᑉ 

ᓯᓚᑖᓃᑦᑐᖃᖅᐸᑦ ᐊᒻᒪᓗ ᑕᐃᒃᑯᐊ 

ᒪᐅᓐᖓᖃᑎᒌᒍᒪᒃᐸᑎᒃ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ, ᓄᓇᕗᑦ 

ᒐᕙᒪᒃᑯᖏᑦ ᑲᓇᑕᒨᖁᔨᓐᓂᕈᑎᒃ ᐃᓚᒥᖕᓂᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑲᓇᑕᐅᑉ 

ᓯᓚᑖᓄᑦ ᐸᖅᑭᔨᐅᔪᖅ, ᒥᔅᑕ ᓴᕕᑲᑖᖅ 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑲᐅᒐᒪ ᑕᐃᒪ 

ᓂᕈᐊᒐᒃᓴᓕᐊᖑᔾᔪᑎᒥᒃ ᑎᑭᑎᑕᐅᒍᒪᔪᒧᑦ ᒫᓐᓇ 

ᑕᐃᒪᐃᑦᑐᖃᖏᓐᓇᑦᑕ ᓄᓇᕘᒥᑦ ᑕᐃᒪᓕ 

ᖃᓄᑐᐃᓐᓇ ᐊᑲᐅᓐᖏᓕᐅᕈᑎᖃᖅᑐᖃᖅᐸᑦ 

ᑲᓇᑕᐅᑉ ᓯᓚᑖᓂᒥᐅᑕᐅᔪᒥᒃ ᑕᒫᓃᑦᑐᒥᒃ, 

ᑕᐃᒃᑯᐊ ᑐᓂᑐᐃᓐᓇᓲᕗᑦ ᒐᕙᒪᑐᖃᒃᑯᓐᓄᑦ, 

ᒐᕙᒪᑐᖃᒃᑯᑦ ᑲᒪᔨᐅᖕᒪᑕ ᑲᓇᑕᒥᐅᑕᐅᖏᑦᑐᓄᑦ 

ᑲᓇᑕᒥᐅᑕᕈᕋᓱᒃᑐᓄᑦ.  

 

ᐃᓚᒌᓂᓪᓕ ᑲᑎᒃᑲᓐᓂᕈᑎᔅᓴᐅᔪᓂᒃ 

ᐱᓕᕆᓂᖃᕋᓗᐊᕐᒥᔪᒍᑦ. ᑕᐃᒃᑯᐊᐃᓛᒃ 

ᑐᔅᓯᕌᖑᖃᑦᑕᖅᓯᒪᔪᖅ ᐃᓚᒌᓄᑦ ᑲᑎᒍᒪᔾᔪᑎ, 

ᒐᔭᒪᑐᖃᒃᑯᓐᓄᑦ ᑭᓯᐊᓂ ᑐᓂᖃᑦᑕᖅᓯᒪᒻᒥᔭᕗᑦ 

ᑖᒃᑯᐊ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊᓂᒃ ᐊᒻᒪᓗ 

ᑭᖑᓪᓕᖅᐹᕆᓕᕐᓗᒍ ᐊᐱᖅᑯᑎᖕᓄᑦ ᐃᓚᒋᐊᕈᑎ, 

ᒥᔅᑐ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᒃᑯᐊ 

ᕼᐃᕗᓕᐅᖅᑎᑉᑕ ᒐᕙᒪᑐᖃᒃᑯᑦ 

ᑐᑭᕼᐃᒋᐊᕐᕕᒋᓂᕋᕐᒪᒋᑦ. ᑐᑭᕼᐃᔪᒪᕗᒍᑦᑕᐅᖅ 

ᒪᓕᒐᓕᐅᖅᑎᐅᑉᓗᑕ ᑭᓪᒐᖅᑐᕆᐊᖃᖅᖢᑕ 

ᓄᓇᑉᑎᒻᓂ ᖃᑯᒍᓕᑭᐊᖅ ᑎᐊᒻᓇ 

ᓇᓗᓇᐃᖅᓴᐅᓕᕈᒫᖅᐸ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑲᒪᔨᐅᔪᖅ ᑲᓇᑕᐅᑉ 

ᓯᓚᑖᓂᒥᐅᑕᕐᓄᑦ, ᒥᓂᔅᑐ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. 

ᐄᑯᓘᒐᓗᐊᖅ ᐊᐱᖅᕼᐆᑖ ᑐᑭᓯᑦᓯᐊᓐᖏᓐᓇᒃᑯ 

ᑭᐅᑦᓯᐊᕈᐊᖅᖢᒍ ᑐᑭᕼᐃᒃᑲᓐᓂᕆᐊᕈᐊᖅᐳᖓ 

ᑖᓐᓇ ᐊᐱᖅᕼᐅᑖ ᕼᐅᓇᓪᓚᕆᖕᒥᒃ 

ᖃᐅᔨᒍᐊᕐᒪᖔᑦ. ᒪ’ᓇ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑐᑭᓯᒋᐊᒃᑲᓐᓂᕈᒪᖕᒪᑦ 

ᐊᐱᖅᓱᒃᑲᓐᓂᓐᖑᐊᖦᖤᕆᑦ, ᒥᔅᑐ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᓪᓗ 

ᐱᖓᓱᑦ ᐊᓂᒍᖅᖢᒋᑦ 

ᐊᐱᖅᑯᑎᖃᖅᑎᑕᐅᔪᓐᓇᕐᓂᐊᓕᕋᒪ. 

 

>>ᐃᓪᓚᖅᑐᑦ 

 

ᐅᖃᖅᑎᑦᓯᔩ, ᐅᓇ ᑐᑭᓯᒋᐊᕈᑎᒋᓇᓱᐊᖅᑕᕋ 

ᕼᐃᕗᓕᐅᖅᑎᕗᑦ ᐅᖄᓪᓚ’ᒪᑦ 

ᒐᕙᒪᑐᖃᒃᑯᓐᓂᑦᑕᐅᖅ ᑐᑭᕼᐃᒋᐊᕐᕕᖃᖃᑦᑕᕐᒪᑕ 

ᑕᐃᑉᓱᒪᐅᑉ ᒥᒃᓵᓄᑦ. ᐅᕙᒍᑦᑕᐅᖅ ᑐᕼᐊᕈᒪᕗᒍᑦ 

ᖃᓄᐃᑦᑑᓕᕆᐊᒃᓵᖅ ᐅᑉᓗᒥ. ᖃᑯᒍ 

ᑐᑭᕼᐃᔪᓐᓇᕐᓂᐊᕆᕕᑕ ᑖᑉᓱᒪᐅᑉ ᒥᒃᓵᓄᑦ? 

ᑐᑭᓯᓇᕐᓂᖅᐸᑦ. ᐅᖃᖅᑎᑦᓯᔩ, ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. 

ᑐᑭᓯᓇᖅᓯᔪᒃᓴᐅᒐᓗᐊᖅᐸᓗᑭᐊᖅ. (ᑐᓵᔨᑎᒎᓕᖅᑐᖅ 

ᒥᓂᔅᑕ ᑲᒪᔨᐅᔪᖅ ᑲᓇᑕᐅᑉ ᓯᓚᑖᓂᒥᐅᑕᕐᓄᑦ, 

ᒥᓂᔅᑐ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ, 

ᑭᐅᓂᓗᖕᓂᐊᖅᐸᕋ ᑐᑭᕼᐃᐊᔭᒃᑯᑦ. ᐅᖃᖅᑏ, 

ᐅᐊᑦᓯᐊᕈ ᐅᖃᓚᐅᕋᒪ ᑖᒃᑯᐊ ᑲᓇᑕᒧᑦ 

ᐃᑎᕈᐊᖅᑐᑦ ᑲᓇᑕᒥᐅᑕᐅᓐᖏᑦᑐᑦ 

ᒐᕙᒪᑐᖃᒃᑯᓐᓄᑦ ᑕᐃᑰᓈᖅᖢᑎᒃ ᑐᒃᕼᐃᕋᖅᖢᑎᒃ 

ᐊᐱᕆᖦᖢᑎᒃ ᑲᓇᑕᒧᑦ ᐃᑎᖅᑑᓪᓗᐊᕐᒪᖔᑕ. 

ᐃᓚᖏᑦ ᐊᖏᖅᑕᐅᕼᐅᖅᑐᑦ. ᐃᓚᖏᑦ 

ᐊᖏᖅᑕᐅᕼᐅᐃᑦᑐᑦ. ᑖᒃᑯᐊ ᓄᓇᕗᒻᒦᑦᑐᑦ ᐃᓗᐊᓂ 

ᒫᓐᓇ ᐊᖏᖅᑕᐅᕼᐃᒪᓕᕐᒪᑕ ᑲᓇᑕᐅᑉ 

ᐃᓗᐊᓃᒻᒪᑕ. ᑐᑭᕼᐃᐅᒪᔭᑉᑯᑦ ᑖᓐᓇ 

ᑕᑯᕼᐃᒍᐊᖅᑰᕐᒪᑦ ᑖᒃᑯᐊ ᐃᓚᖏᑦ ᑲᓇᑕᒧᑦ 

ᐃᑎᕐᓂᓗᒃᑐᑦ ᖃᑯᒍ ᑐᕼᐊᖅᑎᑕᐅᓂᐊᕐᒪᖔᑕ 

ᑲᓇᑕᒧᑦ ᐃᑎᖅᑑᓪᓗᐊᕐᒪᖔᑕ. ᑖᓐᓇ ᑭᐅᓂᖅ 

ᐊᔪᖅᑕᕋ, ᐅᖃᖅᑏ, ᒐᕙᒪᑐᖃᒃᑯᑦ ᐱᓕᕆᐊᕆ’ᒪᒍᑦ.  

 

ᑖᒃᑯᐊ ᒐᕙᒪᒃᑯᓐᓂᑦ ᒐᕙᒪᑐᖃᒃᑯᓐᓂᑦ 

ᑐᕼᐊᕋᔭᖅᑐᑦ. ᐅᕙᑉᑎᒻᓄᑦ ᓄᓇᕗᑦ ᒐᕙᒪᒃᑯᓐᓄᑦ 

ᐊᐱᕆᒐᓗᐊᖅᑕᐸ ᑭᐅᓂᖅ ᐊᔪᕋᔭᕋᑉᑎᒍᑦ. ᑖᓐᓇ 

ᑲᒪᒋᓐᖏᓐᓇᑉᑎᒍᑦ ᑖᒃᑯᐊ ᑲᓇᑕᒧᑦ ᐃᑎᕐᓂᓗᒃᑐᑦ 

ᐅᕝᕙᓘᕝᕙ ᐃᑎᕈᐊᖅᑐᑦ. ᑕᐃᒃᑯᐊ 

ᐅᑕᖅᑭᒋᐊᖃᕋᔭᖅᑐᑦ ᑕᐃᒃᑯᐊ ᒐᕙᒪᑐᖃᒃᑯᓐᓂᑦ 

ᑭᐅᔭᐅᒐᔭᖅᑐᑦ ᑖᒃᑯᐊ ᐅᑕᖅᑭᔪᑦ ᑲᓇᑕᒧᑦ 

ᐅᑎᕈᐊᖅᖢᑎᑦ ᑐᕼᐊᕈᐊᖅᖢᑎᒃ ᐊᖏᖅᑕᐅᒻᒪᖔᑖ 

ᐅᕝᕙᓗ ᐊᖏᖅᑕᐅᓐᖏᒻᒪᖔᑖ. ᒪ’ᓇ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᖃᒪᓂ’ᑐᐊᕐᒧᑦ, 

ᒥᔅᑐ ᓯᒪᐃᓚᒃ. 

 

ᐊᐱᖅᑯᑦ 1180 - 5(2): ᑳᓐᓱᓕᕆᔾᔪᑎᑦ 

(ᓯᒪᐃᓚᒃ) 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ, 

ᖃᒪᓂ’ᑐᐊᕐᒥᐅᖑᖃᑎᒃᑲᓗ.  

 

ᐅᖃᖅᑏ, ᐊᐱᖅᑯᑎᒃᑲ ᑐᕌᖅᑎᒍᒪᓂᐊᖅᑕᒃᑲ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓄᑦ.  

 

ᐅᖃᖅᑏ, ᑲᑎᒪᓂᖃᖅᑎᓪᓗᑕ ᑲᑎᒪᑐᐃᓐᓇᓂᕐᒥᒃ, 

ᖁᕕᐊᓱᓚᐅᖅᑐᖓ ᑐᓴᕆᐊᔅᓴᖅ ᒐᕙᒪᒃᑯᑦ 

ᐱᕙᓪᓕᐊᓂᖃᖅᓯᒪᓕᕐᖓᑕ ᑳᓐᓱᓂᑦ 

ᑳᓐᓱᓕᑦᑕᖃᕐᒪᖔᖅ ᖃᐅᔨᓴᒃᑲᓐᓂᓕᖅᑐᑎᑦ ᓄᓇᕗᑉ 

ᐃᓗᐊᓂ. ᑭᓯᐊᓂᓕ ᑕᐃᒪᐃᒃᑲᓗᐊᖅᑎᓪᓗᒍ ᑖᒃᑯᐊ 

ᑐᑭᓯᒃᑲᓐᓂᕈᑎᔅᓴᐃᑦ ᓴᖅᑭᖅᑕᐅᓯᒪᔪᐃᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᑭᐊᖅᑭᕕᖓᓂ 

ᓄᓇᕗᒻᒥ ᐱᑐᖃᕕᔾᔪᐊᕌᓘᒻᒪᑕ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᖃᖓ ᓂᕆᐅᒻᒪᖔᖅ 

ᒫᓐᓇᓕᓴᐅᔫᒥᔪᓂᒃ ᑐᓴᕋᔅᓴᓂᒃ ᖃᓄᑎᒋ 

ᑳᓐᓱᓕᑦᑕᖃᕐᒪᖔᖅ ᓄᓇᕗᒻᒥ, ᖃᓄᐃᑦᑐᓂᓪᓗ 

ᑳᓐᓱᖃᐅᕐᒪᖔᑕ ᓄᓇᕗᒻᒥᐅᑕᐃᑦ 

ᐊᑐᐃᓐᓇᕈᖅᓯᒍᓐᓇᖅᑲ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐋᓐᓂᐊᖅᑕᐃᓕᓂᕆᓂᕐᒧᑦ, ᒥᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ, ᐅᖃᖅᑎᑦᓯᔩ, ᑕᐃᒃᑯᐊ ᐱᓕᕆᔨᕗᑦ 

ᖃᐅᔨᒋᐊᕐᓂᐊᖅᐸᒃᑲ ᖃᑯᒍ ᑕᒪᒃᑯᐊ 

ᐊᐱᖅᑯᑎᒋᔭᖏᑕ ᒥᒃᓵᓄᑦ 

ᓄᑖᓐᖑᕆᐊᖅᑕᐅᔪᓐᓇᕐᓂᖅᐸᑕ, 

ᓄᑖᓐᖑᕆᐊᖅᑕᐅᓂᐊᕐᒪᖔᑖ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ 

ᐊᐱᖅᑯᑎᖕᓄᑦ, ᒥᔅᑐ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᓪᓗ ᒥᓂᔅᑕ ᑭᐅᕋᑖᕐᖓᑦ. 

ᓄᑖᕈᕆᐊᖅᑕᐅᖁᓇᓛᖅᑑᒐᓗᐊᕐᖏᓛᒃ 

ᒫᓐᓇᐸᓗᒃᑯᑦ.  

 

ᐅᖃᖅᑏ, ᐱᐅᔪᓂᒃ ᑐᑭᓯᒃᑲᓐᓂᕈᑎᔅᓴᖃᕐᓂᖅ 

ᐱᒻᒪᕆᐊᓘᒻᒪᑦ ᖃᐅᔨᒐᓱᑦᑐᓂ ᖃᓄᖅ ᒐᕙᒪᒃᑯᑦ 

ᑮᓇᐅᔭᖁᑎᖏᑦ ᐊᑐᖅᑕᐅᕙᒻᒪᖔᑕ ᐱᓗᐊᖅᑐᒥᒃ 

ᓴᖅᑭᔮᖅᑎᑦᑎᒐᓱᐊᖅᑐᓂ ᐃᓅᓯᖃᑦᑎᐊᓂᕐᒥᒃ 

ᐊᒻᒪᓗ ᓂᕈᐊᕋᔅᓴᐅᔪᐃᑦ ᐃᓅᓯᕐᒥᒃ ᓂᕈᐊᕋᔅᓴᐅᔪᐃᑦ 

ᐊᔾᔨᒌᓐᖏᑐᐃᓪᓗ. ᑭᒃᑯᑐᐃᓐᓇᕐᓄᑦ 

ᑐᕌᖅᑎᑕᐅᒍᓐᓇᓂᐊᕐᓗᑎᒃ. ᑕᐃᒃᑯᐊᖏᓛᑦ 

ᐋᓐᓂᐊᖃᑦᑕᖅᑐᐃᑦ ᐱᔭᕆᐊᑐᔪᐊᓗᒻᒥᒃ 

ᐱᔮᕆᓯᒪᒐᑎᒃ.  

 

ᒥᓂᔅᑕ ᐃᓛᒃ ᒫᓐᓇᓕᓴᐅᔫᒥᔪᓂᒃ 

ᓴᖅᑭᖅᓯᖃᑦᑕᕈᓐᓇᓂᐊᖅᑲ ᖃᑦᑎᓂᒃ 

ᑳᓐᓱᓕᑦᑕᖃᓕᕐᒪᖔᖅ ᓄᓇᕗᒻᒥ ᐊᒻᒪᑦᑕᐅᖅ 

ᑳᓐᓱᓕᑦᑕᖃᕐᒪᖔᖅ ᖃᐅᔨᓴᕐᓂᐅᕋᑖᓚᐅᖅᑐᓄᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓ, ᒥᓂᔅᑐ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ, ᐅᖃᖅᑎᑦᓯᔩ, ᑕᒪᑉᑯᐊ 

ᐋᓐᓂᐊᖅᑕᐃᓕᒪᔪᓕᕆᓂᐅᑉ ᒥᒃᓵᓄᑦ 

ᓴᖅᑭᑕᐅᕙᓪᓕᐊᖃᑦᑕᖅᑐᑦ ᐃᓚᖏᑦ ᓴᖅᑭᕐᓂᖅ 

ᐊᔪᕐᓇᓲᖑᖕᒪᑕ ᓇᓗᓇᐃᖅᓯᒋᐊᔭᑦᑕᕌᖓᑦᑕ ᑭᓇᒥᒃ 

ᖃᓄᕐᓗ ᐋᓐᓂᐊᖅᑕᖃᕐᒪᖔᑦ. ᐊᒥᓲᓐᖏᓗᐊᕌᖓᑕ 

ᑕᒪᒃᑯᐊ ᓴᖅᑭᑎᓪᓗᒋᑦ ᑕᒪᒃᑯᐊ ᑐᓴᖅᑕᐅᔭᕆᐊᓖᑦ 

ᑎᒃᑯᐊᖅᓯᑐᐃᓐᓇᕆᐊᖃᕐᓂᖏᓪᓗ ᑕᒪᕐᒥᓗᒃᑖᖅ 

ᓴᖅᑭᑎᑲᑕᖕᓂᖅ ᐊᔪᕐᓇᓲᖑᖕᒥᖕᒪᑕ. ᑕᐃᒃᑯᐊ 

ᓴᖅᑭᑎᑕᐅᔪᓐᓇᖅᑐᑦ ᐊᒻᒪ ᓄᑖᓐᖑᕆᐊᕆᐊᓖᑦ 

ᑐᓴᒐᒃᓴᐃᑦ ᑐᒪᑐᒪᐅᑉ ᐋᓐᓂᐊᑉ ᒥᒃᓵᓄᑦ ᖃᓄᖅ 

ᐱᓕᕆᐊᕆᔭᐅᕙᓪᓕᐊᔪᑦ, ᐄ, ᑕᒪᑉᑯᐊ 

ᓴᖅᑭᖅᐸᓪᓕᐊᔪᓐᓇᖅᓯᔪᑦ. ᖃᐅᔨᒋᐊᕐᓂᐊᖅᐸᒃᑲ 

ᖃᑯᒍ ᐊᒻᒪ ᖃᓄᖅ ᓴᖅᑭᖅᐸᓪᓕᐊᔪᓐᓇᕐᒪᖔᑕ. 

ᑕᐃᑰᓇᓗ ᖃᕆᑕᐅᔭᒃᑯᑦ ᕿᒥᕐᕈᕝᕕᒋᔭᖓᑕ 

ᑲᑎᒪᔨᐅᖃᑎᒪ ᑕᐃᑲᓂ ᓄᑖᓐᖑᕆᐊᕆᐊᖃᖅᐸᑕ 

ᓄᑖᓐᖑᕆᐊᖅᑕᐅᑎᓐᓂᐊᖅᐸᒃᑲ. ᐅᖃᖅᑎᑦᓯᔩ, 

ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐊᐃᑉᐹ 

ᐊᐱᖅᑯᑎ ᐃᓚᒋᐊᕈᑎ, ᑭᖑᓪᓕᖅᐹᕐᓗ, 

ᒪᓕᒐᓕᐅᖅᑎ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒃ ᐊᖏᖅᓯᒪᓂᖃᐃᓐᓇᕋᕕᑦ ᒥᓂᔅᑕ ᑕᐃᒫᒃ 

ᓴᖅᑭᖅᓯᓂᐊᕐᓂᕋᖅᑐᑎᒃ ᓴᖅᑭᕋᔅᓴᐅᔪᓂᒃ 

ᓴᖅᑭᖅᓯᖃᑦᑕᕐᓂᐊᕐᓂᕋᖅᑐᑎᒃ. ᐱᒻᒪᕆᐊᓘᒻᒪᓂᓛᒃ 

ᑕᖅᑲᒃᑯᐊ ᖃᐅᔨᒪᑉᐸᑕ ᖃᓄᐃᑦᑐᓂᒃ 

ᑳᓐᓱᑖᖅᑐᖃᖃᑦᑕᓕᕐᒪᖔᖅ ᓄᓇᕗᒻᒥ. ᐃᓅᓯᕐᒥᓂᒃ 

ᐋᖅᑭᒋᐊᕆᒍᓐᓇᓂᐊᕐᖓᑕ ᑳᓐᓱᑖᖅᑕᐃᓕᒪᓗᑎᒃ.  

 

ᐅᖃᖅᑏ, ᖃᐅᔨᒪᒐᒪ ᓴᓂᓪᓕᕗᑦ ᓄᓇᑦᓯᐊᕐᒥᐅᑕᐃᑦ 

ᓴᖅᑭᖅᓯᓲᖑᒻᒪᑕ ᐊᑑᑎᓕᕕᔾᔪᐊᕌᓗᓐᓂᒃ 

ᑐᑭᓯᒃᑲᓐᓂᕈᑎᔅᓴᓂᒃ ᒐᕙᒪᒃᑯᖏᑕ 

ᐃᑭᐊᖅᑭᕕᖏᓐᓂᒃ. ᑳᓐᓱᖃᖅᑐᓂᒃ ᐅᓂᒃᑳᖃᖅᑐᑎᒃ, 

ᒪᒥᓴᖅᑕᐅᔭᖅᑐᖃᑦᑕᕐᓂᖏᓐᓂᓪᓗ, 

ᐃᓅᓕᓴᖅᑕᐅᔭᖅᑐᖃᑦᑕᕐᓂᖏᓐᓂᒃ 

ᐅᓂᒃᑳᖃᖅᑐᑎᒃ. ᓯᕗᒧᓪᓗ ᑕᑯᓐᓈᕐᓂᖏᓐᓂᒃ.  

 

ᖃᑦᑎᒻᒪᕆᐅᒻᒪᑕ ᑕᐃᒪᑭᐊᖅ ᓄᓇᕗᒻᒥ 

ᖃᐅᔨᔭᐅᓯᒪᔪᐃᑦ ᑳᓐᓱᖃᕐᖓᑕ ᐊᒻᒪᓗ 

ᐊᐅᓪᓚᑲᑕᒋᐊᖃᖅᐸᑦᑐᑎᒃ 

ᐃᓅᓕᓴᖅᑕᐅᔭᖅᑐᖅᑐᑎᒃ. ᐱᔭᕆᐊᑐᔪᖅ 

ᑕᐃᒃᑯᓄᖓᑐᐊᖑᓐᖏᑦᑐᖅ ᐃᓚᖏᓐᓄᑦᑕᐅᖅ 

ᐱᔭᕆᐊᑐᒻᒥᔪᖅ.  

 

ᒥᓂᔅᑕ ᐊᖏᕈᓐᓇᖅᑲ ᑳᓐᓱᒧᑦ ᑐᕌᖓᔪᓂᒃ 

ᐱᓕᕆᔾᔪᑎᔅᓴᓂᒃ ᓴᖅᑭᓯᒃᑲᓐᓂᕐᓗᓂ? ᑕᒪᒃᑯᓄᖓ 

ᐃᓱᒪᓕᕆᔭᐅᔾᔪᑎᔅᓴᖏᓐᓂᓪᓗ 

ᐅᖃᐅᔾᔭᐅᒋᐊᕈᑎᔅᓴᖏᓐᓂᓪᓗ ᑳᓐᓱᓖᑦ 

ᓄᓇᕗᒻᒥᐅᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓ, ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ, ᐅᖃᖅᑎᑦᓯᔩ, ᑕᐃᒃᑯᐊ 

ᐋᓐᓂᐊᖃᖅᑐᑦ ᑕᒪᑐᒥᖓ ᑲᑎᒪᔨᐅᖃᑎᒪ 

ᐅᖃᐅᓯᕆᔭᖏᓐᓂᒃ ᑕᒪᕐᒥᒃ ᐃᑲᔪᖅᑐᓇᖅᑐᑦ. 

ᐋᓐᓂᐊᖁᓐᓇᓐᖏᑦᑐᑦ, ᐊᒻᒪ 

ᐋᓐᓂᐊᖅᑕᐃᓕᒪᔪᓕᕆᔨᐅᑉᓗᑕ ᕿᓃᓐᓇᖅᐳᒍᑦ 

ᖃᓄᖅ ᐊᖏᕐᕋᖅᓯᒪᓗᑎᒃ ᑕᒪᒃᑯᐊ ᐋᓐᓂᐊᖏᑦ 

ᐋᖅᑭᒃᑕᐅᕙᓪᓕᐊᔪᓐᓇᕐᒪᖔᑖ. ᐅᖃᑉᓚᓚᐅᕋᑉᑕ 

ᐃᑉᐸᒃᓵᓂ ᑕᒫᓂ ᐊᒡᓛᑦ ᖃᐅᔨᓴᐅᑎᓂᑦ 

ᓴᖅᑭᑦᓯᕙᓪᓕᐊᓂᐊᕋᑉᑕ ᕿᓂᕈᑎᓂᒃ ᑕᒪᑐᒥᖓ. 

ᐊᒻᒪ ᑕᒪᒃᑯᐊ ᑕᐃᒪᓐᓇ ᐋᓐᓂᐊᖃᖅᑐᑦ ᑳᓐᓱᓂᒃ 

ᑕᒪᕐᒥᒃ ᓄᓇᕗᒻᒦᑦᑐᑦ ᐱᓕᕆᖃᑎᒋᔭᐅᖃᑦᑕᖅᑐᑦ 

ᑕᒪᒃᑯᓄᖓ ᐃᖢᐊᖅᓴᐃᔨᓄᑦ 

ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓄᓪᓗ 

ᐅᖃᖃᑎᒋᔭᐅᕙᒌᖅᖢᑎᒃ ᖃᓄᖅ ᑕᒪᓐᓇ ᐊᖅᑯᑦ 

ᐊᑐᖅᑕᖓᑦ ᐊᑐᖅᑕᐅᓂᐊᕐᒪᖔᑦ.  

 

ᐊᒻᒪ ᕿᓂᕐᕈᑎᕙᒃᐸᕗᑦ ᐱᓕᕆᖃᑎᒋᑉᓗᑎᒍᑦ 

ᐃᑲᔪᕋᓱᒃᑲᓗᐊᖅᖢᑎᒍᑦᑕᐅᖅ ᑕᒪᓐᓇ ᐊᑐᖅᑕᖓᑦ 

ᐃᓂᓪᓚᒃᓯᒪᒃᑲᓐᓂᖅᑑᔭᕈᓐᓇᕐᓂᖏᓐᓂᒃ. ᐄ, 

ᑕᒪᑉᑯᐊ ᐱᓕᕆᐊᕆᖃᑦᑕᖅᑕᕗᑦ ᑖᒃᑯᐊ ᑕᐃᒪᓐᓇ 

ᐋᓐᓂᐊᖃᖅᑐᑦ ᐅᖃᖃᑎᒋᔭᐅᑉᓗᑎᒃ 

ᐃᑲᔪᖅᑕᐅᓇᓱᒃᖢᑎᓪᓗ ᑕᒪᑐᒪᑉ ᒥᒃᓵᓄᑦ. 

ᐅᖃᖅᑎᑦᓯᔩ, ᐱᓇᓱᒃᑲᓐᓂᑐᐃᓐᓇᕋᓗᐊᖅᑐᒍᑦ 

ᑕᒪᑐᒥᖓ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑕ 

ᐋᖁᐊᖅ. 

 

ᐊᐱᖅᑯᑦ 1181 - 5(2): ᓄᓇᓕᓐᓂ 

ᐃᓱᒪᓕᕆᔾᔪᑎᑕᖃᕆᐊᖃᕐᓂᖅ (ᐋᖁᐊᖅ) 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ. ᕼᐊᓘᖅᑲᕋ 

ᓄᓕᐊᕋ ᓈᓚᑉᐸᑦ ᑕᑯᕋᓐᓈᖅᑲᑦ ᕿᑐᕐᖓᒃᑲᓗ.  

 

ᐅᖃᖅᑏ, ᐊᐱᖅᑯᑎᒐ ᑐᕌᖅᑎᒍᒪᔭᕋ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓄᑦ.  

 

ᐅᖃᖅᑏ, ᑕᒪᓐᓇ ᐃᓱᒪᓕᕆᓂᖅ 

ᐃᓱᒪᒌᓐᓇᕋᒃᑯᐃᓛᒃ ᐱᑕᖃᕆᐊᖃᕐᓂᖓ 

ᓄᓇᑦᑎᓐᓂ. ᑕᒪᓐᓇ ᐊᔅᓱᕈᕐᓇᕐᓂᖓᐃᓛᒃ 

ᓇᓪᓕᓇᕐᓂᖏᑦ ᐃᓱᒪᓕᕆᓂᒃᑯᑦ ᐋᓐᓂᐊᖃᖅᑐᐃᑦ 

ᐃᓚᒌᓪᓗ ᐊᒡᒍᖅᑕᐅᖃᑦᑕᖅᑐᐃᑦ, 

ᐃᒻᒥᓃᖃᑦᑕᖅᑐᐃᑦ ᐊᒻᒪ ᐃᓄᐊᖅᓯᓂᐅᖃᑦᑕᖅᑐᖅ 

ᐊᔅᓱᕈᕈᑎᐅᖃᑦᑕᕐᖓᑦ ᐅᖅᓱᖅᑑᕐᒥᐅᓄᑦ. 

ᐅᖃᖅᑏ, ᐃᓕᓴᖅᓯᓪᓗᓂ ᒐᕙᒪᒃᑯᑦ ᒫᓐᓇ 

ᐊᑐᐃᓐᓇᐅᓐᖏᒻᒪᑦ ᒪᑐᐃᖅᓯᒋᐊᔅᓴᖅ ᑎᒥᒧᑦ 

ᐴᖅᑲᒐᕐᓄᑦ ᐊᔪᕈᑎᓕᖃᖅᓯᒪᔪᓄᑦ ᐊᒻᒪ 

ᐸᓂᖅᓰᕕᔅᓴᐅᒐᔭᖅᑐᒥᒃ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑲ ᓯᕗᓂᑐᖃᑦᑎᓐᓄᑦ 

ᑐᕌᒐᓕᐊᕆᓯᒪᔭᖏᓐᓂᒃ ᓄᓇᓕᓐᓂ 

ᓴᖅᑭᖅᓯᓂᐊᕐᓗᓂ ᐃᓱᒪᓕᕆᓂᕐᒧᑦ 

ᐃᑲᔫᑎᔅᓴᐅᔪᓂᒃ, ᑲᒪᔾᔪᑎᐅᔪᓐᓇᖅᑐᓂᒃ 

ᐱᒻᒪᕆᐊᓗᓐᓂᒃ ᓄᓇᓕᐅᑉ ᐃᓗᓂᐊ? ᖁᔭᓐᓇᒦᒃ, 

ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐋᓐᓂᐊᖅᑕᐃᓕᓂᕆᓂᕐᒧᑦ, ᒥᔅᑐ ᑯᓱᒐᖅ. 
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ, ᐅᖃᖅᑎᑦᓯᔩ, ᑕᒪᓐᓇᐃᓛᒃ 

ᐃᓱᒪᓕᕆᓂᖅ ᐋᓐᓂᐊᕐᓂᕐᓗ ᑕᑯᒃᓴᐅᓐᖏᑦᑐᒃᑯᑦ 

ᐃᓱᒪᒃᑯᑦ ᐃᓱᒫᓘᖕᓂᕐᓗ ᑕᒪᓐᓇ ᐱᒻᒪᕆᐊᓘᖕᒪᑦ. 

ᐊᒃᓱᕈᕐᓇᕐᓂᖅᐹᖑᖃᑕᐅᖕᒪᑦ ᓇᓗᓇᓐᖏᑦᑐᖅ 

ᐃᑲᔪᕋᓱᒃᖢᒋᑦ ᑕᒪᒃᑯᐊ ᖃᓄᖅ ᐋᓐᓂᐊᖅ... 

ᖁᔭᓐᓇᒦᒃ. ᖃᓄᖅ ᐋᓐᓂᐊᕈᑎᖏᑦ 

ᐃᑲᔪᖅᑕᐅᔪᓐᓇᕐᒪᖔᑕ ᑕᒪᓐᓇ ᐱᓪᓚᕆᐊᓘᖕᒪᑦ. 

ᑕᒪᓐᓇᓗ ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓄᑦ 

ᓯᕗᒻᒧᒃᑕᐅᕙᓪᓕᐊᕋᓚᓴᕋᓱᒋᒐᒃᑯ ᑕᒪᑉᑯᓂᖓ 

ᐃᓱᒪᓕᕆᔨᓂᒃ ᓄᓇᓕᖕᓄᑦ ᐃᓱᒪᓕᕆᔨᓪᓚᑦᑖᓂᒃ 

ᑎᑭᑎᑦᓯᕙᓪᓕᐊᑉᓗᑕ ᐊᒻᒪᓗ ᐃᓱᒪᓕᕆᔨᓂᒃ 

ᐃᑲᔪᖅᑎᐅᔪᓂᒃ ᓄᓇᓕᖕᓄᑦ 

ᑎᑭᑎᑦᓯᕙᓪᓕᐊᒻᒥᒐᑉᑕ.  
 

ᖃᐅᔨᒪᑉᓗᖓᓗ ᑕᒪᑉᑯᐊ ᐱᕋᔭᒃᑐᖃᕌᖓ 

ᖃᓄᐃᑦᑐᖅᑕᖃᕌᖓᑦ ᐅᖃᖅᑲᐅᖕᒪᑦ ᐃᒻᒥᓃᖅᑐᓪᓗ 

ᐃᓱᒪᒥᒍᓪᓗ ᐋᓐᓂᐊᓗᐊᖅᑐᑦ ᓄᓇᓕᖕᓂ 

ᐃᖅᑎᕙᓪᓕᐊᑐᐃᓐᓇᕐᒪᑕ. ᐊᔪᕐᓇᓐᖏᒃᑳᖓᑦ 

ᖃᓄᐃᕋᓗᕿᑦᑐᖅᑕᖃᕐᓂᕌᖓᑦ ᓄᓇᓕᖕᓂ ᑕᐃᑯᖓ 

ᐊᐅᓪᓚᐃᖃᑦᑕᖅᑐᒍᑦ ᐃᑲᔪᕐᓂᐊᖅᑐᓂᒃ 

ᐃᓱᒪᓕᕆᔨᓂᒃ ᑕᐃᑯᖓ ᓄᓇᓕᖕᒧᑦ 

ᐃᑲᔪᕆᐊᖅᓵᓕᑎᓐᓇᓱᒃᖢᑎᒍᑦ. ᑐᕌᒐᕆᔭᕗᓪᓕ 

ᑖᒻᓇ ᐊᐱᖅᑯᑎᒋᔭᖓᑦ ᐃᓚᖓᑦ ᑐᕌᒐᕆᔭᕗᑦ 

ᐊᒥᒐᓐᖏᑦᑐᓂᒃ ᐃᓱᒪᓕᕆᔨᓂᒃ ᓄᓇᓕᖕᓂ 

ᑕᒪᐃᓐᓂ ᐱᖃᓕᕈᓐᓇᕈᒪᑉᓗᑕ.  
 

ᐊᒻᒪᓗ ᐃᓱᒪᓕᕆᔨᓄᑦ 

ᐱᓕᕆᕝᕕᓪᓚᑦᑖᖃᕈᓐᓇᖅᓯᔪᒪᔪᒎᒐᓗᐊᖅ 

ᓄᓇᓕᖕᓂ ᑕᒪᐃᓐᓂ. ᑕᐃᑯᖓ 

ᐃᖏᕐᕌᓚᐃᑐᐃᓐᓇᖅᐳᒍᑦ. ᐅᖃᖅᑎᑦᓯᔩ, ᖁᔭᓐᓇᒦᒃ. 
 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ 

ᐊᐱᖅᑯᑎᖕᓄᑦ, ᒥᔅᑐ ᐋᖁᐊᖅ. 
 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᓕᐊᓇᐃᖑᒐᓗᐊᖅ ᒐᕙᒪᒃᑯᑦ 

ᑮᓇᐅᔭᖅᑐᕐᒪᑕ ᐃᓱᒪᓕᕆᓂᕐᒧᑦ ᓄᓇᕗᒻᒥᐅᓄᑦ. 

ᑭᓯᐊᓂ ᒫᓐᓇᐅᔪᒥᒃ ᐅᓄᕐᓂᖅᓴᐃᑦ ᑕᒪᒃᑯᐊ 

ᐱᔨᑦᓯᕋᐅᑎᑦ ᓄᓇᕗᑦ ᓯᓚᑖᓂ ᐊᑐᐃᓐᓇᐅᒻᒪᑕ 

ᑭᓯᐊᓂ.  
 

ᐅᖃᖅᑏ, ᐊᐱᖅᑯᑎᒋᓐᖏᑕᕋ ᐱᒃᑯᓇᖅᑎᒋᓂᖓᓂᒃ 

ᐃᓱᒪᓕᕆᓂᖅ ᒪᒥᓴᕈᑏᓪᓗ. ᑭᓯᐊᓂ ᐃᑉᐱᒋᒐᑉᑯ 

ᐅᖃᖅᑏ, ᐃᖏᕐᕋᑦᓯᐊᓂᖅᓴᐅᒐᔭᕐᒪᑕ ᓄᓇᓕᒻᒥ 

ᑲᒪᒋᔭᐅᖃᑦᑕᖅᐸᑕ ᐊᖏᕐᕋᒥ. 
 

ᐅᖃᖅᑏ, ᑖᓐᓇ ᒥᓂᒡᑕᐅᔪᖅ ᐅᖃᕈᓐᓇᖅᐸ 

ᐱᓕᕆᕝᕕᖓᑕ ᐸᕐᓇᐅᑎᒋᒻᒪᔾᔪᒃ 

ᓴᖅᑮᓛᕈᒪᑕᐃᓐᓇᕐᓂᖏᓐᓂᒃ ᓄᓇᓕᖕᒥ 

ᑐᓐᖓᓂᖅᓴᓂᒃ ᐃᓱᒪᓕᕆᓂᕐᒧᑦ ᑐᓐᖓᔪᓂᒃ 

ᐃᑲᔫᑎᖏᓐᓂᓪᓗ? ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐋᓐᓂᐊᖅᑕᐃᓕᓂᕆᓂᕐᒧᑦ, ᒥᔅᑐ ᑯᓱᒐᖅ. 
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ, ᖁᔭᓐᓇᒦᖅᐸᕋ ᑕᐃᒪᓐᓇ ᐅᖃᓪᓚᒻᒪᑦ 

ᑲᑎᒪᔨᐅᖃᑎᒐ. ᑕᐃᒪᓐᓇ ᑕᒡᕙ 

ᐅᖃᓪᓚᐃᓐᓇᕋᓱᒃᐳᖓ ᑕᒡᕗᖓ 

ᐃᓕᔭᐅᓯᒪᓕᖅᑎᓪᓗᖓ ᐋᓐᓂᐊᖅᑕᐃᓕᒪᔪᓕᕆᓂᖅ 

ᐃᓱᒫᓗᒃᑐᓕᕆᓂᖅ ᐊᖏᕐᕋᒥ 

ᐱᓕᕆᐊᖑᓂᖅᓴᐅᔭᕆᐊᖃᕋᓗᐊᕐᒪᑦ. ᒫᓐᓇ 

ᐊᐅᓪᓚᖃᑦᑕᕆᐊᖃᕋᑉᑕ ᐅᕝᕙᓘᓐᓃᑦ ᑎᑭᑎᑦᑎᓗᑕ 

ᓄᓇᕘᑉ ᓯᓚᑖᓂᒃ ᐃᑲᔪᖅᑎᒃᓴᓂᒃ 

ᑕᐅᑐᖅᑰᒐᖃᕋᓗᐊᖅᐳᒍᓪᓕ ᐊᖏᕐᕋᖅᓯᒫᑕᕐᓗᑕ 

ᐃᑲᔪᖅᑕᐅᔪᓐᓇᕋᔭᕐᓂᕐᒥᒃ ᑕᒪᓐᓇ 

ᐃᓱᒫᓗᐱᒃᓯᖕᓇᖅᖢᑕ ᐊᐅᓪᓚᕆᐊᖃᓕᕌᖓᑉᑕ 

ᐃᓱᒫᓘᑎᒋᔭᕗᑦ ᐱᑉᓗᒋᑦ ᕿᓚᒥᒻᒪᕆᐊᓗᒃ 

ᐱᕈᓲᖑᖕᒪᑕ ᑕᒪᒃᑯᐊ ᑕᐃᒪᓐᓇᑦᑕᐅᖅ 

ᐅᖃᖃᑎᖃᕆᐊᒃᓴᖅ ᑐᑭᓯᐊᔪᒥᒃ ᐃᓄᒃᑐᑦ 

ᐅᖃᕈᓐᓇᖅᑐᒥᒃ ᑕᒪᒃᑯᐊ ᐱᓪᓚᕆᒋᖕᒥᒐᑉᑎᒍᑦ 

ᐅᖃᖅᑎᑦᑎᔨ, ᐅᖃᐅᓯᕆᔭᕋ 

ᐊᖏᖃᑎᒋᑐᐃᓐᓇᑦᑎᐊᖅᐸᕋ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 
 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ 

ᑭᖑᓪᓕᖅᐹᕆᓕᕐᓗᒍ ᐊᐱᖅᑯᑎᖕᓄᑦ ᐃᓚᒋᐊᕈᑎ, 

ᒥᔅᑐ ᐋᖁᐊᖅ. 
 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ, 

ᐅᖃᖅᑎ ᖃᓄᐃᑦᑐᑐᐃᓐᓇᒥᒃ ᐋᓐᓂᐊᖑᔪᒥᒃ 

ᐱᓕᕆᓪᓗᓂ ᐱᓗᐊᖅᑐᒥᒃ ᐃᓱᒪᒃᑯᒃ 

ᐋᓐᓂᐊᖃᖅᑐᓄᑦ ᐱᒻᒪᕆᐅᕗᖅ 

ᓂᕆᐅᖕᓂᖃᖅᑎᑦᓯᓂᕐᒥᒃ. ᐅᖃᖅᑎ, ᐅᖅᓱᖅᑑᖅ 

ᓂᕆᐅᖕᓂᖃᖅᑐᒃᓴᐅᒋᕗᖅ ᑕᒪᒃᑯᐊ ᐅᑎᖅᑕᖅᑐᑦ 

ᐅᖁᒪᐃᒃᓴᕈᑏᑦ ᐊᔪᓕᖅᓯᒪᒍᑎᒃ 

ᐃᓅᓯᕐᒥᓂᒃ ᑭᐱᓯᕙᒃᑐᑦ, ᐱᓂᕐᓗᓂᐅᕙᒃᑐᓪᓗ 

ᑕᒪᒃᑯᐊ ᐃᓱᓕᔾᔫᒥᖁᓪᓗᒋᑦ. ᐅᖃᖅᑎ, 

ᓂᕆᐅᖕᓂᖃᕆᐊᖃᕋᑦᑕ 

ᐊᕗᖓᐅᔨᒃᑲᓐᓂᕐᓂᖅᓴᐅᔪᓐᓇᖁᓪᓗᑕ 

ᐃᓱᒪᓕᕆᓂᖅ ᕿᒪᒡᓗᒍ ᐃᓱᐊᕐᓂᖅᓴᓲᓕᕐᓗᑕ. 

 

ᐅᖃᖅᑎ, ᒥᓂᔅᑕᐅᔪᖅ ᐊᖏᖅᓯᒪᓂᐊᖅᐸ 

ᐅᖅᓱᖅᑑᖅ ᐃᓱᒪᒋᓗᒍ ᓯᕗᓪᓕᐅᑎᔪᒪᓗᒍ 

ᓴᖅᑮᕋᔭᕆᐊᖏᓐᓂᒃ ᓄᓇᓕᖕᒥᑦ ᐃᓱᒪᓕᕆᓂᕐᒧᑦ 

ᐱᔪᓂᒃ ᐅᐃᕆᒻᒪᐅᑎᖃᖅᑐᓪᓗ 

ᐃᑲᔫᑎᐅᔪᓐᓇᖅᑐᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ, ᑕᒪᒃᑯᐊ ᑕᐃᒪᐃᓐᓇᐃᑦᑑᓯᕝᕖᑦ 

ᐃᓱᒪᒋᔭᐅᓂᐊᖅᑎᓪᓗᒋᑦ ᑖᒃᑯᐊ ᓄᓇᓖᑦ ᓇᒧᑦ 

ᐃᓕᓇᔭᕐᒪᖔᑦ ᖃᓄᖅ ᐊᑑᑎᖃᕋᔭᕐᒪᖔᑦ 

ᓄᓇᓕᖕᓄᑦ ᓄᓇᕗᒻᒧᑦ?  

 

ᐃᓱᒪᒃᓴᖅᓯᐅᕈᑕᐅᓂᐊᕐᒪᑕ ᓇᓗᓇᖏᑦᑐᖅ ᓄᓇᖓ 

ᑕᕝᕙᓂ ᐃᓱᒪᒃᓴᖅᓯᐅᖃᑕᐅᔾᔪᑕᐅᓂᐊᖅᑐᒃᓴᐅᖕᒥᔪᖅ 

ᑕᑉᓱᒥᖓ ᐃᓂᒃᓴᖓᓂᒃ ᐃᓂᓪᓚᒡᕕᒃᓴᖓᑕ ᒥᒃᓵᓄᑦ 

ᐅᖃᐅᓯᖃᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᓯᔨ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ, ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ ᑎᑭᕋᕐᔪᐊᕐᒧᓪᓗ, ᒥᔅᑕ ᒪᐃᓐ. 

 

ᐊᐱᖅᑯᑦ 1182 - 5(2): ᐅᓪᓗᖅᓯᐅᑦ 

ᓄᕙᕐᔪᐊᕐᓇᖅ 19-ᒧᑦ ᑲᐱᔭᐅᓂᕐᒧᑦ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔨ. ᐅᖃᖅᑎᑦᓯᔨ, ᒫᓐᓇ 

ᐊ’ᓂᐊᖅᑕᐃᓕᑎᑦᓯᔨᒃᑯᑦ ᒥᓂᔅᑕᖓ 

ᐊᐱᖅᓱᕈᐊᖅᖢᒍ ᓂᑦᔨᖅᐳᖓ.  

 

ᐅᖃᖅᑎᑦᓯᔨ ᑕᐃᒪ ᐅᕙᑦᓯᐊᖅ ᑲᐴᑎᑦ ᒥᒃᓵᓄᑦ 

ᐅᖃᐅᓯᒃᓴᖃᓚᐅᕋᒪ ᑲᐴᑎᑦ ᒥᒃᓵᓄᑦ 

ᐊᐱᖅᓱᕈᐊᖅᖢᒍ. ᑖᒻᓇ ᐃᑭᐊᖅᑭᕝᕕᖓ 

ᐅᖃᓕᒫᖅᖢᒍ 7,400 ᓄᓇᕗᒻᒥᐅᑦ ᒪᑑᓇ ᑲᐴᑎᓂᒃ 

ᑲᐱᔭᐅᓯᒪᓕᕐᓂᕋᐃᖕᒪᑕ ᒐᕙᒪᒃᑯᑦ.  

 

ᐊᒻᒪ ᒫᓐᓇ ᓱᓕ ᐱᓕᕆᓂᕆᔭᖓ ᐊᐅᓪᓛᕐᒪᑦ 

ᖃᐅᔨᒪᓗᒃᑖᖅᑐᒍᑦ. ᑕᐃᒪᑐᖅ ᐊᒥᓱᑦ 

ᑲᐱᔭᐅᑦᑕᕐᓂᐊᖅᐳᑦ ᑲᐱᔫᓪᓗᐊᓚᐅᓐᖏᓱᖓᖅ.  

 

ᓯᕗᓪᓕᖅᐹᒥᒃ ᐊᐱᖅᑯᑎᒐ ᒥᓂᔅᑕᒧᑦ, ᑕᒪᓐᓇ 

ᑲᐴᑎᓕᕆᓂᖅ ᑲᐱᓯᓂᖅ ᓄᓇᕘᑉ ᐃᓗᐊᓂ ᖃᑯᒍ 

ᐱᓕᕆᐊᖑᐊᓂᖕᓂᐊᖅᐸ? ᖃᑯᒍ ᐃᓱᓕᓐᓂᐊᖅᐸ? 

ᐊᒻᒪᓗ ᑲᐴᑎᑦ ᑎᑭᐅᖅᑲᖅᐸᓪᓕᐊᓂᖏᑦ ᓄᓇᕗᒻᒧᑦ 

ᖃᑯᒍᓪᓕᑦᑕᐅᖅ ᑕᒪᒃᑯᐊ ᐃᓱᓕᕝᕕᖃᖅᑎᑕᐅᓯᒪᕚᑦ 

ᐅᕝᕙᓘᓐᓃᑦ 

ᑎᑭᕝᕕᐅᑦᑕᖅᐸᓪᓕᐊᕋᐅᔭᐃᓐᓇᕐᓂᐊᖅᐱᑕ ᑕᖅᑭᓂᒃ 

ᖃᐃᔪᓂᒃ? ᒪ’ᓇ, ᐅᖃᖅᑎᑦᓯᔨ. 

 

ᐅᖃᖅᑎ: ᖁᔭᓐᓇᒦᒃ ᒥᓂᔅᑕᐅᔪᖅ 

ᐋᓐᓂᐊᖅᑕᐃᓕᓂᕆᓂᕐᒧᑦ, ᒥᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ, ᐅᖃᖅᑎᑦᓯᔨ, ᒫᑦᓯ ᐊᑐᕆᐊᓕᓵᕐᒪᑦ 

ᐅᑉᓗᒥ ᑕᐃᒪ ᓄᓇᓖᑦ ᐊᒥᓲᓂᖅᓴᐃᑦ ᓄᓇᕗᒻᒥ 

ᑲᐳᐃᔭᖅᑐᕐᕕᐅᓯᒪᓕᐊᓂᒃᑐᑦ. ᖃᑉᓗᓈᑦ ᓄᓇᖓᓐᓂ 

ᑲᐳᐃᕙᓪᓕᐊᓕᓵᑦᑎᐊᖅᑐᑦ. ᓯᕗᓪᓕᕐᒥᒃ 

ᑲᓇᑕᒥᐅᑕᐃᑦ ᖁᔭᓐᓇᒦᖅᐸᒃᑲ ᐅᕙᑉᑎᖕᓂᒃ 

ᓯᕗᓪᓕᐅᑎᑦᓯᖃᑕᐅᖕᒪᑕ ᓄᓇᓕᐊᓛᑦ ᓄᓇᑦᑕ 

ᐃᓄᐃᓴᖕᓂᖏᑦᑕ ᓄᓇᓖᑦ 

ᐃᓱᒪᒋᔭᐅᓂᐅᔭᖏᑎᓪᓗᒋᑦ ᓱᓕ ᐱᐊᓂᒃᐸᓪᓕᐊᒐᑉᑕ 

ᑕᒪᓐᓇ ᖁᕕᐊᒋᔭᕋ. ᐅᖃᖅᑎᑦᓯᔩ, ᐊᒥᓱᓂᒃ 

ᑲᐴᑎᓂᒃ ᑎᑭᕝᕕᐅᓯᒪᓕᖅᑐᒍᑦ ᐊᒻᒪ 

ᑕᐅᑐᖅᑰᖅᑐᒍᑦ ᒫᓐᓇ ᐱᖅᓯᖃᑦᑕᖏᑉᐸᑦ 

ᑲᖏᖅᖠᓂᖅᑐᑦ ᐱᖅᓯᓱᐃᑦᑑᖕᒪᑦ, ᑕᒪᒃᑯᐊ 

ᒪᓕᒃᑯᑦᑎᒍᑦ ᖃᐅᔨᓴᐅᓯᕆᔪᒪᔭᕗᑦ ᑕᒻᓇ ᑕᖅᑭᖅ 

ᐃᓱᓕᑉᐸᑦ ᒫᑦᓯ ᐃᓱᓕᑉᐸᑦ ᑕᒪᕐᒥᓗᒃᑖᖅ ᓄᓇᓖᑦ 

ᐊᑕᐅᓰᕐᓗᑎᒃ ᑎᑭᑕᐅᓯᒪᓕᕋᔭᖅᑐᑦ ᑖᑉᑯᓄᖓ 

ᑲᐴᑎᓄᑦ. ᑕᐃᒪᐃᒃᑲᓐᓂᕈᒫᖅᑎᓪᓗᒍ ᒪᕐᕈᐊᕐᓗᑎᒃ 

ᑲᐱᔭᐅᔭᕆᐊᖃᕐᓂᖏᓐᓄᑦ. ᓯᕗᓪᓕᕐᒥᒃ 

ᑎᑭᑕᐅᓯᒪᓕᕋᔭᖅᑐᑦ ᓄᓇᓖᑦ ᑕᒪᕐᒥᒃ ᑖᓐᓇ 

ᑕᖅᑭᖅ ᐊᑐᖅᑕᕗᑦ ᐃᓱᓕᑦᓯᕐᓗᒍ. ᖁᔭᓐᓇᒦᒃ, 

ᐅᖃᖅᑎᑦᓯᔨ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎᖓ 

ᐊᐱᖅᑯᑎᖕᓄᑦ, ᒥᔅᑐ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔨ. ᒪ’ᓇ, ᒥᓂᔅᑕ. 

(ᑐᓵᔨᑎᒍᑦ) ᐅᖃᓕᒫᖅᓱᒋᑦ ᐋᓐᓂᐊᖅᑐᓕᕆᔨᒃᑯᑦ 

ᑐᖅᑯᑕᕐᕕᖓᓂᒃ ᖃᕆᑕᐅᔭᖅᑎᒍᑦ ᑕᒪᒃᑯᐊ ᑲᐴᑏᑦ 

ᒥᒃᓵᓄᑦ, ᑕᑯᔪᒥᓇᖅᑰᕐᒪᑦ ᑎᑎᕋᖅᑕᐅᓯᒪᔪᖅ 

ᐅᖃᓕᒫᕈᓐᓇᕈᒃᑯ ᐅᖃᖅᑎ, ᐅᖃᖅᓯᒪᖕᒪᑦ 

ᖃᖓᒃᑯᑦ ᑲᐱᔭᐅᒐᔭᕐᒪᖔᑦ ᐋᒃᑲᓘᓐᓃᑦ ᑕᒪᓐᓇ 

ᐃᓱᒪᓕᐅᕈᑕᐅᔪᖅ ᐃᓱᒪᖅᓲᑕᐅᔪᖅ ᐃᓄᖕᒧᑦ 

ᑭᓯᐊᓂ ᐊᒃᑐᐃᒻᒪᕆᖕᓂᐊᖅᑐᖅ ᓄᓇᓕᐅᑉ 

ᖃᓄᐃᓐᓂᖓᓂᒃ ᖃᓄᐃᑦᑕᐃᓕᒪᓇᓱᖕᓂᕐᒦᑎᓪᓗᒋᑦ 

ᑭᒡᓕᒋᔭᐅᔪᓂᒃ ᐊᒻᒪᓗ ᖃᓄᖅ ᓯᕗᒧᖕᓂᐊᕐᒪᖔᑕ 

ᑕᖅᑭᓂᒃ ᐊᕐᕌᒍᓂᒃ ᐊᒡᒋᖅᑐᓂᒃ. 

 

ᓇᓗᓇᖏᓚᖅ ᐅᖃᖅᑎ, ᐊᑕᐅᓯᐊᖅᖢᓂ 

ᑲᐱᔭᐅᓗᓂ ᐃᓄᒃ ᒪᐅᓇ ᑐᐃᒃᑯᑦ, ᑖᓐᓇ ᐃᓄᒃ 

ᑖᓐᓇᑑᔾᔭᖏᒻᒪᑦ. ᑐᐃᒃᑯᑦ ᑲᐱᔭᐅᖕᒪᑦ ᓄᓇᓕᖕᒥᒃ 

ᐃᑲᔪᖅᑐᐃᓂᖃᖅᐳᖅ ᓄᓇᕗᓗᒃᑖᒥᒡᓗ ᑕᐃᒪᓐᓇ 

ᐊᖏᓂᖅᓴᒥᒃ ᑕᐅᑐᒃᑲᔭᕈᑦᑎᒍᑦ. 

  

ᐊᐱᖅᑯᑎᒋᓕᖅᐸᕋ ᐊᐃᑉᐸ ᒥᓂᔅᑕᒧᑦ, ᑕᒪᓐᓇ 

ᑐᑭᓯᐅᒪᔭᐅᑦᓯᐊᖅᐹ ᓄᓇᕘᒥ ᑕᒪᓐᓇ 

ᑲᐱᔭᐅᒍᒪᓂᖅ ᐃᓄᖕᓂᑐᐊᖅ ᑐᕌᔾᔭᖏᒻᒪᑦ ᑭᓯᐊᓂ 

ᓄᓇᓕᓗᒃᑖᒧᑦ … (ᑐᓵᔨᒃᑰᕈᓐᓃᖅᑐᖅ) 

ᑐᑭᓯᐊᔭᐅᑦᑑᔭᕐᒪᖔᑦ ᓄᓇᕗᒻᒥᐅᓄᑦ 

ᐊᐱᕆᔾᔪᑎᒋᕙᕋ. ᒪ’ᓇ, ᐅᖃᖅᑎᑦᓯᔨ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐋᓐᓂᐊᖅᑕᐃᓕᔪᓕᕆᓂᕐᒧᑦ, ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ, ᑐᑭᓯᔪᒪᔪᓄᑦ ᐄ, 

ᑐᑭᓯᓐᓇᑦᑎᐊᕋᓗᐊᕐᒪᑦ ᒫᓐᓇ ᐱᓗᐊᕕᒃᑎᓪᓗᒍ 

ᑕᒪᒃᑯᐊ ᓄᑕᖅᑲᑦ ᒪᒃᑯᒃᑐᓪᓗ 18 ᑐᖔᓂ ᐅᑭᐅᓖᑦ 

ᑲᐱᔭᐅᔪᓐᓇᖏᑎᓪᓗᒋᑦ ᑖᓐᓇ ᒫᓐᓇ ᑕᐃᒪᓐᓇ 

ᑐᑭᓯᓇᓪᓚᑦᑖᕋᓗᐊᕐᒪᑦ ᑲᐱᔭᐅᒍᕕᑦ ᓄᓇᖅᑲᑎᑎᑦ 

ᑲᐱᔭᐅᓂᖅ ᐊᔪᖅᑐᑦ ᐃᑲᔪᖅᑐᖃᓯᐅᑎᒐᒃᑭᑦ ᑕᒡᕘᓇ 

ᑲᐱᔭᐅᓂᒃᑯᑦ, ᐄ ᑐᑭᓯᐅᒪᓇᖅᑑᒐᓗᐊᖅ. ᑭᓯᐊᓂ 

ᑐᑭᓯᔪᒪᖏᑦᑐᖅᑕᖃᐅᕐᒥᖕᒪᑦ ᑕᐃᒃᑯᐊᓕ 

ᑐᑭᓯᑎᓐᓂᖅ ᐊᔪᕐᓇᕐᓂᐊᕐᒪᑕ ᓇᓗᓇᖏᑦᑐᖅ 

ᐊᓯᖔᖓᓂᒃ ᓴᖅᑭᑦᑎᓇᓱᖃᑦᑕᖅᑐᑦ ᑕᑉᓱᒪ 

ᑲᐴᑎᐅᑉ ᒥᒃᓵᒍᑦ ᑭᓯᐊᓂ ᑐᑭᓯᔪᒪᔪᑦ ᐄ, ᑕᑉᓱᒥᖓ 

ᑐᑭᓯᐅᒪᑦᓯᐊᖅᑐᑦ ᐊᒻᒪ ᑲᑎᒪᔨᐅᖃᑎᑦᑐᑦ 

ᐃᑲᔪᖅᑐᐃᑦᑎᐊᖅᑑᒐᓗᐃᑦ ᑖᑉᓱᒥᖓ ᐅᖃᖅᑎᑦᓯᔨ, 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒡᓗ 

ᑭᖑᓪᓕᖅᐹᕆᓕᕐᓗᒍᓗ ᐃᓚᒋᐊᕈᑎᒧᑦ, ᒥᔅᑐ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔨ. (ᑐᓵᔨᑎᒍᑦ) 

ᑭᖑᓪᓕᖅᐹᖅ ᐊᐱᖅᑯᑎᒐ, ᑐᑭᓯᓂᕐᓗᒃᐸᖕᓂᖅ 

ᐅᕝᕙᓗ ᓈᒻᒪᖏᑦᑐᓂᒃ ᑐᓴᖅᑎᑕᐅᕙᖕᓂᖅ ᑕᒪᒃᑯᐊ 

ᑲᐴᑎᐅᑉ ᒥᒃᓵᓄᑦ ᑐᑭᓯᓂᕐᓗᒍᑕᐅᕙᒃᑐᑦ 

ᐊᕿᑦᑐᖓᓴᒃᔫᔮᕐᒪᑕ ᓲᕐᓗ 

ᖃᕋᑕᐅᔭᖃᕐᓂᕋᖅᑕᐅᓪᓗᑎᒃ 

ᒪᖓᑭᖑᖅᑎᑕᐅᓇᔭᕋᕕᓪᓘᓐᓃᑦ ᐃᒫᒡᓘᓐᓃᑦ 

ᓱᓕᖏᑦᑐᑦ ᑐᓴᕋᒃᓴᐅᑎᑕᐅᕙᖕᒪᑕ. ᑕᒪᒃᑯᐊ 

ᐃᔪᕐᓇᕈᔪᒃᑐᑦ ᑐᓴᕆᐊᖏᑦ. ᑭᓯᐊᓂ ᐱᒻᒪᕆᐊᓘᖕᒪᑦ 

ᑕᒪᓐᓇ ᓄᕙᒡᔪᐊᕐᓇᖅ 19 ᐱᓐᖑᐊᑐᐃᓐᓇᐅᖏᒻᒪᑦ 

ᐊᒃᑐᐃᕙᖕᒪᑦ ᖃᓄᐃᓐᓂᖏᓐᓂᒃ ᑭᒃᑯᑐᐃᓐᓇᐃᑦ 

ᐱᓐᖑᐊᑐᐃᓐᓇᐅᖏᒻᒪᑦ.  

 

ᑖᓐᓇ ᐊᐱᖅᑯᑎᒪ ᑭᖑᓪᓕᖅᐹᖓ 

ᑐᑭᓯᓂᕐᓗᒃᑎᑦᓯᓯᒪᔾᔪᑏᑦ ᐱᓪᓗᒋᑦ. 

ᐋᓐᓂᐊᖅᑐᓕᕆᔨᒃᑯᑦ ᓵᓚᒃᓴᓕᖅᐸᑦ ᑕᒪᒃᑯᐊ 

ᑐᓴᕋᒃᓴᑦ ᓱᓕᖏᑦᑐᑦ ᐱᓪᓗᒋᑦ ᑕᒪᒃᑯᐊ ᓲᕐᓗ 

ᑐᓴᒐᒃᓴᐅᓕᖃᑦᑕᕐᒪᑕ ᖃᕋᓴᐅᔭᒃᑯᑦ ᓱᓕᖏᑦᑐᐃᑦ 

ᒫᓐᓇᓗ ᑭᓱᓂᒃ ᑐᓴᕋᒃᓴᑦᑎᐊᕙᐅᓂᖅᓴᓂᒃ 

ᓄᐃᑦᑎᓇᓱᑦᑎᐊᖅᓯᒪᕕᓰ ᑕᒪᒃᑯᐊ ᓱᓕᔪᓂᒃ 

ᐃᓱᒪᓕᐅᕈᓐᓇᑦᑎᐊᖁᓪᓗᒋᑦ ᓄᓇᕗᒻᒥᐅᑕᐃᑦ 

ᑲᐱᔭᐅᓂᒃᓴᒧᑦ. (ᑐᓵᔨᒃᑰᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ. 

 



ᓇᒡᒐᔾᔭᐅ, ᒫᑦᓯ 1, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐋᓐᓂᐊᖅᑕᐃᓕᓂᕐᒧᑦ, ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐅᖃᖅᑏ, 

ᐊᐃᑉᐹᓂᒃ ᑲᐱᔭᐅᒃᑲᓐᓂᕋᑖᑦᑎᐊᓚᐅᕐᒥᔪᖓ 

ᓱᓕᐅᑯᐊ ᓇᒡᒍᐊᒃᑲ ᒫᓂ ᓇᑎᕐᓇᕐᒦᓐᖏᓚᑦ ᓱᓕ. 

 

>>ᐃᒡᓚᖅᑐᑦ 

 

ᐅᖃᖅᑏ, ᐱᓕᕆᕕᕗᑦ ᐊᒃᓱᑦ ᐱᔪᓐᓇᕐᓂᕗᑦ 

ᐊᑐᖅᖢᒍ ᑐᓴᖅᑎᑦᑎᓇᓱᑦᑎᐊᖅᓯᒪᔪᒍᑦ ᓱᓕᔪᓂᒃ 

ᑕᕝᕙ ᓴᖅᑭᑦᑎᔭᕌᖓᑦᑕ ᑭᓯᐊᓂ ᓱᓕᖏᑦᑐᓂᒃ 

ᑐᓴᖅᑎᑦᑎᓇᓱᒃᑐᓪᓗ ᐱᓕᕇᕆᕗᑦ, 

ᓵᓚᒃᓴᖃᑦᑕᖁᖏᒃᑲᓗᖃᖅᑐᒋᑦ ᑭᓯᐊᓂ 

ᓴᐱᓕᔾᔮᖏᑦᑐᒍᑦ ᐊᔪᐃᓐᓈᖏᓐᓇᕐᓂᐊᖅᑐᒍᑦ.  

 

ᐱᓕᕆᔨᖁᑎᒃᑲ ᓄᕙᒡᔪᐊᕐᓇᖅ 19 ᐱᔾᔪᑎᒋᓪᓗᒍ 

ᐱᓕᕆᔨᖁᑎᖃᕋᒪ, ᓄᓇᓕᖕᓅᖅᑕᕌᖓᑦᑕ 

ᐃᑉᐸᒃᓴᖓᓐᓂ ᑎᑭᓚᐅᖅᑎᓐᓇᑕ ᑲᐴᑎᐅᓪᓗ 

ᒥᒃᓵᓄᑦ ᐊᑕᐅᑦᑎᒃᑯᓪᓘᓐᓃᑦ ᐃᓛᒃ, 

ᐅᓪᓗᓴᐃᓐᓇᕐᓘᓐᓃᑦ ᑕᒪᒃᑯᐊ 

ᓈᓚᐅᑎᒃᑰᖄᖃᑦᑕᖅᑐᒍᑦ, ᓈᓚᐅᑎᒃᑰᖄᖃᑦᑕᖅᑐᑦ 

ᐊᐱᖅᓱᖅᑕᐅᓪᓗᑎᒃ ᑕᐃᒪᓐᓇ ᐊᐱᖅᓱᓵᕋᕕᑦ ᓲᕐᓗ 

ᑕᒪᒃᑯᐊ ᐅᖃᐅᓯᐅᔪᑦ ᒪᖓᒃᑭᖑᕋᔭᕋᕕᓪᓘᓐᓃᑦ 

ᐅᕝᕙᓘᓐᓃᑦ ᖃᕋᓴᐅᔭᖅᓯᐅᒻᒥᒃ 

ᑎᒥᖕᓅᖅᑕᐅᔪᖃᓕᕐᒪᑦ.  

 

ᐃᓚᐅᑎᒐᓱᐊᖅᐸᒃᑐᖓ ᐅᖄᓚᑎᑦᑎᔪᖃᓕᕋᐃᖕᒪᑦ 

ᐊᔪᕐᓇᖏᑐᐊᕌᖓᑦ. ᑖᒃᑯᐊᓗ ᐱᓕᕆᔨᖁᑎᒃᑲ 

ᑭᐅᓇᓱᑦᑎᐊᖅᐸᒃᑐᑦ ᑕᒪᕐᒥᑦᑎᐊᖅ ᐊᐱᖅᑯᑕᐅᔪᓂᒃ 

ᑕᕝᕘᓇᖃᐃ ᑐᓴᕋᒃᓴᐃᑦ ᓯᐊᒻᒪᒃᐸᓪᓕᐊᕗᑦ ᐊᒻᒪᓗ 

ᐃᓇᑦᑎᓇᓱᒃᖢᑕ ᐃᓱᒫᓗᒐᓱᖏᖦᖢᑕ 

ᒪᖓᑭᖑᕐᓂᐊᕐᒪᖔᖅᐱᑦ ᑭᓯᐊᓂ ᐅᒃᐱᕆᔭᒥᓂᒃ 

ᓯᕘᕋᕆᔭᖃᖅᐸᖕᒪᑕ.  

 

ᑲᐱᔭᐅᔪᒪᔪᓐᓃᖅᖢᑎᒃ ᑕᒪᒃᑯᐊ ᑐᓴᖅᐸᒃᑕᖏᑦ 

ᒪᓕᒃᖢᒋᑦ ᐱᔾᔪᑕᐅᓕᖅᖢᓂᓗ 

ᑲᐱᔭᐅᔪᒪᖏᖦᖢᑎᒃ ᑭᐅᔭᐅᑦᑎᐊᓚᐅᕋᓗᐊᖅᖢᑎᒃ 

ᐅᖃᓘᑎᒃᑯᑦ ᐅᖃᓕᕌᖓᑕ ᑭᓯᐊᓂ 

ᐅᓄᖅᓯᒋᐊᕈᑕᐅᕙᖕᒥᔪᑦ ᑲᐱᔭᐅᕙᒃᑐᓄᑦ, 

ᐅᖃᖅᑎᑦᓯᔨ. ᐊᒻᒪᑦᑕᐅᖅ ᑐᑭᓯᒪᔾᔪᑎᐅᓯᒪᓕᕐᒥᔪᖅ 

ᑭᒃᑯᓐᓄᑦ ᐃᑲᔪᕈᑎᐅᔪᓐᓇᖅᑐᓂᒃ 

ᐱᖃᑎᒋᔭᖏᓪᓘᓐᓃᑦ ᑲᐱᔭᐅᔭᕌᖓᑕ.  

 

ᐄ, ᑕᒪᑐᒥᖓ ᐱᓇᓱᒻᒪᕇᓐᓇᕐᓂᐊᖅᑐᒍᑦ ᐅᖃᖅᑎ 

ᐊᒃᓱᕈᐃᓐᓇᕐᓗᑕᓗ ᓄᓇᕗᒻᒥᐅᓕᒫᑦ ᑲᐱᔭᐅᔪᒪᔪᑦ 

ᑲᐱᔭᐅᖃᑦᑕᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ-

ᓂᐊᖁᓐᖑᒧᑦ, ᒥᔅ ᐊᕐᓇᒃᑲᖅ. 

 

ᐊᐱᖅᑯᑦ 1183 - 5(2): ᐸᖅᑭᑦᑎᓕᕐᓄᑦ 

ᐆᑦᑐᕋᐅᑦ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐊᐱᖅᑯᑎᒐ ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ ᓱᓕ. 

ᑎᒍᔭᐅᓯᒪᔪᑯᓘᖕᒪᑦ ᑕᕝᕙᓂ.  

 

ᐅᖃᖅᑎ, ᒥᓂᔅᑕᐅᑉ ᑲᑎᒪᔨᕋᓛᓄᑦ 

ᐅᓂᒃᑳᕆᐊᖅᑐᓚᐅᖅᑎᓪᓗᒍ ᑐᓴᕈᒥᓇᓚᐅᖅᐳᖅ 

ᒪᑯᐊ ᐸᖅᑭᒃᖠᔾᔪᑎᐅᕙᒃᑐᑦ ᐅᓂᒃᑳᖏᓐᓂᒃ 

ᖃᕋᑕᐅᔭᖓᓃᓐᓂᖓᓂᒡᓗ ᑐᑦᑕᕐᕕᖓᓂᒃ 

ᐊᐱᖅᓱᕈᓘᔭᖃᑦᑕᖅᓯᒪᒐᒪ ᑖᒃᑯᐊ ᐅᓂᒃᑳᑦ 

ᑕᑯᔪᒪᓪᓗᒋᑦ ᑕᕝᕙ 

ᑕᑯᔪᓐᓇᖅᓯᕈᓗᑕᐃᓐᓇᓚᐅᖅᐳᖓ, 

ᖃᓂᐃᓕᖓᓪᓚᑦᑖᕐᒪᖔᑕ. 

 

ᒥᓂᔅᑕ ᐅᓂᒃᑳᕈᓐᓇᖅᐸ ᖃᓄᖅ ᐃᓱᒪᓕᐅᕐᓂᕐᒪᖔᑕ 

ᐊᑐᓕᖁᔭᐅᔪᓂᒃ ᑕᒪᒃᑯᐊ ᐸᐃᕆᑦᓯᔾᔪᑎᐅᔪᓂᒃ 

ᐅᓂᒃᑳᑦ ᐅᑎᕐᕕᐅᓇᔭᕐᒪᖔᑦ ᓄᑖᖑᕆᐊᕐᓗᒋᑦ 

ᐊᒻᒪᓗ ᐊᓯᖏᓐᓂᓘᓐᓃᑦ ᐊᑐᓕᖁᔭᐅᔪᓂᒃ 

ᑲᔪᓯᔪᓇᖏᑦᑑᒐᔭᕐᓂᖏᓐᓂᒃ 

ᐱᐅᔪᓇᐃᑦᑑᒐᔭᕐᓂᖏᓪᓘᓐᓃᑦ ᓄᓇᕗᒧᑦ. 

ᖁᔭᓐᓇᒦᒃ, ᐅᖃᖅᑎ. 

 



ᓇᒡᒐᔾᔭᐅ, ᒫᑦᓯ 1, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑐ, ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑏ, ᐊᒥᓱᓂᒃ 

ᑎᑎᕋᖅᓯᒪᔪᓂᒃ ᐅᖃᓕᒫᖅᓯᒪᓕᕋᒪ 

ᐋᓐᓂᐊᖅᑐᓕᕆᔨᒃᑯᓐᓂᒃ ᐱᔪᓂᒃ ᒫᓐᓇᒃᑯᑦ 

ᐱᓗᐊᖅᑐᖅ ᑖᓐᓇ ᐃᓚᖓᑦ 

ᕿᒥᕐᕈᓗᐊᖅᓯᒪᖏᓐᓇᒃᑯ ᑕᒪᓐᓇ ᑐᓴᒐᒃᓴᐅᓗᓂ 

ᐅᕙᓐᓄᑦ ᓇᓗᓇᐃᖅᐸᕋ. ᖁᔭᓐᓇᒦ,ᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᑐᓴᕋᒃᓴᐅᓂᖓᓂᒃ ᒥᓂᔅᑕ ᓇᓗᓇᐃᖅᓯᒪᖕᒪᒍ 

ᐊᐃᑉᐹᓅᓕᕐᓚᖓ ᐊᐱᖅᑯᑎᒧᑦ. (ᑐᓵᔨᒃᑰᕈᓐᓃᖅᑐᖅ) 

ᐊᐱᖅᑯᑏᑦ. ᒪᓕᒐᓕᐅᖅᑎ ᓇᑦᓯᖅ. 

 

ᐊᐱᖅᑯᑦ 1184 - 5(2): ᐅᐊᔭᓕᕆᓂᖅ 

ᓄᓇᓕᓐᓂ (ᓇᑦᓯᖅ) 

 

ᓇᑦᓯᖅ: ᖁᔭᓐᓇᒦ,ᒃ ᐅᖃᖅᑎ. ᐅᖃᖅᑏ, ᑖᓐᓇ 

ᐃᑯᒻᒪᖅᑯᑎᓕᕆᔨᒃᑯᑦ ᒥᓂᔅᑕᖓᑦ 

ᐊᐱᖅᓱᒐᓛᒍᒪᒐᒃᑯ.  

 

ᐅᑉᓗᒥ ᐊᐱᖅᓱᖁᔭᐅᓚᐅᖅᓱᖓᓗ 

ᓂᕈᐊᖅᑎᒋᔭᒃᑲᓄᑦ ᓴᓪᓕᓂᒃ. ᑕᐃᒪ ᐅᑭᐅᒃᑯᑦ 

ᐃᓛᓐᓂᒃᑯᑦ ᑕᒪᒃᑯᐊ ᐃᒡᓗᐃᑦ ᓇᐸᔪᐊᓗᒃᑯᓪᓘᓐᓃᑦ 

ᑕᕝᕗᖓᓘᓐᓃᑦ ᒫᔅᒃ-ᒋᔭᐅᓲᕈᓘᓂᕋᖅᑕᐅᔪᒧᑦ ᑖᓐᓇ 

ᐃᒡᓗ ᐃᓛᓐᓂᒃᑯᑦ ᐸᐅᕗᖃᕈᓐᓃᓲᖑᖕᒪᑦ ᐊᒻᒪ 

ᑕᐃᒃᑯᐊ ᐃᖅᑲᓇᐃᔭᖅᑎᖏᑦ 

ᐊᔪᖅᑎᑕᐅᖃᑦᑕᖅᓱᑎᒃ 

ᐱᓕᕆᔪᓐᓇᑦᑎᐊᕋᓗᐊᖅᖢᑎᒃ ᑕᐃᔅᓱᒪᓂᓕ 

ᐃᖅᑲᓇᐃᔭᖅᑎᐅᓪᓗᖓ 

ᐊᔪᕐᓇᖅᐸᓚᐅᖅᓯᒪᖏᒃᑲᓗᐊᕐᒪᑦ, ᓇᐸᔪᐊᓗᒻᒥᒡᓗ 

ᒪᔪᕋᕈᓐᓇᖅᖢᖓᐅᓚᐅᖅᓯᒪᖕᒪᑦ. ᒫᓐᓇᐅᓕᖅᑐᕐᓕ 

ᐱᖁᑎᖃᑦᑎᐊᓂᖅᑕᐅᓕᖅᖢᑎᒃ, 

ᓄᓇᓯᐅᑎᖃᖅᖢᑎᒃ ᒪᔪᕋᐅᑎᖃᕐᓂᕋᖅᑕᐅᔪᑦ, 

ᑕᐃᒃᑯᐊ ᒪᔪᕋᐅᑎᖃᖅᑐᐃᑦ ᐃᖕᒥᓂᒃ ᑖᔅᓱᒥᖓ 

ᐱᓕᕆᔪᒥᑦ ᑕᒃᐸᐅᖓ ᓇᐸᔪᐊᓗᒻᒧᑦ ᓯᖁᒥᓯᒪᔪᒧᑦ 

ᓴᓇᔾᔪᑕᐅᓲᑦ ᑕᒪᒃᑯᐊ, ᑕᐅᑐᕐᕉᓕᖅᐸᓯᐅᒃ. 

 

ᒫᓐᓇᐅᔪᖅ ᐊᔪᖅᑎᑕᐅᓕᕐᒪᑕ. ᐅᑭᐅᒃᑯᓪᓗ 

ᐃᓛᓐᓂᒃᑯᑦ ᐃᒡᓗᐃᑦ ᖃᐅᒪᖃᕈᓐᓃᓲᖑᓪᓗᑎᒃ, 

ᐃᓛᒃ ᐊᔪᓕᓲᖑᖕᒪᑕ ᐅᖅᑯᒃᓴᐅᑎᒐᓚᖏᑦ, 

ᑎᑭᑕᐅᖏᓐᓂᓕᒫᖏᓐᓂ ᑖᒃᑯᐊ 

ᑕᐃᒪᐃᕋᐅᔭᓕᓲᖑᖕᒪᑕ. ᓱᒐᒥᑭᐊᕆᒃᑯᐊ 

ᐃᖅᑲᓇᐃᔭᖅᑎᖏᑦ ᑕᒪᒃᑯᓂᖓ 

ᐱᖁᑎᖃᐅᑦᑎᐊᖅᑐᐊᓘᓕᖅᖢᑎᒃ 

ᐊᔪᖅᑎᑕᐅᖃᑦᑕᕐᒪᖔᑕ ᐊᐱᖅᓱᖁᔭᐅᓚᐅᕋᒪ, 

ᐅᖃᖅᑏ, ᐊᐱᕆᕗᖓ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑲᒪᒋᔭᖃᖅᑐᖅ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ, ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᖁᔭᓐᓇᒦᒡᓗ ᒪᓕᒐᓕᐅᖅᑎ 

ᐊᐱᖅᑯᑎᖓᓄᑦ. ᐄ, ᑕᐃᒪ ᐃᖅᑲᓇᐃᔮᖅᑕᖃᕐᒪᑦ 

ᖃᐅᔨᒪᓂᖃᕇᖅᑐᓂᒃ ᖁᓪᓕᒃᑯᓐᓂᑦ 

ᑐᕌᖓᓪᓚᑦᑖᖅᑐᓂᒃ ᑭᓱᓄᑦ ᐱᔭᒃᓴᓄᑦ. 

 

ᖃᐅᔨᒪᔪᖓ ᓄᓇᓕᕋᓛᖑᓂᖅᓴᓂᒃ ᑕᐃᒫᒃ 

ᐅᐊᔭᓕᕆᔨᑕᖃᒡᓚᑦᑖᖏᒻᒪᑦ. 

ᐃᓗᐊᖏᓕᐅᕈᑎᑕᖃᖅᐸᑦ ᓄᓇᓕᖕᒥ ᓇᐸᔪᖕᒧᑦ 

ᐅᕝᕙᓘᓐᓃᑦ ᐅᐊᔭᖓᓄᑦ, ᓲᖃᐃᒻᒪ 

ᐱᓕᕆᔭᕆᐊᖃᖅᑕᖏᑦ ᐃᓛᓐᓂᑦ ᑲᖓᑕᓲᒃᑯᑦ 

ᑎᑭᑎᑦᑎᔭᕆᐊᖃᓲᑦ ᓄᓇᓕᖕᓄᑦ, 

ᓄᓇᓕᖕᓃᖔᖅᑐᓂᒃ ᐃᖃᓗᖕᓂᓘᓐᓃᑦ ᑕᐃᒃᑯᐊ 

ᐅᐊᔭᓕᕆᔩᑦ ᐅᓗᕆᐊᓇᖅᑐᒥᒡᓗ 

ᐱᓕᕆᔭᖅᑐᖅᑎᑕᐅᓪᓗᑎᒃ ᑕᐃᒪᓐᓇᑦᑕᐅᖅ 

ᐱᔾᔪᑎᒋᓪᓗᒍ ᓄᓇᓖᑦ ᓄᓇᓕᕋᓛᖑᓂᖅᓴᓄᑦ 

ᑲᑎᒻᒪᔪᖃᖃᑦᑕᖁᔭᐅᖏᓪᓗᓂ ᓇᐸᔪᐊᓗᖕᓂᒃ. 

ᖁᔭᓐᓇᒦ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒥᔅᑐ ᓇᑦᓯᖅ. 

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᐅᑎᖃᑐᐃᓐᓇᖅᑐᖓ ᑕᒡᓕᒪᐅᔪᓂ ᑲᑎᓐᖓᔪᓂ, 

ᑖᓐᓇ ᐃᒡᓗᒦᓐᖔᖓᔪᖅ ᐅᐊᔭᒧᑦ, 

ᓇᐸᔪᐊᓘᖏᑦᑐᖅ. ᑖᒃᑯᐊ ᖁᓪᓕᕐᒥ 

ᐃᖅᑲᓇᐃᔭᖅᑎᖏᑦ ᐱᓕᒻᒪᒃᓴᑲᓐᓂᕐᓗᑎᒃ 

ᐋᖅᑭᒃᓱᐃᔪᓐᓇᕐᒪᑕ,  ᐃᒪᓐᓇ ᐅᓪᓗᒐᓴᓐᓂᒃ 



ᓇᒡᒐᔾᔭᐅ, ᒫᑦᓯ 1, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

*ᑕᑯᒍᒃ ᑎᑎᕋᖅᓯᒪᔪᑦ ᑐᑭᓯᒋᐊᕈᑎᖏᓐᓃᑦᑐᖅ ᐊᑕᖏᕐᓗᒍ ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 75 - 5(2). 

ᐱᓇᓱᐊᕈᓯᕐᒥᓘᓐᓃᑦ ᐅᑕᖅᑭᓐᖏᖔᕐᓗᑎᒃ, ᐃᒡᓗᒥᒃ 

ᓇᐸᔪᐊᓗᒻᒧᑦ ᐅᐊᔭᓕᕆᔭᕆᐊᖃᖅᑐᓂᒃ.  

 

ᑭᓯᐊᓂ ᑕᒪᓐᓇ ᐱᔭᕆᐊᑭᑦᑑᖕᒪᑦ. ᑕᐃᒪ 

ᐃᓕᓐᓂᐊᖅᑎᑕᐅᓚᐅᕐᓇᖓ ᐱᓕᕆᐊᕆᓯᒪᒐᒃᑯ. 

ᒥᓂᔅᑐᖃᐃ, ᐃᖅᑲᓇᐃᔭᖅᑎᒥᓂᒃ 

ᐅᖃᐅᔾᔨᓯᒪᔪᓐᓇᖅᐸ ᑕᒪᒃᑯᐊ ᐃᖅᑲᓇᐃᔭᖅᑏᑦ 

ᓄᓇᓕᖕᓂ ᐋᖅᑭᒃᓯᔪᓐᓇᖁᓪᓗᒋᑦ ᑕᐃᒫᒃ 

ᐅᐊᔭᑐᐃᓐᓇᖏᓐᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑲᒪᒋᔭᖃᖅᑐᖅ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ, ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᖁᔭᓐᓇᒦᒡᓗ ᒪᓕᒐᓕᐅᖅᑎ 

ᐊᐱᖅᑯᑎᖓᓄᑦ. ᑐᓴᖅᑎᕐᓂᐊᖅᐸᒃᑲ 

ᐃᖅᑲᓇᐃᔭᖅᑎᒃᑲ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᔾᔨᕈᓱᖕᓂᐊᖅᐳᑦ ᑖᓐᓇ ᐊᐱᖅᓱᕐᓂᖅ 

ᖃᐅᔨᓴᐅᑎᖓ ᐃᓱᓕᒻᒪᑦ. ᑲᔪᓯᓂᐊᕋᑦᑕ ᐊᓯᐊᓄᑦ. 

7 ᑎᑎᖅᑲᒃᑯᑦ ᐊᐱᖅᑯᑏᑦ. ᐅᑎᖅᑎᑕᐅᔾᔪᑏᑦ 

ᑎᑎᖅᑲᒃᑯᑦ ᐊᐱᖅᑯᑎᕕᓂᕐᓄᑦ, ᒥᔅᑐ ᑲᓛᒃ. 

 

ᑲᑎᒪᔾᔪᑎᒃᓴᖅ 8: ᑭᐅᔾᔪᑎᑦ ᑎᑎᖅᑲᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 075 - 

5(2): ᒥᓂᔅᑕᑦ ᑲᑎᒪᖃᑕᐅᓂᖏᑦ 

(ᑎᑎᕋᖅᑎ) 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑎᑎᖅᑲᒃᑯᑦ ᐊᐱᖅᑯᑎᒥᓂᕐᒧᑦ 75-ᒥ ᐋᒃᑑᕝᕙ 

2020-ᒥ ᑲᑎᒪᕐᔪᐊᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑎᒍᑦ 

ᐊᐱᖅᑯᑎᕕᓂᕐᓂᑦ ᑭᐅᔾᔪᑏᑦ. ᑭᐅᔾᔪᑎ 

ᐅᖃᐅᓯᕐᖓᐅᑎᓄᑦ. ᑮᓇᐅᔭᓄᑦ ᑭᐅᔾᔪᑏᑦ. 

(ᑐᓵᔨᒃᑰᖏᑦᑐᖅ) 11. ᐊᑎᓕᐅᖅᓯᒪᔪᑦ. 12. 

ᑭᐅᔾᔪᑏᑦ ᐊᑎᓕᐅᖅᓯᒪᔪᓄᑦ. 13. 

(ᑐᓵᔨᑎᒎᓕᖅᑐᖅ) ᐅᓂᒃᑳᖏᑦ 

ᑲᑎᒪᔨᕋᓛᖑᑲᐃᓐᓇᖅᑐᑦ ᑲᑎᒪᔨᕋᓛᖑᐃᓐᓇᑐᓪᓗ 

ᒪᓕᒐᒃᓴᓂᒃ ᐊᓯᖏᓐᓂᓪᓗ. 14. ᑎᑎᖅᑲᐃᑦ 

ᓴᖅᑭᑕᐅᓂᖏᑦ. ᒪᓕᒐᓕᐅᖅᑎ ᐊᐃᕕᓕᒻᒧᑦ, ᒥᔅᑕ 

ᐸᑎᖅ. ᒪᒥᐊᓇᖅ. 

 

>>ᐃᒡᓚᖅᑐᑦ 

 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 350 - 5(2): 

ᐱᕙᓪᓕᐊᔪᑎᒍᑦ ᑎᑎᕋᖅᑕᐅᔪᖅ: ᓇᐅᔮᓂ 

ᐸᓖᓯᒃᑯᑦ ᐊᒻᒪ ᕼᐋᑭᖅᑎᑦ ᑕᑯᔾᔨᖃᑎᒌᖏᑕ 

ᓱᕈᓯᕐᓄᑦ ᕼᐋᖅᑐᖅᓯᐅᑎᑦ (ᓇᑦᓯᖅ) 

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᓴᖅᑭᑦᑐᒪᔭᕋ ᑎᑎᖅᑲᖅ ᑐᓴᐅᑎᑎᒎᖅᑐᖅ 

ᓇᐅᔮᓂ ᐸᓖᓯᒃᑯᑦ ᐊᒻᒪᓗ ᕼᐋᑭᖅᑏᑦ 

ᑲᑐᔾᔨᖃᑎᒌᖏᑦ ᑖᒃᑯᓄᖓ ᓱᕈᓯᕐᓄᑦ 

ᐃᑲᔪᕈᑎᖏᓐᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᒥᐊᓇᖅ, ᒥᔅᑐ ᓇᑦᓯᖅ. 

ᑕᒻᒪᖃᑦᑕᕋᒪ. (ᑐᓵᔨᑎᒎᓕᖅᑐᖅ) ᑎᑎᖅᑲᐃᑦ 

ᓴᖅᑭᑕᐅᓂᖏᑦ. ᐃᖅᑲᓇᐃᔭᖅᑐᓕᕆᓂᕐᒧᑦ ᒥᓂᔅᑕ, 

ᒥᔅᑐ ᐊᕿᐊᕈᖅ.  

 

ᓴᖅᑭᑕᐅᔪᖅ ᑎᑎᖅᑲᒃ 351 - 5(2): 2019-

2020 ᒐᕙᒪᒃᑯᓐᓂ ᐃᖅᑲᓇᐃᔭᖅᑏᑦ 

ᑲᑐᔾᔨᖃᑎᒌᖓᑦ ᐊᕐᖄᒍᑕᒫᑦ ᐅᓂᒃᑳᖓᑦ 

(ᐊᕿᐊᕈᖅ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑲᐅᒐᒪᐃᓛᒃ ᑖᓐᓇ 

ᓴᖅᑭᓂᐊᕐᓂᕋᖅᓱᒍ ᖁᕕᐊᓱᑦᑎᐊᖅᐳᖓ ᑖᓐᓇ 

ᐃᐳᒨᕈᓐᓇᕋᒃᑯ 2019-2020 ᐃᖅᑲᓇᐃᔭᖅᑎᓄᑦ 

ᐊᕐᕌᒍᑕᒫᓂ ᐅᓂᒃᑳᕆᔭᐅᖃᑦᑕᖅᑐᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 



ᓇᒡᒐᔾᔭᐅ, ᒫᑦᓯ 1, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᑎᑎᖅᑲᐃᑦ ᓴᖅᑭᑕᐅᓂᖏᑦ. (ᑐᓵᔨᑎᒎᕈᓐᓃᖅᑐᖅ) 

ᑲᔪᓯᓗᑕ. ᓇᓗᓇᐃᔭᐃᓂᖅ ᓅᒃᑎᒋᐊᕈᑎᓄᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑕ ᕋᒻᐴᑦ.  

 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᒃ 

 

ᐱᒋᐊᖅᑎᑕᖅ 107 - 5(2): ᐃᓚᒋᐊᖅᑕᐅᓂᖏᑦ 

ᑲᑎᒪᓃᑦ ᐃᑲᕐᕋᖏᑦ ᐅᓪᓗᖏᓪᓗ - 

ᖃᐅᔨᒃᑲᐃᒍᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑐᓴᖅᑎᑦᑎᕗᖓ ᑕᐃᒪ ᐱᖓᔪᐊᓐᓂ, ᒫᑦᓯ 2-

ᖑᓕᖅᐸᑦ, ᐆᒥᖓ ᐱᖁᔨᕗᖔᕐᓂᐊᖅᐳᖓ:  

 

ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᒧᑦ ᐃᖃᓗᐃᑦ-ᓯᓈᒧᑦ, ᑖᓐᓇ ᐅᖃᖅᑎ 

ᐱᔪᓐᓇᖅᑎᑕᐅᖁᓪᓗᒍ ᑲᑎᒪᓂᐅᒐᔭᖅᑐᓂᒃ 

ᐃᑲᕐᕋᓂ ᐅᓪᓗᓂ ᓈᒻᒪᒃᑐᒋᔭᖏᓐᓂᒃ ᐅᖃᖅᑏ 

ᐃᑲᔪᕈᑎᒋᓂᐊᖅᑕᓐᓂᒃ ᐱᔭᒃᓴᖏᓐᓄᑦ 

ᒪᓕᒐᓕᐅᕐᕕᒻᒧᑦ ᒫᓐᓇ ᑲᑎᒪᕐᔪᐊᓂᕐᒥᒃ 

ᒪᓕᒐᓕᐅᕐᕕᒻᒥ.  

 

ᐅᖃᖅᑏ, ᓈᒻᒪᓯᑉᐸᑦ ᑕᐃᒪ ᑎᓕᒋᐊᕐᓂᐊᐸᒃᑲ 

ᑖᒃᑯᐊ ᐅᓪᓗᒥ ᐱᖁᔨᕗᖔᖅᑐᒧ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑐᓴᖅᑎᑎᔾᔪᑏᑦ 

ᐱᖁᔨᕗᖔᕈᑎᓂᒃ. ᑐᓴᖅᑎᑎᔾᔪᑏᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. 

(ᑐᓵᔨᑎᒎᕈᓐᓃᖅᑐᖅ) ᒪᓕᒐᓕᐅᖅᑎ ᑲᖏᖅᖠᓂᐅᑉ 

ᐅᐊᓐᓇᖓᓄᑦ ᐃᒡᓗᓕᒑᕐᔪᒧᓪᓗ, ᒥᔅ ᑕᐅᑐᓐᖏ.  

 

ᑲᑎᒪᔾᔪᑎᒃᓴᖅ 17: ᐱᒋᐊᖅᑎᑕᐃᑦ 

 

ᐱᒋᐊᖅᑎᑕᖅ 105 - 5(2): ᐃᓚᒋᐊᖅᑕᐅᓂᖓ 

ᕿᒥᕐᕈᓂᖅ ᒪᓕᒐᒃᓴᖅ 57, ᑐᕝᕚᑲᓄᑦ 

ᓯᕘᖅᑐᓂᕐᒧᓪᓗ ᒪᓕᒐᖅ (ᑕᐅᑐᓐᖏ) 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐱᓕᒻᒪᒃᓯᒪᓕᖅᐳᖓ.  

 

>>ᐃᒡᓚᖅᑐᑦ 

 

(ᑐᓵᔨᑎᒎᕈᓐᓃᖅᑐᖅ) ᐃᒪᐃᒻᒪᐃᑦ, ᓈᓴᐅᑎᖃᖅᑐᖅ 

ᒪᓕᒐᒃ 57, ᑐᐹᑯᒧᑦ ᐊᒻᒪᓗ ᓱᐴᖅᑐᓂᕐᒧᑦ ᒪᓕᒐᒃ 

ᑐᒡᓕᖓᓂ ᐅᖃᓕᒫᖅᑕᐅᓚᐅᕐᒪᑦ ᐊᒃᑐᕝᕙ 22, 

2020;  

 

ᐊᒻᒪ ᐃᒪᐃᒻᒪᑦ, ᒪᓕᒐᒃ ᑐᓂᔾᔪᑎᒋᔭᐅᓚᐅᕐᒪᑦ 

ᑲᑎᒪᔨᕋᓛᓄᑦ ᒪᓕᒐᓕᕆᔨᓄᑦ 

ᐃᖅᑲᖅᑕᐅᑎᒋᖁᔭᐅᓪᓗᓂ;  

 

ᐊᒻᒪ ᐃᒪᐃᒻᒪᑦ, ᓈᓴᐅᑎᓕᒃ 68(1) ᑐᓂᓯᒻᒪᑦ 

ᑕᒪᒃᑯᐊ ᒪᓕᒐᐃᑦ ᑲᑎᒪᔨᕋᓛᕐᒧᑦ ᑐᓂᔭᐅᔪᑦ 

ᑲᔪᓯᑎᑕᐅᔪᓐᓇᓐᖏᒻᒪᑕ, ᑖᓐᓇ ᐃᒡᓗᕐᔪᐊᖅ 

ᒪᓕᒐᓕᐅᖅᑏᑦ ᑐᓴᖅᑳᑎᓐᓇᒋᑦ ᑎᑎᕋᖅᓯᒪᔪᒥᒃ 

ᑲᑎᒪᔨᕋᓛᒃᑯᓃᖔᖅᑐᒥᒃ ᐅᕝᕙᓘᓐᓃᑦ ᐅᑉᓗᓄᑦ 

120-ᓄᑦ ᖄᖏᖅᐸᑕ ᑕᕝᕙᓐᖓᑦ 

ᐅᖃᓕᒫᖅᑕᐅᓂᕆᓯᒪᔭᖓᓂ ᒪᓕᒐᐅᑉ ᑐᖓᓕᖓᒍᑦ;  

 

ᐊᒻᒪ ᐃᒪᐃᒻᒪᑦ, ᑖᒃᑯᐊ ᑖᒃᑯᐊ ᑲᑎᒪᔨᕋᓚᑦ 

ᐃᖅᑲᖅᑕᐅᑎᖃᑦᑎᐊᖅᓯᒪᒻᒪᑕ ᑖᓐᓇ ᒪᓕᒐᒃ 

ᐱᔾᔪᑎᒋᓪᓗᒍ;  

 

ᐊᒻᒪ ᐃᒪᐃᒻᒪᑦ, ᑲᑎᒪᔨᕋᓛᑦ ᒫᓐᓇᐅᔪᓂᒃ 

ᐃᓂᖃᒃᑲᓐᓂᕆᐊᖃᕐᒪᑕ ᐱᓕᕆᑦᑎᐊᕈᒪᓪᓗᑎᒃ.  

 

ᑕᐃᒪᓕ, ᒫᓐᓇᐅᔪᒥ ᓅᑦᑎᒋᐊᖅᐳᖓ 

ᑐᒡᓕᖅᑕᐅᓪᓗᓂ ᐅᐱᓐᓇᖅᑐᒧᑦ ᒪᓕᒐᓕᐅᖅᑎᐅᔪᒧᑦ 

ᑕᓯᐅᔭᕐᔪᐊᕐᒧᑦ, ᑖᓐᓇ ᐃᓂᒋᔭᐅᔪᖅ ᑲᑎᒪᔨᕋᓛᓄᑦ 

ᐅᑎᖅᑎᑦᑎᒋᐊᕐᓗᓂ ᓈᓴᐅᑎᖃᖅᑐᒥᒃ ᒪᓕᒐᕐᒥᒃ 

ᒪᓕᒐᒃᓴᖅ 57, ᐃᒡᓗᕐᔪᐊᕐᒧᑦ ᑭᖑᕙᕆᐊᖅᑐᖁᓪᓗᒍ 

ᐅᓪᓗᓄᑦ 120-ᓂᒃ.  

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᐱᖁᔨᕗᖔᕈᑦ ᓈᒻᒪᒻᒪᑦ. ᐱᖁᔨᕗᖔᕈᒻᒧᑦ. ᒥᔅ 

ᑕᐅᑐᓐᖏ.  

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ. ᓅᑦᑎᒋᐊᕋᒪ 

ᑖᔅᓱᒥᖓ ᓅᒋᐊᖃᖅᑐᒥᒃ, ᐊᒻᒪ ᖃᐅᔨᒪᑦᑎᐊᖅᑐᓯ 

ᑐᖓᓕᕆᔭᐅᒐᒪ ᐃᒃᓯᕙᐅᑕᕆᔭᐅᓪᓗᖓ 

ᑲᑎᒪᔨᕋᓛᓄᑦ ᒪᓕᒐᓕᐅᕐᓂᕐᒧᑦ. ᑖᓐᓇ 

ᐅᖃᐅᓯᕆᓚᐅᐱᓪᓚᒍᒪᓪᓗᒍ ᓅᒋᐊᖅᐸᕋ 

ᐃᒡᓗᕐᔪᐊᕐᒧᑦ ᐅᑉᓗᒥ.  

ᑖᓐᓇ ᒪᓕᒐᖅ 57 ᐃᒪᓐᓇ 

ᐃᖅᑲᖅᓴᐅᑎᒋᔭᐅᑦᑎᐊᕆᐊᖃᕐᒪᑦ ᒪᓕᒐᓕᐅᓂᐊᕐᒪᑦ. 

ᐊᒻᒪᓗ ᑖᒃᑯᐊ ᑲᑎᒪᔨᕋᓛᑦ ᒫᓐᓇ 

ᐱᓕᕆᑦᑎᐊᖅᓯᒪᖕᒪᑕ ᐱᓕᕆᐊᕆᔭᕆᐊᖃᖅᑕᒥᖕᓂᒃ.  

 

ᑲᑎᒪᔨᕋᓛᑦ ᑎᑎᖅᑲᑎᒍᑦ ᒪᓕᒐᖅ ᐱᔾᔪᑎᒋᓪᓗᒍ 

ᑭᐴᓯᖃᑦᑕᖅᓯᒪᖕᒪᑕ, ᐊᒻᒪᓗ ᑭᒎᓯᖃᑦᑕᕐᓂᕆᔭᖏᑦ 

ᑎᑎᖅᑲᓂᒃ ᓯᕗᓂᑦᑎᓐᓂ ᐃᖏᕐᕋᑦᑎᐊᕐᒪᑦ 

ᕿᒥᕐᕈᐊᑦᑎᐊᕆᐊᖃᖅᓱᑎᓪᓗ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᐱᖁᔨᕗᖔᕈᒻᒧᑦ. (ᑐᓵᔨᑎᒎᕈᓐᓃᖅᑐᖅ) 

ᐊᑎᖁᑎᖃᕈᓐᓃᕋᒪ. (ᑐᓵᔨᑎᒎᓕᖅᑐᖅ) 

ᓈᒻᒪᒃᓴᖅᑐᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ 

ᑲᔪᓯᕗᖅ.  

 

ᐱᖁᔨᕗᖔᕈᑎᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, 

ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᖏᖅᑕᐅᔪᒪᕗᖓ ᑕᐃᒪ ᐱᖁᔨᕗᖔᕈᑎᒐ 

ᑲᒪᒋᔭᐅᖁᓪᓗᒍ ᐅᓪᓗᒥ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒪᒥᐊᓇᖅ. ᒪᓕᒐᓕᐅᖅᑎ 

ᑐᒃᓯᕋᕐᒪᑦ ᐅᓪᓗᒥ ᑲᒪᒋᔪᒪᓪᓗᓂᐅᒃ ᐱᖁᔨᕗᖔᕈᑦ, 

ᐋᒃᑳᖅᑐᖃᖅᐹ? ᐱᑕᖃᓐᖏᒻᒪᑦ. ᐊᑏ, ᑲᔪᓯᒋᐊᕆᑦ, 

ᒥᔅᑕ ᕋᒻᐴᑦ. 

 

ᐱᒋᐊᖅᑎᑕᖅ 107 - 5(2): ᐃᓚᒋᐊᖅᑕᐅᓂᖏᑦ 

ᑲᑎᒪᓃᑦ ᐃᑲᕐᕋᖏᑦ ᐅᓪᓗᖏᓪᓗ (ᕋᕐᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ 

ᒪᓕᒐᓕᐅᖅᑎᐅᖃᑎᒃᑲ.  

 

ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ ᐃᖃᓗᐃᑦ-

ᓯᓈᒧᑦ. ᑖᓐᓇ, ᐅᖃᖅᑏ, ᐱᔪᓐᓇᖅᑎᑕᐅᖁᓪᓗᒍ 

ᑲᑎᒪᓂᕐᒥᒃ ᐃᑲᕐᕋᓂᒃ ᐅᓪᓗᓂᒃ ᐅᖃᖅᑎᐅᑉ 

ᓈᒻᒪᒋᔭᖏᑦ ᐱᔭᒃᓴᖏᑦ ᐃᑲᔫᑎᒋᓂᐊᕐᒪᑦ 

ᒪᓕᒐᓕᐅᕐᕕᖕᒥ ᑲᑎᒪᕐᔪᐊᖅᑎᓪᓗᒋᑦ 

ᒪᓕᒐᓕᐅᕐᕕᖕᒥ.  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᑦ 

ᓈᒻᒪᖕᒪᑦ. ᐱᖁᔨᕗᖔᕈᒻᒧᑦ.  

 

ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖅ. 

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᒃᓴᖅᑐᑦ. ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑦ ᑲᔪᓯᕗᖅ.  

 

ᐱᖁᔨᕗᖔᕈᑏᑦ. (ᑐᓵᔨᑎᒎᕈᓐᓃᖅᑐᖅ) ᑲᔪᓯᓗᑕ. 

(ᑐᓵᔨᑎᒎᓕᖅᑐᖅ) ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑐᒡᓕᐊᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᓈᓴᐅᑎᖓ ᑖᓐᓇ 

ᐃᓱᒪᒃᓴᖅᓯᐅᕈᑎᖃᕐᓂᕐᒧᑦ ᑲᑎᒪᓂᕐᒧᑦ ᒪᓕᒐᒃᓴᓂᒃ 

ᐊᓯᖏᓐᓂᒃ, ᒪᓕᒐᒃᓴᖅ 58, 59, 60 ᐊᒻᒪᓗ 61. 

ᒥᔅᑕ ᐋᖁᐊᖅ ᐃᒃᓯᕙᐅᑕᕐᒦᓪᓗᓂ.  

 

ᑲᔪᓯᒋᐊᓚᐅᓐᖏᓐᓂᑦᑎᓐᓂᑦ ᑲᑎᒪᑐᐃᓐᓇᕐᓂᖅ 20 

ᒥᓂᔅᓯ ᓄᖅᑲᖓᓂᐊᖅᐳᒍᑦ.  

 

ᐃᖅᓱᖅᑏ. 

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:18-ᒥ 

15:47ᒥ ᑲᑎᒪᓯᒋᐊᒃᑲᓂᖅᑐᑎᓪᓗ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐋᖁᐊᖅ)(ᑐᓵᔨᑎᒍᑦ): ᑐᓐᖓᓱᒋᔅᓯ 

ᐃᓘᓐᓇᓯ. ᐅᑯᐊ ᑲᒪᒋᓂᐊᖅᑕᕗᑦ, ᒪᓕᒐᒃᓴᖅ 59, 

60, 61. ᖃᓄᐃᓕᐅᕈᒪᓕᖅᐱᓯ? ᒥᔅᑕ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᕿᒥᕐᕈᓇᒍᒪᔭᒃᑲ 2021-2022 ᑮᓇᐅᔭᑦ 

ᐊᑐᕈᒫᕐᓂᐊᖅᑐᑦ ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑏᑦ ᐱᓕᕆᕝᕕᐊᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐊᕐᓇᒃᑲᖅ. ᐊᖏᖃᑎᒌᑉᐱᑕ ᒪᓕᒐᒃᓴᖅ 59 

ᑲᒪᒌᓐᓇᖁᓪᓗᒍ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 59 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2021-2022 - ᓄᓇᓕᓐᓄᑦ ᒐᕙᒪᒃᑯᓐᓄᓪᓗ 

ᐱᔨᑦᑎᕋᖅᑐᓕᕆᔨᒃᑯᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐃᖃᓪᓗᐊᖅ, ᑕᑉᐹᓃᖃᑎᖃᕈᒪᕕᑦ? ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓯ 

ᑕᐃᒃᑯᐊ ᑕᑉᐹᓃᖃᑎᒋᔪᒪᔭᖏᑦ 

ᐃᓯᖅᑎᑕᐅᖁᓪᓗᒋᑦ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑎᑎᕋᖅᑕᐅᓯᒪᖕᒪᑦ ᒥᓂᔅᑕ ᐃᖃᓪᓗᐊᖅ, ᑖᒃᑯᐊ 

ᑕᒫᓃᖃᑎᒋᔭᑎᑦ ᑭᒃᑰᒻᒪᖔᑦ ᓇᓗᓇᐃᑲᐃᓐᓇᒃᑭᑦ 

ᐊᒻᒪᓗ ᒪᑐᐃᖅᓯᔾᔪᑎᑎᑦ ᐱᒋᐊᕈᑎᒋᓗᒋᑦ. 

ᖁᔭᓐᓇᒦᒃ. ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒫᓂᖃᑎᒋᓂᐊᖅᑕᕋ 

ᒥᓂᔅᑕᐃᑦ ᑐᖏᓕᖏᑦᑕ ᐃᑲᔪᖅᑎᐊ, ᑲᐃᔪᓪ ᓰᓕ, 

ᐊᒻᒪ ᓴᐅᒥᓐᓂ ᑮᓇᐅᔭᓕᕆᓂᕐᒧᑦ ᐊᐅᓚᑦᓯᔩᑦ 

ᐊᖓᔪᖅᑳᖓᑦ ᒥᔅ ᒪᓐᑕᐃᓐ ᕼᐃᑭ ᑕᓕᖅᐱᓐᓂ.  

 

ᐅᓪᓗᒃᑯᑦ. ᖁᕕᐊᓱᒃᑐᖓ ᑕᒫᓃᖃᑎᒋᔪᓐᓇᕋᔅᓯ 

ᐅᓪᓗᒥ ᕿᒥᕐᕈᓇᒃᑕᐅᓂᐊᖅᑎᓪᓗᒋᑦ ᑮᓇᐅᔭᐃᑦ 

ᐊᑐᕈᒫᕐᓂᐊᖅᑐᑦ ᐸᕐᓈᕆᔭᐅᓯᒪᔪᓪᓗ ᓄᓇᓕᖕᓂ 

ᒐᕙᒪᒃᑯᓂᓪᓗ ᐱᔨᑦᑎᑦᑎᒃᑯᓐᓄᑦ.  

 

ᑖᒃᑯᐊ ᓄᓇᓕᖕᓂ ᒐᕙᒪᒃᑯᖏᑦ ᐊᖏᔪᐊᓘᖕᒪᑕ 

ᐱᔭᒃᓴᖅᑖᖅᑎᑕᐅᓯᒪᓪᓗᑎᒃ 

ᐱᓕᕆᐊᓐᖑᖅᑎᑕᐅᓯᒪᔪᓂᒃ ᐱᔨᑦᑎᕈᑎᓂᓪᓗ 

ᐊᑐᐃᓐᓇᕈᐃᓪᓗᑎᒃ ᓄᓇᓕᖕᓄᑦ ᐊᓯᖏᓐᓄᓪᓗ 

ᒐᕙᒪᒃᑯᑦ ᐱᓕᕆᕝᕕᖏᖕᓄᑦ. 

 

ᐃᒃᓯᕙᐅᑖᖅ, ᑖᒃᑯᐊ ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᑦᑏᑦ ᐊᐅᓚᔾᔪᑏᑦ ᒪᑭᒪᐅᑏᑦ 

ᐊᑐᕈᒫᕐᓂᐊᖅᑐᖁᑎᖏᑦ 2021-2022-ᒧᑦ $266 

ᒥᓕᐊᓐᖑᔪᑦ. ᑖᒃᑯᐊ $9.60 ᒥᓕᐊᓐᓂᒃ 

ᐃᓚᒃᑲᓐᓂᖅ. ᑕᑯᒋᐊᒃᑲᓐᓂᕈᑎᒃᑯᑦ ᐊᕐᕌᓂᓂᓴᐃᑦ 

$257 ᒥᓕᐊᓐᖑᓚᐅᖅᓯᒪᔪᑦ. ᓄᑖᓂᒃ 

ᐱᒋᐊᖅᑎᑦᑎᓯᒪᓕᖅᑐᒍᑦ ᐊᒻᒪᓗ ᐅᑯᐊ ᓄᑖᖑᕗᑦ 

ᑮᓇᐅᔭᖅᑐᕈᑏᑦ:  

 

 $5.8 ᒥᓕᐊᓐ ᑮᓇᐅᔭᓂᒃ ᐊᑭᑦᑐᕆᐊᖅᐳᑦ 

ᖃᕋᓴᐅᔭᑦ ᐊᐅᓚᑕᐅᓂᖏᑦ. ᑕᒪᒃᑯᐊ 

ᐱᕙᓪᓕᐊᖏᓐᓇᖁᓪᓗᒋᑦ 

ᓴᐳᒻᒥᐅᓯᖅᑕᐅᓯᒪᖁᓪᓗᒋᓪᓗ 

ᖁᐱᕐᕆᔭᐅᓂᐊᓐᖏᒻᒪᑕ ᖃᕋᓴᐅᔭᕋᓛᑦ 

ᓄᓇᓕᖕᓅᖓᔪᑦ ᐱᓕᕆᕝᕕᓐᓄᓪᓗ; 

 

 ᐃᓚᒃᑲᓐᓂᖅᑐᑦ $1.7 ᒥᓕᐊᓐᓂᒃ ᑮᓇᐅᔭᓂᒃ 

ᓄᓇᕗᑦ ᐃᓕᒌᒃᑯᑦ ᐃᓚᐅᓂᐊᕐᒪᑕ 2022 

ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᕐᓂᕐᒧᑦ;  

 

 ᖄᒃᑲᓐᓂᐊᒍᑦ $971,000 

ᓄᓇᓕᖕᓄᐊᖅᑕᐅᓂᐊᖅᑐᑦ ᓄᓇᓕᖕᓂ 

ᐆᒻᒪᖅᑯᑎᓂᒃ ᐊᑭᖏᑦ ᐃᒡᓗᕐᔪᐊᓪᓗ 

ᐊᐅᓚᑕᐅᓂᖏᖕᓄᑦ ᑮᓇᐅᔭᖅᑐᕈᑏᑦ 

ᐊᑭᓕᖅᓱᖅᑕᐅᔪᓐᓇᕐᓂᐊᕐᒪᑕ ᑕᐃᑲᓂ 

ᑲᖏᖅᖠᓂᐅᑉ ᐊᓐᓂᑭᑦᑐᕐᕕᐊᓂ; 

 

 ᖄᒃᑲᓐᓂᐊᒍᑦ $295,000 ᐆᒻᒪᖅᑯᑎᓄᑦ 

ᑮᓇᐅᔭᖅᑐᕈᑏᑦ ᒐᕙᒪᒃᑯᑦ ᓇᖕᒥᓂᕆᔭᖏᓐᓄᑦ, 

ᐊᑐᖅᑐᐊᖅᑕᖏᓐᓄᓪᓗ ᐃᒡᓗᕐᔪᐊᑦ;  

 

 $150,000 ᑖᒃᓰᔭᐃᓐᖏᖔᕐᓗᑎᒃ ᒐᕙᒪᒃᑯᑦ 

ᓇᖕᒥᓂᕆᔭᖏᑦ ᐱᖁᑎᕐᔪᐊᑦ ᐃᖃᓗᐃᑦ 

ᓄᓇᓕᐸᖑᔭᖓᓐᓂ;  

 $237,000 ᒪᕐᕉᖕᓄᑦ ᐃᖅᑲᓇᐃᔮᓐᓄᒃ 

ᐱᓕᕆᕝᕕᑦᑎᓐᓂ. ᐱᖁᑎᓪᓚᕇᑦ 

ᐊᐅᓚᑕᐅᓂᖏᖕᓂ ᐱᓕᕆᕕᖕᒦᑦᑐᑦ ᑕᒪᓐᓇ 

ᓄᕙᒡᔪᐊᕐᓇᖅ ᐱᔾᔪᑎᒋᓪᓗᒍ 

ᑎᑎᕋᕐᕕᒃᑖᓚᐅᕐᓂᖏᑦ. 

 

ᐃᒃᓯᕙᐅᑖᖅ ᑕᒪᒃᑯᐊ ᐊᓯᔾᔨᖅᐸᓪᓕᐊᓂᖏᑦ 

ᑕᒪᑐᒪᓂ 2021-2022 ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊᓂ ᑕᐃᒪᐃᓗᐊᖅᑐᑦ ᑐᒃᓯᕌᖃᕋᑦᑕ $74.948 

ᒥᓕᐊᓐᓂᒃ ᑮᓇᐅᔭᓂᒃ ᑐᓐᓂᖅᑯᑎᒃᓴᓄᑦ 

ᐅᑎᖅᑎᒋᐊᑐᓐᖏᑦᑐᓄᑦ. ᑖᒃᑯᐊ ᐊᓯᔾᔨᖅᑕᐅᓯᒪᕗᑦ 

ᐱᓕᕆᕕᑦᑕ ᐃᓗᐊᓂ ᐊᑐᕈᒫᕐᓂᐊᖅᑐᑦ 

ᐋᖅᑭᒋᐊᓚᐅᕐᒪᑕ, ᐋᖅᑭᒋᐊᖅᑕᐅᓵᖅᑲᐅᑎᓪᓗᒋᑦ 

ᐅᑎᖅᑎᒋᐊᑐᓐᖏᑦᑐᑦ ᑐᓐᓂᖅᑯᑎᓪᓗ ᑮᓇᐅᔭᑦ 

ᐊᑐᐊᒐᖏᑦ. ᓇᐃᓪᓕᑎᖅᓯᒪᓗᒋᑦ ᐅᑯᐊ 

ᑎᑎᕋᖅᑕᐅᓯᒪᔪᑦ ᓇᓗᓇᐃᔭᐃᓯᒪᓪᓗᑎᑦ 

ᖃᓄᐃᑦᑐᑐᐃᓐᓇᐃᑦ ᐊᓯᔾᔨᕐᓃᑦ ᑖᒃᑯᓇᓂᓗ 

ᓴᖅᑭᑕᐅᓪᓗᑎᑦ 2021-2022 ᐊᑐᕈᒫᕐᓂᐊᖅᑐᓂᒃ.  

 

2020-21-ᒥ ᐱᕐᔪᐊᑦ  

 

ᐃᓗᓕᑯᓘᔭᖏᖕᓄᐊᓚᐅᓐᖏᓐᓂᖏᓐᓂ ᐃᓚᖏᑦ 

ᐱᓕᕆᕝᕕᑦᑕ ᐊᓂᒍᖅᑎᓯᒪᔭᖏᑦ ᑕᒪᑐᒪᓂ ᐊᕐᕌᒍᒥ 

ᐊᓂᒍᖅᑐᒥ ᓇᓗᓇᐃᑲᐃᓐᓇᕈᒪᔭᒃᑲ.  

 

ᑕᒪᓐᓇ ᓄᕙᒡᔪᐊᕐᓇᖅ-19 ᐊᒃᑐᐃᓂᖃᓪᓚᕆᑉᐳᖅ 

ᒐᕙᒪᒃᑯᑦ ᐊᐅᓚᓂᖏᖕᓂᑦ 2020-ᒥ. 

ᐃᓕᐅᖅᑲᐅᓯᒪᔪᓄᑦ ᓄᕙᒡᔪᐊᕐᓇᖅ 

ᓯᐊᒻᒪᕐᓂᐊᓐᖏᒻᒪᑦ, ᐊᒻᒪᓗ ᑕᐃᒪᐃᓕᑎᓪᓗᑕ 

ᐊᑦᑐᖅᑕᐅᓪᓚᕆᑉᐳᑦ ᓄᓇᕗᒻᒥᐅᑦ ᐃᓅᓯᖏᑦ 

ᐃᖅᑲᓇᐃᔭᕐᕕᖏᓪᓗ ᐊᒻᒪᓗ ᐅᓄᖅᑐᓂᒃ 

ᐊᑐᓐᓇᕈᐃᓯᒪᕗᒍᑦ ᐱᓕᕆᐊᓐᖑᖅᑎᑕᐅᓯᒪᔪᓂᒃ 

ᐱᔨᑦᑎᕈᑎᓂᓪᓗ. 

 

ᐅᐱᒋᕙᒃᑲ ᑖᒃᑯᐊ ᐅᓄᖅᑐᑦ ᐋᖅᑭᒋᐊᖅᑕᐅᓚᐅᕐᒪᑕ 

ᐱᔭᕐᓂᓐᖏᑦᑐᑦ ᑕᒪᒃᑯᐊ ᐊᑐᖅᑎᓪᓗᒋᑦ 

ᓄᕙᒡᔪᐊᕐᓇᖅ ᐊᑐᖅᑎᓪᓗᒍ, ᐊᒻᒪᓗ ᓄᓇᓕᖕᓂ 

ᒐᕙᒪᒃᑯᓂᓪᓗ ᐱᔨᑦᑎᑦᑏᑦ ᐃᑲᔪᖅᓱᓪᓚᕆᑦᑐᑦ 

ᒐᕙᒪᒃᑯᑦ ᓄᕙᒡᔪᐊᕐᓂᓕᕆᑎᓪᓗᒋᑦ, ᐊᒻᒪᓗ 

ᐃᑲᔪᐃᓐᓇᖃᑦᑕᕐᓂᐊᖅᑕᕗᑦ 

ᐱᓕᕆᕖᑦ ᐊᒻᒪᓗ ᓄᓇᓖᑦ ᒐᕙᒪᖁᑎᖏᑦ ᑕᒪᓐᓇ 

ᐃᓅᓯᕆᓕᖅᑕᕗᑦ ᐃᓕᖅᑭᒃᐸᓪᓕᐊᑎᓪᓗᒍ 

ᓄᕙᒡᔪᐊᕐᓇᖅ-19-ᒧᑦ. 

 

ᓄᕙᒡᔪᐊᕐᓇᖅᑕᖃᖅᑎᓪᓗᒍ ᐃᖅᑲᓇᐃᔭᐃᓐᓇᖅᐳᒍᑦ 

ᐃᓚᖏᓪᓗ ᐱᔭᕇᖅᓯᒪᔭᕗᑦ:  

 

 ᑕᒫᓂ 25% ᓄᓇᕗᑦ ᐅᖅᓱᐊᓗᖏᓐᓂᒃ 

ᓂᐅᕕᓚᐅᖅᑐᒍᑦ 2021-2022-ᒥ 

ᐊᑐᕐᓂᐊᖅᑐᑦ. ᑕᐃᒃᑯᐊ ᐅᑎᖅᑕᕋᐅᔭᖅᑐᑦ 

ᑮᓇᐅᔭᑦ ᐊᑐᖅᖢᑎᒃᑯᑦ ᐊᑭᑭᓐᓂᖏᓐᓂᒃ. 

ᖄᒃᑲᓐᓂᐊᒍᑦ 25% ᑮᓇᐅᔭᓂᒃ 

ᑎᒍᓯᓚᐅᕐᒥᔪᒍᑦ ᐊᑭᑭᓐᓂᖏᑦ ᐱᓪᓗᒋᑦ. 

ᑕᒪᒃᑯᐊ ᑮᓇᐅᔭᑦ ᐊᑐᓐᖏᓗᐊᕐᓂᖏᑦ 

ᓴᖅᑭᓛᖅᑐᑦ 2021-2022-ᒥ.  

 

 ᖃᕋᓴᐅᔭᒃᑯᑦ ᐃᓄᐃᑦ ᐅᖃᐅᓯᖏᖕᓂᑦ 

ᐃᓕᓐᓂᐊᕈᑎᒃᓴᓂᒃ ᓴᖅᑭᑦᑎᓯᒪᑎᓪᓗᒋᑦ 

ᐃᖅᑲᓇᐃᔭᖅᑎᓄᑦ, ᒐᕙᒪᒃᑯᑦ ᓯᕗᓪᓕᐅᔾᔨᓯᒪᔪᑦ 

ᐃᓄᐃᑦ ᐅᖃᓯᐅᖓᑦ ᐊᑐᖅᑕᐅᓂᐊᕐᒪᑦ, 

ᐆᒪᐃᓐᓇᕐᓗᓂᓗ ᓄᓇᕗᒻᒥ. ᐊᒻᒪᓗ 

ᖁᕕᐊᓱᒃᑐᖓ ᐱᓕᕆᕕᕗᑦ ᐊᒃᓱᕉᑎᖃᕐᒪᑦ 

ᑕᒪᓐᓇ ᒐᕙᒪᒃᑯᑦ ᐃᓗᐊᓂ ᐊᐅᓚᑕᐅᔪᓂᒃ 

ᐊᑐᖅᑕᐅᓂᖅᓴᐅᖁᓪᓗᒍ. 

 

 ᑐᐊᕕᕐᓇᖅᑐᓕᕆᓂᕐᒧᑦ ᐅᐸᓗᖓᐃᔭᐃᔾᔪᑎᑦ 

ᐱᐅᓯᒋᐊᖅᑕᐅᓚᐅᖅᑐᑦ ᐅᐸᓗᕐᓂᕐᒧᑦ 

ᐸᕐᓇᐅᑏᑦ ᐋᖅᑭᒃᓯᒪᓕᖅᖢᒋᑦ ᐊᒻᒪᓗ 

ᖃᓄᐃᑦᑐᖃᖅᐸᑦ ᖃᓄᐃᓕᐅᕆᐊᒃᓴᒥᒃ 

ᐃᓕᓐᓂᐊᖅᓯᒪᓕᖅᖢᑎᒃ. 

 

 ᓄᓇᓖᑦ ᐊᐅᓚᔪᑦ ᓄᓇᕗᒻᒥ 

ᐱᓐᖑᐊᖅᑐᓕᕆᓂᖅ, ᐃᖃᐃᔭᕐᓂᖅ, 

ᐃᕿᐊᓐᖑᐃᔭᐃᓂᕐᒧᓪᓗ ᐊᑐᕐᓂᐊᖅᑐᑦ 2020-

2030-ᒥ ᑐᑭᒧᐊᕈᑎᒋᔭᐅᓂᐊᖅᑐᖅ 

ᐱᓐᖑᐊᕐᓂᕐᒧᑦ ᐃᕿᐊᓐᖑᐃᔭᐅᑎᓄᓪᓗ 

ᐊᑐᖅᑕᐅᓂᐊᖅᑐᓂᒃ ᐊᕐᕌᒍᑦ ᖁᓕᑦ 

ᐊᒡᒋᖅᑐᓂᒃ. 

 

 ᑐᓴᐅᒪᔾᔪᑎᓕᕆᓂᖅ ᖃᕋᓴᐅᔭᓕᕆᓂᕐᓗ 

ᐃᓕᓐᓂᐊᕈᑎᒋᔭᐅᓚᐅᖅᐳᑦ ᓄᓇᓕᖕᓂ 

ᐃᖅᑲᓇᐃᔭᖅᑎᓄᑦ ᑕᒪᓐᓇ 

ᐊᑐᖅᑕᐅᔪᒪᓪᓚᕆᖕᒪᑦ. 2020-ᒥ 20-ᓂᑦ 

ᐃᖅᑲᓇᐃᔭᑲᐃᓐᓇᖅᑐᓂᒃ 

ᐃᖅᑲᓇᐃᔭᖅᑐᖃᓚᐅᖅᑐᖅ ᖃᕋᓴᐅᔭᓕᕆᓂᕐᒥᒃ 

ᐱᓕᕆᔨᐅᔪᓂᒃ. ᖁᓕᑦ ᒫᓐᓇ 

ᐃᖅᑲᓇᐃᔮᖃᓪᓚᕆᓕᖅᖢᑎᒃ. ᒫᓐᓇ 9 

ᐃᖅᑲᓇᐃᔭᑲᐃᓐᓇᖅᑐᑦ ᑕᐃᑲᓃᑦᑐᑦ 

ᐊᒥᐊᒃᑯᖏᑦ ᐃᓱᓕᑦᑎᓯᒪᓕᖅᖢᑎᒃ ᐊᕐᕌᓂ.  

 

 ᐃᓚᒋᔭᐅᖃᑕᐅᓪᓗᓂ ᖃᕋᓴᐅᔭᐃᑦ 

ᖁᐱᕐᕆᔭᐅᓚᐅᖅᑎᓪᓗᒋᑦ, ᖃᕋᓴᐅᔭᓕᕆᔨᒃᑯᑦ 

ᓄᑖᑦᑎᐊᒻᒪᕆᖕᓂᒃ ᐋᖅᑭᒃᓯᓯᒪᓕᖅᑐᑦ ᑕᒪᒃᑯᐊ 

ᐱᔨᑦᑎᕈᑏᑦ ᐃᓯᖅᑕᐅᒡᒐᕐᓂᖅᓴᐅᓂᐊᕐᒪᑦ. 

ᑕᐃᒪᓐᓇ ᐋᖅᑭᒋᐊᖅᑎᒋᕗᑦ ᓄᓇᕗᑦ 

ᒐᕙᒃᑯᖏᑦ ᐃᖅᑲᓇᐃᔭᖃᑎᖃᕐᓗᑎᒃ ᐊᓯᒥᓂᒃ. 

 

2021-22  

 

ᐊᕐᕌᒍᒥ ᐊᒡᒋᖅᑐᒥᒃ 2021-22 

ᓵᓐᖓᓗᐊᕐᓂᐊᖅᑐᒍᑦ ᐊᐅᓚᑦᑎᓗᑕᓗ $73.08 

ᒥᓕᐊᓐᓂᒃ ᑮᓇᐅᔭᓂᒃ ᑐᓐᓂᖅᑯᑎᓄᑦ ᐊᑐᖅᑐᒃᓴᐃᑦ, 

ᓄᓇᓖᑦ ᑎᒥᖁᑎᖏᖕᓄᑦ 

ᑮᓇᐅᔭᓕᐅᕋᓱᐊᖅᑎᐅᓐᖏᑦᑐᓄᑦ ᐃᓄᖕᓄᓪᓗ. 

 

2021-2022 ᐱᖓᔪᐊᓐᓂ ᐊᕐᕌᒍᒥ ᐱᓕᕆᕕᑉᐳᑦ 

ᑮᓇᐅᔭᓕᖅᓯᖃᑦᑕᖅᓯᒪᔭᖏᑦ ᕼᐊᒻᓚᒃᑯᓐᓄᑦ 

ᐅᓄᖅᓯᒋᐊᖅᑕᐅᓯᒪᔪᑦ. ᑕᐃᒪᓐᓇ 

ᐃᖅᑲᓇᐃᔭᖃᑎᒌᓐᓇᕐᓂᐊᖅᑕᕗᑦ ᓄᓇᓖᑦ ᑮᓇᐅᔭᑦ 

ᐊᖑᒻᒪᑦᑎᓂᐊᕐᒪᑕ ᑮᓇᐅᔭᖅᑐᕈᑎᓄᑦ 

ᐊᑦᑕᓇᓐᖏᑦᑑᑎᑦᑎᓂᖓᓄᑦ ᐊᑐᖅᑐᑦ 

ᒪᑭᒪᑦᑎᐊᖁᓪᓗᒋᓪᓗ ᓄᓇᓖᑦ. 

 

2021-2022 ᓄᓇᕗᒻᒥᐅᑦ ᑭᒡᒐᖅᑐᖅᑕᐅᓂᐊᖅᑐᑦ 

ᒪᒃᑯᒃᑐᓄᑦ ᐊᑭᓕᖅᓱᖅᑕᐅᓐᖏᓪᓗᑎᑦ 

ᐃᑲᔪᕐᓂᐊᕐᒪᑕ. ᑕᒪᓐᓇ ᓄᓇᕗᑦ ᐃᓕᒌᒃᑯᑦ 

ᑐᑭᒧᐊᕈᑎᖏᑦ ᑮᓇᐅᔭᖅᑐᕈᑎᖏᑦ ᑕᒫᓂ $1.7 

ᒥᓕᐊᓐᖑᓂᕋᕐᓂᐊᕐᓂᕋᖅᑕᐅᔪᑦ ᑮᓇᐅᔭᑦ. 

 

ᐃᒃᓯᕙᐅᑖᖅ, 2021-2022-ᒥ ᓄᓇᓕᖕᓂ 

ᒐᕙᒪᒃᑯᓂᓪᓗ ᐱᔨᑦᑎᑦᑏᑦ ᐱᖁᑎᕐᔪᐊᓕᕆᔨᖏᑦ 

ᐸᕐᓇᐃᖏᓐᓇᕐᓂᐊᖅᑐᑦ ᐋᖅᑭᒃᓱᐃᓗᑎᒃ ᐊᒻᒪᓗ 

ᒪᑭᑦᑎᓗᑎᑦ ᐊᑐᕆᐊᖃᓪᓚᕆᒃᑐᓂᒃ ᐱᖁᑎᕐᔪᐊᓂᒃ 

ᓄᓇᕗᒻᒥᐅᓄᑦ. ᑖᒃᑯᐊ ᐱᖁᑎᕐᔪᐊᓕᕆᔩᑦ ᓄᓇᕗᒻᒥ 

ᐆᒻᒪᖅᑯᑏᑦ ᐊᐅᓚᑕᐅᓂᖏᓐᓂᒃ, 

ᓴᖅᑭᑦᑎᕙᓪᓕᐊᖏᓐᓇᕐᓂᐊᖅᑐᑦ 

ᐊᑐᖅᑕᐅᓂᐊᖅᑎᓪᓗᒋᑦ ᒐᕙᒪᒃᑯᑦ ᓇᖕᒥᓂᖅ 

ᐃᒡᓗᕐᔪᐊᖏᓐᓂᒃ.  

 

ᐃᖃᓗᖕᓂ ᐆᑦᑑᑎᒋᔭᐅᔪᖅ ᐆᒻᒪᖅᑯᑏᑦ 

ᓄᑖᓐᖑᕆᐊᖅᑕᐅᑎᑕᐅᓯᒪᔪᑦ ᐊᑐᓕᖅᑎᑕᐅᔪᑦ 

ᑭᕙᓪᓕᕐᒥ ᕿᑭᖅᑖᓗᖕᒥᓗ. ᑕᒪᓐᓇ ᐱᒋᐊᖅᑕᐅᕗᖅ 

ᐊᕐᕌᒍᑕᒫᑦ ᐆᒻᒪᖅᑯᑎᑐᓐᖏᓐᓂᖅᓴᐅᓂᖏᑦ 

ᐱᔾᔪᑎᒋᓪᓗᒋᑦ $2 ᒥᓕᐊᓐᓂᒃ ᑮᓇᐅᔭᓂᒃ 

ᐊᑐᓐᖏᓐᓂᖅᓴᐅᓂᐊᕐᒪᑕ ᐊᒻᒪ $1.7 ᒥᓕᐊᓐ 

ᑮᓇᐅᔭᑦ ᐃᓯᐊᕿᕐᓗᐃᑦ ᒥᒃᖠᕚᓪᓕᕐᓗᑎᒃ. ᑕᒪᓐᓇ 

ᓯᓚ ᐊᓯᔾᔨᖅᐸᓪᓕᐊᓂᖏᓐᓄᑦ ᐊᒃᑐᖅᑕᐅᓂᖏᑦ 

ᑲᑦᑑᒥᓂᐊᕐᒪᑕ ᓄᓇᕗᑦ ᐱᐅᖏᓐᓇᖁᓪᓗᒋᑦ. 

 

ᖁᕕᐊᓱᒃᑐᖓ ᐱᓕᕆᕕᖕᒦᑦᑐᓐᓇᕋᒪ ᐱᐅᓂᖅᐹᓂᒃ 

ᐱᔨᑦᑎᕈᑎᓂᑦ ᓴᖅᑭᔮᖅᑎᑦᑎᓗᑕ ᓄᓇᓖᑦ 

ᒐᕙᒪᒃᑯᖏᓐᓄᑦ ᓄᓇᕗᒻᒥᐅᓕᒫᓄᓪᓗ.  

 

ᑕᒪᑐᒪᓂ ᖁᕕᐊᓱᒃᐳᖓ 

ᐅᖃᐅᓯᕆᔭᐅᓂᐊᖅᑎᓪᓗᒋᑦ ᐊᒻᒪᓗ 

ᐊᐱᖅᑯᑎᒃᓴᖃᐅᕈᔅᓯ ᑕᕝᕙᐅᔪᖓ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐃᖃᓪᓗᐊᖅ. ᑲᑎᒪᔨᕋᓛᑦ ᐃᒃᓯᕙᐅᑕᖓ 

ᓂᓪᓕᐅᑎᒃᓴᖃᖅᐹ? ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐊᒻᒪᓗ ᐅᓐᓄᓴᒃᑯᑦ 

ᖁᕕᐊᓱᒃᑐᖓ ᒪᑐᐃᖅᓯᔾᔪᑎᒃᓴᓂᒃ 

ᓂᓪᓕᐅᑎᖃᕈᓐᓇᕋᒪ ᑭᒡᒐᖅᑐᖅᖢᒋᑦ ᓄᓇᓕᖕᓂ 

ᐱᕙᓪᓕᐊᔪᓕᕆᓂᕐᒧᑦ ᑲᑎᒪᔨᕋᓛᑦ 

ᕿᒥᕐᕈᓇᒃᑎᓪᓗᒋᑦ 2021-2022 



ᓇᒡᒐᔾᔭᐅ, ᒫᑦᓯ 1, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑐᕈᒫᕐᓂᐊᖅᑐᑦ ᐊᒻᒪᓗ 2021-2024 

ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ ᓄᓇᓕᖕᓂ 

ᒐᕙᒪᒃᑯᓂᓪᓗ ᐱᔨᑦᑎᑦᑏᑦ ᐊᑐᕐᓂᐊᖅᑕᖏᑦ. 

ᐱᓕᕆᕕᐅᑉ ᑐᒃᓯᕌᕆᔭᖏᑦ 2021-2022 

ᐊᐅᓚᔾᔪᑎᓄᑦ ᒪᑭᒪᐅᑎᓄᑦ $265,791,000-ᐅᔪᑦ. 

ᑕᐃᒪᐃᑦᑑᑎᓪᓗᒍ ᐊᑐᕈᒫᕐᓂᐊᖅᑐᖁᑎᖏᑦ 3.6 

ᐳᓴᓐᑎᒥᒃ ᑮᓇᐅᔭᓂᒃ ᐃᓚᔪᑦ ᑕᑯᓐᓂᕈᑦᑎᒃᑯᑦ 

2020-2021 ᐊᑐᕈᒫᕐᓂᐊᖅᑐᑦ. ᐱᓕᕆᕕᐅᑉ 

ᐃᓗᐊᓂ ᐃᖅᑲᓇᐃᔮᑦ ᐃᓂᖏᑦ ᓱᕐᕋᒃᓯᒪᓐᖏᑦᑐᑦ 

462-ᖑᓪᓗᑎᒃ.  

 

ᒪᓕᒐᓕᐅᖅᑏᑦ ᐊᑕᐅᓯᐅᓐᖏᑦᑐᓂᒃ 

ᓂᓪᓕᐅᑎᖃᓚᐅᖅᐳᑦ ᐃᓱᒫᓘᑎᒥᓂᓪᓗ 

ᓇᓗᓇᐃᔭᐃᓚᐅᖅᐳᖅ ᒥᓂᔅᑕ ᓵᑦᑎᓐᓃᑦᑎᓪᓗᒍ. 

ᑐᒃᓯᕌᕆᔭᐅᔪᑦ 2021-2022 ᐊᑐᕈᒫᕐᓂᐊᖅᑐᑦ 

ᐃᓚᖃᖅᐳᑦ $68.3 ᒥᓕᐊᓐᓂᒃ ᑮᓇᐅᔭᓂᒃ. 

ᐊᑕᐅᓯᓐᖏᑦᑐᓂᒃ ᑮᓇᐅᔭᖃᖅᑎᑦᑎᓂᐊᖅᑐᓂᒃ 

ᐃᑲᔪᖅᓲᑎᐅᔪᓂᒃ ᓄᓇᓕᖕᓂ. ᓄᑖᑦ ᓄᓇᓕᓐᓂ 

ᐱᕙᓪᓕᐊᑎᑦᑎᓂᕐᒧᑦ ᑐᓐᓂᖅᑯᑏᑦ 

ᐅᑎᕆᐊᑐᓐᖏᑦᑐᓪᓗ ᐊᑐᐊᒐᖓᑦ ᐃᓱᓕᓐᓂᐊᖅᑐᖅ 

ᐄᐳᓘ 1, 2025-ᒥ. ᐊᑐᐊᒐᐅᑉ ᓄᓇᓕᖕᓂ 

ᑮᓇᐅᔭᖃᖅᑎᑦᑎᓂᕐᒧᑦ ᐃᒫᒃ ᐃᒥᕐᒧᑦ ᑭᓈᓗᓐᓄᑦ, 

ᓱᓇᒃᑯᑖᓄᑦ ᐱᕙᓪᓕᐊᔪᑏᑦ ᓄᓇᓕᖕᓄᑦ ᑮᓇᐅᔭᖏᑦ 

ᐊᐅᔾᔪᑏᑦ ᑮᓇᐅᔭᖁᑎᖏᑦ ᓄᓇᓕᖕᓄᑦ 

ᐱᖁᑎᕐᔪᐊᖅ ᓴᐳᒥᐅᑏᑦ, ᓄᓇᐃᑦ 

ᐊᐅᓚᑕᐅᓂᖏᓐᓄᑦ ᓄᓇᓕᖕᓂ ᐊᒻᒪᓗ ᐃᓄᐃᑦ 

ᐅᖃᐅᓯᖏᓐᓂᒃ ᐱᓕᒻᒪᒃᓴᐃᓂᖅ 

ᐊᑐᓕᖅᑎᑦᑎᓂᕐᒧᓪᓗ ᑮᓇᐅᔭᑦ. ᐊᔭᐅᖅᑐᖅᐳᒍᑦ 

ᒥᓂᔅᑕᕆᔭᐅᔪᖅ ᒪᓕᒐᓕᐅᕐᕕᖕᒧᑦ 

ᓴᖅᑭᑎᖃᑦᑕᖁᓪᓗᒍ ᖃᓄᖅ ᑖᓐᓇ ᐊᑐᐊᒐᖅ 

ᐊᐅᓚᑕᐅᖃᑦᑕᕐᒪᖔᑦ.  

 

2021-2022 ᑮᓇᐅᔭᑦ ᐊᑐᕋᒫᕐᓂᐊᖅᑐᑦ ᑐᒃᓯᕌᑦ 

ᐃᓚᖃᖅᐳᑦ $4.4-ᒥᓕᐊᓐᓂᒃ ᑮᓇᐅᔭᓂᒃ, 7-ᓄᑦ 

ᐊᔾᔨᒌᓐᖏᑦᑐᓄᑦ ᐱᓕᕆᐊᓐᖑᖅᑎᑕᐅᓯᒪᔪᓄᑦ 

ᐊᑐᖅᑐᒃᓴᐃᑦ ᐱᓐᖑᐊᕐᓂᕐᒧᑦ 

ᐃᕿᐊᓐᖑᐃᔭᐅᑎᓄᓪᓗ. ᑖᒃᑯᐊ ᓄᑖᑦ ᑮᓇᐅᔭᑦ 

ᑐᓐᓂᖅᑯᑏᑦ ᐅᑎᖅᑎᒋᐊᑐᓐᖏᑦᑐᓪᓗ 

ᐃᓱᓕᓐᓂᐊᖅᑐᖅ ᒫᑦᓯ 31, 2023-ᒥ. ᓅᕖᕝᕙ 5, 

2020-ᒥ ᒐᕙᒪᒃᑯᑦ ᓄᑖᑦ ᓄᓇᕗᒻᒥ 

ᐱᓐᖑᐊᖅᑐᓕᕆᓂᕐᒧᑦ ᐃᖃᐃᔭᕐᓂᒧᑦ 

ᑐᑭᒧᐊᕈᑎᖏᓪᓗ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᓚᐅᖅᓯᒪᔪᑦ. ᓅᕖᕝᕙ 30, 2020-ᒥ, ᑖᒃᑯᐊ 

ᐱᓕᕆᕖᑦ ᑐᒃᓯᕋᐅᑎᓂᒃ ᓴᖅᑭᑦᑎᓚᐅᖅᓯᒪᔪᑦ 

2020-73-ᒧᑦ ᑐᑭᒧᐊᕈᑏᑦ ᐸᕐᓇᐅᑏᑦ 

ᑮᓇᐅᔭᓕᐅᕋᓱᓐᖏᑦᑐᑦ ᑎᒥᖁᑎᖏᖕᓄᑦ. ᑖᓐᓇ 

ᒪᑐᓚᐅᖅᓯᒪᔪᖅ ᑏᓰᕝᕙ 21, 2020-ᒥ, 

ᐅᖃᖅᓯᒪᔪᓪᓗ ᐱᔾᔪᑎᖃᖅᐳᑦ ᐱᔪᓐᓇᑦᑎᐊᖅᑐᒥᒃ 

ᖃᐅᔨᒪᑕᕐᒥᒃ ᑎᒥᐅᔪᒥᓪᓘᓐᓃᑦ ᐊᑐᕈᒪᓪᓗᑎᒃ 

ᐋᖅᑭᒃᓱᐃᓂᐊᖅᑐᓂᒃ ᐱᖓᓱᓄᑦ ᑕᓪᓕᒪᓄᓪᓗ 

ᐸᕐᓇᐅᑎᓂᒃ, 2010-2015 ᓄᓇᕘᒥ ᐱᓐᖑᐊᕐᓂᕐᒧᑦ 

ᑮᓇᐅᔭᓕᐅᕋᓱᖏᑦᑐᓄᓪᓗ ᐊᑐᖅᑕᐅᓂᐊᖅᑐᑦ 

ᓵᓐᖓᓗᐊᕐᓗᒋᑦ ᑎᒥᐅᔪᑦ ᐅᑉᐱᕆᔭᖏᑦ 

ᐱᓕᕆᐊᓐᖑᖅᓯᓯᒪᔭᖏᑦ ᐱᔨᑦᑐᕈᑏᓪᓗ ᐊᒻᒪ 

ᖃᓄᐃᑦᑐᓂᒃ ᑕᑯᓐᓇᖑᐊᕐᒪᖔᑦ ᐊᒻᒪᓗ ᑕᐃᒃᑯᐊ 

ᑐᒃᓯᕋᐅᑏᑦ ᓄᖅᑲᖅᑎᑕᐅᓚᐅᖅᓯᒪᔪᕕᓂᖅ. 

 

ᑕᐃᒃᑯᐊ ᓂᐅᕕᖅᐸᒃᑐᑦ ᓴᐳᒻᒥᐅᓯᖅᑕᐅᓯᒪᓂᖏᖕᓂᑦ 

ᒪᓕᒐᕐᔪᐊᖅ ᐋᖅᑭᒋᐊᖅᑕᐅᓂᖓ 

ᐊᓂᒍᖅᑎᑕᐅᓚᐅᖅᓯᒪᔪᖅ ᒪᓕᒐᓕᐅᖅᑎᓄᑦ 2017-

ᒥ, ᒐᕙᒪᒃᑯᓐᓃᓐᖔᖅᑐᑦ ᓯᒃᑭᓂ 

ᐊᑭᓕᖅᑕᐅᖃᑦᑕᕆᐊᖃᕐᓂᖏᑦ 

ᑮᓇᐅᔭᕈᖅᑎᑕᐅᓂᐊᖅᑎᓪᓗᒋᑦ. ᑲᑎᒪᔨᕋᓛᑦ 

ᐊᔭᐅᖅᑐᐃᕗᑦ ᑕᒪᓐᓇ ᑮᓇᐅᔭᖅᑐᕈᑖ 

ᕿᒥᕐᕈᓇᒃᑕᐅᑦᑎᐊᒃᑲᓐᓂᖁᓪᓗᒍ. ᑲᑎᒪᔨᕋᓛᑦ 

ᐅᔾᔨᕆᓯᒪᕗᑦ ᑕᒪᒃᑯᐊ ᑮᓇᐅᔭᓕᐅᕋᓱᓐᖏᑦᑐᑦ 

ᐃᒻᒥᒧᓪᓗ ᑮᓇᐅᔭᓂᒃ ᐱᕈᒃᓴᐃᓇᓱᒃᑐᑦ 

ᐅᓄᖅᓯᕙᓪᓕᐊᑐᐃᓐᓇᕐᒪᑕ ᐊᒻᒪᓗ ᒪᑯᐊ 

ᐃᒪᖃᑦᑕᕐᓂᕐᒧᑦ ᐊᑐᖅᑕᑦ ᒪᓕᒐᕐᔪᐊᖅᑎᒍᑦ 

ᐊᐅᓚᑕᐅᓐᖏᑦᑐᑦ. ᑲᑎᒪᔨᕋᓛᑦ 

ᐊᔭᐅᖅᑐᐃᖏᓐᓇᖅᐳᑦ ᐱᓕᕆᕕᖕᒥ ᒪᓕᒐᐃᑦ 

ᐋᖅᑭᒃᑕᐅᓂᐊᕐᒪᑕ ᐊᑐᕐᓗᒍ ᐃᒪᖃᑦᑕᕐᓂᕐᒧᑦ 

ᒪᓕᒐᕐᔪᐊᖅ ᐊᖑᒻᒪᑦᑎᓂᐊᕐᒪᑕ 

ᐊᓯᔾᔨᖅᐸᓪᓕᐊᔪᓄᑦ. ᐊᒻᒪ ᓯᕗᓪᓕᐅᔪᑦ 2021-22 

ᑲᓇᑕᑉ ᐱᖓᓐᓇᖓᓂ ᓇᓚᐅᒃᑖᒐᓕᕆᔨᒃᑯᓐᓄᑦ 

ᐊᐅᓚᑕᐅᔪᑦ ᓄᓇᕗᑦ ᐃᓗᐊᓂ. 

 

ᑐᐊᕕᕐᓇᖅᑐᓕᕆᓂᕐᒧᑦ ᒪᓕᒐᕐᔪᐊᖅ 

ᐊᓂᒍᖅᑎᑕᐅᓚᐅᖅᓯᒪᔪᖅ ᒪᓕᒐᓕᐅᖅᑎᓄᑦ 2007-

ᒥ, ᓈᓴᐅᑎᓕᒃ 5-9 ᒪᓕᒐᕐᔪᐊᑉ  ᐃᓗᐊᓃᑦᑐᑦ 

ᐅᖃᖅᓯᒪᕗᑦ ᑐᐊᕕᕐᓇᖅᑐᑦ ᐊᐅᓚᑕᐅᓂᖏᓐᓄᑦ 

ᐅᐸᓗᖓᐃᔭᖅᓯᒪᓃᑦ 

ᐋᖅᑭᒃᓱᖅᑕᐅᖁᓪᓗᒋᑦ. ᖁᓕᐅᓕᕋᓗᐊᖅᑎᓪᓗᒋᑦ 

ᐊᕐᕌᒍᑦ ᐊᓂᒍᖅᑎᑕᐅᓚᕐᓂᖓ ᓱᓖᓛᒃ ᑕᒪᒃᑯᐊ 

ᐊᑐᓕᖅᑎᑕᐅᓯᒪᓐᖏᑦᑐᑦ ᒪᓕᒐᕐᔪᐊᑉ ᐃᓗᐊᓃᑦᑐᑦ. 

ᑲᑎᒪᔨᕋᓛᑦ ᑕᒪᑐᒥᖓ ᓇᐅᑦᑎᖅᓱᐃᓐᓇᕐᓂᐊᖅᐳᑦ.  

 

ᑖᔅᓱᒪᑉ ᐱᓕᕆᕕᐅᑉ 2017-2018, 2018-2019, 

2019-2020, 2020-2021, ᐊᒻᒪᓗ 2021-2022 

ᐊᑭᑐᔪᖅᑐᕈᔅᓴᐃᑦ. ᐃᓚᖃᖅᓯᒪᒻᒪᑕ ᑮᓇᐅᔭᓂᒃ 

ᐊᑕᐅᑦᑎᒃᑰᖃᑦᑕᕋᔭᖅᑐᓂᒃ ᐱᖁᑎᕐᔪᐊᓄᑦ 

ᑐᕌᖓᔪᓂᒃ ᐃᒥᓕᕆᕐᒧᑦ ᐊᐅᑦᑕᑯᓕᕆᓂᕐᒧᓪᓗ 

ᓴᓂᕐᒧᓪᓗ ᑐᕌᖓᔪᐃᑦ. ᑖᔅᓱᒪᑉ ᐱᓕᕆᕕᐅᑉ 

ᑎᑎᕋᕆᐊᕐᖓᐅᑎᖏᑦ 2021-2024 ᐱᓕᕆᐊᔅᓴᓄᑦ 

ᐸᕐᓇᐅᑎᖏᑦ ᓇᓗᓇᐃᖅᓯᓯᒪᔪᑦ 

ᐱᕙᓪᓕᐊᑎᑕᐅᓂᖓᓄ ᓄᓇᕗᑦ ᓴᓂᓕᕆᓂᕐᒧᑦ 

ᑐᑭᒧᐊᒍᑎᒃᓴᖅ ᐱᒋᐊᖅᑎᑕᒥᓂᐅᒐᓗᐊᖅ 

ᑭᓯᐊᓂᒎᖅ ᑭᖑᕙᕆᐊᖅᑕᐅᓂᕐᒥᒻᒪᑦ ᓄᕙᒡᓇᕐᔪᐊᖅ 

ᐱᔾᔪᑕᐅᓪᓗᓂ. ᑖᓐᓇ ᐱᓕᕆᕕᒃ 

ᐊᐅᔾᔭᐃᒋᐊᒃᑲᓂᕐᓂᐊᖅᑐᑦ ᐱᓕᕆᖃᑎᒥᓂᒃ 

ᓄᖑᑉᐸᓪᓕᐊᓕᖅᑲᑦ 2020-2021. 2021-2024 

ᐱᓕᕆᐊᔅᓴᓄᑦ ᐸᕐᓇᐅᑎᖏᑦ ᓇᓗᓇᐃᖅᓯᓯᒪᔪᑦ 

ᐱᔭᕇᖅᓯᒐᓱᐊᓕᕐᖓᑕᒎᖅ ᐃᒥᖅᑕᐅᔪᓐᓇᖅᑐᒥᒃ 

ᐃᒥᓕᕆᓂᕐᒧᑦ ᐸᕐᓇᐅᑎᓂᑦ. ᑖᒃᑯᐊ 

ᑐᓂᐅᖅᑲᖅᑕᐅᓛᑎᑦ ᐊᐅᓚᑦᑎᖃᑕᐅᔪᓕᒫᑦᑎᐊᓄᑦ 

2020-2021 ᓄᖑᑉᐸᓪᓕᐊᓕᖅᑲᑦ. 

ᐱᕙᓪᓕᐊᑎᑕᐅᓂᖏᑦ ᑖᔅᓱᒧᖓ ᒪᓕᑦᑐᑦ 

ᓱᒋᐊᕐᓂᐅᒐᔭᖅᑐᒧᑦ ᐸᕐᓇᐅᑏᑦ 

ᐃᓕᖅᑲᐃᕕᐅᒋᐊᖃᒃᑲᓐᓂᕐᒥᔪᖅ ᑕᖅᑲᒃᑯᓄᖓ 

ᑎᒍᒥᐊᖅᑎᐅᖃᑦᑕᐅᔪᓄᑦ 2021-ᒥ. ᑲᑎᒪᔨᕋᓛᑦ 

ᓱᓕ ᖃᐅᔨᒪᒐᓱᓐᓂᐊᖅᑯᑦ ᐱᕙᓪᓕᐊᓂᖏᓐᓂᑦ 

ᑖᒃᑯᐊ ᐱᒋᐊᖅᑎᑕᐅᓯᒪᔪᑦ ᐊᒻᒪᓗᑦᑕᐅᖅ 

ᐱᕙᓪᓕᐊᓂᕆᔭᖓᓂᑦ ᑖᔅᓱᒪᑉ ᐱᓕᕆᕕᐅᑉ, 

ᐃᓗᓕᖅᑐᔪᖅ ᐱᒋᐊᖅᑎᓯᒪᔭᖓᑦ ᓄᑖᒥᒃ 

ᐃᒥᓕᕆᔾᔪᑎᔅᓴᖅ.  

 

ᐅᑭᐊᔅᓵᖓᓂᒃ 2019, ᓄᓇᕗᑦ ᒐᕙᒪᖓ 

ᐊᑐᖅᑕᐅᓚᐅᖅᓯᒪᒻᒪᑦ ᐊᔅᓱᐊᓗᒃ ᖃᕋᓴᐅᔭᖏᑦ 

ᖁᐱᕐᕆᑎᑕᐅᑎᓪᓗᒋᑦ. ᑖᔅᓱᒪᑉ ᐱᓕᕆᕕᐅᑉ 

ᑎᑎᕋᕆᐊᓐᖓᐅᑎᖏᑦ 2021-2024 ᐱᓕᕆᐊᔅᓴᓄᑦ 

ᐸᕐᓇᐅᑎᖏᑦ ᓇᓗᓇᐃᖅᓯᓯᒪᒻᒪᑕ 

ᐱᓕᕆᖃᑎᖃᕐᖓᑕᒎᖅ ᖃᓂᔅᓴᖅᑐᑎᑦ 

ᖃᕋᓴᐅᔭᓕᕆᔨᒻᒪᕆᐅᔪᓂᒃ ᓴᓇᓪᓗᑎᑦ ᖃᕋᓴᐅᔭᓄᑦ 

ᐊᐅᓚᑦᑎᔾᔪᑕᐅᓂᐊᖅᑐᓂᒃ ᑐᑭᓯᐅᒪᔾᔪᑎᓄᓪᓗ 

ᐊᐅᓚᑎᔾᔪᑕᐅᓂᐊᖅᑐᓂᒃ ᒪᓕᒐᔅᓴᒥᒃ. 

 

ᑲᑎᒪᔨᕋᓛᑦ ᑕᒪᓐᓇ ᓂᕆᐅᒋᑦᑎᐊᖅᑕᖓᑦ 

ᐱᓕᕆᖃᑕᐅᓛᕐᒥᒐᒥᒃ ᓇᓗᓇᐃᖅᑕᐅᑦᑎᐊᕐᓗᑎᒃ 

ᖃᓄᑎᒋᑦ ᓄᓇᕗᑦ ᐊᐅᓚᑦᑎᒍᓐᓇᕐᓂᖓ 

ᑲᓐᖑᓇᖅᑐᓂᒃ ᑐᑭᓯᐅᒪᔾᔪᑎᓂᓪᓗ ᓴᐳᒻᒥᔾᔪᑎᖓ, 

ᐅᑭᐊᖅᓯᕕᓐᓃᑎᑕᐅᓛᓕᕐᖓᒡᒎᖅ. 

 

ᑕᕝᕙ ᐃᓱᓕᑉᐳᑦ ᐅᖃᐅᓯᔅᓴᒃᑲ ᒪᑐᐃᖅᓯᔾᔪᑎᔅᓴᒃᑲ 

ᐱᓪᓗᒋᑦ ᑐᔅᓯᕌᖑᔪᑦ 2021-2022 

ᑮᓇᐅᔭᖅᑐᕈᑎᔅᓴᑦ, ᐊᒻᒪᑦᑕᐅᖅ 2021-2024 

ᐱᓕᕆᐊᔅᓴᓄᑦ ᐸᕐᓇᐅᑎᖏᑦ ᓄᓇᓕᓐᓂ 

ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᐅᖃᐅᓯᔅᓴᑐᐃᓐᓇᓕᑦᑕᖃᖅᑳ? 

ᑲᔪᓯᒋᐊᓚᓐᖏᓂᑦᑎᓐᓂ ᒪᑉᐱᖅᑐᒐᖏᓐᓄᑦ. ᒥᔅᑕ 

ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒎᓕᖅᑐᖅ) 

ᓇᐃᑦᑐᕈᓗᓐᓂᒃ ᐅᖃᐅᓯᔅᓴᖃᖅᑐᖓ. ᓯᕗᓪᓕᖅᐹᒥᒃ 

ᖁᔭᓕᕕᐅᑎᖅᑳᕈᒪᔪᖓ ᐃᑲᔪᖅᓯᓯᒪᒻᒪᑦ ᑖᓐᓇ 

ᐱᓕᕆᕕᒃ ᕼᐊᒻᓚᕆᔭᖓᓄᑦ ᐊᕐᕕᐊᕐᒥ ᐊᒻᒪᑦᑕᐅᖅ 

ᑎᑭᕋᕐᔪᐊᕐᒥ. 

ᒫᓐᓇ ᑕᖅᑭᕆᓯᒪᔭᑦᑎᓐᓂ ᑖᒃᑯᐊ ᓄᓇᓕᓐᓂ 

ᒐᕙᒪᒃᑯᓐᓂ ᐱᔨᑦᑎᕋᖅᑎᑯᑦ 

ᐱᓕᕆᖃᑕᐅᓪᓚᕆᔅᓯᒪᒻᒪᑕ 

ᐱᓕᕆᐊᖃᕋᓱᑦᑎᓪᓗᓂᓛᒃ 

ᓄᕙᓐᓇᕐᔪᐊᖅᑖᖅᓯᒪᔪᓂᒃ ᓄᓇᕗᒻᒥ. 

ᓂᕈᐊᖅᑎᒋᓯᒪᔭᒃᑲ ᐅᖃᕈᑎᓪᓗᒋᑦ ᖁᔭᓐᓇᒦᕌᓗᒃ. 

 

ᒪᕐᕉᒃ ᐅᖃᐅᓯᕆᒍᒪᔮᒃᑲᒃ ᓯᕗᓪᓕᖅᐹᖅ 

ᖃᕋᓴᐅᔭᓕᕆᓂᖅ ᐊᒻᒪ ᑲᓱᖅᓯᒪᓂᖅ. ᑖᓐᓇ 

ᖃᐅᔨᒪᒐᓱᐊᖏᓐᓇᖃᑦᑕᕋᒃᑯ ᐱᓕᕆᕕᐅᑉ 

ᐱᓕᕆᐊᕆᔭᖓᑦ ᑕᒪᔅᓱᒪᑉ ᒥᔅᓵᓄᑦ ᑕᒪᑐᒧᖓ. 

ᖃᕋᓴᐅᔭᐃᑦ ᖁᐱᕐᕆᓯᒪᓚᐅᖅᑎᓪᓗᒋᑦ, 

ᐊᒻᒪᓗᑦᑕᐅᖅ, ᐱᓕᕆᕕᐅᑉ ᑖᔅᓱᒪᑉ 

ᑲᓱᑎᖅᑎᑦᑎᒐᓱᔅᓯᒪᔭᖓ ᓄᓇᕗᒻᒥ 

ᑲᓇᑕᒥᐅᑕᐅᖃᑎᑦᑎᓐᓄᑦ. ᖃᕋᓴᐅᔭᒃᑯᑦ 

ᐃᑭᐊᖅᑭᕕᒃᑯᑦ ᓄᑭᓪᓚᐅᑎᒃᑯᑦ ᐊᓕᒎᔭᒃᑯᑦ. 

ᐱᒻᒪᕆᐊᓘᓱᒐᒃᑰᐃᓛᒃ ᑕᒪᓐᓇ 

ᐅᐊᑦᑎᔭᐅᒋᐊᖃᕐᓂᖓ ᒐᕙᒪᒃᑯᑦ ᖃᓄᖅ 

ᐱᓕᕆᒻᒪᖔᑕ. ᓴᖅᑭᔮᑦᑎᐊᕐᓂᖃᕆᐊᖃᕐᖓᑕᐃᓛᒃ 

ᑕᒪᓐᓇ ᐱᒻᒪᕆᐊᓘᒻᒪᑦ, ᐃᓱᒪᒋᓪᓗᒋᓂᓛᒃ 

ᖃᓄᑎᒋᐊᓗᒃ ᑮᓇᐅᔭᓂᒃ ᐊᑐᕐᓂᕆᓂᐊᖅᑕᖏᑦ 

ᐊᐅᓚᑦᑎᓂᖓᓄᑦ ᑖᔅᓱᒪᑉ ᑲᓱᖅᓯᒪᓂᐅᑉ. 

 

ᐊᓯᐊᑦᑕᐅᖅ ᐅᖃᐅᓯᕆᒍᒪᕋᑖᕐᒥᔭᕋ, ᖃᓄᑎᒋ 

ᐱᒻᒪᕆᐊᓘᑎᒋᒻᒪᖔᖅ ᕼᐋᒻᒪᓚᐃᑦ ᓄᓇᕗᒻᒥ 

ᐱᒻᒪᕆᐊᓘᑎᒋᒻᒪᖔᑕ. ᑕᑯᓐᓈᖅᑐᒋᑦ ᑮᓇᐅᔭᑦ 

ᑐᓂᕐᕈᓯᐊᖑᖃᑦᑕᑐᐃᑦ ᒥᔅᑕ ᕋᒻᐴᑦ 

ᐅᖃᐅᓯᕆᕋᑖᕐᒥᔭᖏᑦ. ᑕᐃᒃᑯᐊ 

ᐱᒻᒪᕆᓪᓚᕆᐊᓘᒻᒪᑕᐃᓛᒃ ᕼᐋᒻᒪᓚᓄᑦ ᓄᓇᓖᑦ 

ᒐᕙᒪᕋᓛᖏᓐᓄᑦ ᓄᓇᕗᓕᒫᕐᒥ. ᖁᕕᐊᓱᑦᑐᖓ 

ᖁᕝᕙᕆᐊᖅᑕᐅᓂᐅᓴᒻᒪᑦ ᐊᑕᐅᑦᑎᒃᑯᑦ 

ᑐᓂᔭᐅᖃᑦᑕᖅᑐᐃᑦ ᑕᕝᕙ ᑮᓇᐅᔭᖅᑐᕈᑎᔅᓴᓂ. 

ᐃᓱᒪᒋᔭᒃᑯᓪᓕ ᑖᓐᓇ 

ᖁᕝᕙᕆᐊᖅᑕᐅᖏᓐᓇᕆᐊᖃᖅᑐᒋᒐᒃᑯ 

ᐊᖑᒻᒪᑎᒍᓐᓇᖃᑦᑕᓂᐊᕐᖓᑕᐃᓛᒃ 

ᐊᑭᑦᑐᐸᓪᓕᐊᔪᓄᑦ ᑭᓱᑐᐃᓐᓇᐃᑦ 

ᐊᑭᑦᑐᐸᓪᓕᐊᑎᓪᓗᒋᑦ, ᐊᖑᒻᒪᑎᒐᓱᒋᐊᖃᕐᖓᑕ.  

 

ᓂᕆᐅᑦᑎᐊᕐᒥᔪᖓ ᓯᕗᓂᕆᓂᐊᖅᑕᑎᓐᓂ 

ᕼᐊᒻᓚᐃᑦ ᑎᒍᓯᕙᓪᓕᐊᒍᓐᓇᓂᐊᕐᖓᑕ ᓇᒻᒥᓂᖅ 

ᐱᓕᕆᐊᖑᔪᓂᒃ ᓄᓇᖏᓐᓂ 

ᐊᑐᐃᓐᓇᐅᑎᑕᐅᑐᐃᓐᓇᐸᑦᑐᓂᒃ. ᑕᒪᒃᑯᐊ 

ᐱᖁᑎᕐᔪᐊᓄᑦ ᐸᕐᓇᓂᕐᒥᒃ 

ᓴᖅᑭᖅᓯᓪᓚᕆᒐᓱᓐᓂᒥᓪᓗ ᑕᒪᒃᑯᓂᖓ 

ᐱᖁᑎᕐᔪᐊᓂᒃ. ᑕᐃᒫᒃ ᓴᓐᖏᓂᖅᑖᖅᑎᑕᐅᔪᓂᒃ 

ᑕᑯᔪᒪᓛᖅᑐᖓ ᕼᐊᒻᒪᓚᓕᒫᓂᑦ ᓄᓇᕗᒻᒥ 

ᐊᕐᕌᒍᓂᑦ ᐊᒡᒋᖅᑐᓂᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ 

ᐃᓕᓴᕆᒐᕕᓐᖓ. ᑖᒃᑯᐊ ᒥᓂᔅᑕᐅᑉ 

ᐅᖃᐅᓯᕆᖅᑲᐅᔭᖏᑦ ᑕᑯᓐᓈᖅᑐᒋᑦ ᕿᓂᕋᑖᕋᒪ 

ᐃᒥᓕᕆᓂᕐᒥ ᐊᐅᑦᑕᒃᑯᓕᕆᓂᕐᒥᓪᓗ ᐃᓛᒃ, 

ᑭᓈᓗᓕᕆᓂᕐᒥᓪᓗ. ᑕᒪᓐᓇ ᓴᓂᖅ ᐱᓪᓗᒍ 

ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᑦ ᐃᒥᕐᒥᒃ 

ᐅᖃᐅᓯᖃᖅᑎᓪᓗᒍ ᐃᖅᑭᓖᑦ, ᐃᖅᑭᓖᑦ 

ᓄᓇᖏᓐᓂ, ᐃᓄᓐᓂᑦᑕᐅᖅ ᐱᖃᓯᐅᔾᔨᕙᓪᓚᐃᒻᒪᑦ, 

ᓄᓇᕗᒻᒥ ᐅᖃᐅᔾᔭᐅᒋᐊᖃᑦᑕᓕᖅᑐᒍᑦ ᐃᒥᑦᑕ 

ᒥᔅᓵᓄᑦ. ᑯᐊᐸᒃᑯᓐᓂ ᓂᐅᕕᕐᕕᒥᓪᓗ 

ᓂᐅᕕᕆᐊᖃᖃᑦᑕᓕᖅᑐᒍᑦ ᐃᒥᕋᔅᓴᕐᓂᑦ. ᑲᓇᑕᐅᑉ 

ᑕᒻᒪᖅᓯᒪᔪᖅᓯᐅᖅᑎᖓ ᑮᓇᐅᔭᖃᕐᓂᐊᑐᔅᓴᐅᒻᒪᑦ. 

 

ᑕᑯᔪᒪᑦᑕᖅᑯᖓᓕ ᓄᓇᕗᑦ ᒐᕙᒪᖓ 

ᓂᓪᓕᐊᖃᑕᐅᖁᓪᓗᒍ ᑮᓇᐅᔭᖅᑖᖃᑕᐅᓗᑎᑦᑕᐅᖅ 

ᐃᒥᓕᕆᔾᔪᑎᔅᓴᓂᒃ ᑭᓈᓗᓕᕆᔾᔪᑎᔅᓴᓂᒃ 

ᓴᓂᓕᕆᔾᔪᑎᔅᓴᓂᓪᓗ.  

 

ᑖᒃᑯᐊ ᑕᑯᓯᒪᒐᒃᑭ ᐅᖃᐅᓯᕆᒍᒪᑐᐃᓐᓇᖅᑕᒃᑲ 

ᐃᒥᕐᒥᒃ ᐅᖃᐅᔾᔨᒋᐊᕈᑎᓖᑦ 

ᐊᒥᓱᕈᖅᐸᓪᓕᐊᑐᐃᓐᓇᕐᖓᑕᐃᓛᒃ ᓄᓇᕗᒻᒥ. 

ᐱᕙᓪᓕᐊᔪᒃᑯᓪᓗ ᑐᓴᖃᑦᑕᖅᑐᑕ ᓄᓇᕗᑦ ᒐᕙᒪᖓ 

ᑎᒍᓯᒍᓐᓇᕆᐊᖃᖅᑑᔮᕋᓗᐊᕐᖓᑦ ᑮᓇᐅᔭᓂᒃ 

ᐊᑐᐃᓐᓇᐅᑎᑕᐅᔪᓂᒃ ᐃᓄᐃᑦ ᓄᓇᖁᑎᖏᓐᓄᑦ 

ᑐᕌᕐᓂᐊᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᐅᓯᔅᓴᑐᐃᓐᓇᓕᑦᑕᖃᒃᑲᓂᖅᑳ? ᑕᑯᓐᖏᓐᓇᒪ. 

ᒪᑉᐱᖓᖏᑦ J-4-ᒨᕈᔅᓯ, ᐊᖏᔪᖅᑳᖃᕐᕕᖓ. 

ᑲᑎᑦᑐᒋᑦ ᐊᐅᓚᑦᑎᒍᑎᔅᓴᐃᑦ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑲᐅᒐᒪ 

ᒪᑐᐃᖅᓯᒍᑎᓐᓂ ᐅᖃᐅᓯᓐᓂ ᒪᓕᒐᓕᐅᕐᕕᒃ 

ᐋᖅᑭᒋᐊᕆᔾᔪᑎᓂᑦ ᓂᐅᕕᖅᑕᖅᑏᑦ ᒪᓕᒐᖓᓄᑦ 

2017-ᒥ ᐋᖅᑭᒋᐊᕈᑎᓂᑦ ᐊᖏᖅᓯᔪᒻᒪᑕ. 

ᑕᒪᒃᑯᓂᖓ ᐅᖃᐅᓯᖃᖅᑐᑎᑦ ᓯᒃᑭᓂᑦ 

ᑮᓇᐅᔭᕈᖅᑎᑦᑎᒐᓱᑦᑐᓂ ᐊᑭᐅᑎᑕᐅᖃᑦᑕᖅᑐᓂᒃ 

ᒐᕙᒪᒃᑯᑦ ᓯᒃᑭᖏᓐᓄᑦ. 

 

ᒐᕙᒪᒃᑯᑦ ᓯᒃᑭᖁᑎᖏᑦ 

ᓴᖅᑭᖅᑕᐅᓚᐅᖅᓯᒪᒻᒪᑕᐃᓛᒃ ᐱᕙᓪᓕᐊᔪᓂᒃ 

ᓄᓇᕗᑦ ᒐᕙᒪᖓᑕ ᐱᕙᓪᓕᐊᔪᖁᑎᖏᓐᓂ 

ᓈᓴᐅᑎᓕᒃ 2-ᒥ.  

 

ᐊᓯᖏᓐᓂᑦ ᐋᖅᑭᒋᐊᕈᑎᓂᑦ ᐱᓕᕆᕕᓰ ᑕᑯᓐᓈᖅᑲ 

ᐊᓯᔾᔩᒋᐊᔅᓴᖅ? ᐄᖑᑉᐸᑦ ᖃᓄᑦᑐᓂᒃ 

ᐋᖅᑭᒋᐊᕆᒋᐊᓵᖅᑭᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᖃᓪᓗᐊᖅ. 

 



ᓇᒡᒐᔾᔭᐅ, ᒫᑦᓯ 1, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

7247 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᒥᕐᕈᔭᐅᓯᒪᔪᖅ ᑖᒃᑯᐊ 

ᓂᐅᕕᖅᑕᖅᑎᓂᑦ ᓴᐳᔾᔨᓂᕐᒧᑦ ᒪᓕᒐᖅ, 

ᖃᕋᓴᐅᔭᒃᑯᑦ ᐃᑭᖅᓯᕕᑦᑎᓃᑦᑐᖅ ᐊᑐᐃᓐᓇᐅᔪᖅ. 

ᐱᓕᕆᖃᑎᖃᐃᓐᓇᖅᑐᒍᑦ ᓱᓕ ᑐᑭᓯᑎᑦᑎᒍᑎᔅᓴᓂᒃ 

ᐅᖃᓕᒫᒐᕋᓛᓕᐅᖅᑐᑕ. ᖃᐅᔨᒪᑦᑎᐊᕐᓗᑎᑦ 

ᓂᐅᕕᖃᑦᑕᕈᓐᓇᕐᓂᐊᕐᖓᑕ ᑕᖅᑲᒃᑯᐊ. 

 

ᐱᓕᕆᓯᒪᔪᕕᔾᔪᐊᕌᓘᔪᒍᑦ ᑐᑭᓯᒃᑲᓐᓂᕈᑎᔅᓴᓂᒃ 

ᓴᖅᑭᖅᓯᖃᑦᑕᖅᑐᑕ ᓇᒻᒥᓂᖃᐅᑎᓕᓐᓄᑦ ᐊᒻᒪᓗ 

ᐅᖃᓕᒫᒐᕋᓛᓂᒃ ᓴᖅᑭᖅᓯᖃᑦᑕᑐᑕ ᖃᓄᖅ 

ᓇᒻᒥᓂᖃᐅᑎᒧᑦ ᓚᐃᓴᑖᕈᓐᓇᕐᒪᖔᑕ, 

ᓇᓚᐅᑦᑖᕈᑎᓄᓪᓗ ᖃᓄᖅ ᓚᐃᓴᑖᕈᓐᓇᕐᒪᖔᑕ, 

ᖃᓄᕐᓗ ᐃᑲᔪᖅᓰᒍᓐᓇᕐᒪᖔᑕ ᓂᐅᕕᖅᑕᖅᑎᓂᑦ. 

ᐊᒻᒪᓗ ᓂᐅᕕᖅᑕᖅᑏᑦ ᐅᕐᓂᓗᔅᓴᕈᓐᓇᕐᓂᖏᑦᑕᐅᖅ. 

ᐊᒻᒪ ᐊᑭᓕᔅᓴᓂᐅᑎᒃᑯᑦ ᐱᕋᔭᔅᓯᒪᔪᓄᑦ. ᐊᒻᒪᑦᑕᐅᖅ, 

ᑮᓇᐅᔭᖅᑖᕐᓇᐅᓕᖅᑎᓪᓗᒍ 

ᐊᑭᓕᓛᕐᓂᐊᖅᑕᖏᓐᓂᑦ ᐊᑐᕐᕕᐅᖃᑦᑕᖅᑐᓂᒃ. 

ᑕᒪᒃᑯᐊᕈᓘᔭᐃᑦ ᑲᒪᒋᓯᒪᕙᕗᑦ. ᑲᒪᒋᓂᐊᖅᑐᑎᒍ 

2022 ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖁᔭᓐᓇᒦᖅᑕᕋ ᒥᓂᔅᑕ ᑕᐃᒪᐃᓕᒻᒪᑦ. ᑭᓯᐊᓂ 

ᐊᐱᕆᖅᑲᐅᓐᖏᓐᓇᒪ. ᐊᐱᕆᖅᑲᐅᔪᖓᓕ 

ᐱᓕᕆᕕᓯ ᐸᕐᓇᑉᐹᑦ ᓴᖅᑭᖅᓯᓂᐊᕆᐊᔅᓴᖅ 

ᐊᓯᖏᓐᓂᑦ ᐋᖅᑭᒋᐊᕆᔾᔪᑎᒃᓴᑲᓐᓂᕐᓂᑦ 

ᓂᐅᕕᖅᑕᖅᑏᑦ ᓴᐳᔾᔭᐅᒍᑎᔅᓴᖏᓐᓄᑦ ᒪᓕᒐᖓᓄᑦ? 

ᐄᖑᑉᐸᑦ, ᖃᓄᖅ ᐊᓯᔾᔨᕐᓂᐅᓴᒋᕕᓯᐅᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎ ᓇᓗᓇᐃᖅᓯᑦᑎᐊᕐᖓᑦ 

ᐊᐱᖅᑯᑎᖓᓂᒃ. ᑖᒃᑯᐊᓕ ᓄᓇᓕᖕᓂᑦ ᒐᕙᒪᒃᑯᓐᓂ 

ᐱᔨᑦᑎᕋᖅᑎᒃᑯᑦ, ᕿᒥᕐᕈᓐᖏᑦᑎᐊᖅᑐᒍᑦ, 

ᐋᖅᑭᒋᐊᕆᒃᑲᓐᓂᕐᓂᐊᕆᐊᔅᓴᖅ ᒫᓐᓇ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕋᒻᐴᑦ 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑕᕝᕙᓂ ᐱᓕᕆᕕᓯ 2020-2023 ᐱᓕᕆᐊᔅᓴᓄᑦ 

ᐸᕐᓇᐅᑎᖓᓂ ᓇᓗᓇᐃᖅᓯᓯᒪᔪᒻᒪᑦ ᐃᓚᖓᒡᒎᖅ 

ᓯᕗᓪᓕᐅᑎᑕᐅᓂᐊᖅᑐᖅ ᑕᒪᒃᑯᐊ ᓇᓚᐅᑦᑖᕐᓂᕐᒧᑦ 

ᓚᐃᓴᐃᑦ ᒪᓕᑦᑕᐅᑦᑎᐊᖅᐸᒃᑲᓗᐊᕐᒪᖔᑕ. ᖃᓄᕐᓕ 

ᐱᓕᕆᕕᓯ ᑲᒪᒋᔭᖃᖃᑦᑕᖅᑲᑦ ᑮᓇᐅᔭᓂᒃ 

ᓄᐊᓴᐃᓂᐅᒐᓱᑉᐸᑦᑐᓂᒃ, 

ᑮᓇᐅᔭᓕᐅᕋᓱᑦᑎᐅᓐᖏᑦᑐᓄᑦ, 

ᓇᓚᐅᑦᑖᖅᑎᑦᑎᕈᓘᔭᖅᑐᓄᑦ, ᓚᐃᓴᖃᓐᖏᑦᑐᓂᒃ 

ᒪᓕᒐᖃᖏᑦᑐᓂᒃ? ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: (ᑐᓵᔨᑎᒍᑦ) 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᖅᑯᑎᒋᓗᑎᑦ 

ᐊᐱᕆᒍᒪᔭᕋ ᒥᔅᑕ ᓰᓕ, ᒪᓕᒐᓕᐅᖅᑎᐅᑉ 

ᐊᐱᖅᑯᑎᖓᓂᒃ ᑭᐅᔪᓐᓇᕐᒪᖔᖅ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖁᔭᓐᓇᒦᒃᑕᐅᖅ ᒥᓂᔅᑕ. ᒫᓐᓇᓕ ᐊᐅᓚᑕᐅᓂᖏᑦ 

ᓄᓇᓕᓐᓂ ᓇᓚᐅᑦᑖᕈᓘᔭᕐᓃᑦ ᐊᑲᖅᓴᓐᖏᑦᑐᓂᒃ 

ᓂᓪᓕᖅᑐᖃᕋᐃᒻᒪᑦ ᑲᒪᒋᔭᐅᔭᕆᐊᖃᖃᑦᑕᖅᑐᐃᑦ. 

ᐅᕙᓂ ᒪᓕᒐᓕᐅᕐᕕᒻᒥ ᐅᖃᐅᓯᐅᒐᓛᔅᓯᒪᔫᒐᓗᐊᖅ 

ᐱᕋᔭᖕᓂᒃᑯᓪᓘᓐᓃᑦ ᐱᓕᕆᔪᖃᖅᐸᒻᒪᖔᖅ. 

ᐸᓖᓯᒃᑯᓐᓄ ᑕᐃᒃᑯᐊ ᐅᖃᐅᓯᐅᓲᑦ ᐱᕋᔭᓐᓂᒃᑯᑦ 

ᓇᓚᐅᑦᑖᑎᑦᑎᔪᑦ.  

 

ᑕᕝᕙᓂ ᓂᐅᕕᖅᑕᖅᑐᓂᒃ ᓴᐳᔾᔨᕕᖓᓂᒃ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ, 

ᖃᒪᓂ’ᑐᐊᕐᒥᒃ ᐊᓪᓚᕝᕕᖃᕐᖓᑕ ᑲᒪᖃᑦᑕᖅᑐᑦ 

ᑕᒪᒃᑯᓂᖓ ᓇᓚᐅᑦᑖᕈᑎᕈᓘᔭᕐᓂᑦ ᐊᒻᒪ 

ᐃᓕᑉᐹᓪᓕᖅᑎᑦᑎᒋᐊᖅᐸᑦᑐᑎᒃ Hᐊᒻᓚᓂᑦ, 

ᑲᑎᒪᔨᖏᓐᓂᑦ, ᖃᓄᖅ ᓚᐃᓴᑖᕈᓐᓇᕐᒪᖔᑕ 

ᓇᓚᐅᑦᑖᖅᑎᑦᑎᓂᕐᒧᑦ. Hᐊᒻᓚᐅᑉ ᐃᓗᐊᓂ ᖃᓄᖅ 

ᐊᐅᓚᖃᑕᐅᖃᑦᑕᕐᒪᖔᑕ, ᖃᓄᕐᓗ 

ᐅᓂᒃᑳᖑᖃᑦᑕᕐᒪᖔᑕ ᓄᓇᓕᓐᓂ 

ᓇᓚᐅᑦᑖᖅᑎᑦᑎᕈᓘᔭᖅᑐᐃᑦ. 

 

ᑐᑭᓯᑦᑎᐊᕈᒃᑯ ᐊᐱᖅᑯᑎᖓ, ᓄᑖᖅᑕᖃᓕᕐᒥᒻᒪᑦ 

ᑕᐃᒪ ᓇᓚᐅᑦᑖᕐᓂᐅᖃᑦᑕᖅᑐᓂᒃ ᓯᓚᑖᓃᑦᑐᓂᒃ 

ᒪᓕᒐᑦᑕ. ᑭᓯᐊᓂ ᑕᐃᒪᐃᒃᑲᓗᐊᖅᑎᓪᓗᒍ ᑕᐃᒃᑯᐊ 

ᒪᓕᒐᕐᒥᒃ ᓱᕋᐃᔪᑦ ᓱᕋᐃᒻᒪᑕ, ᐸᓖᓯᒃᑯᓐᓄ 

ᐅᖃᐅᓯᐅᖃᑦᑕᕆᐊᓖᑦ ᐅᕝᕙᓘᓐᓃᑦ ᑖᒃᑯᓄᖓ 

ᓂᐅᕕᖅᑕᖅᑎᓕᕆᔨᖁᑎᑦᑎᓐᓄᑦ 

ᖃᐅᔨᒋᐊᖅᑕᐅᓂᐊᕐᖓᑕ ᒪᓕᒐᕐᒥᒃ 

ᓱᕋᐃᓐᖏᒃᑲᓗᐊᕐᒪᖔᑕ. ᑕᐃᒃᑯᐊ ᓄᓇᓕᓐᓃᓛᒃ 

ᑕᐃᒪᐃᓕᐅᕐᓂᐅᕙᒃᑐᐃᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐱᓕᕆᕕᓯ ᑎᑎᕋᕆᐊᕐᖓᐅᑎᖓᓂᒃ 2021-2024 

ᐱᓕᕆᐊᔅᓴᓄᑦ ᐸᕐᓇᐅᑎᖓᓂ, ᓇᓗᓇᐃᖅᓯᓯᒪᓐᒪᑦ 

ᒪᑉᐱᒐᖓᓂ 207, ᐃᓚᖓᒡᒎᖅ 

ᓯᕗᓪᓕᐅᑎᓐᓂᐊᖅᑕᓯ 2021-2022-ᒥ ᑕᒪᓐᓇᐅᒻᒪᑦ 

ᐊᖏᓪᓕᕆᐊᕆᓂᖅ ᑲᓇᑕᑉ ᐱᖓᓐᓇᖓᓂ 

ᓇᓚᐅᑦᑖᖅᑎᑦᑎᓂᕆᕙᒃᑕᖏᓐᓂᑦ ᓄᓇᕗᒻᒥ. 

ᑕᒪᓐᓇ ᓇᓗᓇᐃᕆᐊᒃᑲᓐᓂᕈᓐᓇᖅᑭᐅᒃ, ᓇᓕᐊᓐᓂᒃ 

ᓄᓇᓕᖕᓂ ᐃᓱᒪᔅᓴᖅᓯᐅᕐᒪᖔᔅᓯ 

ᓴᖅᑭᖅᓯᓂᐊᕆᐊᔅᓴᖅ ᓇᓚᐅᑦᑖᕈᑎᖃᕐᕕᓐᓂ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: (ᑐᓵᔨᑎᒍᑦ) 

ᖁᔭᓐᓇᒦᒃ, ᐃᔅᓯᕙᐅᑖᖅ. ᒫᓐᓇ ᑎᓴᒪᑦ 

ᓇᓚᐅᑦᑖᕈᑎᑖᕐᕕᔅᓴᐅᔪᐃᑦ. ᒪᕐᕉᒃ ᐃᖃᓗᖕᓂ, 

ᐊᑕᐅᓯᖅ ᑲᖏᖅᓯᓂᕐᒥ, ᐊᑕᐅᓯᖅ ᖃᒪᓂ’ᑐᐊᕐᒥ. 

ᑕᐃᒫᒃ ᐊᐅᓚᑕᐅᓂᐊᖅᑐᑦ ᑕᒪᓐᓇ ᓄᓇᑦᓯᐊᕐᒥ 

ᓇᓚᐅᑦᑖᖅᑐᓕᕆᔨᖏᓐᓄᑦ. ᑐᒃᓯᕋᐅᑎᒃᑰᕈᓐᓇᕐᓗᑎᒃ 

ᓂᐅᕕᕐᕕᓖᑦ ᓇᓚᐅᑦᑖᕈᑎᑖᕕᔅᓴᕈᕈᓐᓇᕐᓗᑎᒃ 

Hᐊᒻᓚᒃᑯᓐᓄᑦ ᐊᖏᖅᑕᐅᑉᐸᑕ.  

 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ ᖃᓄᖅ 

ᑐᓴᐅᒪᖃᑎᒌᒍᑎᐅᓂᐊᖅᑐᓂᒃ ᐋᖅᑭᑦᑎᕆᒐᔭᖅᑐᐃᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ. ᑭᖑᓪᓕᖅ 

ᐊᐱᖅᑯᑎᓂᒃ, ᒥᔅ ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐸᕐᓇᐅᑎᒥ 201 ᒪᑉᐱᒐᓕᒃ, ᑖᒃᑯᐊ ᓯᕗᓪᓕᐅᔾᔭᐅᔪᑦ 

2021-2022-ᒧᑦ ᐅᖃᕐᒪᑦ ᐱᕙᓪᓕᐊᔭᐅᓗᑎᑦ 

ᐃᓕᓴᐅᑎᑦ. ᑕᒪᒃᑯᓄᖓ ᓂᐅᕕᖅᐸᑦᑐᑦ 

ᓴᐳᔾᔭᐅᓂᒃᓴᖓᓄᑦ ᑐᓴᐅᒪᔾᔪᑎᒃᓴᖏᓐᓄᓪᓗ 

ᓄᓇᕗᑦᒥᐅᑕᑦ ᖃᐅᔨᒪᑦᓯᐊᖅᐳᑦ ᐱᔪᓐᓇᐅᑎᒥᓂᒃ 

ᑲᒪᒋᓪᓗᐊᖅᑕᒥᓂᓪᓗ ᑕᕝᕙᓂ ᐅᕙᓂ.  

 

ᐱᖃᓯᐅᑎᕚ ᑕᒪᒃᑯᓇᓐᖓᑦ ᓄᑭᓪᓚᐅᑎᓂᒃ 

ᖃᕆᑕᐅᔭᕐᒧᑦ? ᖃᐅᔨᓯᒪᒐᒪ 

ᑮᓇᐅᔭᒃᑯᕕᖕᒧᐊᖁᔭᐅᑉᓗᖓ 

ᑕᐃᑯᓐᖓᖅᐸᓪᓕᐊᑉᓗᖓ ᓂᐅᕕᕈᒪᓚᐅᖅᑕᕋᓗᐊᕋ 

$500-ᓂᑦ ᐊᑭᓖᓚᐅᖅᑎᓪᓗᖓ ᓂᐅᕕᖅᑕᐅᓐᓂᕐᒪᑦ. 

ᐊᐱᖅᑯᑎᒋᔭᕋ ᑕᒪᒃᑯᐊ ᐃᓕᓴᐅᑎᑦ ᖃᓄᑎᒋ 

ᑭᒡᓕᖃᖅᑎᑕᐅᓲᖑᕙᑦ? ᖃᓄᑎᒋ 

ᑭᒡᓕᖃᖅᑎᑕᐅᓲᖑᕙᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐃᑦᑖᖑᒐᓗᐊᖅ ᑕᒪᒃᑯᐊ 

ᐱᕋᔭᕈᑎᐅᕙᑦᑐᑦ ᐱᕙᖕᒪᑕ, ᐱᓗᐊᖅᑐᒥᒃ 

ᓄᓇᓕᖕᓂᑦ ᑕᒪᒃᑯᐊ ᖃᕆᑕᐅᔭᖅᑎᒎᖅᑐᑦ 

ᖃᐅᔨᓯᒪᑉᓗᒐ ᑭᒃᑯᑦ ᐅᖃᖅᓯᒪᑉᓗᑎᒃ 

ᓂᐅᕕᐅᑎᖃᖅᐸᑦᑐᖃᕐᒪᒎᖅ ᐱᑕᖃᖏᑦᓯᐊᖅᑐᓂᒃ. 

ᐅᕙᒍᑦ ᓄᓇᓕᓐᓂ ᒐᕙᒪᓕᕆᔨᒃᑰᔪᑎᒍᓪᓗ 

ᐋᖅᑮᕙᓪᓕᐊᔪᒍᑦ ᑐᓴᕋᒃᓴᓂᒃ ᑐᓴᐅᑎᑦᓴᓂᒃ 

ᑐᓴᖅᑎᑦᓯᕙᓪᓗᑕᓗ ᑐᓴᐅᑎᑎᒍᑦ ᖃᕆᑕᐅᔭᕐᓂᓪᓗ. 

ᑕᑯᑎᑦᓯᓇᓱᒃᓱᑕ ᑭᒃᑯᓐᓂᒃ 

ᐅᔾᔨᑐᖅᓯᐊᕐᓗᓰᖅᐸᑦᑐᒋᑦ.  

 

ᖃᐅᔨᓯᒪᑉᓗᖓᓗ ᐊᒥᓱᐃᖅᓱᖓᐃᓛᒃ 

ᐱᕋᔭᑦᑕᐅᖃᑦᑕᕐᓂᑰᔪᓂᒃ ᑐᓴᖅᑎᑦᓯᒍᓐᓇᓲᖑᕗᑦ 

ᐱᓕᕆᕝᕕᑦᑎᓐᓂ ᐊᐱᕆᓪᓗᑎᒃ ᖃᓄᖅ 

ᐃᑲᔪᖅᑕᐅᒐᓱᒍᓐᓇᖅᐳᖔᕐᓗᑎᒃ. ᑖᓐᓇ 

ᓯᕗᓪᓕᖅᐹᖃᐃ ᐸᓖᓯᒃᑯᑦ ᑐᓴᖅᑎᖅᑳᕐᓗᒋᑦ 

ᑐᓴᕋᒃᓴᑎᑦ ᐱᓯᒪᓗᒋᑦ ᑕᑯᑎᑦᓯᓂᐊᕋᕕᑦ. ᐄ, 

ᑮᓇᐅᔭᒥᒃ, ᐆᒧᖓ ᐊᐅᓪᓚᖅᑎᑦᓯᓚᐅᖅᐳᖓ ᐅᑯᐊ 

ᑐᓴᕋᒃᓴᖁᑎᒋᕙᒃᑲ. ᑖᒃᑯᐊ ᐸᓖᓯᒃᑯᑦ 

ᑐᓴᖅᑎᑕᐅᑐᐊᕋᒥᒃ, ᑖᒃᑯᐊᓗ ᒐᕙᒪᓕᕆᔨᒃᑯᑦ 



ᓇᒡᒐᔾᔭᐅ, ᒫᑦᓯ 1, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

7249 

ᓂᐅᕕᖅᑐᓕᕆᔨᒃᑯᖁᑎᖏᑦ ᐊᐱᕆᓗᒋᑦ 

ᐃᑲᔪᖅᑕᐅᔪᒪᓗᑎᑦᑕᐅᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᑦᑕᐅᖅ ᑕᒪᒃᑯᐊ ᐋᖅᑭᒃᓱᖅᑕᐅᓯᒪᔪᓂᒃ 

ᑐᓂᐅᖅᑲᕈᒫᕐᓂᐊᖅᓯᒪᑉᓗᑎᒍᓪᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᕕᐊᓱᒃᐳᖓ ᑭᐅᖕᒫᖓ ᑕᐃᒪᓐᓇ. ᑕᒪᑉᑯᐊ 

ᖃᕋᑕᐅᔭᖅᑎᒍᑦ ᓂᐅᕐᕈᑎᐅᓇᓱᑦᑐᑦ 

ᓇᓗᓇᐃᖅᓯᒪᑦᓯᐊᓲᖑᖕᒪᑕ ᓯᕗᓪᓕᖅᐹᒥᖅᑲᐃ 

ᐱᔨᑦᓯᕐᓂᐊᖅᐳᖔᕋᔭᕈᑎᒃ. (ᑐᓵᔨᑎᒎᕈᓐᓃᖅᑐᖅ) 

ᑭᓇᑐᐃᓐᓇᖅ ᓂᐅᕕᕈᒪᕈᔪᖅ ᓯᕗᓪᓕᐅᑉᐸᑦ 

ᓂᐅᕕᕈᓐᓇᖅᑐᖅ. ᑕᐃᒪᓐᓇᐃᑦᑐᖃᓐᖏᑎᓪᓗᒋᑦ 

ᐃᓱᒪᔪᖓ ᐊᒥᓱᑦ ᐃᓄᐃᑦ ᓂᐅᕕᖃᑦᑕᓕᕐᒪᑕ ᐊᒻᒪ 

ᓂᐅᕕᖅᑕᖓᑦ ᑎᑭᖃᑦᑕᖏᔅᓱᓂ. ᑖᒃᑯᐊ 

ᓇᓗᓇᐃᕈᑕᐅᓇᔭᖅᑐᑦ ᓂᐅᕕᕐᓂᕐᒧᑦ ᓂᐅᕕᖅᑑᑉ 

ᓴᐳᓐᓂᐊᕐᓂᕆᔭᖓᓄᑦ ᐅᐸᓗᕆᒐᓗᐊᕋᒃᑭᑦ, 

ᑐᐊᕕᕆᓪᓚᑦᑖᕋᓗᐊᕋᒃᑭᑦ. ᐅᕙᓐᓂᑐᐃᓐᓇᖅ 

ᑕᐅᑐᓐᖏᑦᑐᖓ, ᒪᑯᐊ ᐃᓐᓇᐅᓂᖅᓴᐃᑦ 

ᖃᕆᑕᐅᔭᕐᒥᒃ ᐊᑐᕈᓐᓇᓗᐊᓐᖏᑦᑐᑦ, ᐃᓛᒃ 

ᖃᕆᑕᐅᔭᒃᑯᑦ ᓂᐅᕕᕈᓐᓇᓗᐊᓐᖏᑦᑐᑦ ᐅᕝᕙᓘᓐᓃᑦ 

ᐊᑭᑦᑐᖅᐸᓕᐊᔪᓄᑦ ᓂᐅᕕᕈᓐᓇᓐᖏᓗᐊᓐᖏᑦᑐᑦ, 

ᐊᒃᑐᖅᑕᐅᖃᑦᑕᕐᒪᑕ.  

 

ᑖᓐᓇ ᒪᑉᐱᖅᑐᒐᖅ 201 ᐅᖃᖅᓯᒪᖕᒪᑦ ᑭᓯᐊᓂᒎᖅ 

ᐃᑲᓂ 2022-2023 ᐅᖃᖅᑐᖅ ᐱᒋᐊᕐᓂᐊᖅᑐᒡᒎᖅ 

ᕿᒥᕐᕈᐊᕐᓗᑎᒃ, ᐅᓇ ᑮᓇᐅᔭᕐᓄᑦ ᐊᑭᑐᔪᓄᑦ 

ᐊᑐᐊᒐᐅᓂᐊᖅᑐᓂᒃ ᐊᒻᒪᓗ ᓇᓗᓇᐃᖅᓯᓗᑎᒃ 

ᖃᑯᒍ ᐋᖅᑭᒋᐊᕈᑕᐅᔪᓐᓇᕐᒪᖔᑦ. (ᑐᓵᔨᑎᒎᓕᖅᑐᖅ) 

ᐊᐱᖅᑯᑎᖃᑐᐃᓐᓇᖅᐳᖓ, ᖃᓄᐃᒻᒪᑦ 

ᓯᕗᓪᓕᐅᔾᔭᐅᔪᖅ 2022-2023-ᒥᓪᓗ 

ᑭᖑᓂᐊᓗᐊᒎᖅᐸᑦ ᕿᒥᕐᕈᓂᕆᒋᐊᕋᔭᒃᑕᖏᑦ 

ᑕᒪᒃᑯᐊ ᒪᓕᒐᐅᔪᓂᒃ ᓇᓗᓇᐃᖅᓯᒍᑎᐅᔪᓂᒃ 

ᐋᖅᑭᒋᐊᖅᑕᐅᖁᔭᐅᔪᓂᒃ. ᓱᒻᒪᓕ 2021-2022-ᒧᑦ 

ᐃᓕᖓᓐᖏᓚᖅ? ᑖᓐᓇ  ᑭᖑᓪᓕᖅᐹᖅ ᐊᐱᖅᑯᑎᒐ. 

ᐃᒃᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗᖃᐃ ᑕᒪᑉᑯᐊ 

ᐱᕋᔭᖕᓂᐅᕙᑦᑐᑦ 

ᓄᓇᓕᑦᑎᓐᓂ ᖃᕆᑕᐅᔭᖅᑎᒍᑦ 

ᐃᓱᒫᓘᑎᒋᓂᖅᐹᕆᖅᑰᕋᑉᑎᒍᑦ ᑖᒃᑯᐊ 

ᐃᑲᔪᕈᓐᓇᕈᑉᑎᒍᑦ, ᑕᒪᒃᑯᐊ ᑭᒃᑯᑦ ᐱᕋᔭᒃᑕᐅᓂᑰᔪᑦ 

ᐋᖅᑮᕙᓪᓕᐊᓯᒪᕗᒍᑦ ᑖᑉᑯᓂᖓ ᑐᓴᕋᒃᓴᓂᒃ, 

ᑕᒪᒃᑯᐊ ᓂᐅᕕᖅᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ 

ᐋᖅᑮᕙᓪᓕᐊᒍᓐᓇᓛᕐᒪᑕ. ᑎᑎᕋᖅᒪᔪᖅ 

ᖃᓄᐃᓕᖓᒐᔭᕐᓂᖓᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓱᓕ 

ᐊᑎᖁᑎᑦᑎᓐᓃᑦᑐᖅ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᒥᓂᔅᑕ 

ᐅᓐᓄᒃᕼᐊᑦᓯᐊᖅ. (ᑐᓵᔨᑎᒎᓕᖅᑐᖅ) 

ᑭᐅᒍᒪᖅᑲᐅᑉᓗᖓ ᑖᒃᑯᐊ ᓂᐅᕕᖅᑐᓕᕆᔨᒃᑯᓐᓄᑦ 

ᐊᐱᖅᑯᑎᐅᔪᒧᑦ. ᑕᕝᕙ ᓂᐅᕕᖅᑐᓕᕆᔨᒃᑯᑦ 

ᖃᐅᔨᑎᑦᓯᔾᔪᑎᖃᖅᐸᑦ ᖃᑦᓯᓂᒃ ᐅᓐᓂᕐᓗᒃᑐᓂᒃ 

ᑐᓴᖅᐸᖕᒪᖔᑖ ᖃᐅᔨᓴᖅᐸᖕᒪᖔᑕᓗ ᖃᑦᑎᓂᒃ 

ᑖᒃᑯᐊ ᐅᓂᒃᑳᓕᐅᕆᓲᖑᕙᑦ ᐱᓂᐊᕐᓂᐅᔪᓂᒃ, 

ᐊᒻᒪᓗ ᐅᕙᒍᑦ ᑐᓴᕈᓐᓇᕋᔭᖅᐱᑎᒍᑦ ᑕᒪᒃᑯᐊ 

ᐱᓂᐊᕐᓂᐅᕙᑦᑐᑦ ᐊᕐᕌᒍᒋᔭᑉᑎᒻᓂ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᐊᐱᖅᑯᑎᖓᓄᑦ ᒥᔅᑕ ᒪᐃᓐ. ᒫᓐᓇᐅᔪᖅ 

ᐅᓂᒃᑳᓕᐅᖅᑐᖃᖅᐸᓐᖏᑦᑐᖅ ᐊᒻᒪᓗ 

ᓇᕝᕚᖅᓯᒪᔪᖃᕋᓂ ᑐᓴᕋᒃᓴᓂᒃ ᖃᑦᓯᑦ ᐱᕋᔭᑉᐸᒃᑐᑦ, 

ᖃᑦᓯᐅᕙᓐᓂᖏᖕᓂᑦ ᐱᕋᔭᒃᐸᑦᑐᐃᑦ ᑭᓯᐊᓂ 

ᓯᕗᒧᖅᑲᐃ ᑕᐅᑐᑉᓗᓂ 

ᐱᔭᕆᐊᑐᓗᐊᕋᔭᖅᑐᑦᓴᐅᓐᖏᑦᑐᖅ ᓲᕐᓗ 

ᑐᑦᑕᕐᕕᓕᐅᓕᕐᓗᓂ ᑐᓴᕋᑦᓴᓂᒃ ᖃᓄᐃᓐᓂᐅᕙᒃᑐᑦ 

ᑎᑎᕋᐅᑕᐅᓯᒪᕙᒡᓗᑎᑦ. ᐊᕐᕌᒍᑉ ᓯᕗᓂᐊᓂ 

ᓇᕝᕚᖅᑕᐅᓯᒪᔪᓂᒃ ᑕᑯᑎᑦᓯᔨᐅᔫᒐᔭᖅᑐᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᒪ’ᓇ, ᒥᓂᔅᑕ, 

(ᑐᓵᔨᑎᒎᓕᖅᑐᖅ) ᐊᒻᒪ ᒪᑉᐱᒐᖓᓂ 200-ᒥ 

ᐅᖃᕐᒪᑦ ᓄᓇᕗᒻᒥ ᓇᒻᒥᓂᖃᖅᑐᓂᒃ ᐃᑲᔫᑎ 

ᐊᑐᐊᒐᖓ, ᒪᓕᒐᖅ, ᑖᒃᑯᐊ ᑐᓴᕋᑦᓴᐃᑦ 

ᖃᓄᐃᓕᖓᓕᕐᓂᖓᓂᒃ ᐊᐃᑉᐹᓂ ᑐᒡᓕᐊᓂ 

ᑎᑎᕋᖅᓯᒪᖕᒪᑦ ᐱᓕᕆᕝᕕᖏᑦ ᐃᑲᔪᖅᑐᐃᒻᒪᑕ 

ᓄᓇᕗᒻᒥ ᓇᒻᒥᓂᖃᖅᑐᓂᒃ ᐃᑲᔫᑎ ᐊᑐᐊᒐᖓᓄᑦ, 

ᓇᖕᒥᓂᖃᖅᑐᓄᑦ ᐃᑲᔫᑎᒥᒃ, 

ᖃᓄᖅᑑᕈᑎᐅᒍᓐᓇᖅᑐᓂᓪᓗ ᐱᐅᓛᒥᒃ 

ᐱᓇᓱᐊᕈᑎᐅᔪᓐᓇᕋᔭᖅᑐᓂᒃ, ᑕᕝᕙᓐᖓᑦ 

ᐅᖃᖅᑕᕐᒪᑦ ᐊᒻᒪᓗ ᒪᓕᒐᒦᑦᑐᓄᑦ ᓄᓇᕗᒻᒥ 

ᓇᖕᒥᓂᖁᑎᖃᖅᑐᓄᑦ. ᖃᓄᐃᑦᑐᓂᒃ 

ᕿᒥᕐᕈᒐᔭᖅᐱᓯ? ᖃᓄᐃᑦᑑᒐᔭᖅᐸᑦ ᕿᒥᕐᕈᔭᓯ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ. ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖏᑦ 

ᐱᓂᐊᕈᑎᒋᓇᓱᒃᓯᒪᔭᕗᑦ ᐃᓛᒃ ᕿᒥᕐᕈᔭᕗᐃᓛᒃ, 

ᐊᔾᔨᐅᔾᔫᒥᒋᐊᕐᓗᑎᑦ ᒪᓕᒋᐊᓖᑦ ᐱᐅᓯᐅᕙᒃᑐᓄᑦ. 

ᑖᒃᑯᐊ ᐊᑐᓕᖅᑎᑕᐅᑦᑎᐊᖏᓐᓇᖁᑉᓗᒋᓪᓗ, 

ᓄᓇᕗᑦ ᒐᕙᒪᒃᑯᖏᓐᓄᑦ, ᑎᒥᖁᑎᖏᓐᓄᑦ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ ᓲᕐᓗ ᑕᐃᒪᓐᓇᑦᑕᐅᖅ ᐊᒻᒪᓗ 

ᑖᒃᑯᐊ ᓇᕝᕚᕈᑏᑦ ᓄᓇᕗᒻᒥ ᓇᒻᒥᓂᖃᖅᑐᓂᒃ 

ᐃᑲᔫᑎ ᐊᑐᐊᒐᖓ ᐋᖅᑮᒍᑎᐅᒐᓱᒃᓯᒪᔪᑦ ᐄᐳᕈ 1-

ᒥ ᐊᖏᖅᑕᐅᓚᐅᖅᓯᒪᖕᒪᑦ. ᑖᒃᑯᐊ 

ᐃᓕᓴᐅᑎᖃᑦᑎᐊᕈᒪᑉᓗᑕ ᐱᓕᕆᔪᓐᓇᑦᓯᐊᕐᓂᕐᒥᓪᓗ 

ᐊᒻᒪ ᓂᕆᐅᑦᓯᒪᓪᓗᑕ ᑕᒪᓐᓇ ᐱᓇᓲᑎᒋᓂᐊᖅᑕᕗᑦ 

ᐃᓕᓴᐅᑎᐅᒐᔭᖅᑐᐃᓪᓗ ᒪᓕᒃᖢᑎᒃ, 

ᐊᐃᕙᔾᔪᑎᖃᕋᔭᕐᓂᖅᐸᑦ ᐃᓱᒪᒋᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᒪ’ᓇ ᒥᓂᔅᑕ. 

(ᑐᓵᔨᑎᒎᓕᖅᑐᖅ) ᑐᑭᓯᒐᓱᒃᑲᒪ ᒫᓐᓇᐅᔪᖅ 

ᖃᓄᐃᓕᖓᑦᑕᕐᒪᖔᑦ ᑖᒃᑯᐊ ᓄᓇᕗᒻᒥ 

ᓇᒻᒥᓂᖁᑎᖃᖅᑐᑦ ᒪᓕᒐᖅ ᖃᓄᐃᓕᒻᒪᑦ 

ᒪᓕᒐᕈᓯᕐᓂᑦ. ᑖᑉᑯᐊ ᐱᓕᕆᐊᖃᓪᓗᐊᑕᖅᐸᒻᒪᑕ 

ᓇᕝᕚᖅᓯᕙᒻᒪᑕ ᐱᓕᕆᐊᑦᓴᓂᒃ ᐃᓛᒃ 

ᐱᔨᑦᓯᓂᐊᖅᑐᓂᒃ. ᐊᖏᔪᒥᓪᓗ ᐊᖏᔫᑎᓂᑦ 

ᓴᓇᒋᐊᓕᓐᓂᑦ ᑲᒪᕙᖦᖢᑎᒃ. ᑭᓱ 

ᐊᒃᓱᕈᕐᓇᕐᓂᖅᐹᖑᓯᒪᕙᑦ ᑖᓐᓇ ᒪᓕᒐᖅ 

ᓇᖕᒥᓂᖃᖅᑐᓄᑦ ᑕᐅᑐᓕᕌᖓᑦᓯᐅᒃ? ᒪᓕᒐᐃᓪᓗ 

ᐊᒻᒪᓗ ᐱᓕᕆᒋᐊᖃᖅᐸᑦᑕᓯ ᑭᓱ 

ᑐᓗᖅᓯᒪᐅᑎᐅᓂᖅᐹᖑᖃᑦᑕᓲᖑᕙ ᒫᓐᓇ 

ᑕᑯᔭᑉᑎᒍᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᓂᖅᐹᖑᔪᖃᐃ 

ᑕᐅᑐᑦᑕᑉᑎᒍᑦ, ᑕᒪᒃᑯᐊ ᓂᐅᕕᕐᕕᐅᕙᒃᑐᑦ 

ᖃᕆᑕᐅᔭᑦ ᐃᒫᒃ ᖃᓄᐃᓕᐅᖅᐸᖕᓂᕆᔭᖏᑦ ᑖᓐᓇ 

ᐊᖏᔪᐊᓘᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒎᓕᖅᑐᖅ) 

ᐃᒻᒪᖃ ᑭᐅᒋᐊᓪᓚᑲᓐᓂᕈᓐᓇᖅᐹ ᐃᒪᑦᓯᐊᑯᓗᒃ 

ᑐᓴᑦᑎᐊᖏᓐᓇᒪ ᓂᐅᕕᖅᑏᒡᒎᖅ ᖃᓄᖅ? ᐃᒫᒃ, 

ᐅᓂᒃᑳᕆᒃᑲᓐᓂᕈᓐᓇᕈᕕᐅᒃ, 

ᑐᑭᓯᓇᖅᓯᑎᒋᐊᒃᑲᓐᓂᕈᓐᓇᕈᕕᐅᒃ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᑎᑦ ᑖᓐᓇ 

ᒥᔅᑕ ᓰᓕ ᑭᐅᖁᓂᐊᕋᑉᑯ ᐊᐱᖅᑯᑎᐅᔪᒧᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᓰᓕ.  

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᐅᕙᐅᑖᖅ ᐊᒻᒪ 

ᒥᓂᔅᑕ. ᐅᓇᖃᐃ ᐊᑦᓱᕈᕐᓇᓂᖅᐹᖑᕙᑦᑐᖅ 

ᓄᓇᓕᖕᓂ ᒐᕙᒪᓄᓪᓗ ᐱᔨᑦᑎᖅᑎᒃᑯᑦ 

ᓇᕝᕚᕋᓱᓕᕌᖓᑕ ᓴᓇᒋᐊᓕᓐᓂᓪᓗ ᑕᒪᒻᓇ, ᑖᓐᓇ 

ᒪᓕᒐᖅ ᓄᓇᒥᒃ ᓇᒻᒥᓂᖁᑎᖃᖅᑐᓄᑦ.  

 

ᐅᓇᐅᖅᑰᕐᒪᑦ ᐱᓕᕆᕝᕕᑎᓐᓂ ᐃᓕᓴᐅᑏᑦ 

ᑐᓴᕋᑦᓴᐃᑦ ᑕᒪᒃᑯᓄᖓ 

ᐊᑭᑦᑐᕋᐅᑕᐅᑐᐃᓐᓇᕆᐊᖃᑐᓄᑦ, ᒥᓂᔅᑕᐅᑉ 

ᐅᖃᖅᑲᐅᔭᖓᒍᑦ, ᐅᐸᓗᖓᐃᖅᑕᐅᓲᖑᒻᒪᑕ 

ᑐᓴᕋᒃᓴᐅᓲᖑᓪᓗᑎᓪᓗ ᖃᓄᖅ 

ᐱᕙᓪᓕᐊᓂᖃᕐᓂᐅᓲᖑᒻᒪᖔᖅ ᐊᑐᐃᓐᓇᐅᑉᓗᑎᓪᓗ 

ᑕᒪᑉᑯᐊ ᑐᓴᕋᑦᓴᐃᑦ 

ᐃᓗᓕᖃᐅᕈᓘᔭᖅᓱᑎᑦ ᓇᒻᒥᓂᖃᖅᑐᓂᒃ ᐃᓄᓐᓄᑦ.  

 

ᐊᐃᑉᐹᑦᑕᐅᖅ ᐅᓇ ᒥᓂᔅᑕᐅᑉ 

ᐅᖃᐅᓯᕆᐊᕐᔪᑲᐃᓐᓇᕐᒥᔭᖓ ᑕᒪᒃᑯᐊ 

ᐋᖅᑭᒋᐊᕈᑎᐅᒋᐊᖃᖅᐸᑦᑐᑦᑕᐅᖅ ᑭᓪᓕᒋᑎᔭᐅᔪᓪᓗ 

ᐱᓕᕆᕝᕕᕗᑦ ᐱᓕᕇᓐᓇᖅᐸᑦᑐᒍᑦ ᐊᓯᖏᓐᓂᒃ 

ᑲᑐᔾᔨᖃᑎᒋᔭᑉᑎᒻᓂᒃ ᑎᑎᕋᕐᕕᑎᓐᓂ 

ᐊᓪᓚᕝᕕᓕᕆᓂᐅᔪᒥᒃ ᓄᓇᕗᒻᒥ ᓇᒻᒥᓂᖃᖅᑐᓂᒃ 

ᐱᕙᓪᓕᐊᑲᓐᓂᖁᑉᓗᒋᑦ ᐊᑐᐃᓐᓇᐅᔪᓐᓇᖅᑐᑦ. 

 

ᑖᓐᓇ ᑕᑯᑎᑦᓯᓗᐊᑐᐃᓐᓇᖅᑐᖅ ᑲᔪᓰᓐᓇᓂᑦᑎᓐᓂᑦ 

ᐊᑐᓕᖅᑎᑕᐅᒐᓱᐃᓐᓇᕐᓂᖓᓄᑦ ᓄᓇᕗᒻᒥ 

ᓇᒻᒥᓂᖁᑎᖃᖅᑐᓂᒃ ᒪᓕᒐᕐᒥᒃ. ᐊᒥᓲᒻᒥᔫᒐᓗᐊᑦ 

ᑭᓯᐊᓂ ᑐᓴᕋᑦᓴᓂᒃ ᑐᓂᓯᒃᑲᓐᓂᕈᓐᓇᕐᒥᔪᖅ 

ᒪᓕᒐᓕᐅᖅᑎᒧᑦ ᐱᔪᒪᓐᓂᖅᐸᖅ 

ᐊᑐᓕᖅᑎᑕᐅᒐᔭᕐᓂᖓᓗ ᑭᑐᓪᓗ 

ᐱᓇᓱᐊᕐᓂᕆᓯᒪᔭᕗᑦ ᐋᖅᑭᒋᐊᕈᑎᒃᑲᓐᓂᒃᓴᐅᔪᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): NNI ᐅᖃᐅᓯᐅᕌᖓᑦ 

ᓄᓇᕗᒻᒥ ᓇᒻᒥᒥᓂᖃᖅᑐᓂᒃ ᐃᑲᔫᑎᓂᒃ 

ᑕᐃᔭᐅᕗᖅ.ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒎᓕᖅᑐᖅ) 

ᐃᓄᐃᑦ ᐃᖅᑲᓇᐃᔭᖅᑎᑦᓴᖏᓐᓄᑦ ᐸᕐᓇᐅᑎᑦᓯᖕᓂᒃ 

220-ᒦᑦᑐᖅ ᒪᑉᐱᒐᕐᒥ ᐸᕐᓇᐅᑎᑦᓯᖕᓂ. ᖃᐅᔨᑉᓗᒍ 

ᐊᑦᓯᓛᖑᓯᒪᓂᖓᓂᒃ ᐃᓄᐃᑦ ᐃᖅᑲᓇᐃᔭᖅᐸᑦᑐᑦ 

ᑕᒪᒃᑯᐊ ᐊᔪᓐᖏᓐᓂᓕᓐᓂᑦ ᐃᓂᒋᔭᐅᔪᓂᒃ 

ᐃᓗᓕᖏᑦ ᐅᖃᓗᐊᓐᖏᒃᑲᓗᐊᕐᓗᒋᑦ 

ᑐᑭᓯᒃᑲᓐᓂᕈᒪᖅᑲᐅᒐᒪ ᖃᓄᐃᑦᑐᓂᒃ 

ᐊᔪᓐᖏᓐᓂᖃᖅᑐᓂᒃ ᐱᓕᕆᔨᓂᑦ ᐅᖃᐅᓯᖃᖅᐱᑕ, 

ᑭᒃᑯᓐᓂᒃ? ᑕᒪᒃᑯᓂᖓ ᓴᓇᔨᕐᔪᐊᕐᓂᑦ, ᖃᓄᐃᑦᑐᓂᒃ 

ᐃᖅᑲᓇᐃᔮᓂᒃ ᐱᑕᖃᕆᐊᖃᓲᖑᕕᓯ 

ᐱᓕᕆᕝᕕᓯᖕᓂ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᐃᖅᑲᓇᐃᔮᑦ 

ᓲᕐᓗ ᓴᓇᔨᕐᔪᐊᑦ ᐊᒻᒪᓗ ᓈᓴᐅᓯᕆᔩᑦ 

ᑖᒃᑯᐊᖑᓪᓗᐊᑕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒎᓕᖅᑐᖅ) 

ᑕᕝᕙ ᑕᑯᒐᕕᒋᑦ ᓴᓇᔨᕐᔪᐊᑦ ᑮᓇᐅᔭᓕᕆᔩᑉᓘᓐᓃᑦ. 

ᐃᒫᒃ ᓇᓂᒐᕐᓂᓐᖏᒻᒪᑕ ᑕᐃᒪᐃᑦᑐᓂᒃ 

ᐃᓕᓐᓂᐊᖅᓯᒪᔪᑦ. ᑕᑯᒐᔭᕈᑦᑎᒍᑉᓗ ᐱᓕᕆᕝᕕᓯ 

ᓄᓇᕗᑦ ᓯᓚᑦᑐᓴᕐᕕᑯᓐᓂᑦ ᐱᓕᕆᖃᑎᖃᖅᐸᓐᓂᓯ 

ᐊᓯᖏᓐᓂᓘᓐᓃᑦ ᐃᓕᓴᕐᕕᐅᔪᓂᒃ. 

ᖃᐅᔨᓇᓱᒃᓯᒪᕕᓰ ᑐᕌᖓᓪᓗᐊᑕᕋᔭᖅᑐᒥᒃ 

ᐃᓕᓴᐅᑎᒥᒃ ᑕᒪᒃᑯᓄᖓ ᐃᖅᑲᓇᐃᔮᓄᑦ 

ᑐᕌᖓᒍᓐᓇᓪᓗᐊᖅᑐᓂᒃ ᓴᓇᔨᓪᓚᕆᐅᓂᐊᖅᐸᑕ 

ᑮᓇᐅᔭᓕᕆᔨᐅᓂᐊᖅᐸᓪᓘᓐᓃᑦ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᕙᓪᓕᐊᓴᐃᓐᓇᖅᑐᑎᒍᑦ 

ᐃᖅᑲᓇᐃᔮᕆᔭᕗᑦ ᒫᓂᑑᕙᒥ ᓯᓚᑦᑐᓴᕐᕕᕐᔪᐊᕐᒥ 

ᓴᓇᔪᓕᕆᔨᒻᒪᕆᓐᓄᑦ ᒫᓐᓇ ᐱᓕᕆᕙᓪᓕᐊᓇᑉᐳᒍᑦ 

ᐃᓄᐃᑦ ᐃᖅᑲᓇᐃᔭᖅᑎᖁᑎᒋᕙᑦᑕᕗᑦ 

ᐊᔾᔨᒌᓐᖏᑦᑐᓂᒃ ᑎᒥᐅᔪᓂᒃ ᒐᕙᒪᒃᑯᓐᓂ 

ᐱᓗᐊᖅᑐᒥᒃ ᓴᓇᔨᕐᔪᐊᓄᑦ ᑮᓇᐅᔭᓕᕆᔨᓄᓪᓗ. 

ᐃᓄᐃᑦ ᐃᖅᑲᓇᐃᔭᖅᑐᑦ, 

ᐱᕕᖃᑦᑎᐊᖃᑦᓯᕈᓐᓇᖁᑉᓗᒋᑦ ᐃᓕᓴᖅᑕᐅᓗᑎᑦ 

ᑮᓇᐅᔭᓕᕆᔨᐅᒍᓐᓇᕐᓗᑎᑦ 

ᓴᓇᔨᒻᒪᕆᐅᒍᓐᓇᕐᓗᑎᓪᓗ ᑕᒪᒃᑯᐊᓗ 

ᐊᐅᓚᑦᓯᔾᔪᑎᓄᑦ ᑭᓱᑐᐃᓐᓇᕐᓄᑦ ᐃᓕᓴᐅᑎᐅᕙᑦᑐᑦ. 

ᓯᓚᑦᑐᓴᕐᕕᒃᑯᑦ ᓴᓇᖃᑎᒋᓲᕆᔭᕗᑦ ᑕᒪᒃᑯᐊ 

ᐃᖅᑲᓇᐃᔭᖅᑎᖁᑎᒋᕙᑦᑕᕗᑦ ᑖᒃᑯᓇᓂ ᑎᒥᐅᔪᓂᒃ 

ᐃᓕᓴᖅᑕᐅᔪᓐᓇᖃᑦᑕᖁᑦᓯᐊᖁᑉᓗᒋᑦ ᐊᒻᒪ 

ᖁᑦᓯᓂᖅᓴᒧᑦ ᐃᖅᑲᓇᐃᔮᖅᑖᕈᓐᓇᖅᓯᒐᔭᖁᑉᓗᒋᑦ 

ᓯᓚᑦᑐᓴᕐᕕᑦᑎᒍᑦ ᐱᓗᐊᖅᑐᒥᒃ ᓴᓇᔨᐅᓂᕐᒧᑦ 

ᑐᓐᖓᔪᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᒥᓂᔅᑕ. ᐅᔾᔨᕆᒐᒃᑯ ᑖᓐᓇ ᑭᖑᓪᓕᖅᐹᒥᒃ 

ᒪᑉᐱᒐᕐᒥᒃ ᐱᔭᒃᓴᐃᑦ ᐸᕐᓇᐅᑎᖏᓐᓂᑦ 

ᑎᑎᕋᖅᓯᒪᒐᕕᑦ ᓯᕗᓪᓕᐅᑎᑕᐅᔪᒥᒃ 

ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎᓄᑦ ᓄᓇᕗᒻᒥ 

ᓯᓚᑦᑐᕐᓴᕐᕕᓐᓄᑦ ᐊᒻᒪᓗ ᒫᓂᑑᕙᒥ 

ᓯᓚᑦᑐᓴᕐᕕᔾᔪᐊᖓᓄᑦ ᑭᓯᐊᓂ 2023-2024-ᒥ 

ᑭᓯᐊᓂ ᐊᑐᓕᕐᓂᐊᖅᖢᓂ. ᐅᖃᐅᓯᑐᐃᓐᓇᓗᐊᖃᐃ 

ᑖᓐᓇ ᓂᕆᐅᒋᑦᑎᐊᖅᐳᖓ ᑖᒃᑯᐊ 

ᐱᓕᒻᒪᒃᓴᐃᓂᐊᖅᑐᑦ. ᐊᐱᖅᑯᑎᑦᓴᖃᕈᓐᓃᖅᑐᖓ 

ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᐅᓯᓗᐊᑐᐃᓐᓇᖅ. ᐊᑎᖁᑎᒃᑲ ᒪᓕᓪᓗᒋᑦ, ᒥᔅᑕ 

ᓇᑦᑎᖅ.  

 

ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᕐᒥᒃ ᐊᐱᖅᑯᑎᒃᓴᖃᖅᑐᖓ ᐅᐃᒍᒋᐊᕐᓗᒋᑦ 

ᒥᔅᑕ ᕋᒻᐴᑦ ᐊᐱᖅᑯᑎᖏᑦ. ᑮᓇᐅᔭᓂᒃ 

ᐱᕈᖅᑎᑦᑎᓇᓱᖃᑦᑕᖅᑐᓂᒃ ᖃᕋᓴᐅᔭᖅᑎᓐᓂ 

ᓄᓇᕗᓕᒫᒥ.  

 

ᒥᔅᑕ ᓰᓕ ᐅᖃᖅᑲᐅᖕᒪᑦ ᐅᖃᐅᓯᐅᔪᓐᓇᕐᒪᑕ 

ᐸᓖᓯᒃᑯᓐᓄᑦ ᑕᐃᒫᒃ ᒪᓕᒐᓂᒃ ᓱᕋᐃᓂᕐᒧᑦ 

ᐱᑕᖃᖅᑎᓪᓗᒍ ᑮᓇᐅᔭᓂᒃ ᐱᕈᖅᑎᑦᑎᓇᓱᒃᑐᑦ. 

ᐅᖃᐅᓯᐅᔪᖃᖃᑦᑕᖅᓯᒪᕚ ᒐᕙᒪᒃᑯᓐᓄᑦ 

ᐅᕝᕙᓘᓐᓃᑦ ᖃᔅᓯᑦ ᐅᖃᐅᓯᐅᓯᒪᕚᑦ ᒪᓕᒐᓐᓂᑦ 

ᓱᕋᐃᔪᑦ ᑮᓇᐅᔭᓂᒃ ᐱᕈᖅᓴᐃᔪᑦ ᒐᕙᒪᒃᑯᓐᓄᑦ 

ᐸᓖᓯᒃᑯᓄᓪᓗ ᖃᑦᓯᑦ ᐅᖃᐅᓯᐅᓯᒪᕙᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐸᓖᓯᒃᑯᓐᓄᑦ 

ᐅᖃᐅᓯᐅᔪᓂᒃ ᐱᖃᑦᑕᓐᖏᑦᑐᒍᑦ 

ᖃᓄᐃᓕᐅᖅᑐᖃᕐᓂᕐᒥᒃ ᑕᒪᒃᑯᐊ 

ᐱᕋᔭᖕᓂᒃᑯᓪᓘᓐᓃᑦ ᓄᓇᓕᖕᓂ ᑖᒃᑯᐊᓕ 

ᓂᐅᕕᖃᑦᑕᖅᑐᓂᒃ ᑲᒪᔨ ᐊᓪᓚᕕᑦᑎᓐᓄᑦ ᐅᖄᓚᓲᑦ 

ᖃᒪᓂ’ᑐᐊᕐᒧᑦ ᑭᓯᐊᓂ 

ᖃᐅᔨᒪᕙᓪᓕᐊᓇᓱᖃᑦᑕᓐᖏᒻᒪᑕ ᐸᓖᓯᒃᑯᑦ ᖃᓄᖅ 

ᓄᓇᓕᖕᓂ ᐱᓕᕆᔪᖃᖅᑎᒋᖃᑦᑕᕐᒪᖔᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓇᑦᑎᖅ.  

 

ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ ᑭᐅᔾᔪᑏᑦ 

ᐊᐱᖅᑯᑎᒋᓕᕐᓚᒍᖃᐃ. 

ᓈᒻᒪᒃᓴᓐᖏᑦᑐᖃᖃᑦᑕᖅᓯᒪᕙ ᒐᕙᒪᒃᑯᓐᓄᑦ 

ᐅᖃᐅᓯᐅᔪᓂᒃ ᒪᓕᒐᕐᓂᒃ ᓱᕋᐃᓪᓗᑎᑦ ᑮᓇᐅᔭᓂᒃ 

ᐱᕈᖅᓴᐃᖃᑦᑕᖅᑐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᑕᖃᖅᓯᒪᓐᖏᑦᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᑎᖁᑎᒃᑲ 

ᒪᓕᓪᓗᒋᑦ, ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᓴᒃᑯᑦ ᒥᓂᔅᑕ ᐃᖅᑲᓇᐃᔭᖅᑎᑎᓪᓗ.  

 

ᓯᕗᓪᓕᖅᐹᖅ ᐊᐱᖅᑯᑎᒐ ᐱᔾᔪᑎᒋᓪᓗᒍ 

ᓂᐅᕕᖃᑦᑕᖅᑐᓕᕆᔨᖏᑦ, ᓂᐅᕕᖅᑐᓕᕆᔨᖏᑦ 

ᑖᒃᑯᐊ ᐊᖓᔪᖅᑲᐅᑎᓂᑦ ᐊᑯᓐᓂᖓᓂ 

ᓂᐅᕕᕈᑎᖃᑦᑕᖅᑐᑦ ᒐᕙᒪᒃᑯᓐᓄᑦ ᒪᑯᓄᖓ 

ᐱᔨᑦᑎᕋᐅᑎᓄᑦ ᐊᐅᓚᑕᐅᓂᖏᓪᓘᓐᓂᑦ 

ᐅᒥᐊᕐᔪᐊᒃᑰᖃᑦᑕᖅᑐᑦ ᐅᓯᑲᑦᑕᖅᑐᓂᒃ 

ᓂᐅᕕᖅᑎᐅᖃᑦᑕᖅᑐᖅ ᑖᓐᓇ 

ᐊᖏᔪᕐᔪᐊᖑᒻᒪᕆᖕᒪᑦ ᑖᓐᓇᑑᓪᓗᓂ. ᐱᖁᑎᓂᑦ 

ᓂᐅᕕᖅᐸᑦᑐᑦ ᐊᒻᒪᓗ ᑮᓇᐅᔭᖅᑐᕈᑎᖏᑦ 

ᐊᒡᒍᖅᑐᖅᓯᒪᔪ ᐃᒪᓐᓇ ᑳᓐᑐᕌᒃᑦ-ᑰᕆᐊᖃᕐᒪᖔᖅ 

ᑐᒃᓯᕋᐅᑎᒍᑦ ᐅᕝᕙᓘᓐᓃᑦ ᑐᓐᖓᓱᑦᑎᑦᑎᓗᓯ.  

 

ᖃᐅᔨᔪᒻᒪᒐᒪ ᑕᐃᑲᓂ ᐃᖅᑲᓇᐃᔭᕐᕕᖓᓂ 

ᐃᓄᒃᑕᖃᖅᐹ ᑖᒃᑯᓄᖓ ᓂᐅᕕᖃᑦᑕᖅᑐᓄᑦ 

ᐃᑲᔪᖃᑦᑕᖅᑐᓄᑦ? ᐱᑕᖃᖅᐸ ᖃᑦᓯᐅᒻᒪᑕ ᑖᓐᓇ 

ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᐅᑉ ᐸᕐᓇᐅᑎᖓᑕ 

ᐃᓚᒋᔭᖓ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᒦᒃ ᐃᒃᓯᕙᐅᑖᖅ, ᒪᒥᐊᓇᖅ ᐃᓄᖕᓂᒃ 

ᐃᖅᑲᓇᐃᔭᖅᑎᖃᖅᑐᒍᑦ ᓂᐅᕕᖃᑦᑕᖅᑐᖅ 

ᓂᐅᕕᖃᑦᑕᕐᕕᑎᓐᓂ ᑖᒃᑯᐊ ᑎᒍᒥᐊᓐᖏᓇᒃᑭᑦ 

ᓈᓴᐅᑎᖏᑦ ᑭᓯᐊᓂ ᓇᓂᔪᓐᓇᖅᑕᕋ 

ᒪᓕᒐᓕᐅᖅᑎᒧᑦ ᓇᓂᓯᔾᔪᔾᔨᒍᓐᓇᖅᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᒥᓂᔅᑕ ᑕᐃᒪᐃᓕᐅᕐᓂᐊᕐᓂᕋᕋᕕᑦ. 

ᖃᕋᓴᐅᔭᒃᑯᖅᑲᐃᑦ ᑎᑎᕋᕐᕕᒋᒍᒃᑭᑦ ᐃᓗᓕᑯᓗᖏᑦ 

ᑕᕝᕙᓂ ᐅᖃᖅᑕᐃᓐᓇᕆᔪᓐᓇᕋᔭᖅᑕᑎᑦ. ᑖᓐᓇ 

ᐊᖏᔪᒻᒪᕆᐅᖕᒪᑦ ᐃᓗᓕᑯᓘᔭᖏᑦᑎᒍᑦ.  

 

ᒪᑉᐱᒐᖅ 200 ᐸᕐᓇᐅᑎᓯ ᑲᔪᓯᓗᑕ ᐃᓄᐃᑦ 

ᐃᖅᑲᓇᐃᔭᖅᑎᖏᓐᓂᒃ ᑕᑯᒐᒪ ᕿᓂᕐᓂᐊᕐᒪᑕᒎᖅ 

ᐱᐅᓂᖅᐹᒃᑯᑦ ᑖᒃᑯᐊ ᑮᓇᐅᔭᓕᕆᓂᕐᒧᑦ 

ᐃᖅᑲᓇᐃᔭᖅᑐᓂᒃ ᑖᒃᑯᐊ ᐃᓕᓐᓂᐊᕈᒪᓯᒪᔪᑦ 

ᐱᕈᖅᐸᓪᓕᐊᔪᒪᓯᒪᔪᑦ ᑲᔪᓯᔪᓐᓇᑎᐊᕐᓂᐊᕐᒪᑕ. 

ᑖᒃᑯᐊ ᐊᔾᔨᒌᓐᖏᑦᑐᒻᒪᕆᖕᓂᒃ ᐃᓗᓕᖃᕐᒪᑕ. 

ᖃᓄᖅ ᑖᓐᓇ ᑕᑯᓇᕐᓂᐊᕋᑦᓯᐅᒃ? ᓯᕗᓪᓕᖅᐹᖅ 

ᐊᐱᖅᑯᑎᒐ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪ ᑕᐃᒪ 

ᐅᐊᑦᑎᐊᕈ ᐱᔪᒥᓇᖅᓰᓐᓇᐅᔭᖅᑕᕗᑦ 

ᐃᖅᑲᓇᐃᔭᖅᑎᕗᑦ ᐃᓕᓐᓂᐊᑲᓐᓂᖁᓪᓗᒋᑦ ᐊᒻᒪᓗ 

ᓇᖕᒥᓂ ᐳᖅᑐᓂᖅᓴᓄᑦ 

ᐃᖅᑲᓇᐃᔮᖅᑖᖅᐸᓪᓕᐊᖁᓪᓗᒋᑦ ᐅᕘᓈᖃᑦᑕᖅᑐᒍᑦ. 

ᑖᒃᑯᐊ ᓄᑦᑎᖅᑎᕆᓂᕐᒧᑦ ᐃᖅᑲᓇᐃᔮᑦ ᐊᒻᒪᓗ 

ᐃᖅᑲᓇᐃᔭᕐᕕᖏᑦ ᓇᓗᓇᐃᖅᓯᖃᑦᑕᕐᒥᔪᒍᑦ 

ᐃᓄᖕᓂᒃ ᐃᖅᑲᓇᐃᔭᖅᑎᒥᓐᓂᒃ 

ᐱᓕᕆᖃᑎᖃᖁᓪᓗᒋᑦ ᑕᑯᓇᓱᓪᓗᑎᒃ 

ᐃᖅᑲᓇᐃᔭᖅᑎᖃᕐᒪᖔᕐᒥᒃ ᐱᔪᒪᓂᖃᖅᑐᓂᒃ 

ᐱᓕᒻᒪᒃᓴᐃᔪᒪᔪᑦ. ᐱᕈᖅᐸᓪᓕᐊᖁᓪᓗᒋᑦ 

ᐃᖅᑲᓇᐃᔭᖅᑎᕗᑦ ᐳᖅᑐᓂᓴᒧᑦ 

ᐊᖓᔪᖅᑲᐅᑎᕈᔪᖕᓅᕈᒪᔪᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᒥᓂᔅᑕ. ᑕᐃᒪ ᑲᔪᓯᓗᒍ ᑖᓐᓇ 

ᖃᓄᐃᓕᖓᓕᕐᒪᖔᖅ ᒪᑯᓄᖓ 

ᐃᖅᑲᓇᐃᔭᐃᓐᓇᖅᑐᓄᑦ ᐃᓄᖕᓄᑦ, ᐃᓄᖕᓂᑦ 

ᐃᖅᑲᓇᐃᔭᖅᑎᓄᑦ. ᒫᓐᓇᕐᓂᓴᐅᓂᖅᓴᓂᒃ 

ᐅᖃᐅᓯᖃᕐᓗᓂ ᑐᓴᐅᒪᔾᔪᑎᑕᖃᖅᐹ ᓄᑖᓂᒃ? 

ᑕᐃᒪ ᐳᖅᑐᓯᕙᓪᓕᐊᔪᖃᖅᑲᓐᓂᖅᐹ ᐅᕝᕙᓘᓐᓃᑦ 

ᐃᓕᓐᓂᐊᖅᐸᓪᓕᐊᑎᑕᐅᔪᑦ ᖁᑦᑎᕐᓂᖅᓴᐅᖁᓪᓗᒋᑦ 

ᐃᒫᒃ? ᐱᓯᒪᓐᖏᒃᑯᕕᑦ ᐅᐊᑦᑎᐊᕈᒃᑲᓐᓂᖅ 

ᐱᔪᓐᓇᕋᔭᖅᑕᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᕋᑖᖑᓚᐅᖅᑐᖅ 

ᐱᓕᕆᕕᒃ ᐃᓄᖕᓂᒃ ᖃᐅᔨᓇᓱᖃᑦᑕᕐᓂᐊᖅᑐᒥᒃ 

ᐱᓕᕆᖃᑎᖃᕐᓂᐊᕋᕕᑦ. ᐊᖓᔪᖅᑲᐅᑎᒃᑯᓐᓂ 

ᐃᖅᑲᓇᐃᔭᕐᕕᖕᓂ ᓇᓗᓇᐃᖅᓯᓗᑕ 

ᐃᖅᑲᓇᐃᔭᖅᑎᐅᔪᓂᒃ ᐊᑐᐃᓐᓇᕈᐃᓂᐊᖅᑐᓂᒃ 

ᐱᓕᕆᔪᒪᔪᓂᒃ ᖁᕝᕙᕆᐊᖅᓯᔪᒪᔪᓂᒃ 

ᐃᓕᓐᓂᐊᕐᓂᕐᒥᓂᒃ ᐅᕘᓇᓖ ᐊᖓᔪᖅᑳᖑᖅᓴᒃᑯᑦ 

ᐱᓕᕆᐊᖑᕙᓪᓕᐊᓂᖓᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑭᖑᓪᓕᖅᐹᖑᕋᑖᕐᒪᑦ ᑕᕝᕙᓂ ᒪᑉᐱᒐᕐᒥ. 

ᐃᓵᖅᐸᒌᖃᑦᑕᓚᐅᕆᔅᓯ ᐊᐱᖅᑯᑎᖃᕋᐃᒍᔅᓯ 

ᑎᑎᕋᖃᑦᑕᑦᓂᐊᕋᔅᓯ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᒪᒥᐊᓇᖅ, ᐃᒃᓯᕙᐅᑖᖅ. 

ᐃᓵᖃᑦᑕᕐᓂᐊᓕᖅᐳᖓ, 

ᐃᓵᒃᓵᓕᖃᑦᑕᕐᓂᐊᓕᖅᐳᖓ. 

ᐃᓚᒋᐊᕐᓗᒍ ᒪᓕᒐᓕᐅᖅᑎᐅᖃᑎᒪ ᒪᓕᒐᓕᐅᖅᑎ 

ᖃᒪᓂ’ᑐᐊᕐᒧᑦ ᐱᓪᓗᒍ ᑕᒪᒃᑯᐊ 

ᓯᕗᓕᖅᑎᓐᖑᖅᐸᓪᓕᐊᔪ ᓄᓇᓕᓐᓂ ᒐᕙᒪᒃᑯᓐᓂᓪᓗ 

ᐱᔨᑦᑎᖅᑎᒃᑯᑦ ᑕᒪᑐᒥᖓ ᐱᓕᕆᐊᖃᕐᒪᑕ. ᐅᖃᕋᓂ 

ᐊᑕᐅᓯᑐᐊᕐᒥᒃ ᑐᓴᕋᑖᕋᒪ. 

ᐱᔪᒪᓯᕕᐅᔪᒪᒃᑲᓐᓂᖅᐸᖅᑲᐃ ᑕᕝᕙᓂ ᑖᔅᓱᒧᖓ 

ᓯᕗᓕᖅᑎᓐᖑᖅᑐᓂᒃ? ᑕᕝᕙ ᑖᓐᓇ ᐊᑕᐅᓯᖅ 

ᐊᐱᖅᑯᑎᒐ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᑦᓯᕙᐅᑖᖅ. ᖁᔭᓐᓇᒦᓪᓗ 

ᒪᓕᒐᓕᐅᖅᑎ ᐊᐱᖅᑯᑎᐊᓄ. ᐄ ᐃᓄᐃᑦ ᐃᓄᖕᓂᒃ 

ᐃᖅᑲᓇᐃᔭᖅᑎᓂᒃ ᐱᓇᓱᐊᕐᓂᕐᒧᑦ 

ᑲᒪᔨᐅᔭᓐᖏᓐᓇᑦᑕ. ᑖᒃᑯᐊ ᐃᓄᐃᑦ 

ᓇᓗᓇᐃᖅᑕᐅᓂᐊᖅᑐᑦ ᑕᕝᕘᓇ ᐃᖅᑲᓇᐃᔮᒃᑯᑦ 

ᐱᓕᕆᕝᕕᖓᒍᑦ ᐃᓄᐃᑦ ᐃᖅᑲᓇᐃᔭᖅᑏᑦ 

ᐱᓕᒻᒪᒃᓴᒃᑲᓐᓂᕈᒪᔪᑦ ᐃᒻᒪᖄ ᐳᖅᑐᓂᖅᓴᓂᒃ 

ᐃᖅᑲᓇᐃᔮᖅᑖᖅᑐᕐᓗᑎᒃ ᐱᓕᕆᖃᑎᒋᖃᑦᑕᖅᑕᕗᑦ 

ᐊᒻᒪ ᒫᓐᓇᐅᔪᖅ ᐱᕕᖃᑦᑕᖅᑐᓂ ᑕᕝᕙᓂ 

ᐃᖅᑲᓇᐃᔭᕐᕖᑦ ᐱᓕᕆᐅᕕᐅᑉ ᐃᓗᐊᓂ ᐊᒻᒪᓗ 

ᐊᖏᓪᓕᒋᐊᕐᓗᒍ ᐃᓄᐃᑦ ᐊᑐᐃᓐᓇᖃᕐᓂᖏᑦ 

ᐱᓕᕆᕝᕕᐅᑉ ᐃᓗᐊᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. J-4-ᒦᑦᑐᒍᑦ. 

ᐊᖏᔪᖅᑲᐅᑎᒃᑯᕕᒃ. ᐊᐅᓚᔾᔪᑎᓄᑦ ᒪᑭᒪᔾᔪᑎᓄᓪᓗ 

ᑲᑎᓐᓂᖏᑦ ᓂᕈᐊᕈᑕᐅᓂᖏᑦ $13,084,000 

ᐊᖏᖅᐱᓰ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖅ J-

5 ᓄᓇᓕᖕᓂ ᒐᕙᒪᒃᑯᓐᓂ ᐱᔨᑦᑎᕋᕐᓂᖅ. ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᐅᑯᓂᖓ ᒪᑐᐃᕈᑎᓐᓂ ᑕᐃᒫᒃ 

ᐅᖃᖅᑲᐅᒐᒪ, ᑖᔅᓱᒧᖓ ᓄᓇᕗᒻᒥ 

ᑐᐊᕕᕐᓇᖅᑐᓕᕆᓂᕐᒧᑦ ᒪᓕᒐᖅ 

ᖄᖏᖅᑎᑕᐅᓚᐅᖅᓯᒪᖕᒪᑦ ᒪᓕᒐᓕᐅᕐᕕᖕᒥ 2007-

ᒥ. ᐊᒻᒪᓗ ᐃᓗᓕᖏᑦ 5 ᐊᒻᒪ 9 

ᐱᔪᓐᓇᖅᑎᑦᑎᓂᖏᑦ ᐱᕙᒌᔭᐃᓂᕐᒧᑦ 

ᑐᐊᕕᕐᓇᖅᑐᓕᕆᓂᕐᒧᑦ ᐱᓕᕆᐊᓂᒃ. ᒐᕙᒪᒃᑯᑦ 

ᑎᒥᖁᑎᖏᓐᓂ, 

ᕼᐊᒻᓚᐃᓪᓗ, ᓄᓇᓖᓪᓗ ᑎᒥᖁᑎᖏᑦ. ᑭᓯᐊᓂ 

ᑖᒃᑯᐊ ᐃᓗᓕᖏᑦ ᒪᓕᒐᖏᑦ 

ᐊᑐᓕᖅᑎᑕᐅᓚᐅᓐᖏᒻᒪᑕ ᓱᓕ. 

 

ᐅᖃᕆᐊᕈᓐᓇᖅᐱᓯᖃᐃ ᒐᕙᒪᒃᑯᑦ ᒫᓐᓇᒃᑯᑦ 

ᖃᖓᒃᑰᖅᑕᕐᓂᕆᓂᐊᖅᑕᖏᑦ ᑖᒃᑯᐊ 

ᑐᐊᕕᕐᓇᖅᑐᓕᕆᓂᕐᒧᑦ ᒪᓕᒐᖅ 

ᐊᑐᓕᖅᑎᑕᐅᓂᐊᕐᓂᖓᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᐅᔪᖅ 

ᑐᐊᕕᕐᓇᖅᑐᓕᕆᓂᕐᒧᑦ ᐸᕐᓇᐅᑏᑦ, ᐱᓕᕆᕝᕕᒃ 

ᑲᑎᖅᓱᐃᔪᖅ ᑐᓴᐅᒪᔾᔪᑎᓂᑦ ᒥᒃᓴᐅᓴᒃᓯᒪᔪᓂᒃ 

ᑖᒃᑯᐊ ᐱᔭᒃᓴᑦ ᐃᓗᐃᑦᑐᑦ ᐊᕐᕌᒎᖕᓂᒃ ᒪᕐᕉᓐᓂᒃ 

ᐱᔭᕇᕋᓱᖕᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓪᓗᒥᒧᑦ ᐱᑕᖃᖅᐸᑦ ᓇᓕᐊᒃ ᓄᓇᓕᒃ ᒐᕙᒪᖓᑦ 

ᐱᔭᕇᖅᓯᓯᒪᓐᖏᑦᑐᖅ ᑐᓂᓯᓯᒪᓐᖏᓚᑦ 

ᑐᐊᕕᕐᓇᖅᑐᓕᕆᓂᕐᒧᑦ ᐱᓕᕆᐊᒃᓴᕐᒥᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓖᑦ ᒐᕙᒪᓕᒫᖏᓐᓂ 

ᑐᓂᓯᓯᒪᔪᑦ ᐸᕐᓇᐅᑎᒥᓐᓂᒃ 

ᑐᐊᕕᕐᓇᖅᑐᓕᕆᓂᕐᓄᑦ ᑐᓂᓯᓯᒪᔪᐃᓐᓇᐅᓕᖅᑐᑦ, 

ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᑎᒍᑦ. 

ᑖᒃᑯᐊ ᑐᐊᕕᕐᓇᖅᑐᓕᕆᓂᕐᒧᑦ ᐸᕐᓇᐅᑎᖏᑦ, 

ᒐᕙᒪᒃᑯᑦ ᑐᐊᕕᕐᓇᖅᑐᓕᕆᓂᕐᒧᑦ ᐸᕐᓇᐅᑖ, 

ᓄᓇᓖᓪᓗ ᒐᕙᒪᖏᑦᑕ ᐸᕐᓇᐅᑎᖏᑦ, 

ᓄᕙᖕᓇᕐᔪᐊᖅ 19-ᒥ ᑐᐊᕕᕐᓇᖅᑐᓕᕆᓂᖓᓄᑦ 

ᐱᖃᓯᐅᔾᔨᓯᒪᓕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐱᓕᕆᕝᕕᑉᐱᑦ ᑎᑎᕋᕆᐊᕐᖓᖅᓯᒪᔭᖓᑦ 



ᓇᒡᒐᔾᔭᐅ, ᒫᑦᓯ 1, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

2021-2024 ᐱᔭᒃᓴᐃᑦ, ᒪᑉᐱᒐᖅ 207-ᒥ ᐱᓕᕕᐅᑉ 

ᓯᕗᓪᓕᐅᑎᑕᖏᑦᑕᒎᖅ 2021-22 ᐊᕐᕌᒍᐊᓄᑦ 

ᓄᓇᒃᑯᑦ ᕿᓂᕐᓂᕐᒧᑦ ᐱᓕᕆᔾᔪᑎᒃᓴᖓᓂᒎᖅ 

ᓄᓇᒃᑯᑦ ᕿᓂᕐᓂᕐᒧᑦ ᐱᓕᒻᒪᒃᓴᓂᖃᖁᓪᓗᒋᑦ 

ᖃᐅᔨᒪᓂᖃᖁᓪᓗᒋᑦ ᐱᔭᒃᓴᖏᑦ ᒪᓕᓪᓗᒋᑦ.  

 

ᖃᓄᓪᓚᑦᑖᖅ ᐊᓯᔾᔨᕈᑎᓂᑦ ᐱᓕᒻᒪᒃᓴᐃᓂᕐᒧᑦ 

ᐃᑲᔪᖅᓱᐃᓂᕐᒥᓪᓗ ᐃᓱᒪᒃᓯᐅᕈᑎᖃᖅᐱᓯ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᓯᔾᔨᕈᑕᐅᔪᑦ 

ᐋᖅᑭᒃᓱᖅᑕᐅᓯᒪᔪᑦ ᑕᒪᐃᓐᓄᒥᐊᖅ. ᕿᓂᖅᑏᑦ, 

ᐊᓐᓇᐅᒪᓂᕐᒧᑦ ᑐᕌᖓᖁᓪᓗᒋᑦ ᐃᓚᖏᓪᓗ ᑖᒃᑯᐊ 

ᐊᓐᓇᐅᒪᓂᕐᒧᑦ ᑕᐃᒃᑯᐊ ᐋᖅᑭᒃᓯᒪᓚᐅᖅᓯᒪᔪᑦ 

ᓇᐹᖅᑐᓕᖕᒧᑦ ᐊᓐᓇᐅᒪᓇᓱᖕᓂᕐᒧᑦ ᐱᑕᖃᕆᐊᓕᒃ. 

ᓄᓇᕗᒻᒥ, ᓇᐹᖅᑐᖃᓐᖏᓐᓇᑦᑕ 

ᐋᖅᑭᒋᐊᕆᐊᖃᓚᐅᕋᑦᑎᒍᑦ ᓄᓇᕗᒻᒧᑦ 

ᑐᕌᖓᓕᖁᓪᓗᒍ, ᐃᓚᖏᓪᓗ ᐃᖅᑲᓇᐃᔭᐅᑎᖏᑦ, 

ᐊᓯᔾᔨᒃᑲᓐᓂᓚᐅᖅᑕᕗᓪᓗ ᑕᒪᒃᑯᐊ 

ᐊᑦᑕᓇᑦᑕᐃᓕᒪᓂᕐᒧᑦ, ᐅᑯᐊᖑᓚᐅᖅᑐᑦ ᐃᓄᐃᑦ 

ᐃᖅᑲᓇᐃᔭᖅᑏᑦ ᐅᕙᓃᓕᖅᐸᖔᕈᑎᓂᑦ ᑕᒪᒃᑯᐊᓗ 

ᐊᓐᓇᐅᒪᔾᔪᑎᒃᓴᓂᒃ ᐃᓗᓕᓖᑦ ᐃᓄᖕᒧᑦ ᐊᑕᐅᓯᕐᒧᑦ 

ᑐᕌᖓᔪᑦ. ᑖᒃᑯᐊ ᑕᕝᕙ ᐊᓯᔾᔨᕈᑕᐅᓚᐅᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐱᓕᒻᒪᒃᓴᐃᓂᕐᒧᑦ ᐱᓕᕆᐊᕐᒧᑦ, 

ᐅᖃᐅᑎᔪᓐᓇᖅᐱᑎᒍᓪᓗ ᐋᖅᑭᒃᓯᓯᒪᓕᖅᐱᓰ 

ᓇᓕᐊᑦ ᓄᓇᓖᑦ ᐱᓕᕆᐊᖑᓂᐊᕐᒪᖔᑕ, 

ᖃᓄᐃᓕᖓᔪᓂᒃ, ᖃᖓᒃᑰᖅᑕᕐᓂᐊᓂᕐᓂᖏᓪᓗ 

ᐊᑐᓕᖅᑎᑦᑎᓂᕐᒧᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑏᑦ 

ᖃᐅᔨᒪᓂᐊᕋᔅᓯ 21 ᕿᓂᖅᑐᓕᕆᓂᕐᒧᑦ 

ᐊᑭᓕᖅᓱᖅᑕᐅᑎᑦᑐᓂᒃ ᐱᓕᒻᒪᒃᓴᖅᑕᐅᔪᓂᒃ. 7 

ᐃᖃᓗᖕᓂ, 6 ᑲᖏᖅᖠᓂᖅ, ᐱᖓᓱᑦ ᐊᕐᕕᐊᑦ, 

ᑕᓪᓕᒪᑦ ᐃᖃᓗᑦᑑᑦᓯᐊᖅ. ᑕᐃᓐᓇᓕ 

ᐱᓕᒻᒪᒃᓴᐃᓂᕐᒧᑦ ᐸᕐᓇᒃᑕᐅᔪᖅ ᕿᓂᖅᑎᐅᓂᕐᒧᑦ 

ᐋᖅᑭᒃᑕᐅᓯᒪᔪᖅ ᒫᑦᓯ 31, 

2021-ᖑᓚᐅᖅᑎᓐᓇᒍ. ᐅᑯᐊᓕ ᐱᖃᓯᐅᑎᔪᑦ 

ᐅᖅᓱᖅᑑᖅ, ᑕᓗᕐᔪᐊᖅ, ᓴᓂᕋᔭᒃ, ᓴᓪᓖᑦ, ᐊᒻᒪᓗ 

ᒥᑦᑎᒪᑕᓕᒃ. ᖁᔭᓐᓇᒥᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᓐᓂ, ᒥᔅ 

ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐃᓕᑕᕆᒐᕕᖓ.  

 

ᐱᓕᕆᕕᐅᑉ 2021 ᓯᕗᓪᓕᐅᑎᓯᒪᔭᖏᑦ ᓄᓇᓕᖕᓂ 

ᑮᓇᐅᔭᖃᖅᑎᑦᑎᓂᕐᒧᑦ ᑐᕌᖓᔪᑦ 2.5 ᐳᓴᓐᑎᒥᒃ 

ᐃᓚᔭᐅᓚᐅᖅᑐᑦ 1.180 ᒦᓚᐅᖅᓯᒪᔪᑦ. 2020-21 

ᐊᕐᕌᒍᐊᓂ $48.1 ᒥᓕᐊᓐᒧᑦ ᑮᓇᐅᔭᓂᒃ 2021-

2022 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ. ᑖᒃᑯᐊ 

ᐃᓚᒋᐊᖅᓯᒪᔪᑦ ᖃᓄᖅ ᓇᓗᓇᐃᖅᑕᐅᓚᐅᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓂᓇᓱᒃᑲᒃᑯ ᑖᒃᑯᐊ 

ᑎᑎᖅᑲᑦ.  

 

ᑖᒃᑯᐊ ᐃᓚᒋᐊᕈᑏᑦ ᓄᓇᓕᖕᓄᑦ 

ᑮᓇᐅᔭᖃᖅᑎᑦᑎᓂᕐᒧᑦ, ᑕᐃᓐᓇ 

ᑮᓇᐅᔭᖃᖅᑎᑕᐅᔪᓐᓇᕐᓂᐊᕐᒪᑦ ᑲᖏᖅᖠᓂᕐᒥ 

ᐊᓐᓂᑭᑦᑐᕐᕕᒃ $620,0000.00 ᐆᒻᒪᖅᑯᑎᓄᑦ 

ᐊᑭᓕᐅᑎᒃᓴᐅᓂᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓇ 206 ᑕᑯᓗᒍ ᐱᖓᔪᐊᑦ, ᒐᕙᒪᒃᑯᒡᒎᖅ 

ᐱᓕᕆᕝᕕᖏᑦ 40-ᓂᒎᖅ ᖃᐅᔨᓴᐃᓯᒪᔪᑦ 

ᐊᔾᔨᓕᐅᕈᑎ ᐊᑐᖅᖢᓂᔾᔪᒃ, ᐊᒻᒪ 

ᓄᓇᓐᖑᐊᓕᐅᖅᖢᑎᒃ. ᑕᐃᒃᑯᐊ 

ᓄᓇᓖᑦ ᓄᓇᕘᓕᒫᒥ, ᖃᓄᖅ ᓄᓇᓕᖕᓂ 

ᐸᕐᓇᐅᑎᓂᒃ ᐋᖅᑭᒃᓯᓯᒪᒋᕙᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓕᓕᒫᑦ 

ᐸᕐᓇᐅᑎᖃᖅᑐᐃᓐᓇᐃᑦ. ᓄᓇᓕᖏᑦᑕ ᐃᓗᐊᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᑕᐅᑐᓐᖏ. 

  

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓇ ᑭᖑᓪᓕᖅᐹᕆᓕᒡᓗᒍ. ᐱᓕᕆᕕᓯ ᓄᓇᓕᖕᓂ 

ᐱᕙᓪᓕᐊᓂᕐᒧᑦ ᐅᑎᖅᑎᒋᐊᑐᖏᑦᑐᑦ ᑮᓇᐅᔭᑦ 

ᓄᕖᕝᕙ 2020-ᒥ ᐊᖏᖅᑕᐅᓚᐅᖅᓯᒪᔪᑦ. 

ᒫᓐᓇᕈᓗᒃ, ᒪᕐᕉᖃᐃ ᑕᖅᑮᒃ ᐱᖓᓱᓪᓘᓐᓃᑦ, 

ᐃᓱᓕᓐᓂᐊᖅᖢᓂ ᐄᐳᕈ 1, 2025-ᒥ. 

ᐃᓗᓕᖃᐅᖅᐳᑦ ᓄᓇᓕᖕᓄᑦ ᑮᓇᐅᔭᖃᖅᑎᑦᑎᓂᖅ, 

ᐃᒥᕐᒧᑦ, ᑭᓈᓗᖃᕐᕕᖕᓄᓪᓗ ᐊᒻᒪᓗ ᓄᓇᓕᑉ 

ᐃᓗᐊᓂ ᓄᑦᑕᐅᑏᑦ. ᓄᓇᓕᖕᓂᓗ ᑮᓇᐅᔭᖁᑎᖏᑦ 

ᐃᖅᑲᓇᐃᔭᖃᑎᒌᖕᓂᕐᒧᑦ ᑐᕌᖓᔪᑦ, ᐊᒻᒪᓗ 

ᐊᐅᓚᔾᔪᑏᑦ ᐃᓕᓐᓂᐊᖅᑎᑦᑎᔩᑦ ᑎᒥᖁᑎᖏᖕᓄᑦ 

ᓴᐳᒻᒥᐅᓯᖅᓯᓯᒪᓂᕐᒧᑦ. ᓄᓇᐃᑦ ᐊᐅᓚᑕᐅᓂᖏᖕᓄᑦ 

ᑮᓇᐅᔭᑦ ᐊᒻᒪᓗ ᐃᓄᐃᑦ ᐅᖃᐅᓯᖏᖕᓄᑦ 

ᐃᓕᓐᓂᐊᕈᑏᑦ, ᐊᑐᓕᖅᑎᑦᑎᓂᕐᒧᓪᓗ. ᑭᓱᑦ 

ᐊᖏᓂᖅᐹᒥᒃ ᐊᓯᔾᔨᖅᑕᐅᓯᒪᓕᖅᐸᑦ, ᑖᒃᑯᐊ 

ᑕᐃᓵᖅᑕᒃᑲ ᐱᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᑭᖑᓪᓕᖅᐹᕋ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᔾᔨᓗᐊᓐᖏᑦᑐᓄᑯᐊ, 

ᑭᓯᐊᓂ ᐃᒪᐃᓕᐅᖅᓯᒪᔪᒍᑦ, ᓄᑖᓂᒃ ᐊᑐᐊᒐᒥᒃ 

ᓴᖅᑭᑦᑎᒐᑦᑕ ᕼᐊᒻᓚᓕᒫᑦ ᑮᓇᐅᔭᓂᒃ 

ᐅᑎᖅᑎᒋᐊᑐᓐᖏᑦᑐᓂᒃ ᐊᒡᒍᖅᑐᖅᓯᒪᔪᓂᒃ 

ᐱᖃᐅᓚᐅᖅᓯᒪᖕᒪᑕ 

ᐱᔭᕐᓂᕐᓂᖅᓴᐅᖁᓪᓗᒍ, ᐅᑯᑎᒎᓇᖅᑐᑦ ᓄᓇᓕᖕᓂ 

ᑐᓐᓂᖅᑯᑏᑦ ᕼᐊᒻᓚᒃᑯᓐᓅᖅᑐᒃᓴᑦ 

ᐋᖅᑭᑦᑕᐅᓚᐅᖅᓯᒪᔪᑦ. ᐃᓘᓐᓇᑯᓗᖏᑦ ᐊᑐᓂ 

ᐅᓂᒃᑳᐅᑎᒋᓗᒋᑦ ᐱᔭᕆᐊᖃᕐᓂᐊᓐᖏᒻᒪᑕ, 

ᐱᔭᕐᓂᖅᓂᖅᓴᐅᖁᒡᓗᒍ ᑕᐃᒪᓐᓇ 

ᐋᖅᑭᓚᐅᖅᓯᒪᔭᕗᑦ. ᐊᑕᐅᓯᕐᒥᒃ ᐅᓂᒃᑲᐅᒻᒥᒃ 

ᐋᖅᑭᔅᓯᔪᓐᓇᕐᓗᑎᒃ ᐊᖏᕈᑏᑦ ᒪᓕᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᓐᓂ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒎᓕᖅᑐᖅ) 

ᐅᓇ ᓯᕗᓕᖅᐹᖅ ᐊᐱᖅᑯᑎᒋᓂᐊᖅᑕᕋ. ᓄᓇᕗᒻᒥ 

ᑐᐊᕕᕐᓇᖅᑐᓕᕆᓂᕐᒥ ᐊᐅᓚᑦᓯᔩᑦ. ᒥᓂᔅᑕᖃᐃ, 

ᐅᓂᒃᑲᐅᓯᖃᕈᓐᓇᖅᐸᑦ ᑖᒃᑯᐊ 

ᖃᓄᐃᓕᐅᖃᕐᑕᕐᒪᖔᑦ ᓄᕙᖕᓂᕐᔪᐊᖅ ᐱᓪᓗᒍ, 

ᒫᓐᓇ ᓄᕙᖕᓂᕐᔪᐊᖅᑕᖃᖅᑎᓪᓗᒍ ᓄᓇᕗᑉ 

ᐃᓗᐊᓂ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᒋᑦ, ᒥᔅᑕ ᓰᓕ 

ᑭᐅᖁᓂᐊᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕᓗ. ᓄᓇᕗᒻᒥ ᑐᐊᕕᕐᓇᖅᑐᓕᕆᓂᕐᒥ 

ᐊᐅᓚᑦᓯᔩᑦ. ᓲᖃᐃᒻᒪᑦ ᕼᐊᒻᓚᒃᑯᓐᓂ 

ᐃᖅᑲᓇᐃᔭᖃᑎᖃᖃᑦᑕᖅᑐᑦ ᑐᐊᕕᕐᓇᖅᑐᓕᕆᓂᕐᒧᑦ 

ᐸᕐᓇᐅᓯᐅᖅᑎᓪᓗᒋᑦ ᐊᒻᒪ ᑕᐃᒪᖓᓕᒫᖅ 

ᐱᔨᑦᑐᕈᑎᓂᑦ ᓴᖅᑭᔮᖅᑎᑦᑎᖃᑦᑕᖅᑐᑦ 

ᐅᐸᓗᖓᐃᖅᓯᒪᔪᐃᓐᓇᐅᓂᐊᕐᒪᑕ 

ᑐᐊᕕᕐᓇᖅᑐᖃᓕᕐᓂᖅᑎᓪᓗᒍ. ᑖᒃᑯᐊ 

ᑐᐊᕕᕐᓇᖅᑐᓕᕆᔩᑦ ᐃᖅᑲᓇᐃᔭᖃᑎᖃᖃᑦᑕᖅᑐᑦ 

ᐋᓐᓂᐊᖃᓇᓐᖏᑦᑐᓕᕆᔨᓂᒃ, ᓂᐅᕕᖅᑎᒥᓂᓪᓗ 

ᑕᐃᒃᑯᐊ ᐅᐸᓗᓲᑦ ᓄᓇᓕᖕᓄᐊᖅᑕᖅᑐᑦ ᐱᓪᓗᒋᑦ 

ᐊᒻᒪᓗ ᒪᑯᐊ ᑐᖅᑯᖅᑕᐅᓯᒪᔭᕆᐊᓖᑦ 

ᐋᖅᑭᑦᑎᐊᖅᓯᒪᒐᓗᐊᕐᒪᖔᖏᑦ.  

 

ᑖᒃᑯᐊᓗ ᑐᐊᕕᕐᓇᖅᑐᓕᕆᔩᑦ 

ᐃᖅᑲᓇᐃᔭᖃᑎᖃᖅᓯᒪᔪᑦ ᓄᓇᓕᖕᓂ 

ᐱᓕᒻᒪᒃᓴᖃᑦᑕᖅᑎᓪᓗᒋᑦ, ᐱᒋᐊᓚᐅᖅᑎᓪᓗᒍ 

ᑕᒪᓐᓇ ᓄᕙᒡᔪᐊᓇᖅ. ᐅᐸᓗᖓᐃᖅᓯᒪᓂᐊᕐᒪᑕ 

ᑎᑭᑕᐅᓐᓂᕈᑎᒃ, ᐊᒃᓱᕈᕐᓇᖅᑐᒃᓴᐅᓂᐊᕐᒪᑦ. 

 

ᑕᐃᒪᖓᓂᑦ ᑖᒃᑯᐊ ᑐᐊᕕᕐᓇᖅᑐᓕᕆᔩᑦ 

ᐸᖅᓴᐃᔨᓂᑦ ᐃᖅᑲᓇᐃᔭᖃᑎᖃᖅᑐᑦ 

ᐊᑭᓕᖅᓱᖅᑕᐅᖏᖦᖢᑎᓪᓗ ᐃᑲᔪᖃᖅᑕᖅᑐᓂᒃ 

ᓄᓇᓕᖕᓂ ᐸᖅᓴᖅᑕᐅᔭᕆᐊᖃᓕᕌᖓᑦ 

ᑕᐃᑲᐅᖃᑦᑕᕐᓂᐊᕐᒪᑕ. ᐊᒻᒪᓗ. ᐄ, ᑕᐃᒃᑯᓂᖓ 

ᐃᖅᑲᓇᐃᔭᖃᑎᖃᖃᑦᑕᖅᑐᑦ, 

ᐅᓂᒃᑲᐅᑎᒋᖃᑦᑕᖅᖢᓂᔾᔪᓪᓗ ᑕᒪᒃᑯᐊ 

ᓄᑖᓐᖑᖅᐸᓪᓕᐊᔪᑦ, ᑐᐊᕕᕐᓇᑐᓕᕆᓂᖕᒥ 

ᐱᑕᖃᖅᑎᓪᓗᒍ.  

 

ᓇᐃᓈᕐᓗᒍ, ᑐᐊᕕᕐᓇᖅᑐᓕᕆᔩᑦ 

ᐃᖅᑲᓇᐃᔭᖃᑎᖃᖅᑐᑦ ᐱᓗᐊᕐᓗᒍ 

ᐋᓐᓂᐊᖃᕐᓇᓐᖏᑦᑐᓕᕆᔨᑦ, ᕼᐊᒻᓚᒃᑯᓪᓗ ᑕᒪᓐᓇ 

ᓄᕙᒡᔪᐊᕐᓇᖅ ᑎᑭᓯᒪᑎᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᐊᐱᖅᑯᑎᒋᔪᒪᖕᒥᔭᒃᑲ ᑕᐃᒃᑯᐊ ᓄᓇᓕᖕᓄᑦ 

ᑐᕌᖓᔪᑦ ᑮᓇᐅᔭᖃᐅᑎᖃᕐᕕᖕᒦᑦᑐᑦ, $48 ᒥᓕᐊᓐ 

ᑮᓇᐅᔭᑦ ᑐᒃᓯᕌᕆᔭᐅᓪᓗᑎᒃ ᑕᒪᑐᒪᓂ ᐊᕐᕌᒍᒥ.  

 

ᐊᒻᒪᓗ ᑖᒃᑯᐊ ᐱᓕᕆᕖᑦ ᐋᖅᑭᒋᐊᖅᓯᓇᓱᒃᓯᒪᖕᒪᑕ 

ᐊᑐᐊᒐᕐᒥᒃ. ᑖᔅᓱᒥᖓ ᕼᐋᒻᓚᒃᑯᓐᓄᑦ ᑮᓇᐅᔭᐃᑦ 

ᐊᐅᓚᔾᔪᑎᒋᖃᑦᑕᖅᓯᒪᔭᖏᓐᓄᑦ ᑐᕌᖓᔪᑦ 

ᐊᕐᕌᖑᓄᑦ ᐊᓂᒍᖅᓯᒪᔪᓂᒃ. ᑲᑎᒪᔨᕋᓛᓄᑦ 

ᑎᑎᕋᖅᖢᑎᒃ 

ᕖᕝᕗᐊᕆ 18-ᒥ ᐊᓯᔾᔨᒐᓛᑐᐃᓐᓇᖅᓯᒪᓂᕋᐃᒐᕕᑦ, 

ᓲᕐᓗ ᐃᓚᒋᓗᒍ ᑕᐃᒃᑯᐊ ᐱᖁᑏᑦ 

ᐊᐅᓚᑕᐅᓂᖏᓐᓄᑦ ᑮᓇᐅᔭᖅᑐᕈᑏᑦ ᐊᕐᕌᑕᒫᑦ 

ᑮᓇᐅᔭᑦ ᓴᓂᕐᕙᑦᑕᐅᖃᑦᑕᖅᑐᑦ ᐊᒻᒪᓗ 

ᐃᖅᑲᓇᐃᔭᖅᑎᓄᑦ ᑮᓇᐅᔭᖅᑐᕈᑏᑦ. 

ᐋᖅᑭᑦᑎᐊᖅᓯᒪᓐᖏᓐᓂᒐᓛᕈᓗᐃᑦ ᑕᒪᒃᑯᐊ 

ᐋᖅᑭᒃᓱᖅᑕᐅᓯᒪᕙᓗᒃᑐᑦ ᑖᒃᑯᑎᒎᓇᖅ ᓄᑖᖅ 

ᐊᑐᐊᒐᖅᑎᒍᑦ. 

 

ᖃᓄᖅ ᓄᑖᒥᒃ ᐊᑐᐊᒐᓕᐅᕐᓂᐊᖅᐱᓯ ᓱᓕ, 

ᕼᐋᒻᓚᒃᑯᑦ ᑮᓇᐅᔭᑦ ᑐᓐᓂᖅᑯᑕᐅᖃᑦᑕᕐᓂᖏᑦ 

ᐱᓪᓗᒋᑦ? ᒪᑯᐊ ᐋᖅᑭᒋᐊᖅᑕᐅᒋᐊᓕᒐᓛᑦ, 

ᐊᖅᑭᒋᐊᖅᑕᐅᔪᓐᓇᕐᓂᐊᕐᒪᑕ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᕼᐃᕙᐅᑖᖅ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᒋᑦ, ᒥᔅᑕ ᓰᓕ 

ᑭᐅᖁᓂᐊᖅᑕᕋ ᑖᔅᓱᒧᖓ. 

 

ᐃᒃᓯᕙᐅᑕᖅ: ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᒥᓂᔅᑕᓗ, ᖁᔭᓐᓇᒦᖅᖢᒍᓗ ᐊᐱᖅᑯᑎᒋᖕᒪᒍ 

ᕼᐊᒻᓚᒃᑯᑦ ᑮᓇᐅᔭᖃᕐᕕᒋᖃᑦᑕᖅᑕᖏᓐᓂᒃ. ᑖᓐᓇ 

ᐅᔾᔨᕐᓇᕐᓂᖅᐹᖅ ᑮᓇᐅᔭᑎᒍᑦ ᐃᑲᔫᑎ 

ᑲᔪᓯᑎᑦᑏᓐᓇᕈᒪᓂᕐᒧᑦ ᐊᐅᓚᑦᑎᕙᖕᓂᕐᒥᒃ ᐊᓯᐊᑕ 

ᓇᓃᑎᑕᐅᓂᖓᓂᒃ ᒐᕙᒪᒃᑯᓐᓂᒃ ᓄᓇᕗᒥ. 

 

ᓇᐃᓈᕐᓗᒍ, ᐊᐱᖅᑯᑎᐊ ᑭᐅᓗᒍ, ᐃᓚᒋᐊᕈᑎᑦ 

ᐋᖅᑭᒋᐊᖅᑕᐅᔪᑦ ᑲᔪᓯᓂᐊᖅᑐᑦ ᐱᓕᕆᐊᒐᒃᓴᓄᑦ 

ᑕᑯᔪᓐᓇᕐᓂᐊᕋᑦᑕ ᐊᖏᓂᖅᐹᒥᒃ 

ᑮᓇᐅᔭᓕᐅᕈᑕᐅᓇᓱᒃᑐᓂᒃ ᑐᓂᓯᓗᑎᒡᓗ 

ᐊᓂᕙᓪᓕᐊᔪᓂᒃ ᐃᖅᑲᓇᐃᔭᖅᑎᒃᓴᓄᑦ ᑰᑕᖏᓐᓂᒃ. 

ᑭᖑᓪᓕᕐᒥᒃ ᐱᓕᕆᐊᖑᔪᒃᓴᓂᒃ ᑕᕝᕙᙵᑦ 

ᓄᐃᑎᑦᑎᓂᐊᖅᑐᖅ ᐃᓚᒋᐊᕈᑎᓂᒃ ᐊᓯᔾᔨᐅᑎᔪᑦ 

ᐃᖅᑲᓇᐃᔭᖅᑐᓕᕆᓂᐅᑉ ᐃᓚᖓᓂᒃ.     

 

ᐃᖅᑯᓪᓕᐅᑎᒋᑲᐅᖅᑐᕐᓗᒍᓗ, ᑕᐃᒃᑯᐊ 

ᐊᑭᑦᑐᕆᐊᒃᑲᓐᓂᖅᑐᑦ ᐃᒡᓗᒧᑦ ᐊᑐᖅᑕᐅᕙᒃᑐᓄᑦ 

ᐊᑭᖏᑦ, ᐅᓄᖅᓯᒋᐊᖅᑐᑦ MFP−ᒧᑦ 

ᑐᓐᓂᖅᑯᑕᐅᔪᓂᒃ ᑕᒪᐃᓐᓂᒃ ᐅᑭᐅᒃ ᒪᕐᕉᒃ 

ᐊᓂᒍᖅᑐᓂᒃ, 

ᐃᓚᒋᐊᖅᑕᐅᔪᑦ ᐃᑲᔫᑎᓄᑦ ᑐᙵᕕᓖᑦ 

ᐱᓕᕆᐊᒃᓴᓄᑦ ᓴᖅᑭᑕᐅᓯᒪᖕᒥᔪᖅᑕᐅᖅ 

ᑎᓕᐅᕆᔾᔪᑕᐅᓂᐊᕐᓗᓂ ᕼᐋᒻᓚᐅᔪᓂᒃ 

ᐱᕙᒌᔭᐃᒃᑲᓐᓂᖃᑦᑕᖁᓪᓗᒋᑦ ᐊᐅᓚᑦᑎᓗᑎᒡᓗ 

ᒥᑭᔪᓂᒃ ᐱᓕᕆᐊᓂᒃ ᓄᓇᓕᐅᔪᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ ᐊᒻᒪᓗ ᖁᔭᓐᓇᒦᒃ 

ᑕᒪᒃᑯᐊ ᐅᓂᒃᑲᐅᓯᕆᒐᕕᒋᑦ. ᖃᓄᖅ ᑕᐃᒪ 

ᐊᐅᓚᖃᑦᑕᖅᐸᑦ ᑖᒃᑯᐊ ᕼᐋᒻᓚᒃᑯᓐᓄᑦ ᐆᒻᒪᖅᑯᑏᑦ 

ᐊᑭᑦᑐᕆᐊᖅᑎᓪᓗᒋᑦ ᓲᕐᓗ ᑲᖏᖅᖠᓂᖅ 

ᐆᒃᑑᑎᒋᓗᒍ? $600,000-ᖑᖅᑰᖅᑐᕐᖏᓐᓇ 

ᑕᐃᖅᑲᐅᔭᐃᑦ ᑕᐃᔅᓱᒧᖓ 

ᐊᑐᖅᑐᒃᓴᓐᖏᖅᑎᑕᐅᓂᐊᖅᑐᖅ ᐊᓐᓂᑭᑦᑐᕐᕕᐅᑉ 

ᐊᐅᓚᑕᐅᓂᖓᓄᑦ ᑮᓇᐅᔭᖅᑐᕈᑏᑦ ᐊᑭᑦᑐᒋᐊᕐᒪᑕ 

ᐊᒻᒪᓗ ᑎᑭᕋᕐᔪᐊᕐᒥ ᑕᐃᓐᓇ ᖁᐊᖅᓰᕕᒃ. ᖃᓄᖅ 

ᑎᑭᕋᕐᔪᐊᕐᒥᐅᑦ ᑮᓇᐅᔭᓂᒃ ᑐᒃᓯᕋᕆᐊᖃᖅᐹᑦ 

ᐊᑭᑦᑐᖅᐹᓪᓕᕐᒪᑦ ᑕᐃᓐᓇ ᐊᑭᑦᑐᖅᐹᓪᓕᕈᑕᐅᖕᒪᑦ 

ᑕᐃᓐᓇ ᖁᐊᖅᓰᕕᒃ ᓄᓇᓕᓐᓄᑦ ᐊᑐᖅᑕᐅᔪᖅ 

ᐅᕝᕙᓘᓐᓃᑦ ᖃᓄᐃᓕᖓᕙ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖁᑎᕐᔪᐊᓂᒃ 

ᓴᖅᑭᖅᑐᖃᕌᖓᑦ ᓄᓇᓕᓐᓂ ᐃᓕᔭᐅᑦᓴᐅᑎᒋᓲᑦ 

ᑖᔅᓱᒪᑉ ᓄᑖᑉ ᐃᓗᐊᓂ ᑮᓇᐅᔭᖅᑐᕈᑏᑦ 

ᐃᓚᓕᐅᔾᔭᐅᖃᑦᑕᖅᑐᑦ ᑕᕝᕗᖓ ᐊᑐᖅᑐᒃᓴᓄᑦ.  

 

ᐊᒻᒪᓗ  ᐅᖃᒃᑲᓐᓂᕈᒪᒋᓪᓗᖓ, ᕼᐋᒻᓚᒃᑯᓐᓂ 

ᐃᖅᑲᓇᐃᔭᖃᑎᖃᖅᖢᓂ ᐊᒻᒪ 

ᑲᑎᒪᔨᐅᑯᑖᒃᓯᒪᓪᓗᖓ ᒪᐃᔭᐅᓪᓗᖓᓗ ᐊᒻᒪᓗ 

ᐅᕙᓃᓕᖅᑎᓪᓗᖓ ᐃᓱᒪᖃᑦᑕᖅᓯᒪᔪᖓ ᕼᐋᒻᓚᒃᑯᑦ 

ᑕᐃᒃᑯᐊ ᐱᔪᓐᓇᕐᓂᖃᕐᓂᖅᓴᐅᔭᕆᐊᖃᖅᑐᑦ ᑭᓱᓂᒃ 

ᑭᓐᖒᒪᔭᖃᕐᒪᑦ ᖃᐅᔨᒪᖕᒪᑕ ᓴᓐᖏᓂᕐᒥᓂᒃ ᐊᒻᒪᓗ 

ᑕᖅᑳᓐᖓᑦ 

ᑮᓇᐅᔭᖅᑖᕈᓐᓇᕐᕈᑎᑦ ᐱᔪᓐᓇᕐᕕᖃᕐᓗᑎᑦ ᓲᕐᓗ 

ᒐᕙᒪᒃᑯᓐᓄᑦ ᐅᐸᑉᐳᑦ ᑮᓇᐅᔭᓂᒃ ᑐᒃᓯᕋᖅᐳᖅ. 

ᑕᐃᒪᓐᓇ ᑐᖏᓕᕋ ᐅᖃᐅᑎᓚᐅᖅᓯᒪᔭᕋ 

ᒥᓂᔅᑕᓐᖑᕈᒪᕋᒪ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑎᓄᑦ. ᐊᑏᒃᑯᐊ ᕼᐋᒻᓚᒃᑯᑦ 

ᐃᖅᑲᓇᐃᔭᖃᑎᒋᓂᖅᓴᐅᓚᐅᕐᓚᕗᑦ ᓄᓇᒥᖕᓂᒃ 

ᖃᐅᔨᒪᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒎᓕᖅᑐᖅ) 

ᐅᓇ ᑭᖑᓪᓕᖅᐹᕆᓕᕐᓗᒍ ᑮᓇᐅᔭᖃᖅᑎᑦᑎᓂᕐᒧᑦ 

ᑐᕌᖓᔪᖅ. ᖃᓄᖅ ᐋᒃᑳᖅᑕᐅᔪᖃᖅᑎᓪᓗᒍ 

ᐊᔪᐃᓐᓈᕈᑎᖃᕈᓐᓇᖅᐸᑦ ᖃᔅᓯᑦ ᒥᓕᐊᕌᓗᖕᓂᒃ 

ᐅᖃᐅᓯᖃᕋᑦᑕ? ᓲᕐᓗ ᕼᐊᒻᓚ ᑎᑎᖅᑲᑦᑖᖤᖅᐳᖅ 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᓐᓂᒃ 

ᐃᒪᓐᓇ ᐅᓄᖅᑎᒋᔪᓂᒃ ᐱᓂᐊᖅᑐᑎᑦ ᐅᑯᑎᒎᓇᖅ 

ᑕᒪᑐᒪᓂ ᐊᕐᕌᒍᒥ ᐊᒻᒪᓗ ᑖᓐᓇ ᕼᐊᒻᓚᑦ ᑖᔅᓱᒥᖓ 

ᑕᑯᒐᒥ, ᐅᑯᐊ ᑕᓪᓕᒪᑦ ᐊᕐᕌᒍᓂᒃ 

ᐊᑭᑦᑐᐸᓪᓕᐊᔪᓂᒃ ᑕᑯᓚᐅᖅᓯᒪᓐᖏᑦᑐᒍᑦ ᐊᓪᓛᑦ 

ᐃᓚᓐᖓᖅᑕᐅᖃᑦᑕᖅᑐᑦ. ᖃᓄᖅ ᐱᐅᒃᓴᓐᖏᒃᑯᑎᑦ 

ᐊᔪᐃᓐᓈᕈᑎᒋᔪᓐᓇᖅᐸᐅᒃ ᑎᑎᖅᑲᑖᕐᓂᕈᓂ 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 

ᖃᔅᓯᑖᓚᑖᕐᓂᐊᖅᑐᑎᑦ ᑕᕝᕙ 

ᐊᓯᖅᑯᕕᔅᓴᖃᕈᓐᓃᖅᑕᐅᑎᒋᓪᓗᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔪᐃᓐᓈᕐᕕᖃᓐᖏᑦᑐᑦ 

ᑭᓯᐊᓂ ᐱᓕᕆᕕᑦᑎᓐᓄᑦ ᑎᑎᕋᕈᓐᓇᖅᑐᑦ 

ᐅᖄᓚᓗᑎᓪᓘᓐᓃᑦ ᑕᐃᒃᑯᐊ ᑐᒃᓯᕌᕆᓚᐅᖅᑕᖏᑦ 

ᕿᒥᕐᕈᓇᖅᑕᐅᑲᓐᓂᕐᓗᑎᒃ 

ᐃᖅᑲᓇᐃᔭᖃᑎᒋᓇᔭᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓱᐃᓪᓛᒃ. ᑕᐃᒪ ᑐᑭᖃᖅᐳᖅ ᐊᔪᐃᓐᓈᓂᕐᒥᒃ 

ᐱᑕᖃᓐᖏᑦᑐᖅ. ᐱᑕᖃᓐᖏᑦᑐᕐᖓᐃ? ᕼᐋᒻᓚᒃᑯᑦ 

ᐱᐅᔅᓴᖏᒃᑯᑎᑦ ᓲᕐᓗ ᕿᒥᕐᕈᓇᖁᔨᓗᑎ-

ᓚᕕᒃᓴᐅᓐᖏᑦᑐᖅ? ᑖᓐᓇᖃᐃ ᓇᓗᓇᐃᕐᓗᒍ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕᔪᖅ, 

ᐊᔪᐃᓐᓈᓂᖅᑕᖃᓐᖏᑦᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒎᓕᖅᑐᖅ) 

ᖁᔭᓐᓇᒦᒃ ᒥᓂᔅᑕ. ᑕᕝᕙᓂ ᒪᒃᐱᒐᖓᓂ 207, 

ᐱᓕᕆᐊᔅᓴᓄᑦ ᐸᕐᓇᐅᑎᓂᒃ ᐅᖃᖅᓯᒪᒻᒪᑦ ᑲᓇᑕᐅᑉ 

ᐱᖓᓐᓇᖅᐸᓯᖓᓂᒎᖅ ᑖᒃᑯᐊ ᓇᓚᐅᑦᑖᖅᑐᓕᕆᔩᑦ 

ᐅᐃᒍᒋᐊᖅᑕᐅᓂᐅᓯᒪᒻᒪᑕ. ᑭᓱᓂ ᐅᖃᐅᓯᖃᖅᑭᓯ? 

ᖃᓄᐃᑦᑐᓄᑯᐊ ᖃᓄᐃᑦᑐᑦ ᓇᓚᐅᑦᑖᕈᑏᑦ 

ᐊᔾᔨᒋᔭᐅᓐᖏᑦᑐᑦ ᓇᓚᐅᑦᑖᕈᑎᑖᕐᕕᓴᐃᖅᑲᐃ? 

ᓇᓗᓇᐃᑦᑎᐊᕈᓐᓇᖅᑭᐅᒃ ᑭᓲᒻᒪᖔᖅ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᕼᐃᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᒥᕐᕈᐊᖅᑐᑦ 

ᖃᕋᓴᐅᔭᒃᑯᑦ ᐃᑭᐊᖅᑭᕕᒃᑯᑦ ᓇᓚᐅᑦᑖᑎᑦᑎᓂᕐᒥᒃ 

ᐊᒻᒪ ᒪᒃᐱᖅᑐᒐᕐᓂᒃ ᐊᔾᔨᒌᓐᖏᑦᑐᕈᓘᔭᕐᓂᑦ 

ᓇᓚᐅᑦᑖᒐᑦ 6/49 ᐱᖃᑕᐅᓪᓗᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒎᓕᖅᑐᖅ) 

ᐊᐱᖅᑯᑎᖃᕈᒪᕋᑖᕐᒥᒐᒪᑦᑕᐅᖅ ᑕᒪᒃᑯᓂᖓ 

ᓇᓚᐅᑦᑖᕐᓂᕈᓘᔭᕐᓂᒃ, ᐅᖃᐅᔾᔭᐅᓯᒪᒐᒪ 

ᖃᕋᓴᐅᔭᒃᑯᑦ ᑮᓇᐅᔭᓂᒃ ᓇᓚᐅᑦᑎᒐᓱᑦᑐᐃᑦ 

ᐊᒥᓱᐊᓗᐃᑦ ᑕᐃᒪᐃᓕᐅᖅᐸᓕᕐᒥᒻᒪᑕᒎᖅ 

ᐅᖄᓚᐅᑎᒥᑎᒍᑦ 

ᐅᐃᔾᔮᓲᕈᓗᓂᒃ ᑮᓇᐅᔭᓂᒃ 

ᓇᓛᓅᖅᑎᑦᑎᒐᓱᐊᖅᑐᑎᑦ. ᒪᓕᒐᕐᓂᒃ ᐊᐅᓚᑕᐅᕚᑦ 

ᑖᒃᑯᐊ ᓄᓇᕗᒻᒥ? ᓄᓇᕗᒻᒥ ᑎᒥᐅᔪᒧᑦ 

ᐊᐅᓚᑕᐅᕙᑦ? ᐅᕝᕙᓘᓐᓃᑦ ᑕᒪᒃᑯᐊ ᖃᕋᓴᐅᔭᒃᑯᑦ 

ᓇᓚᐅᑦᑖᕐᕕᕈᓘᔭᐃᑦ ᐊᐅᓚᒐᕐᓂᖏᓐᓂᖅᓴᐅᕙᑦ 

ᒪᓕᒐᕐᓂᒃ ᒪᓕᑦᑎᑦᑎᒐᕐᓂᖏᓐᓂᖅᓴᐅᕙᑦ? 

ᑮᓇᐅᔭᒥᓂᓛᒃ ᑖᒃᓰᔭᐃᔭᕐᕕᐅᕙᓐᖏᒻᒪᑕ 

ᓇᐅᑦᑎᖅᑐᕈᑎᔅᓴᓂᒃ ᑖᒃᑯᓂᖓ 

ᓇᒻᒥᓂᖃᐅᑎᓕᓐᓂᒃ. ᑕᒪᓐᓇ ᕿᒥᕐᕈᐊᖅᑕᐅᕚ 

ᐱᓕᕆᕕᔅᓯᓐᓄᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕉᒃ ᐊᔾᔨᒌᓐᖏᒻᒪᑎᒃ 

ᒪᕐᕉᒃ ᒪᓕᒑᒃ ᐊᔾᔨᒌᓐᖏᒻᒪᑎᒃ. ᒪᓕᒑᒃ ᒪᕐᕉᒃ 

ᐊᔾᔨᒌᓐᖏᑦᑑᒃ ᑖᒃᑯᐊ 

ᖃᐅᔨᒪᒐᓱᑦᑎᐊᐸᓐᖏᓪᓚᕆᑦᑐᖅ ᐱᓕᕆᕕᕗᑦ 

ᖃᓄᖅ ᓇᓚᐅᑦᑖᑐᖃᕈᓘᔮᖅᐸᒻᒪᖔᖅ 

ᑮᓇᐅᔭᐃᔭᕈᓘᔭᖅᑐᖃᖅᐸᒻᒪᖔᖅ ᓄᓇᓕᓐᓂ. 

ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒎᓕᖅᑐᖅ) 

ᐊᓯᐊᓄᑦ ᓅᒋᐊᕐᓗᖓ. ᒪᑉᐱᒐᖓᓂ 207-ᒥᑦᑕᐅᖅ 

ᐱᓕᕆᐊᔅᓴᓄᑦ ᐸᕐᓇᐅᑎᒧᑦ ᐅᖃᖅᓯᒪᒻᒪᑦ 

ᓯᕗᓪᓕᐅᑎᓐᓂᐊᖅᑕᔅᓯᒡᒎᖅ ᐊᕐᕌᒍᒧᑦ ᐊᒡᒋᖅᑐᒧᑦ. 

ᒪᓕᒐᓕᕆᔨᕈᓘᔭᐃᑦ ᑎᒍᒥᐊᖅᑏᓪᓗ 

ᐊᐅᓚᔾᔭᒋᐊᖅᑕᐅᑲᓐᓂᕐᓗᑎᑦ ᐃᒥᓕᕆᓂᖅ 

ᑭᓈᓗᓕᕆᓂᕐᓗ ᐱᓪᓗᒍ. ᐱᒻᒪᕆᐅᒻᒥᒻᒪᑕᑦᑕᐅᖅ 

ᑖᒃᑯᐊ.  

 

ᓱᒻᒪᑦ ᐅᓇ ᐊᐅᓚᔾᔭᐃᒋᐊᓕᖅᑭᓐᓂᐅᒐᓱᑉᐸᑦ ᓱᒻᒪᑦ 

ᓄᖅᑲᓂᕐᖓᑖ ᓯᕗᓪᓕᖅᐹᖓᓂᒃ 

ᐱᓕᕆᐊᖑᓇᓱᑦᑎᓪᓗᒍ 

ᑎᑎᕆᐊᓐᖓᐅᑎᓕᐅᕋᓱᑦᑎᓪᓗᓯ 

ᐊᐅᓚᑦᑎᒍᑎᔅᓴᐅᓂᐊᖅᑐᓂᒃ ᓴᓂᕐᓄᑦ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᕼᐃᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

 



ᓇᒡᒐᔾᔭᐅ, ᒫᑦᓯ 1, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓴᓃᑦ ᒪᓕᒐᖏᑦ 

ᒪᓕᑦᑕᐅᓲᑦ ᖃᓄᖅ ᐊᔅᓯᕕᑦᑖᖑᓂᐊᖅᑐᐃᑦ 

ᓂᕈᐊᖅᑕᐅᓲᖑᒻᒪᖔᑕ, ᖃᓄᖅ 

ᑎᑎᕋᐅᔭᖅᑕᐅᓂᐊᕐᒪᖔᑕ, ᖃᓄᖅ 

ᓴᓇᔭᐅᓂᐊᕐᒪᖔᑕᓗ ᐊᒻᒪ 

ᐊᑦᑐᐃᓪᓗᐊᑲᓪᓚᓲᖑᒻᒪᓂᓛᒃ ᑕᒪᓐᓇ 

ᐱᕙᓪᓕᐊᑎᑕᐅᓂᖓᓄᑦ ᐊᑭᖏᓐᓄᑦ. ᒪᓕᒐᖏᓐᓂ 

ᒪᓕᒐᕐᓂᑦ ᒪᓕᒋᐊᖃᕐᖓᑕ 

ᒪᑐᔭᐅᕙᓪᓕᐊᑎᓪᓗᒋᓪᓗ ᐊᒻᒪᑦᑕᐅᖅ ᓄᓇᖓ 

ᐅᑎᖅᑎᑕᐅᒐᓱᑦᑎᓪᓗᒍ 

ᖃᓄᐃᓐᓂᕆᓚᐅᖅᓯᒪᔭᖓᓄᑦ. 

ᐊᓯᔾᔨᐸᓪᓕᐊᖃᑦᑕᑎᓪᓗᒋᑦ ᓯᕗᓪᓕᐅᖁᔭᐅᔪᐃᑦ 

ᒪᓕᒐᓕᕆᔨᕈᓘᔭᕐᓂᑦ. ᑖᒃᑯᐊ ᐅᖃᐅᓯᕗᑦ 

ᓴᓂᓕᕆᓂᕐᒧᑦ ᒪᓕᒐᖏᑦ, ᒪᓕᒐᕋᓛᖏᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒎᓕᖅᑐᖅ) 

ᑕᐃᒪᓕ ᐱᖁᑎᕐᔪᐊᓕᕆᑦᑕᐃᓕᒪᒐᓱᒃᑲᒪ, 

ᐱᖓᓲᒻᒪᑕ ᐃᓛᒃᑰᖓᔪᐃᑦ ᓴᓂᓕᕆᔾᔪᑎᓯ 

ᐊᑭᑐᔪᖅᑐᕈᑎᔅᓴᒃᑯᑦ. ᑕᕝᕙᓴᐃᓐᓇᑦᑕᐅᖅ 

ᑎᑎᕋᕆᐊᓐᖓᕋᓱᑦᑎᓪᓗᓯ ᓴᓂᓕᕆᓂᕐᒧᑦ 

ᒪᓕᒐᕋᓛᔅᓴᐅᓂᐊᖅᑐᓂᒃ, ᖃᓄᕐᓕ ᑖᒃᑯᐊ 

ᒪᓕᒐᓕᕆᓂᕆᔭᓯ ᒪᓕᒐᕋᓛᓕᕆᓂᔭᓯ 

ᐊᒃᑐᖅᓯᓂᐊᕆᕚᑦ ᐊᔅᓯᕕᓕᐅᕋᓱᑦᑐᓂᒃ 

ᐊᑭᒋᕙᑦᑕᖏᓐᓂᑦ? ᐄᖑᑉᐸᑦ ᖃᓅᓂᐊᖅᑲ? 

ᐊᑭᑭᓐᓂᖅᓴᐅᑎᑦᑎᓂᐊᖅᑳᑦ ᐊᔅᓯᕕᓕᐅᕋᓱᑦᑐᓂᒃ 

ᓴᓂᒃᑯᕕᔅᓴᓂᒃ ᐅᕝᕙᓘᓐᓃᑦ 

ᐊᑭᑦᑐᕆᐊᕆᑐᐃᓐᓇᓂᐊᖅᑲᑦ? (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᕼᐃᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒪᓕᒐᖏᑦ 

ᒪᓕᒐᕋᓛᖏᑦ ᒪᓕᑦᑕᐅᒐᔭᖅᑐᑦ ᖃᓄᖅ 

ᑎᑎᕋᐅᔭᖅᑕᐅᓂᐊᕐᒪᖔᖅ ᐊᒻᒪ 

ᖃᑦᑎᕌᕆᐊᖃᕐᒪᖔᖅ. ᓄᓇᓕᓕᒫᑦᑎᐊᑦ 

ᐊᔾᔨᒌᓐᖏᑦᑐᒥᒃ ᓄᓇᖁᑎᖃᕐᖓᑕ 

ᐊᔅᓯᕕᖃᕐᕕᐅᔪᓐᓇᖅᑐᓂᒃ. ᑕᐃᒃᑯᐊ 

ᐃᓱᒪᒋᔭᐅᒋᐊᖃᕐᒥᒻᒪᑕᑦᑕᐅᖅ ᐊᒻᒪ ᐃᓛᒃᑯᑦ 

ᐊᔅᓯᕖᑦ ᐊᔾᔨᒌᔾᔮᓐᖏᒻᒪᑕ ᕼᐋᒻᓚᕈᓘᔭᕐᓂᑦ. 

ᐃᓛᓐᓂᒃᑯᑦ ᑕᐃᒪ ᐊᑕᐅᓯᕐᒥᒃ ᕼᐋᒻᓚᒻᒥ ᐃᓕᑕᕗᑦ 

ᐋᖅᑭᒍᓐᓇᖃᑦᑕᓂᐊᖅᑕᕗᑦ ᐊᓯᐊᓄᑦ ᐊᓯᖏᓐᓄᑦ 

ᓄᓇᓕᓐᓄᑦ. ᒪᓕᑐᐃᓐᓇᖅᑐᕐᖏᓛᖅ ᓄᓇᓕᓐᓂ 

ᐊᒻᒪ ᖃᓄᐃᑦᑐᓂᒃ ᐱᒋᐊᖃᕐᓂᐊᕐᒪᖔᑕ ᐃᓛᒃᑯᑦ 

ᓄᓇᓖᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒎᓕᖅᑐᖅ) 

ᑭᖑᓪᓕᖅᐹᕆᓗᒍ ᐊᐱᖅᑯᑎ ᑕᕝᕙᓂ ᒪᑉᐱᒐᕐᒥ. 

ᐃᓱᒫᓗᑦᑐᖓᐃᓛᒃ ᑖᓐᓇ ᑕᑯᓪᓗᒍ ᑎᑎᕋᖅᓯᒪᔪᖅ. 

ᑕᒪᒃᑯᐊ ᓄᑖᑦ ᒪᓕᒐᐃᑦ 

ᐊᑭᑐᓂᖅᓴᕈᖅᑎᑦᑎᓂᐊᕐᖓᑕ 

ᐱᔭᕆᐊᑐᓂᖅᓴᕈᖅᑎᑎᑎᐊᒻᒪᕆᓐᓂᐊᕐᖓᑕ ᓄᑖᓂᒃ 

ᐊᔅᓯᕕᖃᕐᕕᓕᐅᕋᓱᓪᓗᓂ ᓄᓇᕗᒻᒥ. ᐃᓱᒪᒋᓪᓗᒋᑦ 

ᒪᓕᒐᐃᑦ ᐊᕙᑎᓕᖓᓗ ᐱᔪᓐᓇᐅᑎᑖᕆᐊᖃᕐᒥᒻᒪᑦ 

ᐱᔪᓐᓇᐅᑎᑖᕋᓱᐊᕐᓂᖓᓗ 

ᐱᔭᕆᐊᑐᓕᖅᐸᓪᓕᐊᑐᐃᓐᓇᕐᖓᑕ ᑕᒪᒃᑯᐊ 

ᓴᓐᖐᓕᖅᐸᓪᓕᐊᑐᐃᓐᓇᕐᖓᑕ ᒪᓕᒐᖏᑦ.  

 

ᒥᓂᔅᑕᓕ ᐱᒍᒪᒐᔭᖅᑲ ᐱᒍᒪᓂᖃᕋᔭᖅᑲᐃᓛᒃ 

ᐱᓕᕆᕕᖓ ᐆᒥᖓ ᑲᒪᒋᔭᖃᖅᑎᓪᓗᒍ, ᒥᓂᔅᑕ 

ᐊᖏᕈᓐᓇᕋᔭᖅᑲᖃᐃ ᐊᑦᑐᐊᓂᖃᓕᖅᑎᑦᑎᒐᓱᓪᓗᓂ 

ᐊᑭᖏᓐᓂᑦ ᓄᓇᕗᒻᒥ ᐱᖁᑎᕐᔪᐊᓕᐅᕋᓱᓪᓗᓂ 

ᒪᓕᒐᐃᓐᓇᖏᑎᒍᑦ ᕿᒥᕐᕈᒋᐊᖃᓐᖏᓇᑦᑎᒍᑦ, 

ᑮᓇᐅᔭᑭᓗᐊᕐᓂᕗᑦᑕᐅᖅ ᑕᕝᕙᐅᒥᒻᒪᑦᑕᐅᖅ 

ᓄᓇᕗᒻᒥ ᐱᒋᑐᐃᓐᓇᕆᐊᓕᕈᓗᑉᐳᑦ 

ᓴᖅᑭᑐᐃᓐᓇᐅᒍᓐᓇᓐᖏᒻᒪᑕᓘᓐᓃᑦ ᐊᓪᓛᑦ. ᒥᓂᔅᑕ 

ᑕᐃᒫᒃ ᑕᑯᒋᐊᕈᓐᓇᖅᑲᐅᒃ ᑖᓐᓇ ᑮᓇᐅᔭᓂᒃ ᖃᓄᖅ 

ᐊᒃᑐᐃᓂᐊᕐᒪᖔᑕ ᒪᓕᒐᐃᑦ ᓴᖅᑭᑕᐅᑉᐸᑕ ᑕᐃᒫᒃ? 

(ᑐᓵᔨᑎᒎᕈᓐᓃᖅᑐᖅ) ᑭᖑᓪᓕᖅᐹᕆᓕᕐᓗᒍ. ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖁᕕᐊᑦᑐᖓ 

ᒪᓕᒐᓕᐅᖅᑎ ᐊᐱᕆᒻᒪᑦ. ᑕᒪᓐᓇ 

ᐃᓚᓕᐅᑎᓪᓚᕆᖃᑦᑕᓂᐊᖅᑕᕗᑦ 

ᐊᐅᓚᑕᐅᒍᑎᔅᓴᖏᑦ ᐋᖅᑭᐅᒪᑎᑕᐅᒍᑎᔅᓴᖏᑦ 

ᓯᕗᓂᕆᓂᐊᖅᑕᑎᓐᓂ ᐊᐅᓚᑕᐅᒍᑎᔅᓴᖏᓂᓛᒃ 

ᑮᓇᐅᔭᖏᑦ ᐋᖅᑭᐅᒪᑎᑕᐅᒍᑎᔅᓴᖏᓪᓗ.  

ᑮᓇᐅᔭᖅᑖᑎᑕᐅᓂᐊᖅᑲᑦ ᓄᓇᓕᒃ 

ᐊᔅᓯᕕᑦᑖᕈᑎᔅᓴᒥᒃ ᓈᒻᒪᑦᑐᓂᒃᑕᐅᖅ 

ᑮᓇᐅᔭᖃᖅᑎᑕᐅᒐᓱᐊᖃᑦᑕᓂᐊᖅᑐᑦ. ᐱᓕᕆᕕᕗᑦ 

ᐃᑲᔪᕋᓱᐊᖏᓐᓇᖃᑦᑕᕐᖓᑦ 

Hᐋᒻᓚᐅᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑭᖑᓪᓕᐅᓕᕐᒥᔪᖅ, ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᖅᓖᒃ. ᒥᓂᔅᑕ 

ᑐᓐᖓᓱᒡᓕ ᐃᑲᔪᖅᑎᒋᔭᖏᓪᓗ. ᐅᑯᐊ ᑕᕝᕙᓂ 

ᐸᕐᓇᐅᑖᓂ 204, ᒪᒃᐱᒐᖃᕐᒪᑦ ᐅᓇ 

ᕿᓂᖅᑐᓕᕆᓂᐅᑉ ᒥᒃᓵᓄᑦ ᑐᑭᓯᔪᒪᓪᓗᖓ 

ᐊᐱᖅᑯᑎᒋᓂᐊᕋᒃᑯ. ᐱᓕᕆᕕᓕ ᖃᓄᖅ ᐸᕐᓇᓯᒪᕙ 

ᕿᓂᖅᑐᓕᕆᓂᐅᑉ ᐃᓗᐊᓂ? ᐅᓇ ᐱᔾᔪᑎᒋᓪᓗᒍ 

ᓄᓇᒥᓗ ᕿᓂᖅᑕᐅᔮᕆᐊᖃᖃᑦᑕᖅᖢᑎᒃ 

ᑕᐃᒃᑯᐊᓘᓐᓃᑦ ᑎᑭᑦᑕᖅᑐᑦ ᑎᖕᒥᓲᑦ 

ᐱᓂᕐᓗᒍᓐᓇᕐᒪᑕ ᖃᓄᑐᐃᓐᓇᖅ. ᑕᐃᒃᑯᐊ 

ᐃᓱᒪᒋᓪᓗᒋᑦ ᐸᕐᓇᒃᓯᒪᓂᖅ ᑖᓐᓇ ᖃᓄᖅ 

ᑐᑭᓯᐅᒪᓐᓇᕈᒪᖕᒪᑦ ᓄᓇᓕᖕᓂ ᒐᕙᒪᒋᔭᑦᑎᓐᓂᓗ? 

ᐃᒃᓯᕙᐅᑕᓖᒃ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐸᖅᓴᐃᓂᖅ 

ᓄᓇᓕᑦᑎᓐᓃᓛᒃ ᐱᒪᕆᓪᓚᕆᐅᔪᑦ 

ᐃᑲᔪᖅᓱᖃᑦᑕᖅᑕᕗᑦ. ᑕᒪᒃᑯᐊ ᑮᓇᐅᔾᔭᒃᓴᒐᑎᑦ 

ᐱᓕᕆᓲᑦ Hᐋᒻᓚᒃᑯᑎᒍᑦ ᐃᑲᔪᖅᑕᐅᑎᖃᑦᑕᖅᑕᕗᑦ. 

ᑕᐃᒪᓕ ᑭᓇᑐᐃᓐᓇᖅ ᐅᕝᕙᓘᓐᓃᑦ ᑭᒃᑯᑐᐃᓐᓇᐃᑦ 

ᐃᑲᔪᖅᑕᐅᒋᐊᖃᓕᕐᓂᖅᑲᑕ ᑖᒃᑯᐊ Hᐋᒻᓚᒃᑯᑦ 

ᖃᐅᔨᒃᑲᐃᓲᑦ ᐅᕙᒍᑦ ᐱᓕᕆᕝᕕᖓᓂᒃ 

ᐊᑐᐃᓐᓇᐅᖏᓐᓇᕋᑦᑕ ᐃᑲᔪᖅᑕᐅᒍᒪᒃᐸᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᖅᓖᒃ. 

ᐅᑯᐊᓪᓕᑦᑕᐅᖅ ᐃᕇᓇᖅᑐᓕᕆᓃᑦ ᐱᓕᕆᔩᑦ 

ᓄᓇᑦᑕ ᐃᓗᐊᓂ. ᖃᓪᓗᓈᑑᕐᓗᒍᖃᐃ, 

Emergency Response Team. 

ᐅᖃᕋᔭᖅᑐᒃᓴᐅᖕᒪᑦ ᓄᓇᑦᑕ ᐃᓗᐊᓂ ᐅᑯᓂᖓ 

ᐱᔾᔪᑎᒋᓗᒍ ᑎᖕᒥᓲᓄᑦ. ᑐᑭᓕᐅᕐᓗᒍ 

ᐊᖏᓕᕋᑉᑎᓐᓂ ᐃᓕᑦᑕᐅᓐᖏᑎᓪᓗᒍ 

ᐱᓂᕐᓗᒃᑐᖃᖅᓯᒪᖕᒪᑦ ᐊᓕᕌᓂᐅᓕᖅᑐᖅ 

ᐊᒋᐊᖅᓯᔪᓂᒃ.  ᑕᐃᑉᓱᒪ 

ᒥᒃᓵᓄᑦ ᐃᓄᑦᑕᖅᑐᓄᓪᓘᓐᓃᑦ ᑕᐃᒃᑯᓄᖓᑉᓘᓐᓃᑦ 

ᐱᖁᑎᓄᑦ ᐊᒡᔭᖅᓯᔪᓄᑦ ᑕᐃ’ᐊᓐᓇᐃᑦᑐᖃᕋᔭᖅᐸᑦ. 

ᖃᓄᖅ ᐸᕐᓇᒃᓯᒪᑦᑎᐊᖅᑎᒋᕙᑦ? ᐃᒃᓯᕙᐅᑕᓖᒃ, 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᑲᔪᖅᑕᐅᖃᑦᑕᖅᑐᒍᑦ 

ᓄᓇᑦᓯᐊᖅ ᒐᕙᒪᒃᑯᖏᓐᓂᒃ, ᒪᒥᐊᓇᖅ ᓇᐃᓈᖅᑐᓂ 

ᐅᖃᑲᐃᓐᓇᕋᒪ. ᓄᓇᓯᐊᖅ ᒐᕙᒪᒃᑯᖏᓐᓂᒃ 

ᐃᑲᔪᖅᑕᐅᖃᑦᑕᖅᑐᒍᑦ ᐃᑲᔪᖅᑕᐅᒋᐊᖃᕈᑦᑕ 

ᖃᖓᑕᓲᒥᒃ ᑲᑕᒃᑐᖃᕐᓂᖅᑲᖅ ᓄᓇᓕᖁᑎᑦᑕ 

ᖃᓂᒋᔭᖓᓐᓂ ᐊᒻᒪᑦᑕᐅᖅ ᐃᑲᔪᖅᑕᐅᒍᓐᓇᕐᒥᔪᒍᑦ 

ᐋᑐᕚᒥ ᐊᒻᒪᑦᑕᐅᖅ ᑲᖏᖅᓯᓂᕐᒥᑦᑕᐅᖅ 

ᐱᑕᖃᕐᒥᔪᖅ. ᑳᓇᑕᒥ 

ᓯᑯᓯᐅᑎᓕᕆᔨᒃᑰᕙᓪᓚᐃᔪᓂᒃᑯᐊ ᐊᑐᐃᓐᓇᐅᖕᒥᔪᑦ 

ᐸᖅᓴᐃᔨᖏᑦ ᐃᒫᓂ 

ᐸᖅᓴᖅᓴᐅᓵᖅᑐᖃᕆᐊᖃᕐᓂᖅᑲᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ ᐃᒃᓯᕙᐅᑖᖅᓖᒃ. 

ᐃᓕᓐᓂᐊᕈᑎᒃᓴᖅᑕᖃᖅᐸᓕ ᑕᐃᑉᓱᒪ ᒥᒃᓵᓄᑦ 

ᐃᕆᓐᓂᐊᖅᑐᓕᕆᓂᐅᑉ? ᐃᒃᓯᕙᐅᑖᖅᓖᒃ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐅᖃᖅᑲᐅᒐᒪᐃᓛᒃ, 

ᐱᓕᒻᒪᒃᓴᐃᖃᑦᑕᖅᑐᒍᑦ ᐱᓕᒻᒪᒃᓴᖅᑕᐅᓂᐅᓴᔪᓄᑦ 

ᐅᓪᓗᖏᓐᓂ ᐋᖅᑭᒃᑎᕆᓯᒪᖃᑦᑕᖅᑐᒍᑦ 

ᓄᓇᓕᖁᑎᑦᑎᓐᓄᑦ. ᑕᕝᕙᓂ ᑕᐃᒪ ᑕᖅᑭᑦᑎᓐᓂ 

ᑕᐃᒪ ᐱᑕᖃᓛᕐᒥᔪᖅ. ᑎᑎᕋᖅᓯᒪᔭᕋᓗᐊᒃᑲᐃᒃᑯᐊ 

ᓄᓇᓖᑦ ᑕᐃᖅᑲᐅᔭᒃᑲ. ᐃᓕᓴᑎᑦᑎᕕᐅᓛᖅᑐᑦ 

ᐅᑯᐊ, ᑕᓕᒻᒪᑦ ᓄᓇᓖᑦ ᐸᕐᓇᒃᑕᐅᔪᑦ 

ᐱᓕᒻᒪᒃᓴᐃᕕᐅᓛᕐᓗᑎᒃ ᑕᓗᕐᔪᐊᖅ ᐃᓚᒋᔭᐅᓪᓗᓂ 

ᑖᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ. 

 



ᓇᒡᒐᔾᔭᐅ, ᒫᑦᓯ 1, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

7262 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

ᐊᓯᐊᓄᓐᖓᕐᓗᖓᓕ. ᓄᓇᓕᖕᓂ ᐅᑉᓗᒥ 

ᑕᐃᑉᓱᒥᖓ ᓄᕙᖕᓇᕐᔪᐊᕐᒥᒃ ᐊᒃᑐᖅᑕᐅᓯᒪᒐᑦᑕ 

ᓄᓇᑉᑕ ᐃᓗᐊᓂ, ᓄᓇᕗᑉ ᐃᓗᐊᓂ. ᓄᓇᓖᑦ 

ᑕᒪᐅᒃᑭᐅᒪᓐᖏᑦᑑᒐᓗᐃᑦ ᐊᒃᑐᖅᑕᐅᓯᒪᓂᖏᑦᑕ 

ᐱᔾᔪᑎᒋᓪᓗᒋᑦ.  

 

ᑖᑉᑯᐊ ᕿᑎᒋᐊᖅᑐᖃᑦᑕᖅᑐᑦ ᓄᓇᓕᐅᑉ 

ᐊᕼᐃᐊᓄᑦ ᒫ’ᓇ ᓄᖅᑲᖔᑲᓚᐅᕐᑕ ᑖᒻᓇᓗ 

ᐃᓅᓱᒃᑐᓄᑦ ᓄᖅᑲᖓᐃᓐᓇᖅᖢᑎᒃ 

ᓱᓇᐃᓕᕿᓕᖅᐸᓪᓕᐊᖃᑦᑕ’ᒪᑕ ᓱᓕᕆᔭᒃᓴᒥᖕᓂᒃ 

ᕿᓂᓕᖅᐸᓪᓕᐊᖃᑦᑕᕐᒪᑕ, ᖃᓄᕐᓕᑭᐊᖅ 

ᐱᓕᕆᕝᕕᒃ ᐸᕐᓇᒃᑎᒋᓯᒪᕙ ᑖᒻᓇ ᐱᔾᔪᑎᒋᓪᓗᒍ 

ᐃᒃᑯᐊ ᐃᓅᓱᒃᑐᑦ ᖃᓄᖅ 

ᓄᖅᑲᖓᕚᓪᓕᕈᓐᓇᕆᐊᒃᓴᐃᑖ ᓄᓇᑉᑕ ᐃᓗᐊᓂ 

ᕿᓄᖏᑉᐹᓪᓕᕈᓐᓇᕆᐊᒃᓴᐃᑖ 

ᖁᕕᐊᓱᒃᑎᑉᐹᓪᓕᕋᓱᐊᖅᖢᒋᑦ? ᑐᑭᓯᓐᓇᕐᓂᕈᒪ, 

ᐃᒃᓯᕙᐅᑕᓖᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑮᓇᐅᔭᖃᖅᑎᑦᓯᖃᑦᑕᖅᓯᒪᔪᒍᑦ ᓄᓇᓕᖕᓂᒃ ᓲᕐᓗ 

ᐱᓕᕆᐊᒃᓴᓄᑦ ᑎᐊᓐᓇᑐᑦ ᑖᓐᓇ ᓄᕙᖕᓇᕐᔪᐊᖅ 

19 ᐱᔾᔪᑕᐅᓪᓗᓂ. ᑖᒃᑯᐊ ᓄᓇᓖᑦ ᐱᓗᐊᖅᑐᒥᒃ 

ᐃᓅᓱᒃᑐᑦ ᑕᒪᒃᑯᐊ ᕿᑏᓐᓇᖃᑦᑕᖁᑉᓗᒋᐅᒐᓗᐊᖅ, 

ᐃᑦᓯᕙᑐᐃᓐᓇᖅᐸᓐᓂᐊᓐᖏᒻᒪᑕ ᐊᖏᕐᕋᒥᓂᒃ 

ᖃᓄᐃᓕᐅᖏᓪᓗᑎᑦ ᐊᒻᒪ ᐋᓐᓂᐊᖅᑐᓕᕆᔨᒃᑯᑦ, 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᖃᑎᕙᖕᒥᔭᕗᑦ 

ᑕᒪᒃᑯᓂᖓᓗ ᑐᑭᒧᐊᕈᑎᑦᓴᐅᕙᒃᑐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᑦᑕᐅᖅ 

ᐊᓯᐊᓄᓐᖓᕐᓗᖓ ᐅᐊᑦᓯᐊᖅ ᒪᓕᒐᓕᐅᖅᑎᐅᖃᑎᒪ 

ᐊᕐᕕᐊᑦ ᐅᐊᖕᓇᖓᓄᑦ ᐊᐱᖅᑯᑎᒋᔮᑕ 

ᐃᓗᐊᓃᑦᑐᖅ 649 ᓇᓚᐅᒃᑖᒐᖅ, 

ᓄᓇᓕᕋᓛᖑᔪᑎᒍᑦ ᑖᒻᓇ ᐊᐅᓛᖅᑐᓂᒃ 

ᐊᑐᖅᑕᐅᖃᑦᑕᖅᑑᒐᓗᐊᖅ. ᑭᐅᔾᔪᑎᒋᓗᒍᓗ ᖃᓄᖅ 

ᐊᐱᖅᑯᑎᒋᕚᓪᓕᕐᓂᐊᕆᐊᒃᓴᖅ ᓇᓗᓇᖅᑑᔭᕐᒪᑦ 

ᖃᓄᖅ ᑐᑭᓯᓇᖅᐹᓪᓕᕈᓐᓇᖅᑐᒥᒃ ᒥᓂᔅᑕ ᑖᑉᓱᒪ 

ᒥᒃᓵᓄᑦ ᐅᖃᐅᓯᖃᕈᓐᓇᖅᐸ ᓇᐃᑦᑐᒥᒡᓘᓐᓃᑦ 

ᑐᑭᓯᕚᓪᓕᕈᒪᒐᓗᐊᖅᖢᖓ. ᐃᒃᓯᕙᐅᑕᓖᒃ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪ ᐅᐊᑦᑎᐊᖅ 

ᐅᒃᑯᐃᖅᓯᓛᓕᕐᒥᒐᑦᑕ  ᓄᓇᕗᒻᒥ 

ᓂᐅᕕᖅᑕᕐᕕᐅᓂᐊᖅᑐᒥ ᐃᖃᓗᖕᓂ, ᑲᖏᖅᖠᓂᕐᒥ, 

ᖃᒪᓂ’ᑐᐊᕐᒥᓪᓗ ᓯᕗᓂᒃᓴᑉᑎᒻᓂ ᐊᒻᒪᓗ 

ᐊᓯᖏᓐᓂᑦ ᓄᓇᓕᖕᓂᑦᑕᐅᖅ ᑕᒪᒃᑯᓇᓐᖓᑦ 

ᓇᓚᐅᑦᑖᕈᑕᐅᕙᑦᑐᓂᒃ ᐱᕙᓪᓕᐊᒐᓱᒍᒪᓂᐊᕐᒥᔪᒍᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓱᓕᓗ 

ᐊᑎᖁᑎᓐᓃᑦᑐᖅ, ᒥᔅᑕ ᐸᑎᖅ. ᐃᓛᒃ ᒪᒥᐊᓇᖅ. 

ᐸᑎᑯᓗᒃ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): 

ᐊᐱᖅᑯᑎᖃᕈᒪᑐᐃᓐᓇᖅᑐᖓ ᓄᓇᕗᒻᒥ 

ᑐᐊᕕᕐᓇᖅᑐᓕᕆᔩᑦ ᐱᓪᓗᒋᑦ 204-ᒥ 

ᐸᕐᓇᐅᑎᓃᑦᑐᓂᒃ. ᑖᒻᓇ 

ᐃᑲᔪᕈᑎᐅᔪᒫᕐᓂᐊᖅᓯᒪᖕᒪᑦ 

ᐸᕐᓇᐅᑎᓕᐅᕈᓐᓇᖁᓪᓗᒋᑦ ᓇᖕᒥᓂᖅ.  

 

ᑕᐃᒪ ᐃᓚᖓᑦ ᓴᖅᑮᓐᓇᓲᖑᖕᒪᑦ ᓴᖅᑭᓵᓚᐅᕐᒥᔪᖅ 

ᐅᓪᓘᖅᑲᐃ ᒪᕐᕉᒃ ᐊᓂᒍᖅᐴᒃ. 

ᑐᐊᕕᕐᓇᖅᑐᓕᕆᓂᕐᒥᖃᐃ ᐅᖃᐅᓯᐅᑎᓪᓗᒍ ᖃᓄᖅ 

ᐊᔪᕐᓇᓐᖏᓐᓂᖅᓴᐅᒐᔭᕐᒪᖔᑦ ᑕᒪᒃᑯᐊ 

ᐅᖃᓘᑎᕋᓛᕗᑦ ᐅᖓᓯᖕᓂᖅᓴᒧᖅᑲᐃ 

ᐅᖄᓚᕈᑦᓴᐅᔪᓐᓇᕋᔭᕈᑎᑦ ᖃᓄᑭᐊᖅ ᖃᓄᑭᐊᖅ 

ᐅᖃᑦᓯᐊᖅᑕᐅᓲᖑᒐᓗᐊᖅ. ᑭᓯᐊᓂ 

ᐊᑖᓃᑦᑐᓐᓇᕋᔭᓐᖏᒃᑲᓗᐊᕐᒪᖔᑕ, ᑖᒃᑯᐊ 

ᑮᓇᐅᔭᖅᑑᑎᒃᓴᑦ ᑕᕝᕙᓃᑦᑐᑦ ᐊᒻᒪᓗ 

ᑐᒃᓯᕋᐅᑕᐅᖃᑦᑕᖅᓯᒪᕈᓘᔭᖅᓯᒪᒻᒪᓪᓗ 

ᒪᓕᒐᓕᐅᖅᑎᓄᑦ 

ᐊᕗᖓᐅᔨᒋᐊᒃᑲᓐᓂᕈᓐᓇᖅᑰᔨᓐᖏᓚᒍᑦ 

ᐊᑑᑎᖃᒻᒪᕆᒐᔭᖅᑰᕐᒪᑦ ᑐᐊᕕᕐᓇᖅᑐᓕᕆᓂᕐᒧᑦ 

ᐊᐅᓚᓂᕆᕙᑦᑕᖏᖕᓂᑦ ᐱᓗᐊᖅᑐᖅ 

ᐊᑐᖅᑕᐅᕙᒃᑐᑦ ᑮᓇᐅᔭᐃᑦ ᐃᓱᒪᒋᓪᓗᒋᑦ 

ᕿᓂᖅᑐᖃᕆᐊᖃᕌᖓᑦ. 

ᐅᖃᓗᒍᑎᐅᔪᓐᓇᕈᑎᓘᓐᓃᑦ ᐊᔪᓕᕋᒫᖅᑐᒥᒃ 

ᖃᓄᖅ, ᑕᕝᕗᖓᖃᐃ ᐃᓱᓕᑐᐃᓐᓇᕐᓗᒍ. ᑖᓐᓇ 

ᑭᐅᒍᓐᓇᕈᓂ ᑖᓐᓇ ᒥᓂᔅᑕᕗᑦ. ᖁᔭᓐᓇᒦᒃ. 

 



ᓇᒡᒐᔾᔭᐅ, ᒫᑦᓯ 1, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑳᖅ. ᑕᒪᒃᑯᐊ 

ᖃᖓᑦᑕᖅᑎᑕᐅᓯᒪᔪᒥ ᐱᓇᓲᑏᑦ 

ᐊᔪᕐᓇᓐᖏᓂᖅᓴᐅᒻᒪᑕ ᑐᐊᕕᕐᓇᖅᑐᓕᕆᔨᓄᑦ 

ᑕᒪᒃᑯᐊ ᓇᓂᓯᔾᔪᑏᑦ ᐊᑐᓲᕆᒐᑉᑎᒍ ᓄᓇᓕᓐᓂ. 

ᑖᒃᑯᐊ ᐊᖑᓇᓱᑦᑐᓕᕆᔩᑦ 

ᑐᐊᕕᕐᓇᖅᑐᓕᕆᔨᖁᑎᖏᓪᓗ ᑖᒃᑯᐊ ᑕᐃᒪᐃᑦᑐᓂᒃ 

ᐊᑐᐃᓐᓇᖃᖅᑎᓲᕆᔭᕗᑦ. ᑭᓇᒥᒃ 

ᓄᓇᓕᐊᖅᑐᖃᕐᓂᐊᕈᓂ ᑕᐃᒪᐃᑦᑐᖃᓐᖏᒃᑯᓂ 

ᐊᖑᓇᓱᑦᑐᓕᕆᔨᒃᑯᖏᓐᓄᑦ ᐅᐸᑦᑕᐃᓕᓐᖏᑦᑐᑦ 

ᐱᖁᑎᓂᒃ ᐊᑐᕈᒪᓗᑎᒃ. ᐊᒻᒪ ᖃᖓᒃᑯᑦ 

ᐃᑲᔪᖅᑕᐅᔭᕆᐊᖃᓕᕐᓂᕈᑎᒃ ᑐᐊᕕᕐᓇᖅᑐᓕᕆᔨᓄ, 

ᑖᒃᑯᐊ ᐊᑐᕈᓐᓇᖅᑕᖏᑦ ᐱᓇᓲᑎᒋᓪᓗᐊᖅᑕᖏᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. 2005-ᒥ 

ᐸᕐᓇᐅᑎᖏᑦ ᐊᑯᓂ ᓴᓇᔭᑦᓴᓄᑦ ᐸᕐᓇᐅᑎᒥᒃ, 

ᑖᒃᑯᐊ ᓴᓇᒋᐊᓖᑦ ᐃᒡᓗᑦ ᐅᖃᐅᓯᕆᒑᖓᑦᑎᒍ. 

ᑕᒪᒃᑯᐊ ᐊᒥᒐᓗᐊᕐᓂᖏᓐᓂᒃ ᐅᖃᐅᓯᖃᖅᐸᒻᒥᒐᑉᑕ. 

ᖃᓄᓕᖓᓕᖅᐸᓪᓕ ᑕᒪᓐᓇ? ᐃᒃᓯᕙᐅᑖᖅ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᑎ ᑖᓐᓇ ᒥᔅᑕ 

ᓰᓕ ᑭᐅᖁᓂᐊᕋᑉᑯ ᐊᐱᖅᑯᑎᖓᓄᑦ 

ᒪᓕᒐᓕᐅᖅᑎᐅᑉ. 

 

ᐃᒃᓯᕙᐅᑕᖅ: ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒥᓂᔅᑕ ᐊᒻᒪ ᐱᖅᑯᑎᓐᓄᑦ ᖁᔭᓐᓇᒦᒃ. 

ᑕᒪᒃᑯᐊ ᓴᓇᒋᐊᖃᖅᐸᑦᑐᑦ ᐱᔾᔪᑎᒋᓪᓗᒋᑦ 

ᐸᕐᓇᐅᑎᒧᑦ, ᓄᓇᕘᒥ ᓴᓇᒋᐊᖃᖅᐸᑦᑐᑦ 

ᐊᒥᒐᕐᓂᖏᑦ ᓱᓕᑲᓪᓚᐅᒻᒪᑕ ᐊᒥᒐᓗᐊᕐᓂᖏᑦ 

ᑮᓇᐅᔭᖅᑑᑎᐅᕙᓂ ᒐᕙᒪᑐᖃᒃᑯᑦ ᑲᓇᑕᒥ 

ᐊᖏᔪᑲᓪᓚᐅᓂᐅᔭᒻᒥᒻᒪᑦ. 

ᐱᕙᓪᓕᐊᕈᑎᒋᑦᓯᐊᕐᓂᐊᖅᑰᖅᑕᕗᑦ 

ᐃᓚᖏᑦ ᐱᓪᓗᐊᑕᖏᑦ ᐊᖑᒪᔭᐅᔾᔫᒥᖁᓪᓗᒋᑦ.  

 

ᐊᐅᓚᔨᔪᔅᓴᐅᕗᓯ ᓯᕗᓂᐊᖓᓂ ᐅᓂᒃᑳᖅᑲᐅᔭᒥ 

ᐊᔾᔨᒌᓐᖏᑦᑐᓂᒃ ᐊᑐᐃᓐᓇᐅᒍᓐᓇᑐᐃᓐᓇᕆᐊᓕᓐᓂ, 

ᓲᕐᓗ ᓴᓇᒋᐊᒃᑲᓐᓂᕈᑎᑦᓴᓄᑦ. ᒪᑯᐊ ᐃᒥᕐᒥᒃ 

ᑲᒪᑦᓯᔾᔪᑏᑦ ᐱᐅᓂᖅᓴᐅᖃᑦᑕᓕᖁᑉᓗᒋᑦ 

ᓴᓗᒻᒪᖅᓴᐃᒍᑎᖏᑦ. ᑕᒪᒃᑯᐊ ᓯᕗᓪᓕᐊᔾᔭᐅᓯᒪᔪᑦ 

ᑕᑯᑉᓗᒋᑦ ᐸᕐᓇᐅᑎᒥ 

ᓯᕗᒧᐊᑦᓯᐊᐸᓪᓕᐊᑐᐃᓐᓇᖅᑰᖅᑐᒍᑦ, ᓄᓇᕗᒻᒥ 

ᐊᒥᒐᓗᐊᖅᑐᑦ ᐃᓱᒪᒋᓪᓗᒋᑦ.  

 

ᓈᓴᕋᓱᑦᓱᒋᓪᓕ ᑕᒪᒃᑯᐊ ᐊᒥᒐᕈᑎᒋᔭᕗᑦ 

ᐱᓕᕆᕝᕕᕗᑦ ᐊᐅᓚᑦᓯᔪᓯᐅᒍᓐᓇᖅᑐᓂᒃ 

ᐊᑐᖅᑕᐅᓂᓕᒫᖓᓂᒃ ᕿᒥᕐᕈᔾᔪᑎᖃᖅᓱᑕᓗ 

ᑕᒪᒃᑯᐊ ᓱᖅᑯᐃᒪᑦᑕᐅᖁᓪᓗᒋ ᖃᑦᓯᐅᓂᖏᑦ 

ᑭᓐᖑᖅᑕᐅᓗᐊᖅᑐᑦ. ᑖᓐᓇᖃᐃ ᑭᐅᕙᕋ 

ᐊᐱᖅᑯᑎᒋᔮ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓴᐅᑎᓂᒃ ᑐᓴᓐᖏᓐᓇᒪ. ᓈᓴᐅᑎᓂᒃ 

ᑭᓐᖑᕋᓗᐊᕋᒪ ᖃᓄᐃᓕᖓᓕᖅᐸᑦ ᑕᒪᓐᓇ? 

ᒥᑦᓴᐅᓴᐸᓗᒍᓐᓇᖅᑐᒥᒃ ᑐᓴᕈᓐᓇᕈᑦᑕ ᓈᓴᐅᑎᓂᒃ.  

 

ᐊᒻᒪᑦᑕᐅᖅ ᓯᕗᓂᑦᑎᓐᓂ ᑖᒃᑯᐊ ᒐᕙᒪᓕᕆᔨᒃᑯᑦ 

ᓱᖅᑯᐃᒐᓱᒋᐊᖃᖅᑎᓪᓗᒋᑦ ᓇᓪᓕᐊ 

ᓯᕗᓪᓕᐅᔾᔭᐅᔭᕆᐊᖃᕐᒪᖔᑦ ᑭᓱᒥᒃ 

ᑭᓐᖑᖅᐹᖅᓯᒪᑉᓗᑕ ᑕᒪᒃᑯᐊ ᖃᓄᕈᓘᔭᑦ 

ᑭᐅᔾᔪᑎᐅᔪᓐᓇᖅᑐᑦ. ᐃᒫᒃ, 

ᐅᖃᐅᓯᓪᓗᐊᓪᓚᕆᔪᓐᖏᒥᒻᒪᑕ 

ᑐᐊᕕᕐᓇᓗᐊᖅᑐᓂᖅᑲᐃ ᓲᕐᓗ 

ᐃᒥᑦᓯᐊᕆᒋᐊᖃᕐᓂᖅ ᑕᒪᒃᑯᐊᕈᓘᔭᐃᑦ. 

ᐱᓕᕆᕝᕕᓯ ᐊᓯᔾᔩᓯᒪᕕᓰ ᖃᓄᖅ ᐃᒥᖅ 

ᓯᕗᓪᓕᐅᔾᔭᐅᓂᐊᕐᒪᖔᑦ ᑭᓱᓪᓘᓐᓃᑦ 

ᓯᕗᓪᓕᐅᔾᔭᐅᓂᐊᕐᒪᖔᖅ ᓄᓇᓕᒻᒥ? 

ᐅᓂᒃᑳᒃᑲᓐᓂᐊᕐᔪᑎᐊᕈᓐᓇᕈᕕᑦ ᖃᓄᖅ 

ᓱᖅᑯᐃᒪᔾᔪᑎᖃᓲᖑᒻᒪᑕ. ᑭᑑᕙ ᓯᕗᓪᓕᐅᔾᔭᐅᔪᖅ 

ᓄᓇᓕᒻᒥ ᓇᓕᐊᓂᒃ ᐊᒻᒪᓗ ᖃᓄᖅ ᐱᐊᓂᒃᑳᖓᑦᓯ 

ᖃᓄᖅ ᑎᑎᕋᓲᕆᒻᒪᖔᑉᓯᐅᒃ ᓯᕗᓪᓕᐅᔾᔭᐅᓂᒃ 

ᑕᒪᒃᑯᐊ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ICSP-ᒃᑯ ᒪᒥᐊᓇᖅ 

ᓇᐃᓈᖅᑐᓂᒃ ᐅᖃᕋᒪ. ᓄᓇᓖᑦ 

ᒪᑭᒪᕈᑕᐅᔪᓐᓇᖅᑐᑦ ᐱᐅᓯᐅᕙᑦᑐᑦ ᐊᓯᔾᔩᓇᓲᖑᔪᑦ 

ᓄᓇᓕᒃ ᑭᓱᒥ ᑭᓐᖑᕐᓂᖓ ᒪᓕᒃᖢᒍ. ᐃᒫᒃ,  

ᑭᖑᓪᓕᖅᐹᖑᔾᔭᖏᑦᑐᖅ ᑎᑎᕋᖅᓯᒪᓂᖓ ᓄᓇᓖᑦ 

ᐊᓯᔾᔩᒍᓐᓇᓲᖑᒻᒪᑕ ᓯᕗᓕᐅᔾᔭᒥᓂᒃ 

ᖃᖓᑐᐃᓐᓇᑦᓯᐊᖅ. ᑖᒃᑯᐊ ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᓯᖅᑐᓕᕆᔩᑦ ᐱᖃᓯᐅᔾᔨᒍᒪᓯᒪᒻᒪᑕ 

ᐊᑕᖏᕐᔫᒥᔪᓂᒃ ᓄᓇᓕᓐᓄᑦ ᓯᕗᓪᓕᐅᔾᔭᐅᔪᓂᒃ 

ᓴᓇᒋᐊᓕᓐᓄᑦ. ᓄᓇᓖᑦ ᓲᕐᓗ ᒐᕙᒪᒃᑯᓪᓗ 

ᐱᔨᖅᓯᑎᓕᕆᔨᒃᑯᑦ ᓄᓇᓕᓕᒫᖏᓐᓂᒃ 

ᑐᑦᓯᕋᐅᑎᔭᖏᓐᓂᒃ ᓴᓇᒋᐊᓕᓐᓄᑦ, 

ᐋᓐᓂᐊᖅᑐᓕᕆᓂᖅ ᓯᕗᓪᓕᐅᔾᔭᐅᖅᑳᑦᑕᖅᑐᖅ 

ᐊᑦᑕᓇᖅᑕᐃᓕᒪᓂᖅ ᐊᒻᒪᓗ ᑭᓐᖑᖅᑕᐅᔪᑦ ᓲᕐᓗ 

ᖁᓕᕇᑦᑕᕐᒥᒻᒪᑕ ᓲᕐᓗ ᑎᑎᖅᑎᐅᓪᓗᑎᒃ ᓇᓪᓕᐅᒃ 

ᐊᖏᓂᖅᐸᐅᒻᒪᖔᑦ ᐅᕝᕙᓗ 

ᑐᐊᕕᕐᓇᓂᖅᐹᖑᒻᒪᖔᑦ. ᑕᐃᒫᒃ ᓱᖅᑯᐃᑦᓯᓲᖑᕗᒍᑦ 

ᑖᒃᑯᐊ ᓄᓇᓕᐅᑉ ᓄᓇᓕᓐᓂ ᓯᕗᓪᓕᐅᔾᔭᐅᔪᑦ 

ᑭᒃᑯᓪᓗ ᓯᕗᓪᓕᐅᔾᔭᐅᓂᐊᖅᐹᑦ ᐃᒪᐃᒍᑕᐅᓪᓗᑎᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᕝᕚ 

ᑕᑯᒐᔭᕈᑦᑎᒍ ᑕᒪᓐᓇ ᐃᓪᓗᓕᕆᓂᕐᒥᖅᑲᐃ 

ᓱᓕᕗᖓ ᐅᕝᕙᓗ ᐃᒻᒥᒃᑯᑦ ᑖᓐᓇ ᐊᔾᔨᒋᓐᖏᑖᓄᑦ 

ᐅᕝᕙ ᐱᕗᖅ ᐃᓪᓗᓕᕆᔨᒃᑯᑦ ᓯᓚᑖᒍᑦ. ᓲᕐᓗ 

ᓄᓇᓕᒻᒥ ᐃᓪᓗᖃᓐᖏᒃᑯᒪ ᐃᒻᒪᖄ ᑖᓐᓇ 

ᓇᓗᓇᐃᖅᑕᐅᒐᔭᖅᐳᖅᑲᐃ ᓄᓇᓕᒻᒥ. ᑖᓐᓇ 

ᐊᔪᕐᓇᕋᔭᓐᖏᑦᑑᖅ ᐅᕝᕙᓗ ᖃᓄᖅ ᓄᓇᓖᑦ 

ᑕᒪᓐᓇ ᐱᓪᓗᒍ ᖃᓄᖅ ᐱᓕᕆᖃᑎᒋᓲᕆᕕᓯᐅᒃ?  

 

ᐅᕝᕙᓗᑭᐊᖅ ᖃᐅᔨᒪᒍᕕᑦ ᐅᕝᕙᓗ ᐱᓕᕆᕕᒃ 

ᖃᐅᔨᒪᒍᑦᓯ ᓲᕐᓗ ᓄᓇᓕᒻᒥ ᓄᑖᒥᒃ 

ᐊᑦᓯᕕᑦᑖᕆᐊᖃᓪᓚᕆᒃᑯᑎᒃ. ᑖᓐᓇᓗ ᓄᓇᓕᐅᔪᖅ 

ᑐᑦᓯᕋᕐᓂᖏᒃᑲᓪᓗᐊᖅᑎᓪᓗᒋᑦ ᐊᑦᓯᕕᑦᓴᒥᒃ ᐃᕝᕕᑦ 

ᖃᐅᔨᒪᓗᑎᑦ ᐱᒋᐊᖃᓪᓚᕆᓐᓂᖏᓐᓂᒃ. ᖃᓄᕐᓕ 

ᑕᒪᒃᑯᐊ ᐱᓕᕆᓲᕆᕕᓯᐅᒃ ᓄᓇᓖᑦ 

ᐱᓕᕆᖃᑎᒋᓲᕆᕕᓯᐅᒃ 

ᐃᓱᒪᓕᐅᖅᐸᓪᓕᐊᓂᖃᖅᑎᓪᓗᒋᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᖅᐹᒥᒃ 

ᐊᐱᖅᑯᑎᓐᓄᑦ ᐃᓪᓗᓕᕆᓂᕐᒥᒃ. ᑖᓐᓇ 

ᐃᒻᒥᒎᖓᒻᒪᓪᓕ ᑖᓐᓇ ᐃᓪᓗᓕᕆᔨᕐᔪᐊᒃᑯᓐᓄᑦ 

ᐱᓕᕆᐊᖑᖃᑦᑕᕐᒪᑦ ᓄᓇᓕᒻᒥ. ᓄᓇᓕᓗᑦᑖᑦ 

ᑕᒪᕐᒥᒃ ᒐᕙᒪᒃᑯᓐᓂᒃ ᑐᓴᖅᑎᑦᓯᓲᖑᒻᒪᑕ 

ᐃᓪᓗᑭᑦᓴᓗᐊᕐᓂᖓᓄᑦ ᓄᓇᓕᒻᒥᓂᒃ. ᑕᕝᕙ 

ᓄᓇᓕᕗᑦ ᐃᓪᓗᓕᕆᔨᕐᔪᐊᒃᑯᖏᓐᓄᑦ 

ᐅᕐᓂᕈᑎᒐᔭᕐᒪᑦ. ᓄᓇᓖᓪᓕ ᐊᒻᒪ ᒐᕙᒪᒃᑯᓐᓄᑦ 

ᐱᔨᑦᓯᖅᑐᓕᕆᔩᑦ ᓴᓇᒋᐊᓖᑦ ᐱᔾᔪᑕᐅᓕᕌᖓᑕ 

ᑕᒪᒃᑯᐊ ᑭᑐᑦ ᐊᐅᓚᐸᑦᑕᖏᑦ ᓄᓇᓖᑦ ᐃᓪᓗᐃᑦ 

ᑕᒪᒃᑯᐊ ᐊᒻᒪᓗ ᐱᓐᖑᐊᕐᕕᒐᓚᐃᑦ ᕿᑎᕐᕕᑦ 

ᒐᕙᒪᐃᒃᑯᓪᓘᓐᓃᑦ ᐊᓪᓚᕕᑦᓴᖏᓐᓂᒃ. ᓄᑖᒃᒥ 

ᐊᑦᓯᕕᑦᑖᕆᐊᖃᕈᑎᒃ.  

 

ᐊᐱᖅᑯᑎᓄᑦ ᐊᐃᑉᐹᓄᑦ ᑖᒃᑯᐊ ᓄᓇᓖᑦ 

ᒐᕙᒪᒃᑯᓐᓄᑦ ᐱᔨᑦᓯᖅᑐᓕᕆᔩᑦ 

ᓇᐅᑦᓯᖅᑐᓲᕆᒐᑦᑎᒍ ᐊᑦᓯᕕᖏᑦ. ᐃᒫᒃ, ᓄᓇᓕᓕᒫᑦ 

ᐊᕕᑦᑐᖅᓯᒪᔪᓗᑦᑖᓪᓗ ᑕᒪᕐᒥᒃ ᓄᓇᓖᑦ 

ᐊᓪᓚᕝᕕᖃᐅᕐᖓᑕ ᓄᓇᓕᓐᓂ ᒐᕙᒪᓕᕆᔨᓂᓪᓗ 

ᓇᐅᑦᓯᖅᑐᓲᖑᔪᑦ ᐊᑦᓯᕕᖏᓐᓂᒃ ᐊᒻᒪᓗ 

ᑭᓈᓗᕝᕕᖏᓐᓂᒃ. ᐃᖅᑲᓇᐃᔭᖅᑏᑦ ᐃᓱᒪᖃᕈᑎᒃ 

ᓯᕗᓪᓕᐅᔾᔭᐅᔪᖃᕆᐊᖃᕐᒪᑦ 

ᑐᐊᕕᕐᓇᖅᑕᖃᕐᒪᓪᓘᓐᓃᑦ ᑕᐃᒪᐃᑦᑐᒥᒃ 

ᐊᑦᓯᕕᑖᕆᐊᖃᕈᑎᒃ ᑭᓈᓗᕝᕕᒻᒥᓪᓘᓐᓃᑦ ᑖᒃᑯᐊ 

ᓄᓇᓖᑦ ᐅᐸᒍᑎᒐᔭᖅᑕᕗᑦ.  

ᑐᐊᕕᕐᓇᖅᑐᕐᓂᖅᓴᐅᓈᕐᓗᒋᑦ ᐅᕝᕙᓗ 

ᐱᓐᖑᐊᕐᕕᑐᐃᓐᓇᐅᑉ ᓴᓂᐊᓂᖃᐃ 

ᐊᖏᖅᓂᓴᐅᔪᖃᖅᐴᕈᕕᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐃᖃᓪᓗᐊᖅ. ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᒻᒪ ᖁᔭᓐᓇᒦᒃ 

ᑭᐅᔾᔪᑎᒋᔭᓐᓄᑦ ᒥᓂᔅᑕ. ᖃᓄᑭᐊᖅ ᑖᒃᑯᐊ 

ᑖᒃᓰᔭᕐᕕᐅᒐᑦᑕ ᓄᓇᓕᒻᒥ, ᖃᑦᓯᑦ ᐅᕝᕙᓗ 

ᐱᓕᕆᕝᕕᓯ ᐃᑲᔪᖅᐸᒻᒪᖔᑦᓯ ᐃᖃᓗᓐᓂ 

ᓄᓇᓕᐸᐅᔭᖓᓂ. ᐃᓱᒫᓘᑎᖃᖃᑦᑕᖅᓯᒪᒻᒥᒐᒪ 

ᖃᓄᑭᐊᖅ ᖃᐅᔨᒪᓐᖏᒃᑲᓗᐊᖅᑐᖓ 

ᓄᓇᓕᐸᐅᔭᒃᑯᑦ ᐃᑲᔪᖅᑕᐅᒐᓱᒃᓯᒪᒻᒪᖔᑕ 

ᐱᓕᕆᐊᕆᒋᐊᖃᑦᓯᒪᔭᖏᑦ ᒪᓕᓪᓗᒋᑦ. ᓲᕐᓗ ᒪᑯᐊ 

ᓯᖁᒥᑉᐸᑦᑐᑦ ᓱᒡᓗᓖᑦ, ᐃᒥᕐᒧᑦ ᓱᒡᓗᓖᑦ, 

ᑭᓈᓗᑦᑎᓐᓄᓪᓗ. ᓄᓇᓕᐸᐅᔭᒃᑯᑦ 

ᐱᓕᕆᖃᑎᒋᖃᑦᑕᖅᐱᓯᐅᒃ ᑕᒪᒃᑯᐊ ᐱᓪᓗᒋᑦ 

ᐅᕝᕙᓗ ᐃᑉᐱᒋᖃᑦᑕᖏᑦᑕᓯ ᑖᒃᓰᔭᕐᕕᐅᓂᖓᓄᑦ 

ᐃᖃᓗᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᐅᓯᖃᖅᑎᓪᓗᑕ ᐃᓪᓗᓂᒃ ᓴᓇᓯᒪᔪᓂᒃ ᐃᒫᒃ 

ᐸᕐᓇᐅᑎᓃᒻᒪᖔᑕ ᐊᐱᕆᕕᑦ? ᐄᒎᖅ. ᒥᔅ 

ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᐊᐱᖅᑯᑎᓐᓄᑦ. ᐱᓕᕆᖃᑎᒋᕙᑦᑕᕗᑦ ᑖᒃᑯᐊ 

ᓄᓇᓕᐸᐅᔭᒃᑯᑦ ᐱᓕᕆᐊᒃᓴᒥᓂᒃ 

ᑮᓇᐅᔭᖅᑑᑎᒃᓴᒥᓐᓂᓪᓗ, ᐄ, ᓄᓇᓕᐸᐅᔭᒃᑯᑦ 

ᐱᓕᕆᖃᑎᒋᕙᑦᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᓇᓂᒐᓱᐊᑲᐃᓐᓇᕋᒃᑯᓇᐃ. 

 

ᒪᑉᐱᒐᖓᓂ 203 ᐸᕐᓇᐅᑎᒥ ᐅᖃᐅᓯᖃᕐᒪᑦ 

ᐃᓐᓇᕐᓂᒃ ᐊᒻᒪᓗ ᐊᔪᕈᑎᖃᖅᑐᑦ ᑎᒥᒥᒍᑦ 

ᐃᖃᓗᓐᓂ ᐃᓐᓇᐃᑦ 

ᐱᓪᓗᒋᑦ ᑕᒪᓐᓇ ᑖᓐᓇ ᐱᓕᕆᐊᒃᓴᖅ ᑭᑑᒻᒪᖔᑦ 

ᐅᖃᖅᑕᐅᓯᒪᔪᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᑎᑦ ᒥᔅᑕ ᓰᓕ 

ᑭᐅᖁᓂᐊᕋᒃᑯ ᐊᐱᖅᑯᑎᐅᔪᒧᑦ ᒪᓕᒐᓕᐅᖅᑎᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒥᓂᔅᑕ. ᑖᒃᑯᐊ ᐃᓐᓇᕐᓄᑦ 

ᐊᔪᕈᑎᖃᖅᑐᓄᓪᓗ ᑎᒥᒥᒍᑦ ᑖᒃᓰᔭᕈᑎᓄᑦ 

ᐃᓚᓐᖓᖅᐹᓪᓕ ᐃᓛᒃ 

ᑖᒃᓯᔭᓐᖏᕈᓐᓇᕈᑎᐅᒍᓐᓇᖅᑐᖅ ᐃᒡᓗᒥᒃ ᓄᓇᒧᑦ 

ᑖᒃᓰᔭᓐᖏᑉᐹᓪᓕᕈᑎᐅᕙᑦᑐᑦ. ᑕᕝᕙ 

ᐊᔾᔨᒌᓐᖏᓐᓂᖏᑦ ᐱᑕᖃᐅᖅᑐᖅ ᐃᓐᓇᕐᓄᑦ 

ᐊᔪᕈᑎᖃᖅᑐᓄᑦ ᑎᒥᒥᒍᓪᓗ ᑕᕝᕙᓂ ᐱᓕᕆᐊᑦᓴᐅᑉ 

ᐊᑖᓂ, ᓲᕐᓗ ᑖᓐᓇ ᓇᒻᒥᓂᖁᑎᖃᖅᑑᑉᐸᑦ ᐃᓪᓗᒥᒃ 

ᓇᔪᕐᓗᓂᓗ ᐃᓪᓗᒥᒃ ᐃᑲᔪᖅᑕᐅᒐᓱᒍᓐᓇᓲᖑᔪᑦ 

ᑐᑦᓯᕋᕈᑎᒃ.  

 

ᐅᖃᕈᓐᓇᖅᐳᖓᓗ ᒪᓕᒐᓕᐅᖅᑎᒧᑦ 2019-2020-ᒥ 

ᑲᑎᑦᑐᒋᑦ ᑮᓇᐅᔭᖅᑑᑕᐅᓚᐅᖅᑐᑦ $225,000.00-

ᖑᓚᐅᖅᑐᑦ ᐃᖃᓗᓐᓄᑦ ᑐᕌᖅᑐᑦ ᐃᓪᓗᖃᖅᑐᓄᑦ. 

ᑖᒃᑯᐊ ᐊᑭᓕᕆᐊᓖᑦ ᑐᓂᔭᐅᓐᓂᖅᓱᑎᒃ 

ᐅᕙᑦᑎᓐᓄᑦ ᑖᒃᑯᓄᖓ ᓄᓇᓕᓐᓂ ᒐᕙᒪᒃᑯᓐᓂᓗ 

ᐱᔨᑦᓯᖅᑐᖁᑎᖏᓐᓄᑦ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒐᕙᒪᒃᑯᑦ ᐊᕐᕌᒍᖏᑦ ᖃᑦᓯᐅᔭᕆᖃᕐᒪᖔᑕ 

ᐃᓐᓇᕐᓂᒃ ᐅᖃᕌᖓᒥ ᐃᓚᖏᑦ 55, 60, 65. 

ᑎᑎᕋᖅᓯᒪᓂᐊᕐᒪᑦ ᑕᕝᕙᓂ. ᑕᕝᕙᓂᓕ ᖃᓄᖅ 

ᐃᓐᓇᐅᑎᒋᔭᕆᐊᖃᖅᐸᑦ 

ᐊᕐᕌᒍᖃᖅᑎᒋᔭᕆᐊᖃᖅᐸ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓈᓴᐅᑎᓪᓚᑦᑖᑦ 

ᐱᓯᒪᓐᖏᑕᕋ ᐅᑎᕐᕕᒋᒍᓐᓇᖅᑕᕗᑦ ᒪᓕᒐᓕᐅᕐᕕᒃ 

ᖁᔭᓐᓇᒦᒃ ᒪᓕᒐᓕᐅᖅᑎ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒃᑲ 

ᒪᓕᒡᓗᒋᑦ. ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᕼᐊᓘᒃᑲᓐᓂᖅᐸᓯ ᒥᓂᔅᑕ ᐃᖅᑲᓇᐃᔭᖅᑎᑎᑦ.  

 

ᒪᑐᒧᖓᓖ ᑐᐊᕕᕐᓇᖅᑐᓕᕆᓂᕐᒧᑦ ᐱᕙᒌᔭᖅᓯᒪ 

ᐱᓕᒻᒪᒃᓴᐃᓂᕐᒧᑦ ᐅᖃᓪᓚᖅᑲᐅᒐᕕᑦ ᓄᓇᓕᓐᓂ 

ᑕᒡᓕᒪᓂᒃ. ᓄᓇᓕᒐᖃᐃ 

ᑎᑎᕋᖅᑕᐅᓯᒪᒃᓵᓕᒡᔫᒥᓂᐊᓕᖅᐸᖃᐃ 

ᖃᒪᓂᑦᑐᐊᖅ. ᐅᖃᖃᑎᖃᓚᐅᕋᒪ ᐃᒃᓯᕙᐅᑕᖓᑦ 

ᕿᓂᖅᑏᑦ ᑐᐊᕕᕐᓇᖅᑐᓕᕆᔨᒃᑯᓪᓗ 

ᑐᓴᖅᑐᕕᓂᐅᒻᒪᑦ ᓄᓇᓕᒃᑲᓐᓂᕐᒥᒃ ᑕᒪᒃᑯᐊ 

ᐅᖄᓚᐅᑎᓂᒃ ᖃᖓᑦᑕᖅᑎᑕᐅᓯᒪᔪᖅᓯᐅᑎᓂᒃ 

ᐱᓂᕐᒪᑕ ᖃᒪᓂᑦᑐᐊᖅ ᐱᔪᓐᓇᓚᐅᓐᖏᒻᒪᑦ 

ᐱᓕᒻᒪᒃᓯᓯᒪᓐᖏᒻᒪᑕ ᓱᓕ ᐊᑐᐃᓐᓇᐅᑦᑎᐊ.  

 

ᒫᓐᓇᒫᒃᑯᖅᑲᐃ ᑎᑎᕋᖅᑕᐅᓯᒪᒐᓗᐊᖅᐸ 

ᖃᒪᓂᑦᑐᐊᖅ ᓄᕙᓐᓇᕐᔪᐊᖅ-19 ᑎᑭᑉᐸᑦ 

ᓄᓇᓕᓐᓄᐊᖅᐸᑦ ᑕᖅᑭᓄᑦ 10-ᑲᓐᓂᕐᓄᑦ 

ᐊᕐᕌᒍᓕᒫᕐᒧᓘᓐᓃᑦ ᐊᓂᒃᑕᐃᓕᑎᓪᓗᒋᑦ 

ᕿᓂᖅᑕᐅᔪᖃᖃᑦᑕᕐᓇᖅᑎᓪᓗᒍᓗ ᑕᐃᒪᐃᖃᑦᑕᕐᒪᑦ 

ᓱᓕ. ᐱᓕᒻᒪᒃᓴᐃᓂᕐᒧᖅᑲᐃ ᐸᕐᓇᐅᑎᑕᖃᓚᐅᖅᐸᑦ 

ᓴᓂᕌᒍᑦ ᑖᒃᑯᐊ ᐱᒻᒪᕆᐅᔪᑦ ᓄᓇᓕᓐᓄᑦ 

ᑎᑭᑎᑕᐅᔪᓐᓇᕐᓂᐊᕐᒪᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪ ᑕᐃᒪ 

ᐅᕙᑦᑎᐊ ᓄᓇᓖᑦ ᕿᓂᕐᓂᕐᒧᑦ ᐃᓕᓐᓂᐊ 

ᐱᓕᒻᒪᓂᐅ ᐅᖅᓱᖅᑑᖅ, 

ᑕᓗᕐᔪᐊᖅ, ᓴᓂᑭᓗᐊᖅ ᐊᒻᒪᓗ ᒥᑦᑎᒪᑕᓕᒃ. 

ᒪᓕᒐᓕᐅᖅᑏᑦ ᖃᐅᔨᒪᑎᑦᑎᐊᕐᓂᐊᖅᐸᕗᑦ ᖃᖓᓕ 

ᓄᓇᓕᖓ ᐱᓕᒻᒪᒃᓴᖅᑕᐅᓂᐊᕐᒪᖔᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓇᒥᒡᓗ ᒥᓂᔅᑕ. ᒪᓐᓇᓕᑭᐊᖅ ᒪᓐᓇ ᐸᕐᓇᐅᑎ 

ᓲᕐᓗ ᓄᕙᓐᓇᕐᔪᐊᖅ ᑎᑭᑳᓪᓚᒃᑐᕕᓂᐅᑉᐸᑦ 

ᓄᓇᓕᓐᓄᑦ, ᖃᕋᓴᐅᔭᒃᑯᖅᑲᐃ ᐱᓕᒻᒪᒃᓴᐃᔪᓐᓇᖅᐸ 

ᐱᓕᒻᒪᒃᓴᖅᑕᐅᓂᖓ ᖃᐅᔨᒪᖏ?. ᐊᓯᖔᖓᒍᑦ 

ᑖᒃᑯᐊ ᐱᔨᑦᑎᕋᕈᓐᓇᖅᑐᑦ ᐃᓅᓯᒃ ᑲᔪᓰᓐᓇᕐᒪᑦ 

ᓄᓇᕗᓕᒫᒥᒃ. ᑖᓐᓇ ᓄᕙᒡᓇᕐᔪᐊᖑᒐᓗᐊᖅᑎᓪᓗᖑ 

ᑖᓐᓇ ᐃᓱᒫᓘᑎᒋᕈᔪᒃᑲᒃᑯ ᑖᒃᑯᐊ 

ᑭᖑᕙᑐᐃᓐᓇᓕᖏᒃᑲᓗᐊᕐᒪᖔᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᒪᒥᐊᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᑎ 

ᒥᔅᑕ ᓰᓕ ᒪᓕᒐᓕᐅᖅᑎᐅᑉ ᐊᐱᖅᑯᑎᖓᓄᑦ 

ᑭᐅᖁᓂᐊᕋᒃᑯ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᖃᒪᓂᑦᑐᐊᕐᒥ ᒪᓕᒐᓕᐅᖅᑎ 

ᐊᐱᖅᑯᑎᖓᓄ. ᑖᓐᓇ ᐱᓕᒻᒪᒃᓴᐃᓂᕐᒧᑦ 

ᑎᑎᕋᕐᓂᖅ ᐅᓪᓗᒥᐅᔪᖅ 

ᓄᕙᒡᓇᕐᔪᐊᖅᑕᖃᖅᑎᓪᓗᒍ, ᐱᓕᒻᒪᒃᓴᐃᓂᕗᑦ 

ᑖᒃᑯᐊ ᕼᐋᒻᓚᐃᑦ ᐱᓕᒻᒪᒃᓴᕐᓂᖏᑦ ᑖᒃᑯᐊ 

ᐊᑐᓕᖅᑎᑕᐅᓂᖏᓐᓄᑦ ᐱᓕᒻᒪᒃᓴᐃᓂᓕᒫᖏᓐᓄᑦ 

ᐱᖃᓯᐅᑎᓗᒍ. ᑖᒃᑯᐊ ᕼᐋᒻᓚᐃᑦ ᑲᑎᒪᔨᖏᓐᓂ 

ᐱᓕᒻᒪᒃᓴᐃᓂᖅ ᐊᒻᒪᓗ ᑕᒪᒃᑯᐊ ᐊᒡᓚᕝᕕᒻᒥᓗ 

ᐱᓕᒻᒪᒃᓴᐃᓂᕐᒧᑦ ᐱᑕᖃᖅᑐᑎᒃ. 

ᒫᓐᓇᐅᔪᖅ ᕿᓂᖅᑏᑦ ᐱᓕᒻᒪᒃᓴᑕᐅᓂᖓ 

ᖃᕋᓴᐅᔭᒃᑯᑦ ᐊᑐᐃᓐᓇᖏᒻᒪᑦ ᑭᓯᐊᓂ 

ᖃᐅᔨᒪᒐᓗᐊᖅᑐᒍᑦ ᑲᔪᓯᓂᐊᖅᑐᒥᒃ 

ᐱᓕᒻᒪᒃᓴᑕᐅᖏᓐᓇᕆᐊᓖᑦ ᑕᒪᒃᑯᐊ  

ᓇᕈᑦᑕᐃᓕᑎᑕᐅᒐᓗᐊᖅ.  

 

ᐊᒻᒪᓗ ᑐᒡᓕᐊᓂ ᐃᓚᖓ ᑮᓇᐅᔭᖃᖅᑎᑦᑕᕗᑦ 

ᓄᓇᕗᒻᒥ ᑐᐊᕕᕐᓇᖅᑐᓕᕆᓂᕐᒧᑦ ᓄᓇᓕᓐᓂ 

ᑐᐊᕕᕐᓇᖅᑐᓕᕆᓂᖅ ᐊᑐᓃᖓᔪᖅ ᐱᓕᒻᒪᒃᓴᐃᓂᖅ 

ᐱᓕᕆᐊᖑᔪᖅ ᑕᒪᑐᒧᖓᑦᑕᐃᓐᓇᐅᒐᓗᐊᖅ. 

ᕼᐋᒻᓚᐃᑦ ᐱᓕᒻᒪᐃᒃᓴᐃᓂᕐᒧᑦ ᑕᐃᒪᓕ ᓄᓇᕘᒥ 

ᑐᐊᕕᕐᓇᖅᑐᓕᕆᓂᕐᒧᑦ ᕿᒥᕐᕈᐊᕐᓂᐊᖅᑐᒃᓴᐅᔪᑦ 

ᐅᖓᓯᒃᑐᒥ ᐱᓕᒻᒪᒃᓴᐃᓂᕐᒧᑦ ᐃᓚᐃᓐᓇᖓᓄᑦ 

ᐅᕝᕙᓘᓐᓃᑦ ᐃᓚᒋᐊᕈᑎᒋᓗᒋᑦ ᑲᑎᒪᓪᓗᑎᑦ.  

 

ᑭᓯᐊᓂ ᐅᖃᕈᓐᓇᖅᑐᖓ ᐱᓕᒻᒪᒃᓴᐃᓂᕐᒧᑦ ᑖᒃᑯᐊ 

ᑲᑎᖃᑎᒌᑦᑎᓪᓗᒋᑦ ᐱᑕᖃᖅᑎᓪᓗᒋ ᐃᓕᓴᐃᔨᓂᑦ 

ᐊᑐᖅᑕᐅᖃᑦᑕᖅᑐᑦ ᐅᑭᐊᖅᑕᖅᑐᕐᒥᐅᓂᒃ 

ᐃᓄᖕᓂᓪᓗ ᑖᒃᑯᓄᖓ ᐃᓄᑑᑲᐃᓐᓇᕆᐊᖃᕐᓂᒧᑦ 

ᐱᔭᕇᖅᓯᒪᔪᓄᑦ. ᑭᓯᐊᓂ ᖃᕋᓴᐅᔭᒃᑯᑦ 

ᐱᓕᒻᒪᒃᓴᕐᓂᖅ ᑖᓐᓇ ᑐᕌᖅᐸᓪᓕᐊᔭᕗᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ 

ᑭᖑᓪᓕᖅᐹᖅ, ᒥᔅᑕ ᓇᑦᓯᖅ. 

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᕕᐊᓱᕋᑖᕋᒪ ᑐᓴᕋᒃᑯ ᒥᓂᔅᑕ ᐱᓕᕆᕝᕕᒻᒥ ᒥᓂᔅᑕ 

ᑕᑯᔪᒪᓪᓗᓂ ᓄᓇᓕᓐᓂ 

ᐱᔪᓐᓇᖅᓯᓂᖅᑖᒃᑲᓐᓂᖁᔨᓪᓗᓂ.  

 

ᐃᒃᓯᕙᐅᑖᖅ, ᐊᐱᕆᔪᒪᑐᐃᓐᓇᖅᑐᖓᓕ 

ᖃᐅᔨᒪᒐᕕᑦ ᑕᐃᒪ ᑲᖏᖅᓯᓂᖅ ᑐᖅᑲᖅᑕᕐᕕᐅᖕᒪᑦ 

ᑭᕙᓪᓕᕐᒥᑦ ᐱᒻᒪᕆᐅᖕᒪᑦ ᓄᓇᓕᓐᓄᑦ 

ᑕᐅᕙᒃᑯᓄᖓ. ᐃᓱᒪᑐᐃᓐᓇᖅᑐᖓ 

ᐃᖅᑲᓇᐃᔭᖅᑎᖏᑦ ᓈᒪᕙᑦ ᐅᕝᕙᓗ 

ᐃᓐᓄᒃᓯᒪᓐᖏᑦᑐᖅᑕᖃᖅᐸ 

ᑕᐃᑲᓂ ᐊᒡᓚᕝᕕᖓᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᓈᓴᐅᑎᖏᑦ 

ᐱᓯᒪᓐᖏᑕᒃᑲᑦ ᖃᔅᓯᑦ ᐃᓐᓄᓯᒪᓐᖏᒻᒪᖔᑕ 

ᑲᖏᖅᖠᓂᕐᒥ ᐅᕝᕙᓘᓐᓃᑦ ᖃᔅᓯᓂᒃ 

ᐃᖅᑲᓇᐃᔭᖅᑎᖃᕐᒪᖔᖅ ᐅᕝᕙᓘᓐᓃᑦ ᖃᔅᓯᑦ 

ᐃᖅᑲᓇᐃᔭᖅᑎᖏᑦ. ᑭᓯᐊᓂ ᐱᔪᓐᓇᖅᑕᕗᑦ 

ᓈᓴᐅᑎᖏᑦ ᒪᓕᒐᓕᐅᖅᑎᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᕙᓪᓕᕐᒥ 

ᑭᕙᓪᓕᐊᕐᒥᐅᑕᐅᔪᑎᒍᑦ ᐅᓇ ᓄᓇᕗᑦ 

ᐊᖏᔪᐊᓘᓕᕐᒪᑦ ᑕᐃᒃᑯᐊᓗ ᑕᐃᑲᓂ ᑲᖏᖅᖠᓂᕐᒥ 

ᑐᑦᑕᕐᕕᐅᖏᓐᓇᖅᐸᓚᐅᕋᓗᐊᕐᒪᑦ ᒪᐅᖓᒎᑦ 

ᐃᖃᓗᓐᓄᑦ ᐊᐱᖅᑯᓱᐃᓐᓇᖃᑦᑕᕆᐊᖃᓕᕐᒪᑕ 

ᑖᒃᑯᐊ ᕼᐋᒻᒪᓚᒃᑯᕗᑦ. ᐃᓱᐊᕆᔭᐅᖃᑦᑕᖏᒻᒪᑦ 

ᓯᕿᓐᖑᔭᕗᓪᓗ ᖃᐅᔨᓴᐅᑎᕗᑦ 

ᐊᔾᔨᒌᓐᖏᒻᒪᕆᐊᓗᖃᑦᑕᖅᓱᑎᒃ ᐃᓛᓐᓂᒃᑯᓪᓗ 

ᐊᓪᓚᕝᕕᒻᒦᑦᑐᖃᐃᓐᓇᖃᑦᑕᖏᑦᑐᓂ. ᑭᓯᐊᓂ 

ᑕᐃᑲᓂ ᑲᖏᖅᖠᓂᕐᒦᑎᓪᓗᒍ ᑖᓐᓇ 

ᑐᑦᑕᕐᕕᐅᖃᑦᑕᓚᐅᖅᑐᖅ ᓄᓇᓕᓐᓄᑦ 

ᐃᓱᐊᕆᔭᐅᓂᖅᓴᐅᖃᑦᑕᓚᐅᕐᒪᑦ ᐊᒻᒪ 

ᐃᓂᖃᑦᑎᐊᓂᖅᓴᐅᕙᓗᓚᐅᖅᓯᒪᓪᓗᓂ. 

ᐊᐱᕆᔪᒪᓕᕆᕙᕋᓕ ᑖᓐᓇ ᒥᓂᔅᑕ ᑕᐃᒃᑯᐊ 

ᒥᓂᔅᑕᐅ ᑐᖓᓕᖓᑕ ᑐᖓᓕᐊ, ᓇᒥ 

ᐊᓪᓚᕝᕕᖃᕆᐊᖃᖅᐸ, ᑲᖏᖅᓯᓂᕐᒥ ᐅᕝᕙ ᑕᒫᓂ 

ᐃᖃᓗᓐᓂ? ᐊᑐᐊᒐᖓᑭᐊᖅ ᖃᓄᐃᓕᖓᕙ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒪᔪᖓ ᒥᓂᔅᑕᐅ 

ᑐᖓᓕᐊ ᐃᑲᔪᖅᑎᖓ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑏ, ᑲᖏᖅᖠᓂᕐᒦᑦᑕᕆᐊᓕᒃ. 

ᐊᐃᑦᑖᖑᒐᓗᐊᖅ ᐃᖅᑲᓇᐃᔭ, ᐊᕐᕌᒎᓐᓄᑦ ᒪᕐᕉᓐᓄᑦ  

ᓴᖅᑭᔮᖅᑎᑕᐅᓚᐅᕋᓗᐊᕐᒪᑦ 

ᐱᓇᓱᖅᑐᖃᓚᐅᕐᓇᓂᓗ ᐱᔪᒪᓂᖅᑕᖃᓚᐅᓐᖏᒻᒪᑦ. 

ᑖᓐᓇ ᐃᓂᐅᔪᖅ ᒥᔅᑕ ᓰᓕ ᑖᔅᓱᒥᖓ 

ᐃᖅᑲᓇᐃᔮᖃᑲᐃᓐᓇᖅᓯᒪᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 



ᓇᒡᒐᔾᔭᐅ, ᒫᑦᓯ 1, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ.  

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᒥᓂᔅᑕ. ᖃᓄᐃᒻᒪᒃᑭᐊᖅ 

ᐱᓇᓱᑦᑐᖃᓚᐅᓐᖏᓚᖅ? ᐱᔾᔪᑎᖓᓂᒃ ᖃᐅᔨᒪᕖᑦ? 

ᒥᓂᔅᑕᐅᖃᐃ ᐅᖃᐅᓯᕆᒃᑲᓐᓂᕈᓐᓇᖅᐸᒍ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᑎᑦ ᒥᔅ ᓰᓕ 

ᑭᐅᖁᓂᐊᕋᒃᑯ ᐊᐱᖅᑯᑎᒥᒃ. ᐱᓯᒪᓐᖏᓐᓇᒪ 

ᑐᓴᐅᒪᔾᔪᑎᓂᑦ ᒪᓕᒐᓕᐅᖅᑎᐅᑉ ᕿᓂᖅᑕᖓᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓰᓕ.  

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐃᖅᑲᓇᐃᔮᒻᒪᕇᒃ ᑲᖏᖅᖠᓂᕐᒦᑦᑐᑦ ᑖᒃᑯᐊ 

ᐳᖅᑐᔫᑕᐅᓂᖏᑦ ᒥᓂᔅᑕᐅᑉ ᑐᖏᓕᖓᑕ 

ᐃᑲᔪᖅᑎᖓ ᒫᓐᓇ ᐃᓐᓄᒃᓯᒪᓐᖏᑦᑐᖅ ᐊᒻᒪᓗ 

ᐊᐅᓚᑦᑎᔨ ᓄᓇᓖᑦ ᐱᕙᓪᓕᐊᓂᖏᓐᓂᑦ.  

 

ᒪᓕᒐᓕᐅᖅᑎᐅᓪᓗ ᐊᐱᖅᑯᑎᖓᓄᑦ ᑭᕙᓪᓕᕐᒥ 

ᐅᖄᓚᐅᑎᒃᑯᑦ ᑭᕙᓪᓕᕐᒥ 

ᐅᖄᓚᖃᑦᑕᕐᕕᐅᔪᓐᓇᖅᑐᑦ ᑖᓐᓇ 

ᑭᕙᓪᓕᒦᑦᑑᒐᓗᐊᖅ ᒫᓐᓇ ᑐᖓᓕᐅᑉ 

ᐃᑲᔪᖅᑎᒋᒐᔭᖅᑕᖓ ᖃᒪᓂ’ᑐᐊᕐᒥ ᑖᓐᓇ 

ᐊᐅᓚᑦᑎᔨ.  

 

ᑖᓐᓇ ᑖᒃᑯᐊ ᐊᐅᓚᑦᑎᔨᐅᔪᒧᑦ ᐃᖃᓗᒃᑑᑦᓯᐊᕐᒥ 

ᐃᖅᑲᓇᐃᔮᖃᑲᐃᓐᓇᖅᑐᒧᑦ ᐊᒻᒪᓗ ᒪᕐᕉᖕᓂᒃ 

ᑲᒪᒋᖃᕐᒥᒐᑦᑕ ᓄᓇᓖᑦ ᒐᕙᒪᒃᑯᖏᑕ ᒫᓐᓇ 

ᒪᒃᐱᒐᕐᒦᑉᐳᒍᑦ ᑕᕝᕙᓂ ᒪᓕᒐᓕᐅᖅᑎᐅᑉ 

ᐊᐱᖅᑯᑎᖓ ᑲᖏᖅᖠᓂᕐᒦᑦᑐᑦ.  

 

ᑖᒃᑯᐊ ᐃᖅᑲᓇᐃᔭᓕᖅᑎᑎᒪᓪᓕ ᖃᓄᐃᒻᒪᑦ 

ᐱᓇᓱᖃᑦᑕᓐᖏᒻᒪᖔᑕ 

ᖃᐅᔨᒪᓐᖏᓐᓇᒪ ᑕᒪᑐᒧᖓ ᑎᓴᒪᑦ ᐃᓗᓕᖏᑦ. 

ᒫᓐᓇ ᐊᔾᔨᒌᓐᖏᑦᑐᓂᒃ ᐃᓐᓄᒃᓯᓇᓱᒃᑲᓗᐊᖅᑐᒍᑦ 

ᐱᓕᕆᕝᕕᐅᑉ ᐃᓗᐊᓂ ᓂᕆᐅᑉᐳᖓᓗ ᑖᒃᑯᐊ 

ᐃᓐᓄᒍᓐᓇᖅᓯᑐᐊᕈᑦᑎᒍᑦ ᐃᓐᓄᓂᐊᖅᑕᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᓛᒃ 

ᑕᒪᒃᑯᐊ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ 

ᐃᖅᑲᓇᐃᔮᖏᑦ ᐊᕕᑦᑐᖅᓯᒪᑎᓪᓗᒋᑦ 

ᑕᑯᕋᕐᓂᕋᓗᐊᕐᒪᑦ ᓄᓇᕗᓪᓗ ᑕᑯᕋᓐᓃᖅᑐᓪᓗᓂ 

ᑕᐃᒪᐃᑦᑑᑎᓪᓗᒍ. ᑕᐃᒪ ᒥᓂᔅᑕᖃᐅᕋᑦᑕ ᑕᐅᕙᓂ 

ᐊᑭᑦᑎᓐᓂ ᑎᓕᓯᒍᓐᓇᑎᐊᕐᒪᑕ ᑖᒃᑯᐊ ᐅᕙᓂ 

ᐊᒡᓚᕝᕕᖃᕐᓂᐊᖅᑐᑎᑦ ᑲᖏᖅᓯᓂᕐᒦᑦᑕᕆᐊᖃᕋᕕᑦ 

ᒥᓂᔅᑕᐅᑉ ᑐᖏᓕᐊᑕ ᑐᖏᓕᒃᑲᓐᓂᖓ ᐅᕙᓂ 

ᐊᓪᓚᕝᕕᖃᕆᐊᖃᕋᓗᐊᕋᕕᑦ. ᓱᒍᒥᑭᐊᖅ ᒪᑯᐊ 

ᑎᓕᔭᐅᖃᑦᑕᓐᖏᓚᑦ ᐃᑲᓃᓐᓂᐊᓕᖅᑐᑎᑦ 

ᑲᖏᖅᖠᓂᕐᒥ. ᑕᐃᒪᐃᑦᑕᐅᓯᒪᓐᖏᓚᓪᓕᑭᐊᖅ ᓱᒐᒥ, 

ᐊᑯᓂ ᑕᐃᑲᓂ 

ᑲᖏᖅᖠᓂᕐᒦᑦᑕᕆᐊᖃᕋᓗᐊᖅᓱᓂᒎᖅ 

ᑲᖏᖅᖠᓂᕐᒦᓐᖏᒻᒪᑦ.  

 

(ᑐᓵᔨᑎᒎᓕᖅᑐᖅ) ᖃᐅᔨᒪᔪᒍᑦ 

ᓈᒻᒪᒋᔭᐅᓐᖏᒃᑲᓗᐊᖅᑐᖓ ᓱᖁᑎᒋᓐᖏᑕᕋ. 

ᑕᐃᒪᓕ ᑕᐅᑐᓗᐊᓐᖏᓂᖅᓴᐅᒐᑦᑕ 

ᖃᓪᓗᓈᖑᓗᐊᕐᓂᖓᓂᒃ ᐋᖅᑭᑐᖅᓯᒪᓂᖏᑦ ᑖᒃᑯᐊ 

ᐃᓂᐅᔪᑦ ᓄᓇᓕᓐᓂᑎᑕᐅᑉᐸᑕ 

ᐃᓂᒋᔭᐅᓂᐊᕐᓂᕋᖅᑕᐅᓯᒪᓂᖏᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᒪᓕᒐᓕᐅᖅᑎ ᐅᖃᐅᓯᖏᓐᓄᑦ. 

ᕿᒥᕐᕈᐊᖑᔭᐃᓐᓇᖅᑐᖅ ᖃᓄᖅ 

ᐃᓐᓄᒍᓐᓇᕐᒪᖔᑎᒍᑦ ᓄᓇᓕᖕᓂ ᐊᒻᒪᓗ 

ᐱᓕᕆᕝᕕᒃ ᐊᓯᖏᓐᓂᓕᒫᖏᓪᓗ ᐱᓕᕆᕝᕕᖏᑦ 

ᓯᐊᒻᒪᑦᑎᑕᐅᓯᒪᔪᐃᑦ ᐃᖅᑲᓇᐃᔮᓂᒃ 

ᐊᔅᓵᖅᓯᔪᒪᓐᖏᑎᐊᖅᑐᒍᑦ ᓄᓇᓕᖕᓂ 

ᓇᓕᐊᓐᓂᑐᐃᓐᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ.  

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒃᑲᓐᓂᕋ ᐃᒪᐃᑦᑑᒻᒪᑦ. ᒥᔅᑕ ᓰᓕ ᑖᒃᑯᓄᖓ 

ᐃᓐᓄᒃᓯᒪᓐᖏᑦᑐᒧᑦ ᐊᐅᓚᑦᑎᔨᐅᔪᒧᑦ 

ᑲᖏᖅᖠᓂᕐᒧᑦ ᐅᖃᐅᓯᖃᕋᑖᖅᐹ? ᖁᔭᓐᓇᒦᒃ. 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᓄᑦ ᑖᓐᓇ 

ᐊᐅᓚᑦᑎᔨ.   

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᓰᓗᒃ ᐅᖃᖅᑲᐅᒻᒪᑦ 

ᐅᐊᑦᑎᐊᖅ ᑖᓐᓇ ᐊᐅᓚᑦᑎᔨ, ᓄᓇᓕᓐᓂ 

ᐱᔨᑦᑎᕋᖅᑏᑦ. ᒫᓐᓇ ᐱᓕᕆᐊᖃᖅᐸᓪᓕᐊᔪᒍᑦ 

ᐊᖅᑯᑎᒋᓪᓗᒍ, ᑕᐃᒪ ᐃᓐᓄᒃᓯᓇᓱᒃᑐᒍᑦ ᒫᓐᓇ 

ᐊᐅᓚᑦᑎᔨᖅᑕᖃᖅᑐᖅ ᑕᐃᑲᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᒋᐊᖅᑎᑦᑎᕗᖓ ᐱᔭᕇᖅᐸᓪᓕᐊᓂᕐᒥᒃ 

ᐅᓂᒃᑳᕈᒪᓪᓗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᖁᔨᕗᖔᕈᑎᑕᖃᕐᒪᑦ ᐱᔭᕇᖅᐸᓪᓕᐊᔪᒪᓕᖅᑐᒥᒃ 

ᑖᓐᓇᓗ ᐊᐃᕙᔾᔪᑎᒃᓴᐅᓇᓂ. ᐃᑲᑕᔪᖅᑐᖅᑐᑦ 

ᐱᖁᔨᕗᖔᕈᒻᒥᒃ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ 

ᑲᔪᓯᕗᖅ. ᑕᐃᒪᓕ ᓇᖏᖅᓯᓂᐊᓕᖅᐳᖓ 

ᐱᔭᕇᖅᐸᓪᓕᐊᓂᕐᒧᑦ ᐅᓂᒃᑳᕈᓪᓗᖓ. ᐃᖅᓱᑦᑏ, 

ᑖᒃᑯᐊ ᐃᖅᑲᓇᐃᔭᖅᑏᑦ ᐊᓂᑎᓚᐅᒃᑭᑦ.  

 

ᐅᖃᖅᑎ: ᐅᓪᓗᒃᑯᑦ. (ᑐᓵᔨᑎᒎᓕᖅᑐᖅ) 

ᓂᐱᖃᓐᖏᓚᐅᕐᒥᒋᑦᑎ.  

 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᖔᓯᑦ 

ᐱᓕᕆᕐᔪᐊᓚᐅᐱᓪᓚᒃᑲᔅᓯ. 

(ᑐᓵᔨᑎᒎᓕᖅᑐᖅ)ᐅᓂᒃᑳᖏᑦ ᑲᑎᒪᑐᐃᓐᓇᓂᕐᒧᑦ. 

ᒥᔅᑕ ᐋᖁᐊᖅ.  

 

 

 

 

 

 

 

 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑲᑎᒪᔨᖁᑎᑎᑦ 

ᐃᓱᒪᒃᓴᖅᓯᐅᕈᑎᖃᕋᑖᕐᒪᑕ ᒪᓕᒐᒃᓴᖅ 59 ᐊᒻᒪᓗ 

ᐱᔭᕇᖅᐸᓪᓕᐊᓂᕐᒥᓪᓗ ᐅᓂᒃᑳᕈᒪᓕᖅᑐᑎᑦ ᐊᒻᒪᓗ 

ᐅᖃᖅᑏ, ᐱᒋᐊᖅᑎᑦᑎᕗᖓ ᑖᒃᑯᐊ 

ᑲᑎᒪᑐᐃᓐᓇᓂᕐᒧᑦ ᐅᓂᒃᑳᖏᑦ ᐊᖏᖅᑕᐅᖁᓪᓗᒋᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓅᑦᑎᒋᐊᕈᑎᑕᖃᕐᒪᑦ. 

ᓅᑦᑎᒋᐊᕈᑎᓗ ᓈᒻᒪᒃᖢᓂ. ᓅᑦᑎᒋᐊᕈᑎᒧᑦ. 

ᒪᒥᐊᓇᖅ. ᓅᑦᑎᒋᐊᕈᑎᑕᖃᕐᒪᑦ. ᐊᐃᑉᐱᑕᐅᕚ? ᒥᔅ 

ᐃᖃᓪᓗᐊᖅ.  

 

>>ᐃᒡᓚᖅᑐᑦ 

 

ᓅᑦᑎᒋᐊᕈᑎ ᓈᒻᒪᖕᒪᑦ. ᓅᒃᑎᒋᐊᕈᑎᒧᑦ.  

 

ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖅ. 

 

ᐅᖃᖅᑎ: ᓈᒻᒪᓴᖅᑐᑦ. ᓈᒻᒪᓴᓐᖏᑦᑐᑦ. 

ᓅᑦᑎᒋᐊᕈᑎ ᑲᔪᓯᕗᖅ.  

 

ᐱᖓᔪᐊᓐᓂ ᐅᖃᓕᒫᖅᑕᐅᓃᑦ ᒪᓕᒐᒃᓴᑦ. 

(ᑐᓵᔨᑎᒎᓕᖅᑐᖅ) ᑲᑎᒪᔾᔪᑎᒃᓴᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ. 

ᐃᖅᑲᐃᑎᒋᐊᕐᓗᓯ ᒪᓕᒐᓕᐅᖅᑎᑐᐃᓐᓇᐃᑦ 

ᖃᐅᑉᐸᑦ 9-ᒨᖅᐸᑦ ᐅᓛᒃᑯᑦ ᓇᓄᖅ ᑲᑎᒪᕕᖓᓂ 

ᑲᑎᒪᓛᖅᑐᑦ. ᑲᑎᒪᔾᔪᑎᒃᓴᑦ, ᒫᑦᓯ 2, 2021.  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑑᑎᒃᓴᓄᑦ 

ᐅᖃᐅᓯᒃᓴᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

13. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᒃ ᐊᓯᖏᓐᓂᓪᓗ ᐅᓂᒃᑳᖏᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

 ᐱᒋᐊᖅᑎᑕᖅ 106 - 5(2) 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

 ᒪᓕᒐᒃᓴᖅ 58 

 ᒪᓕᒐᒃᓴᖅ 59 

 ᒪᓕᒐᒃᓴᖅ 60 

 ᒪᓕᒐᒃᓴᖅ 61 

22. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᑦ 

23. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

24. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᒪᓕᒐᓕᐅᕐᕕᒃ ᓄᖅᑲᖓᕗᖅ ᐊᐃᑉᐹᓐᖑᕋᓱᓐᓂᖓᓂ, 

ᒫᑦᓯ 2, 2021, 1:30-ᒥ ᐅᓐᓄᓴᒃᑯᑦ.  

 

ᐃᖅᓱᖅᑎ.  

 

>>ᓄᖅᑲᖅᑐᑦ 17:55ᒥ



 

 

ᑎᑎᕋᖅᓯᒪᔪᑦ ᑐᑭᓯᒋᐊᕈᑏᑦ − ᒫᑦᓯ 1, 2021



 

 



 

 



 

 



 

  


